
சரன் செங்குட்டுவன் 
(மயிலை, சீனி. வேங்கடசாமி) 

சங்க காலச் ௬ழ்நிலை 

சேரன் செங்குட்டுவனுடைய வரலாற்றை ஆராய்கிறபோது 

அவ்வரசன் வாழ்ந்திருந்த கால நிலை சூழ்நிலை முதலியவைகளை அறிய 
வேண்டியது அவசியமாகும். செங்குட்டுவனுடைய வரலாற்றுக் 
குறிப்புகள் சங்க நூல்களிலேதான் காணப்படுகின்றன. ஆகவே 

அவன் சங்க காலத்தில்--கடைச்சங்ககாலத்தில்--வாழ்ந்திருந்தான் 
என்பது தெரிகின்றது. அவன் கி. பி. இரண்டாம் நூற்றாண்டின் 
பிற்பகுதியில் வாழ்ந்திருந்தான். அக்காலத்து அரசியல் சூழ்நிலை 

சங்க நூல்களிலிருந்து தெரிகின்றது. 

அக்காலத்தில் தமிழகத்தைச் சேர சோழ பாண்டியர் ஆகிய 
மூவேந்தர் ஆட்சி செய்திருந்தார்கள். அக்காலத்தில் சேரநாடு தமிழ் 

நாடாக இருந்தது. மூவேந்தருக்குக் கீழடங்கி குறுநில மன்னர் 
களாகிய சிற்றரசர்கள் பலர் இருந்தனர். அவர்களுக்கு அக்காலத் 
தில் வேளிர் அல்லது வேளரசர் என்பது பெயர். அக்காலத்தில் 

தமிழகம் சோழநாடு, பாண்டி. நாடு, சேரநாடு, துளுகாடு (கொங்கண 
நாடு), தொண்டைநாடு (அருவாகநாடு), கொங்கு நாடு என்று ஆறு 

பிரிவுகளாகப் பிரிந்திருந்தது. சேர சோழ பாண்டி. நாடுகளை முடி 
யூடைய பேரரசர் மூவர் அரசாண்டனர். கொங்காண நாடாகிய 

துளு நாட்டை நன்னர் என்னும் பெயருடைய வேளிர் அரசாண்டனர். 

கொங்கு நாட்டுக்கும் தொண்டை நாட்டுக்கும் பேரரசர் (முடிமன்னர்) 

அக்காலத்தில் இல்லை. கொங்கு நாட்டையும் தொண்டை நாட்டை 

யும் குறுநில மன்னர்கள் ஆட்சி செய்துகொண்டிருந்தார்கள். 

கடைச் சங்க காலத்தின் இறுதியில், (கி. பி, 2-ஆம் நூற்றாண்டின் 
மத்தியில்) மாறுதல் ஏற்பட்டது. 

சோழன் கரிகால்: வளவன் தொண்டைநாட்டைக் கைப்பற்றி 

அதைச் சோழ இராச்சியத்துடன் இணைத்துச் சேர்த்துக்கொண்டான். 

சேரன் செங்குட்டுவனுடைய தகப்பனான இமயவரம்பன் நெடுஞ்சேர 

லாதன் காலத்தில் கொங்குநாட்டின் தெற்குப் பகுதிகள் சில சேர 

இராச்சியத்துடன் இணைத்துக்கொள்ளப்பட்டன. செங்குட்டுவனின் 
தமயனான களங்காய்க் கண்ணி நார் முடிச்சேரல் காலத்தில் கொங்

கண நாடாகிய துளுநாடு சேரர் ஆட்சியின் கீழடங்கியது. சேர 

அரசர்கள் கொங்கு நாட்டைச் சிறிது சிறிதாகக் கைப்பற்றிக்கொண் 

டிருந்தபோது, சோழ பாண்டியர் வாளாவிருக்கவில்லை. சோழரும் 

பாண்டியரும் கொங்கு நாட்டைத் தாங்களும் பிடித்துக்கொள்ள 

முயற்சி செய்தார்கள். அதனால் சேர சோழ பாண்டியர்களுக்கு 

அடிக்கடி போர்கள் நிகழ்ந்தன. 

சங்க இலக்கியங்களை ஆராய்ந்து பார்க்கிறபோது சோழ அரசர் 

களைப்பறறி ஒரு செய்தி தெரிகிறது. சோழ மன்னர் பரம்பரையில் 
ஒன்பது தாயாதிகள் இருந்தனர். அவர்கள் முடி மன்னனாகிய பெரிய 

சோழ அரசனுக்குக் கீழடங்கிச் சிற்சில நாடுகளை யரசாண்டனர் , 

ஆனால், அவர்கள் அடிக்கடி. தங்களுக்குள் சண்டையிட்டுக்கொண் 

டிருந்தார்கள், சோழ குலத்து அரசர் தங்களுக்குள்ளே போரிட்டுக் 

கொண்டதைச் சங்க நூல்களில் காண்கிறோம். தாயாதிகள், சமயம் 

நேர்ந்தபோதெல்லாம், முடியர சனுடன் போர் செய்து கலகம் உண்டாக் 

கினார்கள். கரிகாற் சோழன் அரசு கட்டில் ஏறினபோது ஒன்பது 

தாயாதிகள் அவனுக்கு எதிராகக் கலகஞ் செய்து போரிட்டார்கள். 
அவர்களை யெல்லாம் அவன் வென்று அடக்கியபிறகு முடி. சூடினான் , 

கரிகாற் சோழன் இறந்த பிறகு அவன் மகனான கிள்ளிவளவன் 

சிம்மாசனம் ஏறியபோதும் ஒன்பது தாயாதிகள் கலகஞ்செய்து 

போரிட்டார்கள். அப்போது, செங்குட்டுவன், சோழரின் உள் 
நாட்டுப்போரில் தலையிட்டுப் போர் செய்து தன் மைத்துனனான 

கிள்ளிவளவனைச் சிம்மாசனம் ஏற்றினான். தாயாதிப்போர் ஒருபுற 
மிருக்க சோழ அரசர்களில் அண்ணன் தம்பிகளும் சில வேளைகளில் 
ஒருவருக்கொருவர் போர செய்தனர். தகப்பனும் மகனுங்கூட 
தங்களுக்குள் போர் செய்துகொண்டதைச் சங்க இலக்கியங்களில் 
பார்க்கிறோம். 

ஆனால், சோழர்களுக்கு நேர்மாறாகச் சேர அரசர் தங்களுக்குள் 
ஒற்றுமையாக இருந்தனர். சேர அரசர்களில் தாயாதி அரசர்கள் 
கூட சண்டையிட்டுக்கொள்ளவில்லை, சேர அரசர் தங்களுக்குள் 
போர் செய்துகொண்டதைச் சங்க நூல்களில் காணக்கிடைக்க 
வில்லை. சேர அரசர் ஒற்றுமையாக இருந்த காரணத்தினால்தான் 
கொங்குகாட்டையும் துளுநாட்டையும் கைப்பற்ற முடிந்தது. 

சோழர் குடியில் ஒன்பது தாயாதிகள் இருந்ததையும் அவர்கள் 
சோழகாட்டின் பகுதிகளை (ஒரே சமயத்தில்) முடிபுனைந்த அரசனுக்கு 
அடங்கி ஆட்சி செய்ததையும் கூறினோம். அதுபோலவே, சேர 
அரசர்பரம்பரையில் மூத்தவழியர சர் இளையவழி அரசர் என்று இரு

தாயாதிகள் இருந்தனர். இவர்களும் ஒரே காலத்தில் சேர இராச் 
சியத்தின் வெவ்வேறு பகுதிகளை யரசாண்டார்கள். பாண்டியர்களில் 
மதுரைப்பாண்டியனும் கொற்கைப்பாண்டியனும் என்று இரண்டு 
அரசர்கள் ஒரே காலத்தில் அரசாண்டதைச் சங்க நூல்களில் பார்க் 

கிரோம். பாண்டிய இளவரசன் கொற்கையில் இருந்தான். ஆனால், 
அவர்களில் ஐந்து கிளையினர் இருந்தனர் என்றும் அவர்கள் 

வெவ்வேறு இடங்களை அரசாண்டனர் என்றும் அறிகிறோம். 
அதனால்தான் பாண்டியருக்குப் பஞ்சவர் என்ற பெயரும் இருந்தது. 

சங்ககாலத்தில் வீரர்களுக்குப் பெருமதிப்பு இருந்தது. வீரச் 

செயல்கள் புகழ்ந்து போற்றப்பட்டன. வீரர்களின் வீரச்செயல்களைப் 

புலவர்கள் புகழ்ந்து பாடினார்கள். போரில் இறந்த வீரர்களுக்கு 

நடுகல் அமைத்துப்போற்றினார்கள். போரும் வீரமும் ஒரு கலையாகவே 

மதிக்கப்பட்டன . போர்ச் செயலைப்பற்றி இலக்கண நூல்களும் இலக் 

கிய நூல்களும் தோன்றின, புறப்பொருள் இலக்கியங்கள் பெரிதும் 

போர்ச்செயலைப்பற்றியே கூறுகின்றன. சங்க காலத்தில் வாழ்க்கை 

யின் குறிக்கோள், காதலும் போருமாக (அகமும் புறமும்ஆக) இருக் 

தது. சங்ககாலத் தமிழகம் வீரர்களைப்போற்றியது; வீரத்துக்கு வந்தனை 

யும் வழிபாடும் செய்தது. வெற்றிக்கும் வீரத்துக்கும் கடவுளாகக் 

கொற்றவைத் தெய்வம் வழிபடப்பட்டது. 

சங்ககாலத்தில் போர்க்களஞ் செல்லாத அரசர்கள் வீரர்களாக 

மதிக்கப்படவில்லை. ஆகவே, அரசர்கள் ஏதோகாரணத்தை முன் 

னிட்டுப் போர் செய்துகொண்டிருந்தார்கள், சங்க இலக்கியத்தில் 

போர்ச்செயல்கள் அதிகமாகக் காணப்படுவதற்குக் காரணம் இந்தச் 

சூழ்நிலைதான். போரில் விழுப் புண் பட்டவன் போற்றிப் புகழப் 

பட்டான். முதுகில் புறப்புண் படுவது இகழ்ச்சிக் குரியதாக 

இருந்தது. தப்பித்தவறிப் போர்களத்திலே முதுகில் புறப்புண்பட்டால், 

புண்பட்டவர்கள் பட்டினிகிடந்து உயிர்விட்டார்கள். 

அரசனுடைய படை வீரர்கள் எல்லைப்புறங்களிலே சென்று, 

அயல்நாட்டு எல்லைப்புற ஊர்களிலிருந்து ஆடு மாடுகளைப் பிடித்துக் 

கொண்டு போனார்கள். அவர்களைப் பின் தொடர்ந்து வந்து மாற்றர 

சரின் வீரர்கள் போர்செய்து ஆடு மாடுகளை மீட்டுக்கொண்டு 

போனார்கள். இவ்விதமாக நிகழ்ந்த போரிலே இறந்த வீரர்களுக்கு 

நடுகல் நட்டு வீரத்தைப் போற்றினார்கள். 

தம் வாழ்க்கைக் காலத்தில் போரிடாமல், போர்க்களத்தைப் 

பார்க்காமல், இறந்துபோன அரசர்களைத் தருப்பைப் புல்லின் மேல்

கிடத்தி அவர்களின் மார்பை வாளினால் வெட்டிப் புண் உண்டாக்கிப் 

பிறகு அடக்கம் செய்தனர். இந்த வழக்கம் சங்ககாலத் தமிழகத்தில் 

இருந்ததைக் கூலவாணிகன் சாத்தனாரும் ஒளவையாரும் கூறுகின் 

றனர். உதயகுமரன் என்னும் சோழ அரசகுமரன் இறந்தபோது, 

அவன் தாயாகிய இராசமாதேவி துன்பப்பட்டதை யறிந்து வாசக் 

தவ்வை என்றும் முதியாள் அரசியிடஞ் சென்று ஆறுதல் கூறினாள். 

அப்போது அவ்வம்மையார், 

 தருப்பையிற் இடத்தி வாளிற் போழ்ந்து 

செருப்புகல் மன்னர் செல்வுழிச் செல்கென 

மூத்துவிளிதல் இக்குடிப் பிறந்தோர்க்கு 
நாப்புடை பெயராது நாணுத்தக வுடைத்து ” 

என்று கூறியதாக மணிமேகலை சிறைவிடுகாதை (13-16)யில் 

கூலவாணிகன் சாத்தனார் இச் செய்தியைக் கூறுகிறார். 

அதிகமான் நெடுமான் அஞ்சி, தன்னுடைய தகடூர்க் கோட் 
டையை எதிர்த்தப் பகையரசருடன் போர் செய்து விழுப்புண்பட்டு 
நின்றான். அப்போது அவனுடைய வீரத்தைப் புகழ்ந்துபாடின 
ஒளவையார், புண்படாமல் இறக்கும் அரசர் வாளினால் வெட்டப் 
பட்டு அடக்கம் செய்யப்பட்டதைக் கூறுகிறார். 

அதம்புரி கொள்கை நார்ன்மறை முதல்வா் 
இறம்புரி பசும்புற் பரப்பினர் கடப்பி 
மறங்கந் தாக நல்லமர் வீழ்ந்த 

நிள்கமல் மறவர் செல்வுழிச் செல்கென 

வாள்போழ்ந் தடக்கலும் உய்ந்தனர் மாதோ ”' 

. . . (புறம். 93-71 1,) 
என்று ஒளவையார் கூறுகிறார். 

இவ்விதமாக வீரவழிபாடு போற்றப்பட்ட காலத்தில் இருந்த 
கண்ணகியார், தன் கணவன் கோவலனுக்கு அநீதி செய்த பாண்டி 

யனை அவைக்களத்தில் வழக்காடி. வென்று, பாண்டியன் அரண் 

மனையைத் தீப்பற்றி எரியச்செய்து, பிறகு உண்ணா நோன்பிருந்து 
உயிர்விட்ட மறக்கற்பைப் போற்றித்தான் அவருககுப் பத்தினிக் 
கோட்டம் அமைக்கப்பட்டது. 

பண்டைக்காலத்தில் காதலும் வீரமும் போற்றப்பட்டதைச் சரித் 
திரத்தில் காண்கிறோம். அந்த முறையிலே சங்ககாலத் தமிழகத்தி 
லும் காதலும் வீரமும் (அகமும் புறமும்) போற்றப்பட்டன. முக்கிய 
ழாக வீரமும் வெற்றியும் போற்றிப் புகழப்பட்டன. அரசர்களின்



5 

வீரத்தைப் புலவர்களும் இசைவாணர்களும் புகழ்ந்துபாடிக்கொண் 
டிருந்த சூழ்நிலை தமிழகத்திலே இருந்த காலத்திலே சேரன் செங் 

குட்டுவன் வாழ்ந்திருந்தான். அக்காலத்துச் சூழ்நிலை அவனுடைய 
வாழ்க்கையை உருவாக்கிற்று,. அவன் வரலாற்றை இனி 
ஆராய்வோம். 

சங்க காலத்துச் சேர அரசர் 

கடைச்சங்க காலத்துச் சேர அரசர்களில் பேரும்புகழும் 
பெற்றவன் சேரன் செங்குட்டுவன். சங்ககாலத்துத் தமிழ்நாட்டு 
வரலாற்றில் செங்குட்டுவனுக்கு முக்கியமான இடம் உண்டு. சிறந்த 
வீரனாகவும் கொடையாளியாகவும் விளங்கியது மட்டும் அல்லாமல் 
தமிழ்நாட்டில் பத்தினித் தெய்வ வணக்கத்தை இவன் ஏற்படுத் 
தினான். மேலும், சங்க காலத்துச் சரித்திர ஆண்டுகளைக் கணக்கிடு 

வதற்கு இவனுடைய வரலாறு துணையாக நிற்கிறது. செங்குட்டு 
வனும் அவனுடைய ஈண்பனான இலங்கையரசன் கஜபாகுவும் 

சமகாலத்து அரசர் என்பதனாலே இவர்கள் காலத்தை ஆதாரமாகக் 
கொண்டு சங்ககாலத்து வரலாற்றுக் காலங்களை கணித்துவிடலாம். 
சேரன் செங்குட்டுவனும் கஜபாகு அரசனும் கி.பி. இரண்டாம் 
நூற்றாண்டின் பிற்பகுதியில் இருந்தவர்கள் என்பதைப் பின்னர் 
விளக்குவோம். 

சேரன் செங்குட்டுவனுடைய வரலாற்றை ஆராய்வதற்கு முன்பு 
அவனுடைய முன்னோர்களைப் பற்றியும் தெரிந்துகொள்ளவேண்டும். 
ஏனென்றால், சேரன் செங்குட்டுவன் வீரமும் முயற்சியும் ஆள்வினை 

யும் உடைய பேரரசனாக இருந்தாலும், அவன் தானாகவே உயர் 
நிலையைப் பெறவில்லை. அவனுடைய பாட்டன், தந்தை, சிற்றப்பன், 
அண்ணன் தம்பியர் முதலிய சுற்றத்தார்களும் சேர இராச்சியத்தை 
வளர்த்து மேன் மைப்படுத்தியுள்ளனர். செங்குட்டுவனும் இளமைக் 
காலத்திலிருந்தே தந்ைத, தமயன், தம்பி முதலியவர்களுடன் 

உடனிருந்து உழைத்துச் சேர இராச்சியத்தை வளர்த்திருக்கிறான். 
செங்குட்டுவன் ஆட்சிக்கு வந்த காலத்தில் சேரநாடு சிறப்புப்பெற்றி 
ருந்ததற்கு இவனுடைய முன் னோரும்காரணமாக இருந்தனர். ஆகவே 

- செங்குட்டுவன் வரலாற்றைக் கூறும்போது அவனுடைய முன்னோர் 

களின் வரலாறுகளையும் அறியவேண்டுவது முறையாகும். சங்க 
காலத்துச் சேரமன்னர்களின் முறையாக எழுதப்பட்ட வரலாறு 

கிடையாது. சங்க இலக்கியங்களில் அங்கும் இங்குமாகச் சில 
வரலாறுகள் சிதறிக் கிடக்கின்றன . பதிற்றுப்பத்து என்னும் தொகை

நூலில் எட்டுச் சேர அரசர்களின் வரலாறு கிடைக்கிறது. கிடைத் 
துள்ள சான்றுகளைக் கொண்டு செங்குட்டுவன் வரலாற்றையும் அவ 

னுடைய உறவினர் வரலாற்றையும் ஆராய்ந்து காண்போம். 

பாட்டன் (உதியன் சேரல்) : 

செங்குட்டுவனுடைய பாட்டன் உதியன்சேரல் என்பவன். 
உதியன் சேரலின்மேல் பாடப்பட்டது பதிற்றுப்பத்து முதலாம் பத்து 
என்று தெரிகிறது. முதலாம் பத்து இப்போது கிடைக்கவில்லை. 

ஆகையால் உதியன் சேரலினுடைய முழு வரலாற்றை அறிந்து 
கொள்ள முடியவில்லை. 'நாடுகண் அகற்றிய உதியஞ்சேரல்' என்று 
இவனை மாமூலனார் என்னும் புலவர் கூறுகிறார். (அகம். 65: 5). 

(நாடு கண் அகற்றியநாட்டை விசாலப்படுத்திய) இதனால் இவன், 
சுற்றுப்புற நாடுகளை வென்று சேர இராச்சியத்தின் எல்லையை 
விரிவுபடுத்தினான் என்பது தெரிகிறது. 

உதியஞ்சேரலின் அரசியின் பெயர் நல்லினி. நல்லினி, வெளி 
யன் வேண்மான் என்னும் அரசனுடைய மகள். இவர்களுக்கு 

இரண்டு ஆண் மக்கள் பிறந்தனர். மூத்த மகன் நெடுஞ்சேரலாதன். 
இவன் இமயவரம்பன் நெடுஞ்சேரலாதன் என்றும் கூறப்படுகிறான். 
(பதிற்றுப்பத்து. 2ஆம் பத்து, பதிகம்) இளையமகன் பெயர் குட்டுவன். 
இவனைப் பல்யானைச் செல்கெழு குட்டுவன் என்று கூறுவர். 

(பதிற்றுப்பத்து. 3ஆம் பத்து, பதிகம்.) 
உதியஞ்சேரலும் பெருஞ்சோற்று உதியன் 6சரலாதனும் ஒரு 

வரே என்று சிலர் கருதுகின்றனர். வேறு சிலர், இவர்கள் வெவ் 
வேறு அரசர்கள் என்று கூறுகின்றனர். இந்த ஆராய்ச்சியில் இப் 
போது நாம் புக வேண்டுவ தில்லை. 

தாயாதிப் பாட்டன் (அந்துவன்) 

சேரன் செங்குட்டுவனுக்குத் தாயாதிப் பாட்டன் ஒருவன் இருந் 
தான். அவனுக்கு அந்துவன் என்று பெயர், சேர அரசர் பரம்பரை 
யில் இளைய கால்வழியில் வந்தவன் அந்துவன், அந்துவனுக்குப் 
பொறையன் என்றும் பெயர் உண்டு. அவன், * ஒருதந்தை : 
என்னும் அரசனின் மகளைத் திருமணஞ் செய்திருந்தான். அவளுக் 
குப் * பொறையன் பெருந்தேவி ' என்பது பெயர். 

: மடியா உள்ளத்து மாற்றார்ப் பிணித்த 
நெடுநுண் கேள்வி யந்துவற் கொருதந்தை 
சன்றமகள், பொறையன் பெருந்தேவி,” 

(பதிற்று. 7-ஆம் பத்து, பதிகம்)

பழைய உரையாசிரியர் : ஒருதந்தை ' என்பதற்கு இவ்வாறு விளக்கங் 
கூறுகிறார் : “ இதன் பதிகத்து * ஒருதந்தை ' என்றது பொறையன் 
பெருந்தேவியின் பிதாவுடைய பெயர்.” என்று அவர் எழுதுகிறார். 
அந்துவன் பொறையனுக்கும் பொறையன் பெருந்தேவிக்கும் பிறந்த 
மகன் செல்வக்கடுங்கோவாழியாதன் (பதிற்று. 7 ஆம் பத்து. பதிகம்). 

இந்த அந்துவன்பொறையன், *மடியா உள்ளத்து மாற்ளுர்ப் 
பிணித்தவன் ' என்று சொல்லப் படுகிறபடியினாலே, பகையரசருடன் 
போர் செய்து வென்றவன் என்று தெரிகிறான். எனவே, செங்குட்டு 

வனுடைய பாட்டனான உதியஞ்சேரலும், தாயாதிப் பாட்டனான அந்து 
வன் பொறையனும் ஒத்துழைத்துச் சேரநாட்டின் எல்லையை விரிவு 
படுத்தினார்கள் என்பது தெரிகிறது. 

தந்ைத (நெடுஞ்சேரலாதன்) 

சேரன் செங்குட்டுவனுடைய பாட்டன் உதியஞ்சேரலுக்கு 
இரண்டு மக்கள் இருந்தனர் என்றும் அவர்கள் நெடுஞ்சேரலாதன், 
பல்யானைச் செல்கெழுகுட்டுவன் என்றும் கூறினோம். பாட்டனான 
உதியஞ்சேரல் எத்தனை ஆண்டு அரசாண்டான் என்பது தெரிய 
வில்லை. அவன் இறந்த பிறகு மூத்த மகனான மகெடுஞ்சேரலாதன் 
சேரநாட்டை யரசாண்டான். இவனுக்கு இமயவரம்பன் நெடுஞ் 
ூசரலாதன் என்னும் பெயரும் உண்டு. சேரமான் குடக்கோ நெடுஞ் 

சேரலாதன் என்றும் இவனைக் கூறுவர். குமட்டூர்க கண்ணனார் 
என்னும் புலவர் இவ்வரசன்மீது பதிற்றுப்பத்து இரண்டாம் பத்துப் 

பாடினார். 2ஆம் பத்திலிருந்து, இவ்வரசனைப் பற்றிய சிறப்புக்களை 
யும் செய்திகளையும் அறிந்து கொள்கிறோம். 

சேரமான் குடக்கோ நெடுஞ்சேரலாதன் (இமயவரம்பன் நெடுஞ் 

சேரலாதன்) இரண்டு மனைவியரை மணஞ் செய்திருந்தான். ஒவ் 

வொரு மனைவிக்கும் இரண்டிரண்டு ஆண் மக்கள் பிறந்தனர். வேள் 

ஆவிக்கோமான் மகள் பதுமன்தேவி என்னும் மனைவி வயிற்றில் 

பிறந்தவர் களங்காய்க்கண்ணி நார்முடிச்சேரலும் (4ஆம் பத்து, 

பதிகம்) ஆடுகோட்பாட்டுச் சேரலாதனும் (6ஆம் பத்து, பதிகம்) 

ஆவர். சோழன் மணக்கிள்ளி மகள் (௩ற்சோணை) வயிற்றில் கடல் 

பிறக்கோட்டிய செங்குட்டுவனும் (சேரன் செங்குட்டுவனும்) 

இளங்கோ அடிகளும் பிறந்தனர். (5ஆம் பத்து, பதிகம். சிலம்பு 

வரந்தருகாதை. 170 - 183).

இமயவரம்பன் நெடுஞ் சேரலாதனுடைய மனைவியர் இருவரில் 
ஒருத்தி வேள் ஆவிக்கோமான் பதுமன் தேவி என்று அறிந்தோம். 
அவளுடைய தங்கையை இமயவரம்பன் நெடுஞ்சேரலாதனின் 
தாயாதித் தம்பியாகிய செல்வக்கடுங்கோவாழியாதன் மணஞ்செய் 
திருந்தான். அவளுக்கும் வேளாவிக்கோமான் பதுமன்தேவி என்று 
பெயர். 8 ஆம் பத்து. பதிகம்) எனவே, இமயவரம்பன் நெடுஞ்சேர 
லாதனும் அவனுடைய தாயாதித் தம்பி செல்வக் கடுங்கோவாழி 
யாதனும் முறையே தமக்கை தங்கையரைத் திருணஞ் செகய்திருந் 
தனர் என்பது விளங்குகிறது. செல்வக் கடுங்கோ வாழியாதன் 
அந்துவன் பொறையனின் மகன் என்பதை முன்னமே கூறினோம். 

இமயவரம்பன் நெடுஞ்சேரலாதன் செய்த போர் நிகழ்ச்சிகளில் 
குறிப்பிடத்தக்கவை மூன்று. அவை: மேற்கடல் தீவில் இருந்து 
குறும்பு செய்தவர்களை வென்று அடக்கி அவர்களுடைய கடம்ப 
மரத்தை வெட்டியது. ஆரிய மன்னரை வென்றது. யவன அரசரை 

வென்று சிறைப்பிடித்தது. மேலும் இவன், சேர மன்னரின் அடை 
யாளமாகிய வில்லின் அடையாளத்தை இமயமலையின் பாறையில் 
பொறித்து வைத்தான். இவற்றை விளக்கிக் கூறுவோம். 

1. சேரநாட்டுக்கு வடமேற்கே மேற்கடலில் (அரபிக்கடலில்) 

துளுகாட்டுக்கு உரியதான ஒரு கடல் துருத்தி (துருத்தி-தீவு) 
இருந்தது. அந்தத் தீவில் துளுகாட்டு நன்னனுக்கு அடங்கிய 
குறும்பர் வாழ்ந்து வந்தனர். அவர்கள் தங்கள் காவல் மரமாகக் 

கடம்ப மரத்தை வளர்த்து வந்தார்கள். அந்தக் குறும்பர்கள் சேர 
மன்னருக்கு மாறாக நெடுங்காலமாகக் குறும்பு செய்துகொண்டிருந் 
தார்கள். வாணிகத்தின் பொருட்டுச் சேரகாட்டுத் துறைமுகப் 
பட்டினங்களுக்கு வந்துகொண்டிருந்த யவனக்கப்பல்களை வராதபடி. 

இவர்கள் இடைமறித்துத் தடுத்துக்கொண் டி ருந்தார்கள். இவ்வாறு 

பல காலமாகக் குறும்பு செய்துகொண்டு வந்தார்கள் என்று தெரி 
கிறது. கி.பி, 80-ல் இருந்த பிளினி (1103) என்னும் யவனர் 
(கிரேக்கர்) தாம் எழுதியுள்ள யவன வாணிகக் குறிப்பிலிருந்து இச் 

செய்தி தெரிகிறது. சேரநாட்டுக்கு வந்துகொண்டிருந்த யவன 

வாணிகச் கப்பல்களை இங்கிருந்த கடற்கொள்ளைக்காரர் துன் 
புறுத்திக் கொள்ளையடி த்தனர் என்று அவர் எழுதியுள்ளார். 

இவ்வாறு குறும்பு செய்துகொண்டு சேரகாட்டுக் கப்பல் வாணி 
கத்தைத் தடைசெய்துகொண்டிருந்த இக்குறும்பர்களை இமயவரம்பன் 
நெடுஞ்சேரலாதன், தன்னுடைய கடற் சேனையைச் செலுத்தி வென்று 

அவர்களின் காவல் மரமாக இருந்த கடம்ப மரத்தை வெட்டினான்.

இச்செய்தியை இவனைப் பாடிய குமட்டுர்க் கண்ணனார் 2ஆம் பத்தில் 
கூறுகிறார் : 

“பவர் மொசிந்து ஒல்கிய திரள்பூங் கடம்பின் 
கடியுடை முழுமுதல் துமிய ஏஎய் 
வென்றெறி முழங்குபணை செய்த வெல்போர் 
நாரரி நறவின் ஆர மார்பின் 
போரடு தானைச் சேரலாத!: 

(2ஆம் பத்து. 1: 12-16) 

் துளங்கு பிசிருடைய மாக்கடல் நீக்கிக் 
கடம்பறுத் தியற்றிய வலம்படு வியன்பணை 
ADH பெயர்த்துவந் தரும்பலி குூரஉய்க் 

கடிப்புக் கண்ணுறூஉந் தொடித்தோள் இயவ.' 
(2ஆம் பத்து, 7: 4.7) 

'இருமுந்நீர்த் துருத்தியுள் 
முூரணியோர்க் தலைச் சென்று 
கடம்புமுதல் தடிந்த கடுஞ்சின முன்பின் 
நெடுஞ்சேர லாதன்.' 

(2ஆம் பத்து, 10 ; 2.5) 

நெடுஞ்சேரலாதன் கடம்பறுத்த செய்தியை மாமூலனார் 

என்னும் புலவரும் கூறுகிறார். 

“வலம்படு முரசின் சேரலாதன் 

முந்நீர் ஓட்டிக் கடம்பறுத்து.' 
(அகம், 127 : 3.4) 

சால்பெருந் தானைச் சேரலாதன் 
மால்கடல் ஓட்டிக் கடம்பறுத் தியற்றிய 
பண்ணமை முரசின் கண்ணதிர்ந் தன்ன. 

(அகம், 347 ; 3.5) 

கடல் தீவில் குறும்பு செய்துகொண்டிருந்த கப்பற்கொள்ளைக் 

காரர்களை வென்றவன் சேரலாதன்தான், ஆனால், அந்தக் கடற் 

போரை நேரில் சென்று நடத்தியவன் அவன் மகனான செங்குட்டு 

வனே. இதனைப் பின்னர் விளக்கமாகக் கூறுவோம். செங்குட்டுவன் 

இளமையிலிருக்தே தன் தந்ைத, சிறிய தந்ைத, தமயன் முதலியவர் 

களுடன் சேர்ந்து பகைவருடன் போர் செய்திருக்கிறான். 

2

2. நெடுஞ்சேரலாதன் மற்றும் பல போர்களைச் செய்து 

வென்றான் என்று குமட்டூர்க்கண்ணனார் 2ஆம் பத்தில் கூறுகிறார். 

அப்போர்கள் எங்கெங்கு யாருடன் நிகழ்ந்தன என் பதைக் கூறவில்லை. 

ஆரிய அரசரை வென்றான் என்பதை, * பேரிசைமரபின் ஆரியர் 

வணக்கி ' என்னும் பதிகத்தின் அடியினால் அறிகிறோம். தமிழ 

கத்தின் வடக்கிலிருந்த கன்னடத்தாரையும் தெலுங்கரையும் வடவர் 

அல்லது வடுகர் என்றும் அவர்களுக்கப்பால் வடக்கே இருந்தவர் களை 

ஆரியர் என்றும் கூறுவது சங்ககாலத்து மரபு. நெடுஞ்சேரலாதன் 

: ஆரியரை வணக்கினான் ' என்று கூறப்படுவதால், தக்காண தேசத் 

துக்கப்பால் இருந்த ஆரிய அரசருடன் போர் செய்து வென்றான் 

என்று அறிகிறோம். அவன் காலத்தில் தக்கண தேசத்தைச் சதகர்ணி 

(நூற்றுவர் கன்னர்) அரச பரம்பரையார் அரசாண்டார்கள். தக்கா 

ணத்துச் சதகர்ணியரசர்களுக்கும் சேரகாட்டுச் சேர மன்னர்களுக்கும் 

நெடுங்காலமாக நட்புறவு இருந்திருக்கிறது. சதகர்ணியரசன் வட 

நாட்டு ஆரிய அரசருடன் போர் செய்தபோது அப்போரில் அவனுக் 

குத் துணையாக இச்சேரன் சென்று போரை வென்றிருக்கக்கூடும் 

என்று தோன்றுகிறது. எனவே, நெடுஞ்சேரலாதன் ஆரிய அரச 

ருடன் செய்த போர் சதகர்ணி யரசருக்குச் சார்பாக வடநாட்டில் 

செய்த போராக இருக்கவேண்டும். அக்காலத்தில் வடநாட்டைச் 

சிறு சிறு மன்னர்கள் ஆண்டனர் ; பேரரசர் இருந்திலர். 

வடநாட்டு அரசரை வென்றதற்கு அடையாளமாக நெடுஞ் 
சேரலாதன் இமயமலையில் தன்னுடைய வில் அடையாளத்தைப் 
பொறித்துவைத்தான். இதனை, 

அரியர் அலறக் தாக்கிப் பேரிசைத் 
தொன்று முதிர் வடவரை வணங்குவிற் பொறித்து 
வெஞ்சின வேந்தரைப் பிணித்தோன் ’ 

என்று பரணரும் (அகம். 396 : 16-19) 

வலம்படு முரசிற் சேரலாதன் 

முத்நீ ரோட்டிக் கடம்பறுத் இமயத்து 

முன்னோர் மருள வணங்குவிற் பொரித்து * 

என்று மாமூலனாரும் (அகம். 127 : 3-5) 

அமைவரல் அருவி இமயம் விற்பொறித்து.” 

என்று 2ஆம் பத்துப் பதிகமும் கூறுவது காண்க,

இவனைச் சிலப்பதிகாரம், 

 கடற்கடம் பெறிந்த காவலன்வாழறி 
விடர்ச்சிலை பொறித்த வேந்தன்வாழி ” 

ட்ட (சிலம்பு, 23 : 81-82) 
என்றும், 

(மாநீர் வேலிக் கடம்பெறிந் இமயத்து 
வானவர் மருள மலைவிற் பூட்டிய, வானவன் ? 

(சிலம்பு, 25 £ 1-2) 
என்றும் கூறுகிறது. 

3. இமயவரம்பன் நெடுஞ்சேரலாதன் யவனரை வென்றுச் 

சிறைப்பிடித்து அவர்கள் தலையில் நெய்யை பூற்றிக் கைகளைப் பின் 
கட்டாகக் கட்டிக்கொண்டு வந்து அவர்களிடமிருந்து வயிரம் முதலிய 
பெருஞ்செல்வங்களைப் பெற்றுக்கொண்டான் என்று 2ஆம் பத்துப் 

பதிகம் கூறுகிறது. 

: நயனில் வன்சொல் யவனர்ப் பிணித்து 
நெய்த்தலை பெய்து கைபிற் கொளீஇ 
அருவிலை நன்கலம் வயிரமொடு கொண்டு 

பெருவிறன் மூதூர்த் தந்துபிறர்க் குதவி” 
என்று கூறுகிறது. 

இதற்குப் பழைய உரையாசிரியர் இவ்வாறுவிளக்கங் கூறுகிறார்: 

* இதன் பதிகத்து யவனர்ப் பிணித்தென்றது யவனரைப் போருள் 

அகப்படுத்தியென்றவாறு. நெய்த்தலைப் பெய்து கைபிற் கொளீஇ 

யென்பதற்கு அக்காலத்துத் தோற்றாரை நெய்யைத் தலையிற் பெய்து 

கையைப் பிறகு பிணித்தென்றுரைக்க. அருவிலை நன்கலம் வயிர 

மொடு கொண்டென்றது அந்த யவனரைப் பின்தண்டமாக அருவிலை 

நன்கலமும் வயிரமுங் கொண்டென்றவாறு. * 

நெடுஞ்சேரலாதன் யவனரை வென்ற செய்தி பதிகத்தில் 

மட்டுங் கூறப்படுகிறபடியால், குமட்டூர்க் கண்ணனார் இவன்மீது 

2ஆம் பத்துப் பாடிய பிறகு, அந்த யவனப் போர் நிகழ்ந்திருக்க 

வேண்டும் என்று கருதலாம். இவன் யவனருடன் போர் செய்தது 

கிரேக்க நாட்டுக்கோ அல்லது உரோமாபுரிக்கோ சென்று போர் செய 

தான் என்று கருதக்கூடாது. தக்காணத்து மேற்குக்கரைப் பக்கமாகச் 

சில ஊர்களை யரசாண்டிருந்த யவன அரசர்களுடன் போர் செய்து 

அவர்களைச் சிறைப்பிடித்தான் என்பதே சரித்திர உண்மையாகும்.

இந்தியாவுக்கு வெளியே இருந்து இந்தியாவுக்குள் வந்த சாகர்கள் 

பையப்பைய தெற்கே மேற்குக்கரைப் பக்கமாக வந்து, சதகர்ணி 

(நூற்றுவர் கன்னர்) அரசர்களுக்குரியதாக இருந்த தக்காண தேசத் 

தின் மேற்குக் கரைப் பகுதிகளையும் மாளவம் முதலிய இடங்களையும் 

கைப்பற்றிக் கொண்டு அரசாண்டார்கள். அது காரணமாகச் சத 

கர்ணியரசர்களுக்கும் சாகஅரசர்களுக்கும் நெடுங்காலம் போர் 

நடந்தது. அப்போரில் சிலசமயம் சதகர்ணிகளும் சில சமயம் சாக 

அரசர்களும் வெற்றிபெற்றார்கள். இப்போர் தொடர்ந்து நெடுங்காலம் 

நடந்தது. இந்தப் போர்களில் சேரமன்னர் சதகர்ணிகளுடன் ௩ட்பாக 

இருந்து அவர்களுடன் சேர்ந்து சாக அரசர்களுடன் போர் செய் 
தார்கள். சாக அரசர் யவனர் (கிரேக்கர்) அல்லர். ஆனாலும், அவர் 

களுக்கு யவனர் என்னும் பெயர் வழங்கிவகதது அவர்கள விந்திய 

மலைப்பிரதேசத்தில் அரசாண்டனர். நெடுஞ்சேரலாதன் யவனரை 

வென்று சிறைப்பிடித்தான் என்பது, இந்தச் சாக யவனரைத்தான். 

சதகர்ணியரசர் (நூற்றுவர் கன்னர்) சார்பாக நெடுஞ்சேரலாதன் 

சாக யவனருடன் போர் செய்து அவர்களைச் சிறைப் பிடித்ததை 

இச் செய்தி கூறுகிறது. 

சாக யவனர் விந்தியமலைப் பிரதேசத்தில் கி பி, முதலாவது 

இரண்டாவது நூற்றாண்டுகளில் அரசாண்டார்கள் என்று இந்திய 
சரித்திரங்கூறுகிறது. அந்தச் சாகர்கள் தக்காண இராச்சியத்தை 
யரசாண்ட சதகர்ணி (நூற்றுவர் கன்னர்) உடன் அடிக்கடி போர் 
செய்துகொண்டிருந்தார்கள். சேரமன்னர்கள் சதகர்ணியரசருக்கு 
௩ண்பர்களாகையால், இமயவரம்பன் நெடுஞ்சேரலாதன் நூற்றுவர் 
கன்னர் சார்பாகச் சாக அரசர்களுடன் விந்தியப் பிரதேசத்தில் போர் 

செய்து அவர்களைச் சிறைப்பிடித்தான். இதற்குச் சான்று பதிற்றுப் 
பத்து 9ஆம் பத்தில் காணப்படுகிறது. இளஞ்சேரல் இரும்பொறை 
யின் முன்னோர்களைக் கூறும்போது, நெடுஞ்சேரலாதனைக் கூறுகிற 

இடத்தில், 
கடவுட் பெயரிய கானமொடு கல்லுயர்ந்து 
தெண்கடல் வளைஇய மலா்தலை யுலகத்துத் 
தம்பெயர் போகிய ஒன்னார் தேயத்து 
துளங்கிருங் குட்டம் தொலைய வேலிட்டு 
அணங்குடைக் கடம்பன் முழுமுதல் கடிந்து” 

என்று (9ஆம் பத்து, 8 : 2-6) கூறுகிறது, 

இதற்குப் பழைய உரைகாரர், * கடவுட்பெயரிய கானம் என்றது 
விந்தாடவியை ' என்று எழுதுகிறார். விந்தாடவி என்றது விந்திய

மலைப் பிரதேசம். இதற்குத் தண்டாரணியம் என்றும் பெயர் உண்டு, 

அக்காலத்தில் இப்பிரதேசத்தைச் சாகயவன அரசர்கள் ஆண்டனர். 

இந்த அரசர்களைத்தான் நெடுஞ்சேரலாதன் வென்று சிறைப்பிடித் 

தான். இவன் மகனான ஆடுகோட்பாட்டுச் சேரலாதன் யவனரின் 

வருடைப் பசுக்களைப் கவர்ந்துகொண்டு வந்தான் என்று 6-ஆம் 

பத்துப் பதிகம் கூறுகிறது. 

சில ஆராய்ச்சிக்காரர்கள், நெடுஞ்சேரலாதன் சிறைப்பிடித்த 

யவனர், கிரேக்க நாட்டிலிருந்து வாணிகத்தின் பொருட்டு வந்து 

சேரநாட்டுக் கடற்கரைப் பட்டினங்களில் குடியேறியிருந்த யவனாராக 

இருக்கக்கூடும் என்று கருதுகின்றனர்.ஈ இது தவறான கருத்து. 

தங்கள் நாட்டில் வாணிகம் செய்யவந்த யவனரைச் சிறைப்பிடித்தான் 

என்பது அசம்பாவிதமானது. அவன் விந்திய மலைப் பிரதேசத்தில் 

அரசாண்டு கொண்டிருந்த சாக யவனரைச் -சிறைப்பிடித்தான் 

என்பது மேலே கூறப்பட்டது. 

இமயவரம்பன் கெடுஞ்சேரலாதனை 2ஆம் பத்துப் பாடிய குமட் 

டீர்க் கண்ணனார் பெற்ற பரிசில், * உம்பற்காட்டு ஐஞ்ஞூறூர் பிரம 

தாயமும் முப்பத்தெட் டியாண்டு தென்னாட்டுள் வருவதனிற் பாகமும் ' 

பெற்றார் என்று பதிகக் குறிப்புக் கூறுகிறது. உம்பற்காடு, இவ்வர 

சனுடைய தம்பியாகிய பல்யானைச் செல்கெழுகுட்டுவனால் புதிதாகக் 

கைப்பற்றப்பட்டது. இது கொங்குநாட்டைச் சேர்ந்த ஊர். 

இமயவரம்பன் நெடுஞ்சேரலாதன் ஐம்பத்தெட்டுயாண்டு வீற்றி 

ருந்தான் என்று கூறப்படுகிறான். இவன் எப்படி இறந்தான் என்பது 

கூறப்படவில்லை. ஆனால், இவன் சோழ அரசனுடன் போர் செய்து 

போர்க்களத்தில் இறந்துபோனான் என்னும் செய்தியை வேறு இடத்தி 

லிருந்து அறிகிறோம். இவன், சோழன் வேற்பஃறடக்கைப் பெரு 

விறற் கிள்ளியுடன் போர் செய்தான். அந்தப் போர், போர் என்னும் 

இடத்தில் நடந்தது. அப்போரில் இருதரத்து வீரர்களும் யானைகளும் 

குதிரைகளும் மாண்டனர். அன்றியும் இரண்டு அரசர்களும் 

புண்பட்டுப் போர்க்களத்திலேயே விழுந்து சிலகாலம் உயிர் போகாமல் 

கிடந்தனர். இந்த நிகழ்ச்சியை நேரில் கண்ட கழாத்தலையார் என்னும் 

புலவர் மறக்களவழி பாடினார் (புறம். 368.) அந்தப் பாட்டின் கீழ்க் 

குறிப்பு, * சேரமான் குடக்கோ நெடுஞ்சேரலாதன், சோழன்வேற் 

பஃ.றடக்கைப் பெருகற்கிள்ளியோடு போர்ப்புறத்துப் பொருது, வீழ்க 
        

* P.117, The Chronology of the Early Tamils~—K.N. Sivaiaja Pillai 1932. 

P. 18, Cera Kings of the Sangam Period—k. G. Sesha Aiyar 1937, 

P.519, A comprehensive Histury of India—Vol H—K. A. Nilakanta 

Sestri, 1957.

தார் அழுங்கத் தன்னதாக உயிர் போகாது கிடந்தானைக் கழாத்தலை 

யார் பாடியது ” என்று கூறுகிறது. (இதில், வீழ்ந்தார் அழுங்க என் 

பதற்கு ஈண்பரும் உறவினரும் மனம் வருந்த என்பது பொருள். வீழ்ந் 

தார்-விரும்பினவர், அன்புடையவர்.) 

போர்க்களத்தில் உயிர் போகாமல் கிடந்த சேரன் பிறகு போர்க் 

களத்திலேயே இறந்துபோனான், அப்போதும் கழாத்தலையார் அவனைப் 

பாடினார். (புறம். 62) அப்பாட்டின் கீழ்க் குறிப்பு, சேரமான் 

குடக்கோ நெடுஞ்சேரலாதனும் சோழன் வேற்பஃ.றடக்கைப் பெரு 

விறற்கிள்ளியும் போர்ப்புறத்துப் பொருது வீழ்ந்தாரைப் பாடியது ' 

என்று கூறுகிறது. இவ்விரு அரசரும் போர்க்களத்தில் புண்பட்டு 

விழுந்து கிடந்ததைப் பரணரும் நேரில் பாடினார். (புறம். 63) 

இதனால் குடக்கோ நெடுஞ்சேரலாதனும் வேற்ப..டடக்கைப் பெரு 

விறற்கிள்ளியும் சமகாலத்தவர் என்பதும் இருவரும் ஒருங்கே போர்க் 

களத்தில் இறந்தனர் என்பதும் தெரிகின்றன. ் 

(குறிப்பு : சிலப்பதிகாரத்தை ஆங்கிலத்தில் எழுதிய திரு. வி. 
ஆர். இராமச்சந்திர தீக்ஷிதர், இமயவரம்பன் நெடுஞ்சேரலாதன், 
பெருஞ்சேரலாதன் என்னும் இரண்டு வெவ்வேறு அரசர்களை ஒருவர் 
என்று எண்ணிக்கொண்டு தவருன செய்தியைக் கூறியுள்ளார். 
பெருஞ்சேரலாதன் (இமயவரம்பன் நெடுஞ்சேரலாதன்) கரிகால் 
சோழனுடன் வெண்ணி என்னும் இடத்தில் போர் செய்து இறந்தான் 
என்று எழுதுகிறார். (சிலம்பு. ஆங்கில மொழி பெயர்ப்பு. பக்கம் 13) 

சேரலாதன் என்னும் பெயர் ஒற்றுமையைக் கொண்டு இருவரையும் 
ஒருவராகக் கருதிவிட்டார்.) 

சிறிய தந்ைத (பல்யானைச் செல்கெழு குட்டுவன்) 

சேரன் செங்குட்டுவனின் தந்தையாகிய இமயவரம்பன் நெடுஞ் 
சேரலாதனுக்குத் தம்பியொருவன் இருந்தான் என்று முன்னமே கூறி 

னோம். அவன் பெயர் பல்யானைச் செல்கெழுகுட்டுவன் என்பது. 
அவன் செங்குட்டுவனின் சிறிய தந்ைத. அவன்மீது பாடப்பட்டது 
3-ஆம் பத்து. அவன் கொங்குநாட்டுப் பகுதியை வென்றான். 

் மாகெழு கொங்கர் நாடகப் படுத்த 
வேல் கெழுதானை வெருவரு தோன்றல் £ 

என்பதனால் (3-ஆம் பத்து. 2 : 15-16) இதனை யறியலாம். 

மதில் அரண் உடைய அகப்பா என்னும் நகரத்தை இவன் 

வென்று அதைத் தீயிட்டுக் கொளுத்தினான்.

துஞ்சுமரந் துவன்றிய மலரகன் பறந்தலை 

ஓங்குநிலை வாயிற் நூங்குபு தகைத்த 
வில்விசை மாட்டிய விழுச்சீர் ஐயவிக் 
கடி.மிளைக் குண்டு இடங்கின் 

நெடுமதில் நிறைப் பதணத்து 
அண்ணலம் பெருங்கோட்டு அகப்பா வெறிந்த 
பொன்புனை யுழிஞை வெல்போர்க் குட்டுவ' 

(3-ஆம் பத்து. 2 : 21-27) 

இதனையே, ₹ அகப்பா எறிந்து பகற்றீ வேட்டு * என்று பதிகம் 
கூறுகிறது. 

இவனிடம் பல யானைப்படைகள் இருந்தன. அதனால் இவன் 
கோட்டைகளை யெளிதில் வென்றான். 

* அமர்கோள் நேரிகந்து ஆரெயில் கடக்கும் 

பெரும்பல் யானைக் குட்டுவன் £ 
(3-ஆம் பத்து. 9: 13-14) 

கொங்குநாட்டைப் பிடிப்பதற்கு முனபு இவன் உம்பல் காட்டைக் 
கைப்பற்றினான். (உம்பல் - யானை). உம்பல் காடு என்பது இப்போது 
யானைமலை என்று வழங்கும் பிரதேசம். இது, சேரகாட்டுக்கும் 
கொங்குகாட்டுக்கும் இடையில் உள்ளது. உம்பல் காட்டையும் 
கொங்குகாட்டையும் வென்ற இவன் தன் மரபில் உள்ள முதியவர் 
களைத் தான்வென்ற அந்த நாட்டுப் பகுதிகளின் தலைவராக்கினான். 

*மதியுறழ் மரபின் முதியரைத் தழீஇக் 
கண்ணகன் வைப்பின் மண்வகுத் தீத்து * 

(3-ஆம் பத்து. பதிகம்) 
என்று இச்செய்தி கூறப்படுகிறது. 

பல்யானைச் செல்கெழுகுட்டுவன் என்னும் பெயருக்கு ஏற்ப 
இவனிடம் பெரிய யானைப்படை இருந்தது என்று கூறினோம். அந்த 
யானைகளைக் கீழ்க்கடல் முதல் மேற்கடல் வரையில் வரிசையாக 
ஆங்காங்கே நிறுத்தி அந்த யானைகளின் மூலமாகக் கீழ்க்கடல் 
நீரையும் மேற்கடல் நீரையும் ஒரே நாளில் கொண்டுவரச் செய்து 

அந்நீரினால் இவன் திருமுழுக்குச் செய்துகொண்டான். 

 கருங்களிற் றியானைப் புணர்நிரை நீட்டி 

இருகடல் நீரும் ஒருபகல் wy’ 
(3-ஆம் பத்து. பதிகம்) 

என்று இச்செய்தி கூறப்படுகிறது.

கொற்றவை, வீரர் வணங்கும் வெற்றிக்கடவுள். சேரநாட்டை 

யடுத்துள்ள மேற்குத் தொடர்ச்சி மலையின் ஒரு பகுதி அயிரைமலை 

என்று பெயர் பெற்றிருந்தது. அந்த மலைமேல் கொற்றவையின் 

கோவில் இருந்தது. அயிரைமலைக் கொற்றவை, சேரர்களின் குல 

தெய்வமாக இருந்தபடியால் வெற்றிவீரனாகிய இவன் அத்தெய் 

வத்தை வணங்கி வழிபட்டான். 

பல்யானைச் செல்கெழுகுட்டுவனைப் பாலைக்கெளதமனார் 3-ஆம் 

பத்துப் பாடினார். அதற்குப் பரிசாக அப்புலவரும் அவருடைய 

மனைவியாகிய பார்ப்பனியும் சுவர்க்கம் பெற்றார்கள் என்று மூன்றாம் 

பத்து அடிக்குறிப்பு கூறுகிறது. “பாடிப் பெற்ற பரிசில்: நீர் 

வேண்டிய கொண்மின் * என, *யானும் என் பார்ப்பனியும் சுவர்க்கம் 

புகல்வேண்டும் என, பார்ப்பாரிற் பெரியோரைக் கேட்டு ஒன்பது 

பெருவேள்வி வேட்பிக்கப் பத்தாம் பெருவேள்வியில் பார்ப்பானையும் 

(பாலைக் கெளதமனாரையும்) பார்ப்பனியையும் காணாராயினார் ”” 

என்று மூன்றாம் பத்தின் அடிக்குறிப்பு கூறுகிறது. 

இவன், பாலைக் கெளதமனாருக்குச் சுவர்க்கங் கொடுத்ததைச் 
சோழகாட்டிலிருந்த பராசரன் என்னும் பார்ப்பான் அறிந்து, சேர 
நாட்டுக்குச் சென்று, இவனுடைய அவைக்களத்தில் பார்ப்பன ருடன் 
வேதம் ஓதி வெற்றிகொண்டு பார்ப்பன வாகை பெற்றான். இவ 
னுக்கு இச்சேரன் செல்வங்களைப் பரிசாகக் கொடுத்தான். இதனைச் 
சிலப்பதிகாரக் கட்டுரை காதை கூறுகிறது. 

*குலவுவேம் சேரன் கொடைத்திறங் கேட்டு 
வண்டமிழ் மறையோற்கு வானுறை கொடுத்த 
இண்டிறல் நெடுவேல் சேரலற் காண்கெனக் 
காடும் நாடும் ஊரும் போடு 
நீடுநிலை மலையம் பிற்படச் சென்றாங்கு 
ஒன்றுபுரி கொள்கை இருபிறப் பாளர் 

முத்தீச் செல்வத்து நான்மறை முற்றி 
ஐம்பெரு வேள்வியுஞ் செய்தொழி லோம்பு 
மறுகொழி லந்தணா் பெறுமுறை வகுக்க 
தாவலங் கொண்டு நண்ணூர் ஒட்டிப் 
பார்ப்பன வாகை சூடி. யேற்புற 

தன்கலங் கொண்டு கன்பதி பெயர்வோன் ”£ 

(சிலம்பு. 23 : 62-73) 

.... இவ்வரசன் இருபத்தைந்து ஆண்டு ஆட்சி செய்தான். தெய்வ 
பக்தியுள்ள இவ்வரசனுடைய புரோகிதர் நெடும்பார தாயனார் என்

பவர். அவர் இல்வாழ்க்கையைத் துறந்து தவஞ்செய்யக் காட்டுக்குப் 
போனார். அதுகண்டு இவ்வரசன் அரசையும் மனையையும் துறந்து 

அவருடன் காட்டுக்குச் சென்றான். 

 ஓடுங்கா நல்லிசை யுயர்ந்த கேள்வி 

நெடும்பார தாயனார் முந்துறக் காடுபோந்த 

பல்யானைச் செல்கெழு குட்டுவன் £ 

என்று இச்செய்தியைப் பதிகம் கூறுகிறது. இதற்குப் பழைய 

உரைகாரர் கூறும் விளக்கம் இது : “ நெடும்பார தாயனார் முந்துறக் 

காடுபோந்த வென்றது தன் புரோகிதராகிய நெடும்பாரதாயனார் 

தனக்கு முன்னே துறந்து காடுபோக அது கண்டு தானும் துறவுள்ளம் 

பிறந்து துறந்து காட்டிலே போன என்றவாறு ''. 

இமயவரம்பன் நெடுஞ்சேரலாதனும் அவன் தம்பியாகிய பல் 

யானைச்செல்கெழுகுட்டுவனும் உம்பற்காட்டையும் கொங்குகாட்டின் 

சில பகுதிகளையும் கைப்பற்றிச் சேர இராச்சியத்தோடு சேர்த்து 

இராச்சியத்தை விரிவுபடுததினார்கள். 

வேறு ஏறிய தந்ைத (செல்வக் கடுங்கோ வாழியாதன்) 

சேரன் செங்குட்டுவனுக்கு அந்துவன் பொறையன் என்னும் 

தாயாதிப்பாட்டன் ஒருவன் இருந்ததை முன்னமே கூறினோம். 

அந்தப் பாட்டனுக்குச் செல்வக்கடுங்கோ வாழியாதன் என்று ஒரு 

மகன் இருந்தான். எனவே, அவனும் செங்குட்டுவனுக்குச் சிறிய 

தந்ைத முறையினன் ஆவான். மேலும் செல்வக்கடுங்கோ, செங் 

குட்டுவனுடைய மாற்றாந்தாயாகிய (தன் தந்தையின் மூத்த மனைவி 

யாகிய) வேளாவிக்கோமான் பதுமன் தேவி என்பவளின் தங்கையை 

மணஞ்செய்திருந்தான். அவளுக்கும் வேளாவிக்கோமான் பதுமன் 

தேவி என்பது பெயர். இச்செய்தியை எட்டம் பத்துப்பதிகத்தினால் 

அறிகிறோம். 

செல்வக்கடுங்கோவை 7ஆம் பத்துப் பாடியவர் கபிலர், பாரி 

வள்ளலால் ஆதரிக்கப்பட்ட கபிலர், அவன் இறந்த பிறகு இச் சேர 

னிடம் வந்து இவனைப் பாடினார். 

செல்வக் கடுங்கோ வாழியாதன் பல போர்க்களங்களைக் கண்ட 

வன். போர்க்களத்தில் பல புண்பட்ட இவனுடைய மார்பு, இறைச் 

சியைக் கொத்தும் (ஊனம்) மரக்குறடுபோல வடுக்கள் உள்ளதாக 

இருந்தது. அந்த வடுக்களை இவன் சந்தனம் பூசி மறைத்திருந்தான். 

3

‘shar Port கடுப்ப மெய்சிதைந்து 

சாந்தெழில் மறைத்த சான்றோர் பெருமகன் ! 

(7-ஆம் பத்து, 7 : 17-18) 

(ஊனம்-இறைச்சியைக் கொத்துவதற்கு உள்ள மரக்குறடு- 

சான்றோர்-(இங்கு) வீரர்.) 

இவன் பல போர்களைச் செய்து நாடுகளைக் கைப்பற்றினான் ; 

கள6வவேள்வி செய்தான். 

* நாடுபல படுத்து நண்ணார் ஒட்டி 
வெருவரு தானைகொடு செருப்பல கடந்து 

ஏத்தல் சான்ற இடனுடைவேள்வி, ஆக்கி ! 

என்று 7ஆம் பத்துப்பதிகம் கூறுகிறது. 

மேலும் இவன் அறகெறியறிந்து தன் புரோகிதனைவிட அறிவிற் 
சிறந்திருந்தான் என்று கூறப்படுகிறான். 

* புரோசு மயக்கி 
மல்லல் உள்ளமொடு மாசற விளங்கிய 
செல்வக் கடுங்கோ வாழியாதன் ? 

(7-ஆம் பத்து பதிகம்) 

புரோசு மயக்கி யென்றது தன் புரோகிதனிலும் தான் அறநெறி 
யறிந்தென்றவாறு ' என்று பழைய உரை விளக்கங் கூறுகிறது. 

இவன்மீது 7ஆம் பத்துப் பாடிய கபிலருக்கு இவன் பல ஊர் 
களைப் பரிசாக வழங்கினான். “ பாடிப்பெற்ற பரிசில் : சிறுபுறமென 
நூளறாயிரங் காணங் கொடுத்து நன்றா வென்னுங் குன்றேறி நின்று 
தன் கண்ணிற்கண்ட நாடெல்லாம் காட்டிக்கொடுத்தான் அக்கோ ’ 

என்று 7ஆம் பத்தின் பதிக அடிக்குறிப்பு கூறுகிறது. 
கபிலர் அனே கஊர்களைப் பரிசு பெற்ற செய்தியை இவ்வரசனின் 

பேரனாகிய இளஞ்சேரல் இரும்பொறையை 9ஆம் பத்துப் பாடின 

பெருங்குன்றூர்கிழாரும் கூறுகிறார். இளஞ்சேரல் இரும்பொறை 
யுடன் போர் செய்து தோற்று ஓடிய சோழனின் வீரர்கள் போர்க் 
களத்தில் விட்டுச் சென்ற வேல்களின் எண்ணிக்கையானது கபிலன், 
செல்வக்கடுங் கோவாழியாதனிடம் பரிசாகப்பெற்ற ஊர்களைவிட 

அதிகமாக இருந்தது என்று அவர் கூறுகிறார். (9-ஆம் பத்து. 5.) 

- இஞ்சுனை நிலைஇய திருமா மருங்கிற் 
கோடுபல விரிந்த நாடுகாண் நெடுவரைக் 

சூடா நறவின் நாண்மகுழ் இருக்கை 
யரசவை பணிய வறம்புரிந்து வயங்க

மறம்புரி கொள்கை வயங்குசெந் நாவின் 
உவலை கூராக் கவலையில் நெஞ்சில் 
நனவிற் பாடிய நல்லிசைக் 
கபிலன் பெற்ற கஊரினும் பலவே. ' 

(9-ஆம் பத்து 5: 6_13) 
(இதில் நன்றா என்னும் குன்று நாடுகாண் நெடுவரை என்று கூறப் 
பட்டுள்ளது காண்க.) 

குண்டுகட் பாலி யாதனார் என்னும் புலவர் * இது கனவா 
நனவா ? என்று ஐயுறும்படி. இவ்வரசன் அவருக்குப் பெருந்தொகை 
யைப் பரிசிலாக வழங்கினான். அப்போது அப்புலவர் இவவரசன்மீது 

ஒரு செய்யுளைப் பாடி. வாழ்த்தினார். (புறம். 387) 

செல்வக்கடுங்கோ இருபத்தைந்து யாண்டு ஆட்சிசெய்தான். 
இவன் சிக்கற்பள்ளி என்னும் இடத்தில் இறந்தான். ஆனதுபற்றி 
இவன், சேரமான் சிக்கற்பள்ளித் துஞ்சிய செல்வக்கடுங்கோ வாழி 
யாதன் என்று கூறப்படுகிறான். 

அண்ணன். (களங்காய்க்கண்ணி நார்முடிச்சேரல்) 

இமயவரம்பன் நெடுஞ்சேரலாதனுக்கு இரண்டு மனைவியரும் 
நான்கு மக்களும் இருந்தனர் என்றும் அவர்கள் களங்காய்க்கண்ணி 
நார்முடிச்சேரல், ஆடுகோட்பாட்டுச் சேரலாதன், கடல்பிறக்கோட்டிய 

செங்குட்டுவன், இளங்கோ அடிகள் என்பவர் என்றும் கூறினோம். 

நெடுஞ்சேரலாதன் இறந்த பிறகு, அவனுடைய மூத்த மகனும் செங் 
குட்டுவனுடைய அண்ணனுமாகிய களங்காய்ககண்ணி நார்முடிச் 

சேரல் அரசனானான். இவனுக்கு வானவரம்பன் என்னும் சிறப்புப் 

பெயர் உண்டு. 

இவன், களங்காய்க்கண்ணி நார்முடிச்சேரல் என்று பெயர் 

பெற்றதற்குக் காரணங் கூறுகிறார் பதிற்றுப்பத்தின் பழைய உரை 

யாசிரியர் * : களங்காய்க்கண்ணி நார்முடி யென்றது களங்காயாற் 

செய்த கண்ணியும் நாராற் செய்த முடியுமென்றவாறு. தான் முடி 

சூடுகின்ற காலத்து ஒரு காரணத்தால் முடித்தற்குத் தக்க கண்ணி 
யும் முடியும் உதவாமையிற் களங்காயால் கண்ணியும் நாரால் முடி. 

யும் செய்து கொள்ளப்பட்டன வென்றவாறு '” என்று அவர் விளக்கங் 

கூறுகிறார். 

இதைச் சான்றாகக் கொண்டு திரு. மு. இராகவையங்கார் 
அவர்கள் தாம் எழுதிய சேரன் செங்குட்டுவன் என்னும் நூலில் இவ்

வாறு கற்பித்து எழுதுகிறார் : “ முடிசூடுகின்ற சமயத்தில் முடித்தற் 
குரிய கண்ணியும் கிரீடமும் பகைவர் கவர்ந்ததனுல் உதவாமை 

பற்றி, அவற்றுக்குப் பிரதியாகக் களங்காயாற் கண்ணியும் நாரால் 

முடியுஞ் செய்து புனைந்து கொண்டு பட்டம் பெற்றமையின் “ களங் 

காய்க் கண்ணி நார்முடிச்சேரல் £ என்னும் பெயர் பெந்றான்” 

என்று எழுதியுள்ளார். 

இவர் கூறும் காரணத்தைத் திரு. கே. என். நீலகண்ட சாஸ் 

திரியார் உடன் படாமல் மறுக்கிறார். முடிசூடுஞ் சமயத்தில் பகைவர் 
வந்து கிரீடத்தைக் கவர்ந்திருக்க முடியாது என்று சாஸ்திரியார் 
சுட்டிக்காட்டுகிறார், (1. 521. 0௦% ௩௦76. & comprehensive History 
of India Vol. II. K. A. Nilakanta Sastri) ஆனால், சாஸ்திரியாரும், 
முடியும்கண்ணியும் உதவாமற் போனது ஏன் என்பதற்குக் காரணம் 
கூறவில்லை. 

பொன்முடியும் கண்ணியும் முடிசூட உதவாமற் போனதற்குத் 
தகுந்த காரணம் உண்டு. அக்காரணம் என்ன வென்றால், இவ 
னுடைய தந்தையாகிய இமயவரம்பன் நெடுஞ்சேரலாதன் சோழன் 

வேற்ப..றடக்கைப் பெருவிறற்கிள்ளியோடு போர் செய்து போர்க்களத் 
தில் புணபட்டு விழுந்து கிடந்து பிறகு உயிர் ரீங்கினான் என்பதை 
முன்பு கூறினோமல்லவா? அவன் போர்க்களத்தில் விழுந்த சமயத்தில் 
அவன் புனைந்திருந்த முடியும் கண்ணியும் சிதைந்துபோயிருக்கக் 
கூடும். அல்லது, கெட்டுப்போயிருக்கக்கூடும். ஆகையினாலே, திடீ 
ரென்று முடி.சூட்டுவிழா ஏற்பட்ட காரணத்தினால், அவ்வமயம் 
பொன் முடியும கண்ணியும் உதவாமற் போகவே, அச்சமயத்துக்கு 
வாய்ப்பாகக் களங்காயாற்கண்ணியும் நாரினால் முடியும் புனைந்து முடி 
சூட்டப்பட்டான். இதுவே களங்காய்க்கண்ணியும் நார்முடியும் சூடிய 
தற்குக் காரணமாக இருக்கலாம். ஆனால், இவன் எக்காலமும் நார் 
முடியையே தரித்திருக்கவில்லை. நவமணிகள் பதித்த முத்துவடங்கள் 
சூழ்ந்த மணிமுடியைத் தரித்துக் கொண்டிருந்தான். - 

் இலங்கு மணி மிடைந்த பசும்பொற் படலத்து 
அவிரிமை தைஇ மின்னுமிழ் பிலங்கச் 

சீர்மிகு முத்தத் தைஇய 
தார்முடிச் சேரல்........... , 

(44,0 uss. 9: 14-17) 

ஈன்று இவன் கூறப்படுகிறான். ஆனாலும் நார்முடிச்சேரல் என்ற 
பெயரே இவனுக்கு நிலைத்துவிட்டது.

சேரமன்னர் கொங்குநாட்டைச் சிறிது சிறிதாகக் கைப்பற்றிச் 
சேர இராச்சியத்துடன் சேர்த்துக்கொண்டு வருவதைக் கண்ட 

கொங்குகாட்டுத் தகடூர் மன்னனாகிய நெடுமிடல் எழினி என்பவன் 

பாண்டியனுடைய உதவியுடன் இச் சேரனை எதிர்த்தான். அவனை 

நார்முடிச்சேரல் தோல்வியுறச் செய்தான். 

நெடுமிடல் சாயக் கொடுமிடல் துமியப் 
பெருமலை யானையொடு புலங்கெட இறுத்து” 

(4ஆம் பத்து, 2: 10- 11) 

நார்முடிச்சேரல் பல போர்களைச் செய்யவேண்டியிருந்தது. 

அந்தப் போர்களில் கடுமையானது துளு நாட்டு கன்னனுடன் செய்த 

போர். இந்தப் போர்களில் இவனுடைய தம்பியராகிய சேரன் செங் 

குட்டுவனும், ஆடுகோட்பாட்டுச் சேரலாதனும், பெருஞ்சேரல் இரும் 

பொறையும் உதவியாக இருந்தார்கள். 

சேர நாட்டுக்கு வடக்கேயிருந்த துளு நாட்டு நன்னன், சேர 

நாட்டின் வட பகுதியிலிருந்த பூழிகாட்டைக் கைப்பற்றிக்கொண் 

டான். மேலும் நன்னன் கொங்கு நாட்டின் வடக்குப் பகுதிகளைக் 

கைப்பற்றிக்கொண்டிருந்தான். நன்னனுடையவளர்ச்சி சேரநாட்டின் 

வீழ்ச்சியாக இருந்தது. ஆகையால், நார்முடிச்சேரல் ௩ன்னன் மேல் 

படையெடுத்தான். வலிமை மிக்க ஈநன்னனும் பின்வாங்கவில்லை. 

இந்தப் போர் நிலைச்செருவாகச் சில காலம் ௩டந்தது. கடைசியில் 

நார்முடிச்சேரல் வெற்றிபெற்றான். தான் இழந்த பூழி நாட்டை 

மீட்டுக்கொண்டு பிறகு நன்னனுடைய துளு நாட்டிலும் புகுந்து போர் 

செய்தான். இப்போரில் சேரன் செங்குட்டுவன் ந௩ன்னனுடைய 

நாட்டில் கடற்கரைப் பக்கமாகப் புகுந்து அவனுடைய நாட்டைத் 

தாக்கிப் போர் செய்து வியலூர், கொடுகூர், நறவு முதலிய ஊர்களைக் 

கைப்பற்றினான். நார்முடிச் சேரல் மற்றொரு பக்கமாக ௩ன்னனைத் 

தாக்கினான். இவன் தம்பியாகிய ஆடுகோட்பாட்டுச் சேரலாதனும் 

மற்றொரு புறத்தில் தாக்கிப் போரிட்டான். இவர்களை எதிர்த்த 

நன்னன் கடம்பின் பெருவாயில், வாகைப்பெருந்துறை என்னும் இடங் 

களில் போர் செய்தான். கடைசியில் நன்னன் தோல்வியுற்றுப் 

போர்க்களத்தில் இறந்துபோனான். துளு நாடு (கொங்கண நாடு) 

சேரருக்குக் கீழ்ப்படிந்தது. இச் செய்தியை, 

- எழுமூடி கெழீஇய திருஞெமர் அகலத்துப் 
பொன்னங் கண்ணிப் பொலந்தேர் நன்னன் 
சுடர்வீ வாகைக் கடிமுதல் தடிந்த 

தரர்மிகு மைந்தின் நார்முடிச் சேரல்” 
(4ஆம் பத்து. 10: 13-16) 

என்றும்,

: ஊழின் ஆகிய உயர்பெருஞ் சிறப்பில் 

பூமிநாட்டைப் படையெடுத்துக் தழீஇ 

உருள்பூங் கடம்பின் பெருவாயில் நன்னனை 

நிலைச் செருவின் ஆற்றலை யறுத்தவன் 

பொன்படு வாகை முழுமுதல் தடிந்து 

குரூதச் செம்புனல் குஞ்சரம் ஈர்ப்பச் 
செருப்பல செய்து செங்களம் வேட்டு” 

(4ஆம் பத்து. பதிகம்) 

என்றும் பதிற்றுப்பத்து 4ஆம் பத்து கூறுகிறது. 

கல்லாடனார் என்னும் புலவரும் இந்த வெற்றியைத் தம்முடைய 
செய்யுளில் போற்றுகிறார் ₹ 

“ குடர்அது 
இரும்பொன் வாகைப் பெருந்துறைச் செருவில் 
பொலம்பூண் நன்னன் பொருதுகளத் தொழிய 

வலம்படு கொற்றந் தந்த வாய்வாள் 
களங்காய்க் கண்ணி நார்முடிச் சேரல் 

இழத்ததாடு தந்தன்ன வளம். '” 
(அகம், 199 : 18-24) 

இவ்வாறு, களங்காய்க்கண்ணி நார்முடிச்சேரலின் காலத்தில் 
கொங்கணகாடாகிய துளுநாடு சேர இராச்சியத்துக்கு அடங்கியது. 
ஈன்னனுடைய மகன் சேர அரசருக்குக் கீழடங்கித் துளுமாட்டை 
யரசாண்டான்.. அவன் நன்னன் உதியன் ' என்று பெயர் பெற்றான். 

பரணா என்னும் புலவா, தாம் பாடிய அககானூற்றுச் செய்யுளில், 

டதன்னன் உதியன் அருங்கடிப் பாழித் 
* தொன்முதிர் வேளிர் ஓம்பினர் வைத்க,பொன் ' 

என்று (அகம். 258 : 1-3) ௩ன்னன் உதியனைக் கூறுகிறார். நன்னன் 
என்பது துளு நாட்டு அரசர் குடிப்பெயர், உதியன் என்பது சேர 
நாட்டு அரசர் குடிப்பெயர். சேரனுக்கு அடங்கியவன் என்பதற்காக 
இவன் தன் பெயருடன் உதியன் என்னும் பெயரைச் சூடிக் 
கொண்டான். 

_ களங்காய்க்கண்ணி நார்முடிச்சேரல் இருபத்தையாண்டு அர 
சாண்டான். . இவன்மீது கான்காம் பத்துப் பாடிய புலவர் காப்பி 
யாற்றுக் காப்பியனார் என்பவர். பாடிப்பெற்ற பரிசில் : நாற்பது 
நூறாயிரம் பொன் ஒருங்கு கொடுத்துத் தான் ஆள்வதில் பாகங் 
கொடுத்தான் அக்கோ.''

பெருஞ் சேரல் இரும்பொறை (தாயாதி அண்ணன்) 

இவன் செங்குட்டுவனின் தாயாதி அண்ணன். இளைய கால் 
வழியில் வந்த செல்வக்கடுங்கோ வாழியாதனின் மகன் இவன். 
இவனும் நார்முடிச் சேரலின் காலத்தில் இருந்தவன். இடையர் 
குலத்தில் பிறந்த கழுவுள் என்பவன் குறும்பு செய்துகொண்டிருந் 
ததை இவன் அடக்கினான். 

* ஆன்பயம் வாழ்நர் கழுவுள் தலைமடங்கப் 
பதிபாழாக வேறுபுலம் படர்ந்து” 

(8ஆம் பத்து 1: 17-18) 

அந்தக் கழுவுள் எந்த நாட்டில் இருந்தான் என்பது தெரியவில்லை. 
இவன் யாகங்களைச் செய்தான் என்று கூறப்படுகிறான் (8ஆம் 

பத்து. 4.) தன்னுடைய புரோகிதனாகிய நரைமூதாளனைத் துறவு 
கொள்ளும்படிச் செய்தான். 

: முழுதுணர்ந் தொழுக்கும் நரைமூ கதாளனை 
வண்மையும் மாண்பும் வளனும் எச்சமும் 

தெய்வமும் யாவதும் தவமுடையோர்க் கென 
வேறுபடு நனந்தலைப் பெயரக் 

கூறினை பெருமநின் படிமை யானே :” 
(8ஆம் பத்து, 4 : 24-28) 

கொங்குநாட்டில் அதிகமான் அரசர்கள் ஆண்டுவந்த தகடூரை 

இவன் வென்ளுன். 

: வெல்போர் ஆடவர் மறம்புரிந்து காக்கும் 

வில்பயில் இறும்பிற் றகடூர் நூறி” 

(8ஆம் பத்து, 8: 8-9) 

இவன் காலத்தில் தகடூரை ஆட்சி செய்தவன் அதிகமான் 

நெடுமான் அஞ்சி என்பவன். நெடுமான் அஞ்சி, அதிகமான் 

நெடுமிடல் அஞ்சியின் மகன். நெடுமிடல் அஞ்சி, பெருஞ்சேரல் 

இரும்பொறையின் தமயனான நார்முடிச்சேரலினால் வெல்லப் 

பட்டவன். பிறகு அவன் துளுநாட்டு ஈன்னனுடன் போர் செய்து 
மாண்டான். அவன் மகனான நெடுமான் அஞ்சியுடன் பெருஞ்சேரல் 
இரும்பொறை போர் செய்து தகடூர்க் கோட்டையை முற்றுகையிட் 
டான். அஞ்சிக்கு உதவியாகச் சோழனும் பாண்டியனும் இருந்தனர். 

தகடூர்ப் போரில் கடைசியாக வெற்றி பெற்றவன் பெருஞ்சேரல் 
இரும்பொறை.

பல்வேற் எனை யதிக மானோடு 

இருபெரு வேந்தரையும் உடனிலை வென்று 

முரசுங் குடையும் கலனுங் கொண்டு 

உரைசால் சிறப்பின் அடுகளம் வேட்டுத் 

துகள்தீர் மகளிர் இரங்கத் துப்பறுத்துத் 

தகடூர் எறிந்து நொச்சிதந் தெய்திய 
அருந்திறல் ஒள்ளிசைப் பெருஞ்சேரல் இரும்பொறை 

என்று இவனை எட்டாம் பத்துப் பதிகம் கூறுகிறது. 

இவனை 8ஆம் பத்துப் பாடியவர் அரிசில்கிழார். இப்பத்தைப் 

பாடியதற்குப் பரிசிலாக இவர் இவனுக்கு அமைச்சராக அமர்ந்தார். 

£ பாடிப்பெற்ற பரிசில் : தானும் கோயிலாளும் (அரசனும் அரசியும்) 

புறம்போந்து நின்று கோயிலுள்ள வெல்லாம் கொண்மி னென்று 

காணம் ஒன்பது நூறாயிரததோடு அரசுகட்டில் (சிம்மாசனம்) | 
கொடுக்க அவர் யான் இரப்ப இதனை ஆள்க வென்று அமைச்சுப் 

பூண்டார்.” என்று 8ஆம் பத்தின் அடிக்குறிப்பு கூறுகிறது. 

தகடூரை வென்ற பிறகு இவன் தகடூர் எறி%$த பெருஞ்சேரல் 

இரும்பொறை என்று பெயர் பெற்றான். தகடூர்ப் போரைப் பற்றித் 

தகடூர் யாத்திரை * என்னும் ஒரு நூல் இயற்றப்பட்டது. அரநூல் 

இப்போது மறைந்துவிட்டது. அந்நூலின் சில செய்யுட்களைத் தொல் 

காப்பியப் புறத்திணையியலின் உரையில் ஈச்சினார்க்கினியர் மேற்கோள் 

காட்டியுள்ளார். புறத்திரட்டிலும் சில செய்யுட்கள் தொகுக்கப் 
பட்டுள்ளன. 

9 

தகடூர் எறிந்த பெருஞ்சேரல் இரும்பொறை புலவர்களிடத்தில் 
பெரு மதிப்புக்கொண்டு அவர்களைப் போற்றினான். இவனுடைய 
முரசு வைக்கும் கட்டிலிலிருந்த முரசைக் கழுவுவதற்குக் கொண்டு 
போயிருந்தார்கள். அவ்வமயம் மோசி சீரனார் என்னும் புலவர், அது 

முரசுகட்டில் என்பதை அறியாமல் அதன்மேல் படுத்து உறங்கிவிட் 
டார்... முரசுகட்டில் சிம்மாசனம் போன்று மதிப்புக்குரியது. அதில் 
யாரும் அமர்வதும் படுப்பதும் கூடாது. மோசி கீரனார் அதில் படுத்து 
உறங்குவதைக் கண்ட பெருஞ்சேரல் இரும்பொறை இவர் செயலுக் 
காக வருந்தாமலும் சினங்கொள்ளாமலும் இருந்ததோடு தன் கையி 

னால் விசிறி கொண்டு அவருக்கு வீசிக்கொண்டிருந்தான், புலவர் 
விழித்தெழுந்து நடந்ததை யறிந்து அசனுடைய தமிழன் பை வியந்து 
பாடினார். (புறம். 50) 

தகடூர் எறிந்த பெருஞ்சேரல் இரும்பொறை பதினேழு யாண்டு 
அரசாண்டான்.

சேரன் செங்குட்டுவன் 

இவன், இமயவரம்பன் நெடுஞ்சேரலாதனின் மகன் என்பதை 

யும் களங்காய்க் கண்ணி நார்முடி.ச்சேரலின் தம்பி என்பதையும் ஆடு 

கோட்பாட்டுச் சேரலாதனுக்கும் இளங்கோவடி.களுக்கும் தமயன் என் 

பதையும் முன்னமே பறிந்தோம். தகடூர் எறிந்த பெருஞ்சேரல் இரும் 

பொறை இவனுடைய தாயாதி அண்ணன் என்பதையும் அறிந்தோம், 

நெடுஞ்சேரலாதனின் இரண்டு மனைவியரில் சோழன் மணக்கிள்ளி 

யின் மகளான ஈற்சோணை இவனுடைய தாய். இளமையிலேயே இவன் 

சிறந்த வீரனாக விளங்கினான். இவன் தன் தந்ைத, தமயன்மார்களின் 

ஆட்சிக் காலத்தில், இளவரசனாக இருந்தபோதே, அவர்கள் செய்த 

போர்களில் இவனும் கலந்துகொண்டு பகைவருடன் போர் செய்திருக் 

கிரான். இவன் அரசாட்சிக்கு வந்தபோதும் பல போர்களைச் செய்து 

வெற்றிபெற்றான். 

செங்குட்டுவனுடைய தந்தையான நெடுஞ்சேரலாதன், தன் 
நாட்டுக்கு அருகிலே கடலில் இருந்த தீவு ஒன்றில் இருந்துகொண்டு, 
தனக்கு எதிராகக் குறும்பு செய்துகொண்டிருந்த பகைவரை வென்று 
அவருடைய காவல்மரமாகிய கடம்ப மரத்தை வெட்டி அதனால் முரசு 
செய்தான் என்று முன்னமே கூறினோம். (அகம். 127: 3-5, 347: 
3-6, பதிற்றுப் பத்து, 2-ஆம் பத்து. 1:2-16, 2:2-3, 7:4.-7, 
10: 2-5, சிலம்பு. 26: 135-136), இந்தக் கடல்தீவுப் போர், 
நெடுஞ்சேரலாதன் காலத்தில் நிகழ்ந்தது. ஆனால், இந்தப் போரை 
முன்நின்று நடத்தி வெற்றிபெற்றவன், அக்காலத்தில் இளைஞ 
னாக இருந்த செங்குட்டுவனே. இதற்குப் பல சான்றுகள் உள்ளன. 
இதனால், நெடுஞ்சேரலாதனுக்காக அவன் மகன் செங்குட்டுவன் 
இந்தப் போரை நடத்தி வென்றான் என்பது தெரிகின்றது. 

பதிற்றுப்பத்து 5-ஆம் பத்து 5-ஆம் செய்யுளில் பரணர் 
என்னும் புலவர் இக் கடற்போர்ச் செய்தியை இவ்வாறு கூறுகிறார். 

“ தூனைமன்னர் 
இனியர் ௬ளரோ நின் முன்னும் இல்லை 
மழைகொளக் குறையாது புனல்புக நிறையாது 
விலங்குவளி கடவும் துளங்கிருங் கமஞ்சூல் 
வயங்குமணி யிமைப்பின் வேல்இடுபு 
முழங்கு திரைப் பனிக்கடல் மறுத்து௫ னோரே 

என்று அவர் கூறுகிறார்.

கடல் மறுத்திசி னோராகிய தானைமன்னர் இனியாருளரோ. நின 
முன்னும் இல்லையெனக் கூட்டி. வினைமுடிவு செய்க. கடல் மறுத்தல் 
என்றது கடலிற் புக்கு ஒருவினை செய்தற்கு அரிதென்பதனை மறுத் 

தலை'” என்று இதற்கு விளக்கங் கூறுகிறது பதிற்றுப்பத்தின் பழைய 
உரை. 

செங்குட்டுவன் காலத்திலும் அவனுடைய தந்தை நெடுஞ் 
சேரலாதன் காலத்திலும் இருந்த பரணரே, செங்குட்டுவன் தான் 
முதல்முதல் கடற்போர் செய்தான், அவனுக்கு முன்பு கடற்போர் 
செய்தவர் இலர் என்று கூறுகிறபடியினாலே செங்குட்டுவன் இந்தக் 
கடற்போரைத் தன் தந்ைத ஏவியபடி. செய்தான் என்பது தெரி 

கின்றது, நெடுஞ்சேரலாதனை 2-ஆம் பத்துப் பாடிய குமட்டூர்க் 
கண்ணனாரும் இக்கருத்தையே கூறுகிறார். 

 பவர்மொ௫?ந் தோம்பிய திரள்பூங் கடம்பின் 
கடியுடை முழுமுதல் துமிய ஏஎய் 
வென்றெறி முழங்குபணை செய்த வெல்போர் 
நாரரி நறவின் ஆர மார்பின் 

போரடு தானைச் சேரலாத 

(2-ஆம் பத்து. 1 : 12-16) 

என்று அவர் கூறுகிறார். இதில் * கடம்பின் கடியுடை முழு முதல் 

துமிய ஏஎய்' என்று கூறுவது காண்க. (ஏய் -ஏவி) தந்ைத 

ஏவியபடி செங்குட்டுவன் இப்போரைச் செய்து வென்றான். இதனால் 

தான், கடற்போரை முதல் முதலாகச் செய்தவன் செங்குட்டுவன் 

என்று பரணர் கூறினார். ் கடற்போரைச் செய்த காலத்தில் 

செங்குட்டுவனுக்கு வயது 20 அல்லது 25 இருக்கும். 

அரபு நாட்டிலிருந்தும் எகிப்து, ரோமாபுரி முதலிய நாடுகளி 

லிருந்தும் வாணிகத்தின் பொருட்டுக் கடல்வழியாக வந்த மரக்கலங் 

களைச் சேரநாட்டின் துறைமுகப் பட்டினங்களுக்கு வராதபடி இடை 

மறித்துத் தடுத்துக் கொள்ளையடித்துக் கொண்டிருந்த குறும்பர்களை 

அடக்குவதற்காக இப்போர் நடந்தது என்று கருதலாம். பிளினி 

என்னும் யவனர் இவ்விடத்தில் கடற்கொள்ளைக்காரர் இருந்தனர் 

என்று எழுதியுள்ளார். கடற்றீவிலிருந்த இந்தக் குறும்பர்கள் தங் 

களுக்குக் காவல்மரமாகக் கடம்ப மரத்தை வளர்த்திருந்தார்கள். 

அந்தக் காவல் மரத்தைத்தான் செங்குட்டுவன் வெட்டினான், அந் 

தக குறும்பர்கள், துளுநாட்டு நன்னனுக்கு அடங்கியிருந்த துளுவர் 

எனத் தோன்றுகின்றனர்.

தந்தையும் மகனும் சேர்ந்து நடத்திய போர் ஆகையினாலே, 

கடம்பறுத்த செய்தி இருவர்மேலும் கூறப்படுகிறது. சேரன் செங் 

குட்டுவன் ' என்னும் நூலில் திரு. மு. இராகவையங்கார் அவர்கள், 

நெடுஞ்சேரலாதன் செய்த கடற்போர் வேறு, செங்குட்டுவன் செய்த 

கடற்போர் வேறு என்று பொருள்பட எழுதியிருப்பது தவருகும். 

 கடந்தடுதார்ச் சேரன் கடம்பெறிந்த வார்த்தை 

படர்ந்த நிலம் போர்த்த பாடலேபாடல் " 

(சிலம்பு : 29. வள்ளைப்பாட்டு. 3) 

என்றும்,. 

। பொங்கிரும் பரப்பிற் கடல்பிறக் கோட்டிக் 

கங்கைப் பேரியாற் றுக் கரை போகிய 

செங்குட்டுவன் : 
(சிலம்பு : 30 - கட்டுரை: 12-14) 

என்றும் செங்குட்டுவன் செய்த கடற்போர்ச் செய்தி சிலப்பதிகாரத் 

தில் கூறப்படுகிறது. 

செங்குட்டுவனின் . கடற்போரைப் பரணர் ஒரு செய்யுளில் 
உயர்வு நவிற்சியாக நயம்படக் கூறுகிறார். நிலத்திலே போர் செய்வ 
தற்குப் பகையரசர் கிடைக்காதபடியாலே செங்குட்டுவன் கடலில் 
சென்று போர் செய்தான் என்று அவர் கூறுகிறார். 

* படைநிலா விலங்கும் கடல்மருள் தானை 
மட்டவிழ் தெரியல் மறப்போர்க் குட்டுவன் 
பொருமுரண் பெர௫ுஆது விலங்குசினஞ் சிறந்து 
செருச்செய் முன்பொடு முத்நீர் முற்றி 
ஓங்குதிரைப் பெளவம் நீங்கவோட்டிய 
நீர் மாண் எஃகம் ” 

. . . (அகம், 212 : 15-20) 
என்று அவர் கூறுகிறார். 

, செங்குட்டுவனுடைய கடற்போர் அவனுக்குப் பெரும்புகழை 
உண்டாக்கிற்று, 

“கடம் பெறிந்த வாபாடி ஆடாமோ அகளசல் £ 

of. (சிலம்பு, 39, ஊசல்வரி) 
என்றும், 

பொங் கிரும் பரப்பிற் கடல்பிறக் கோட்டிக் 
கங்கைப் பேரியாற்றுக் கரைபோ௫ய செங்குட்டுவன் * 
கு (சிலம்பு. 30, கட்டுரை, 12.14) 

எனறும்,

* நீர்புக்குக் 
கடலொடு உழந்த பனித்துறைப் பரதவ.” 

(5ஆம் பத்து, 8 ; 3-4) 

என்றும் இவன் புகழப்படுகிறான். கடற்போரில் வெற்றிபெற்றபடி 
யால் இவன் கடல் பிறக்கோட்டிய செங்குட்டுவன் என்றும் *சேர 
மான் கடலோட்டிய வேல்கெழு குட்டுவன் ' என்றும் சிறப்புப் பெயர் 
பெற்றான். 

செங்குட்டுவனின் தமயனான களங்காய்க்கண்ணி நார்முடிச் 
சேரலின் அரசாட்சிக் காலத்தில் கொங்காணத்து (துளுநாட்டு) 
நன்னனுடன் போர் நடந்தது. அப்£பார் நிலைச்செருவாகப் பல காலம் 
நடந்தது. அந்தப் போரிலும் செங்குட்டுவன் தன் தமயன் சார்பாகப் 
போர் செய்து வெற்றிபெற்றான். 

கொங்காணத்து (துளுகாட்டு) நன்னனுடன் இவர்கள் போர் 
செய்ததற்கு இரண்டு காரணங்கள் உண்டு. முதலாவது காரணம், 
சேரர்களுக்கு உரியதாயிருந்த பூழி நாட்டை நன்னன் கைப்பற்றிக் 
கொண்டது. இரண்டாவது காரணம், சேரர் கொங்குகாட்டின் தென் 
பகுதிகளைக் கைப்பற்றிக்கொண் டிருக்கும்போது, ௩ன்னன் கொங்கு 
நாட்டின் வடபகுதிகளைக் கைப்பற்றிக் கொண்டிருந்தான். ஈன்னனின் 
ஆக்கமும் உயர்வும் சேரர்களுக்கு ஆபத்தாக இருந்தது. இக்காரணங் 
களினால் நார்முடிச்சேரல் துளுகாட்டு நன்னனுடன் போர் செய்தான். 

சேரர் துளு நாட்டை மூன்று பக்கங்களிலிருந்து தாக்கினார்கள். துளு 

நாட்டின் தெற்குப் பக்கத்திலிருந்து நார்முடிச்சேரல் தாக்கினான். 

கிழக்குப் பக்கத்திலிருந்து அவன் தம்பி ஆடுகோட்பாட்டுச் சேரலா 

தன் தாக்கினான். மேற்குப் பக்கத்தில் கடற்கரையோரமாகச் செங் 

குட்டுவன் தாக்கினான். துளூநாட்டு ஈன்னனும் சேனைப் பலமுள்ளவன். 

ஆகையால் அவன் இவர்களைக் கடுமையாக எதிர்த்தான். இப்போர் 

நிலைச் செருவாகப் பலகாலம் ௩டந்தது என்பதை முன்னமே கூறினோம். 

மேற்குக் கடற்கரைப் பக்கமாகப் போர் செய்த செங்குட்டுவன் துளு 

நாட்டுக் கடற்கரைப் பக்கத்திலிருந்த வியலூர், கொடுகூர் என்னும் 

ஊர்களை வென்று கைப்பற்றினான். 

 உறுபுலி அன்ன வயவர் வீழச் 

சிறுகுரல் நெய்தல் வியலூர் நூறி 

அக்கரை நண்ணிக் கொடுகூர் எறிந்து ' 

; (பதிற்று. 5ஆம் பத்து, பதிகம்,) 
என்று பரணரும்,

 கறிவளர் சிலம்பில் துஞ்சும் யானையின் 
சிறுகுரல் நெய்தல் வியலூர் எறிந்தபின் 

(சிலம்பு. 28 : 114-115) 

என்று இளங்கோவடிகளும் இச்செய்தியைக் கூறுகிறார்கள். 
வியலூர் துளுநாட்டில் இருந்தது என்பதை மாமூலனார் என்னும் 

புலவர், 
அகவுநர்ப் புரந்த அன்பிற் கழல்தொடி 
நறவுமகி ழமிருக்கை நன்னன் வேண்மான் 

வயலை வேலி வியலூர் ' 
(அகம், 97 ; 11-13) 

சேர அரசர்கள் கொங்கு நாட்டைக் கொஞ்சங் கொஞ்சமாகக் 
கைப்பற்றினார்கள் என்று முன்னமே கூறினோம். கொங்கு நாட்டில் 
பேரரசன் இல்லாமல் சிறுசிறு குறுமில ம்ன்னர்கள் இருந்தபடியால் 
அவர்களைச் சேரர் எளிதாக வென்று அக்காட்டைக் கைப்பற்றிக் 
கொண்டிருந்தார்கள். அப்போது சோழ பாண்டிய அரசர் வாளா 
இருக்கவில்லை. கொங்கு நாட்டுச் சிற்றரசர்களுக்கு உதவியாக 
இருந்து சோழரும் பாண்டியரும், சேரர் கொங்கு நாட்டைக் கைப் 
பற்றாதபடி. தடுத்து வந்தார்கள். அதனால் சோழ பாண்டியருடன் 
சேர அரசர் போர் செய்யவேண்டியதாயிற்று. செங்குட்டுவனுடைய 
பங்காளித்தமயனான தகடூர் எறிந்த பெருஞ்சேரலிரும்பொறை 
கொங்கு நாட்டைக் கைப்பற்றிக் கொண்டிருந்தபோது, சோழ பாண் 
டியர் கொங்கருடன் ஒன்று சேர்ந்து அவனை எதிர்த்தார்கள், அப். 
போது செங்குட்டுவன், அண்ணனான பெருஞ்சேரலிரும்பொறைக்கு 
உதவியாகச் சென்றுசோழ பாண்டியருடன் போர் செய்து வென்ருன். 
இச்செய்தியை இளங்கோவடிகள், 

் நும்போல் வேந்தர் நும்மோ டிகலிக் 
கொங்கர் செங்களத்துக் கொடுவரிக் கயற்கொடி 
பகைபுறத்துக் தந்தனர் ஆயினும் ஆங்கவை 
இசைமுக வேழத்தின் செவியகம் புக்கன ' 

டட (சிலம்பு, 25 ; 152158) 
என்றும், 

61 கொங்கணர் கலிங்கர் கொடுங்கரு நஈடர் 
பங்களர் கங்கர் பல்வேற் கட்டியரா் 
வடவாரிய ரொடு வண்டமிழ் மயக்கத்துன் 
கடமலை வேட்டம் கட்புலம் பிரியாது.” 

(சிலம்பு : 25; 156-159)

என்றும் அமைச்சனாகிய வில்லவன் கோதை கூறியதாகச் சிலப்பதி 

காரம் கூறுவது காண்க. இப்போரில் கொங்கணர், கலிங்கர், 

கருநாடர், பங்களர், கங்கர், கட்டியர், ஆரியர் ஆகிய பல 

நாட்டு வீரர்கள் போர் செய்தது கூறப்படுகிறது. இதில் கூறப்பட்ட 

பங்களர், கட்டியர், கங்கர் என்பவர்கள் அக்காலத்துத் தமிழகத்தின் 

எல்லைப்புழத்தில் இருந்தவராவர். பங்களர் என்பவர் பங்கள நாட் 

டவர். பங்கள நாடு, வேங்கடமலைக்கு மேற்கே இருந்த தமிழகத்தின் 

எல்லைப்புற நாடு. பங்கள நாட்டைப்பற்றிய சாசன எழுத்துக்கள் 

சில தமிழில் கிடைத்துள்ளன. இந்தப் பங்களரைப் பங்காளர் (வங் 

காளர்) என்று தவருகக் கருதிக்கொண்டு பங்காளர் என்னும் 

பெயரைக் கூறுகிற சிலப்பதிகாரம் பிற்காலத்தில் எழுதப்பட்ட நூல், 

சங்ககாலத்து நூல் அன்று என்று பிழையான கருத்தைத் திரு: 
வையாபுரிப்பிள்ளை, நீலகண்ட சாஸ்திரி போன்ற அறிஞர்கள் தவறாக 

எழுதியுள்ளார்கள். (இவர்களின் தவறான முடிபை முன்பு ஒரு 

கட்டுரையில் மறுத்து எழுதியிருக்கிறேன் .) 

செங்குட்டுவன் செய்த போர்களில் மற்றொரு போர், பேர்பெற்ற 

மோகூர்ப் போர். மோகூர் என்பது பாண்டி. நாட்டில் மதுரைக்கு 

வடகிழக்கே 7 மைல் தூரத்தில் இருக்கிறது. இது பிற்காலத்தில் 

வைணவத் திருப்பதிகளில் ஒன்றாகத் திருமோகூர் என்று பெயர் 

பெற்று விளங்குகிறது. மோகூரைப் பழையன் என்னும் குடிப்பெயரை 

யுடைய சிற்றரசர் பரம்பரையாக ஆண்டுகொண்டிருந்தார்கள். 

அவர்கள் பாண்டிய அரசர்களின் சேனைத்தலைவராக இருந்தவர்கள். 

அந்தப் பழையர்களில் ஒருவன் அறுகை என்னும் வீரனை வென்று 

புகழ்பெற்றிருந்தான். தோல்வியடைந்த அறுகையின் சார்பாகச் 

செங்குட்டுவன் மோகூரின்மேல் படையெடுத்துச் சென்று, பழைய 

னுடன் போர் செய்து வென்று, அவனுடைய காவல்மரமாக இருந்த 

வேப்பமரத்தை வெட்டி. அதனால் முரசு செய்தான். செங்குட்டு 

வனுடைய இந்த மோகூர்ப் போர்வெற்றியை 5ஆம் பத்தில் பரணர் 

பாடுகிறார் ; 

: நுண்கொடி. யூழிஞை வெல்போர் அ௮றுகை 

சேணன் ஆயினும் கேள்என மொழிந்து 

புலம்பெயர்ச் தொளித்த களாயாப் பூசற்கு 

அரண்கள் தாரவுநிஇ யணங்குகிகழ்க் தன்ன 

மோகூர் மன்னன் முரசங் கொண்டு 

கெடுமொழி பணித்தவன் வேம்புமுதல் தடிந்து

மூரசுசெய முரற்சிக் களிறுபல ட்டி 
ஒழுகை யுய்த்த கொழுவில் பைந்துணி ” 

(5ஆம் பத்து. 4 : 10-17) 
என்றும், 

“வெல்போர் வேந்தரும் வேளிரும் ஒன்றுமொழிக்து 
மொய்வளம் செருக்கி மொழிக்துவரு மோகூர் 
வலம்படு குழுஉரிலை அ௮திர மண்டி. 

படுபிணம் பிறக்கப் பாழ்பல செய்து 

படுகண் முரசம் நடுவட் இலைப்ப 

வளனற நிகழ்ந்து வாழுகர் பலர்படக் 
கருஞ்ினை விறல்வேம் பறுத்த 
பெருஞ்சினக் குட்டுவன். 

oo © (5ஆம் பத்து. 9 : 7-17) 
என்றும், 

் பழையன் காக்கும் கருஞ்சினை வேம்பின் 
மூரரை முழுமுதல் துமியப் பண்ணி 
வாலிழை கழிந்த நறும்பல் பெண்டிர் 
பல்லிருங் கூந்தல் முரற்சியால் 

குஞ்சர ஒழுகை பூட்டி? 
(5ஆம் பத்து, பதிகம். 13.17) 

என்றும் இப்போர்ச் செய்தி கூறப்படுகிறது. 

(பழைய உரை : வாலிழை கழிந்த பெண்டிர் என்றது அப்பழை 
யன் பெண்டிரை. கூந்தல் முரற்சி என்றது, அவர் கூந்தலை அரிந்து 
திரித்த கயிற்றினை, குஞ்சர ஒழுகை பூட்டியது அப்பழையன் வேம் 
பினை ஏற்றிக்கொண்டு போதற்கு.) 

“பழையன் காக்கும் குழைபயில் கெடுங்கோட்டு 
வேம்பு முதல் சடிநீத ஏந்துவாள் வலத்சுப் 

போட்தைக் கண்ணி Qure pu’ 
(சிலம்பு. 27 : 124126) 

என்று இப்போர்ச் செய்தியை இளங்கோவடிகள் கூறுகிறார். செங் 
குட்டுவனுடைய மோகூர்ப் போர் இவ்வளவு பெருமையடைந்ததற்குக் 
காரணம் என்னவென்றால், மோகூர் பழையனுக்கு உதவியாகப் 
பாண்டியனும் சோழனும் வேறு சில வேளிர்களும் வந்து செங்குட்டு 
வனுடன் போர் செய்தபடியால்தான். ஆகவே செங்குட்டுவன் 
பலமான எதிர்ப்பைத் தாங்கி வெல்ல வேண்டியதாயிருந்தது.

குறிப்பு: மோகூரின் மேல் மோரியர் படையெடுத்து வந்து 
போர் செய்தனர் என்றும் கூறப்படுகிறது. வம்பமோரியர், மோகூரின் 
மேல் படையெடுத்து வந்ததற்குச் சான்று மாமூலனாரின் அகப்பாட்டு. 
(அகம். 251) இச் செய்யுளில் மாமூலனார், 

வெல் கொடித் 

துனை கா லன்ன புனைதேர்க் கோசர் 
தொன்மூ HIV தரும்பணைப் பொதியில் 
இன்னிசை முரசங் கடிப்பிகுதி Brass 
2தம்முனை சதைத்த ஞான்றை மோகூர் 
பணியாமையிற் பகைதலை வந்த 

மாகெழு தானை வம்ப மோரியர் 
புனைதேர் கேமி யுருளிய குறைத்த 

இலங்குவெள் ளருவிய அறைவாய் உம்பர்” 

(அகம் 251 ; 6-14) 

என்று கூறுகிறார். மோரியர் (மெளரியர்) மோகூரின் மேல் படை 
படுத்து வந்ததைப் பற்றி (அகம். 281 : 7-12, அகம் 69 : 10-12, 

; 10-11, புறம். 175: 6-8) வேறு சில த செப்றுட்களும் கூறு 

னா: ஆனால் இச்செய்யுட்கள் மெளரியரைக் கூறுகின்றன : 

மோகூரைக் கூறவில்லை. மோரியர் மோகூரின்மேல் படையெடுத்து 
வந்த செய்தியைக் கூறுவது மாமூலனாரின் ஒரே ஒரு செய்யுள் மட்டுந் 
தான். அச்செய்யுட் பகுதி மேல காட்டப்பட்டது. 

மோரியர் மோகூரின்மேல் படையெடுத்து வந்தது பற்றிப் பல 
அறிஞர்கள் ஆராய்ந்து பல கட்டுரைகள் எழுதியிருக்கிறார்கள். 

பி. டி. சீநிவாச அய்யங்கார், டாக்டர் எஸ். கிருஷ்ணசாமி அய்யங் 
கார், மு. இராகவையங்கார், 18. &. நீலகண்ட சாஸ்திரியார், இலக்கண 
விளககப் பரம்பரை சோமசுந்தர தேசிகர், இராமச்சந்திர தீக்ஷிதர் 
முதலிய பல அறிஞர்கள் இதுபற்றி எழுதியிருக்கிறார்கள். திரு மு. 

இராகவையங்கார் அவர்கள் தாம் எழுதிய சேரன் செங்குட்டுவன் 

என்னும் நூலில், மோகூர்-மெளரியர் போரைப்பற்றி இவ்வாறு எழுதி 

யுள்ளார். “* மோரியவரசர் திக்குவிசயஞ் செய்துகொண்டு தென் 
றிசை நோக்கி வந்தபோது, இப்பழையன் அவர்களுக்குப் பணியாமை 
யால், அவாக்கும் இவனுக்கும் பெரும்போர் நிகழ்ந்ததென்று தெரி 
கின்றது'' என்று எழுதியிருக்கிறார். மற்றும் பல அறிஞர்கள் இது 
பற்றிப் பல கருத்துக்களை எழுதி வெளியிட்டிருக்கிறார்கள். அவை 
எல்லாம் தவறானவை. மாமூலனார் செய்யுளில் ஒரே ஒரு எழுத்துப் 

பிழை ஏடெழுதுவோரால் நிகழ்ந்துவிட்டது என்று கான் கருதுகிறன் , 
5

மோகர் என்று எழுதப்படவேண்டியது மோகூர் என்று எழுதியது 
தான் அந்தப் பிழை என்று கருதுகிறேன். 

தெம்முனை சிதைத்த ஞான்றை worl 
பணியா மையிற் பகைதலை வந்த 
மாகெழுதாளை வம்ப மோரியர்” 

என்று அது இருக்கவேண்டும். மோகர் பணியாமையின் என்று 

இருக்கவேண்டிய சொல் மோகூர் பணியாமையின் என்று ஏடெழுது 

வோரால் பிழையாக எழுதப்பட்டிருக்கவேண்டும். மோகர் என்பவர் 
கொங்கண நாட்டின் (துளு நாட்டின்) கடற்கரையோரத்தில் வாழ்ந் 
திருந்த போர்ப் பிரியராகிய ஓர் இனத்தார். அவர்கள் மீன் பிடிக்கும் 
தொழிலைச் செய்திருந்தனர். அவர்களுடைய சந்ததியார் இன்றும் 

மோகர் என்னும் அந்தப் பெயருடனே துளுநாட்டில் (தென் கன்னட 
மாவட்டம்) இருக்கிறார்கள். (566 1 நமர51005 Caste and Tribes of 
South India.) uremia. Brigg பரதவர் என்னும் இனத்தார் போர் 

விருப்பமுடையவராகப் பாண்டியனுக்கு அடங்காமல் குறும்பு செய்து 
கொண்டிருந்தபோது அவர்களை நெடுஞ்செழியன் வென்று அடக் 
கினான் என்பதை அறிகிறோம். இதை மதுரைக்காஞ்சி * தென்பரதவர் 
மிடல்சாய ' என்று கூறுகிறது. அதுபோன்று, துளுகாட்டு மோகர் 
பணியாமையினால் அவர்களை வெல்வதற்கு மோரியப்படை வந்தது. 
இச்செய்தியைத்தான் மாமூலனார் தம் செய்யுளில் கூறினார். மோகர் 
என்னுஞ் சொல் மோகூர் என்று தவராக எழுதப்பட்ட படியால், அது 
பல் ஆராய்ச்சிக்கு இடங் கொடுத்துப் பலப்பல முடிவுக்கு இடமா 

யிற்று. இதுபற்றி விரிவாக எழுதுவதற்கு இது இடமன்று. 
சோழ நாட்டிலும் செங்குட்டுவன் ஒரு போரை வென்றான் என்று 

5ஆம் பத்துப்பதிகம் கூறுகிறது. 

வெந்திறல் 

ஆராச் செருவிற் சோழர்குடிக் குரியோர் 

ஒன்பதின்மர் வீழ வாயிற்புறத் இறுத்து 
நிலைச் செருவின் ஆற்றலை யறனுத்து ? 

(பதிகம். 17.20) 
(குடிக்குரியோர் என்றது அரசிற்குரியாரை என்று பழையவுரை 

விளக்கங்கூறுகிறது.) சோழன் கரிகாலன் இறந்த பிறகு அவன் 
மகனான கிள்ளிவளவன் முடி. சூடியபோது சோழ அரசர் குடியில் 

பிறந்த தாயாதிகள் ஒன்பது பேர் முன்வந்து தங்களுக்கு ஆட்சியுரிமை 

யுண்டென் று குழப்பம் உண்டாக்கினார்கள், அதனால் சோழ நாட்டில்

உள்நாட்டுப் போர் நடந்தது. அது நிலைச்செருவாக நீண்டு நடந்தது. 

அப்போது செங்குட்டுவன், தன் மைத்துனனான கிள்ளிவளவன் சார் 
பாக ஒன்பது அரசருடனும் போர் செய்து வென்று ஆட்சியைக் கிள்ளி 
வளவனுக்குக் கொடுத்தான். இதனைச் சிலப்பதிகாரமும் கூறுகிறது. 

“மைத்துன வளவன் இள்ளியொடு பொருக்தா 
ஒத்த பண்பினர் ஒன்பது மன்னர் 
இளவரசு பொரு௮ர் ஏவல் கேளார் 
வளகா டழிக்கும் மாண்பினர் ஆதலின் 
ஒன்பது சூடையும் ஒருபகல் அழித்தவன் 

பொன்புனை தூரி ஒருவழிப் படுத்தோய்.?' 

டட (சிலம்பு-நீர்ப்படை : 118-123) 
என்றும், 

* ஆர்புனை தெரியல் ஒன்பது மன்னரை 
கேரிவாயில் கிஸைச்செரு வென்று” 

(சிலம்பு-நடுகல் : 116-117) 

என்றும் கூறுவது காண்க. (ேரிவாயில்-உறையூர் தெற்கில் 
வாயிலதோர் ஊர் : அரும்பதவுரை) 

செங்குட்டுவன் வடநாடு சென்றபோது கங்கைக்கரையிலே 
போர் செய்திருக்கிறான். கங்கைக்கரையில் இவன் இரண்டு போர் 
களைச் செய்தான் என்பதைச் சிலப்பதிகாரத்தினால் அறியலாம். 
ஒன்று செங்குட்டுவன் தன் தாயைக் கங்கை நீராட்டக்கொண்டு 
போனபோது நிகழ்ந்தது. மற்றொரு போர், அவன் கண்ணகிக்கு 
இமயத்தில் கல்லெடுக்கச் சென்றபோது நிகழ்ந்தது. அவற்றைப் 

பற்றி யாராய்வோம். 

கங்கைப் பேர்யாற்றுக் கடும்புனல் நீத்தம் 
எங்கோ மகளை யாட்டிய அக்காள் 
ஆரியமன்னர் ஈரைஞ் ஞாற்றுவர்க் 
கொருகீ யாயே செருவெங் கோலம் 
கண்விழித்துக் சண்டது கடுங்கட் கூற்றம்? 

(சிலம்பு-காட்சி : 160-165) 

என்று சிலப்பதிகாரம் கூறுகிறது. 

இதனால், தன் தந்ைத நெடுஞ்சேரலாதன் போர்க்களத்தில் 

புண்பட்டுக் கிடந்து இறந்த பிறகு, இவன் தன் தாயைக் கங்கைக் 

கரைக்கு அழைத்துச் சென்றதும் அவ்வமயம் அங்கிருந்த அரசர் 

களுடன் போர் செய்ய நேரிட்டுப் போர் செய்து வென்றதும் அறியப்

படுகிறது. இந்தச் செய்தியைப் பற்றித் திரு. மு. இராகவையங்கார் 
தாம் எழுதிய * சேரன்செங்குட்டுவன் ' என்னும் நூலில் இவ்வாறு 
எழுதுகிறார் : * இனிச் செங்குட்டுவன் தந்ைத நெடுஞ்சேரலாதன், 
முற்கூறியபடி பெருவிறற்கிள்ளியுடன் பொருது இறந்தபோது, 

அவன் மனைவியரும் உடனுயிர் நீத்தனர் என்பது புறநானூற்றின் 

62-ஆம் பாடலாற் புலப்படுகின்றது. இதனால், செங்குட்டுவன் 
தாய் நற்சோணையும் தன் கணவன் சேரலாதனுடன் சககமனஞ் 
செய்தவள் என்பது பெறப்படும்; ஆயின், அத்தாயின் பொருட்டு 

அமைத்த பத்தினிப் படிமத்தை (உடன் கட்டையேறிய பத்தினியின் 
உருவம் வரைந்த சிலை) செங்குட்டுவன் கங்கை நீராட்டச் சென்ற 
வனாதல் வேண்டும். கங்கைக்கரையில் செங்குட்டுவன் நிகழ்த்திய 
இவ்வரிய செயல் அவனது கன்னிப் போராகக் கருதப்படுகின்றது ”, 

ஐயங்கார் அவர்கள் கூறுவதுபோல உடன்கட்டை ஏறித் தீக் 
குளித்த செய்தி புறம் 62 ஆம் செய்யுளில் கூறப்படவில்லை. குடக்கோ 
நெடுஞ்சேரலாதனும் வேற்ப..றடக்கைப் பெருநற்கிள்ளியும் போரில் 
பொருது இருவரும் புண்பட்டு விழுந்து சிலகாலம் உயிர் போகாமல் 
கிடந்தனர். அப்போது அம்மன்னரின் மனைவியர் அவர்களைத் தழுவிக் 
கொண்டு வருந்தினார்கள் என்பதே அச்செய்யுளின் வாசகம், 

( இடங்கெட ஈண்டிய வியன்கட் பாசழைக் 
களங்கொளழ் கசூரியோர் இன்றித் தெருவர 
உடன்வீழ்ச் தன்றால் அமரே பெண்டிரும் 
பாசட்கு மிசையார் பணிநீர் மூழ்கார் 
மார்பகம் பொருக்தி யாங்க மைந்தனரே 

(புறம். 62; 1115) 

என்று அச் செய்யுள் கூறுகிறது. இதில், அவர் மனைவியர் தீக் 
குளித்த செய்தி கூறப்படவில்லை. அக்காலத்தில், அரசியர், இறந்த 
கணவருடன் உடன்கட்டை ஏறவேண்டும் என்னும் கட்டாயமும் 
இல்லை. விரும்பினால் தீப்பாயலாம் என்பதே அக்காலத்து வழக்கம் , 
ஐயங்கார் அவர்கள் கூறுவதுபோல, செங்குட்டுவன் தாய் தீப்பாய்ந்து 
இறக்க, அவருடைய எலும்பை அல்லது உருவச்சிலையைச் செங் 
குட்டுவன் கங்கையில் கொண்டுபோய் நீராட்டினான் என்று கொண் 
டாலும் இழுக்கில்லை. ஆனால் இதுபற்றித் திரு. ரீலகண்ட சாஸ்திரி 
யார் கூறுவதுதான் வியப்பாக இருக்கிறது. 

மேலே காட்டிய புறம் 62ஆம் செய்யுள், நெடுஞ்சேரலாதன் 
இறந்தபோது அவன் மனைவியும் உடன்கட்டை ஏறி இறந்தார் என்று

கூறுவதாகச் சாஸ்திரியாரும் கருதுகிறார். கருதுவதோடு அமை 
யாமல், சிலப்பதிகாரம் கூறுகிற செய்தி அதாவது செங்குட்டுவன் 
தன் ' தாயைக் கங்கைக்கு நீராட்டச் சென்ற செய்தி பொய்யான 
கட்டுக்கதை என்று கூறுகிறார். அதற்கு இவர் அரும்பதவுரை 
யாசிரியர் எழுதியதை ஆதாரம் காட்டுகிறார். ் 

கங்கைப் பேர்யாற்றுக் கடும்புனல் நீத்தம் 

எங்கோமகளை யாட்டிய அந்நாள் ? 

என்னும் சிலம்பு (காட்சிக்காதை 160-161) அடிகளுக்கு உரை 
எழுதுகிற அரும்பத உரையாசிரியர், * எங்கோமக ளென்றது, செங் 
குட்டுவன் மாதாவை; அவளை இவன் கொண்டுபோய்த் தீர்த்த 
மாட்டினதொரு கதை * என்று எழுதுகிறார். அரும்பத உரையாசிரி 
யர், தீர்ததமாட்டின தொருகதை என்று எழுதியிருப்பதை 8ீலகண்ட 
சாஸ்திரியார், அது பொய்க் கதையென்று அரும்பத உரையாசிரியர் 

கூறியதாகப் பொருள் செய்துகொண்டார்.ஈ சரித்திரங்களையும் 
கதை என்று கூறுவது அக்காலத்து வழக்கம். தேசிங்குராஜன் 

கதை, கட்டபொம்மன் கதை, முத்துப்பட்டன் கதை, மதுரைவீரன் 

கதை என்றுதான் கூறப்படுகிறதே தவிர, தேசிங்குராஜன் சரித்திரம், 

கட்டபொம்மன் சரித்திரம், முத்துப்பட்டன் சரித்திரம் என்று கூறப் 

படவில்லை. கதை என்று கூறப்படுவதனாலே தேசிங்குராஜன் கட்ட 

பொம்மன் முதலியவர்களைப் பொய்யாகப் புனைந்துரைக்கப்பட்ட கதா 

பாத்திரங்கள் என்று சாஸ்திரியார் கருதுகிறாரா? இராமாயணக் 

கதை பாரதக்கதை என்றுதான் வழங்கப்படுகின்றன. அவையும் 

இந்திய சரித்திரத்தில் இடம் பெற்றுள்ளன. அரும்பதவுரையாசிரியர் 

கதை என்று எழுதியதன் கருத்து * ஒரு வரலாறு ' என்னும் பொரு 

ளஞுடையது. சாஸ்திரியார் கருதுவதுபோல பொய்க்கதை என்று 

பொருள்கொள்வது தவறு: அது உண்மைச் செய்தியே. 

செங்குட்டுவன் தன் தாயை உயிருடன் கங்கைக்கரைக்கு நீராட்ட 

அழைத்துச் சென்றிருந்தாலும் அல்லது இறந்துபோன அவள் 

எலும்புகளைக் கங்கையில் போடச் சென்றிருந்தாலும் அவன் அதன் 

பொருட்டுக் கங்கைக்குச் சென்றது உண்மைய. செங்குட்டுவனின் 

தம்பியாகிய இளங்கோ அடிகளே இதனைக் கூறுவதனால் இதை 

உண்மை என்றே கொள்ளலாம். சாஸ்திரியார், சிலப்பதிகாரத்தைப் 

புனைகதை என்று கூறுவதற்கு எத்தனையோ தவரான சான்றுகளைக 

காட்டுகிறவகையில் இதையும் ஒரு சான்றாகக் கொண்டார். எனவே 

செங்குட்டுவன் கங்கையில் நீராட்டினான் என்பது நிகழ்ந்திருக்கக் 
te 

*P, 524. A Comprehensive History ef India, Vol. Two, 1957 

கூடிய நிகழ்ச்சியே. இது செங்குட்டுவன் இளவரசனாக இருந்த 
காலத்தில் நிகழ்ந்த நிகழ்ச்சி. 

செங்குட்டுவன் தன் முதிர்ந்த வயதில் இரண்டாம் முறையாகக் 

கங்கைக்குச் சென்றது கண்ணகிச் சிலை செய்யக் கல் கொண்டுவரு 
வதற்காக வடநாடு சென்றபோது. இச் செய்தியை இவன்மேல் 
பாடப்பட்ட 5-ஆம் பத்துப்பதிகம் கூறுகிறது. 

( கடவுட் பத்தினிக் கற்கோள் வேண்டிக் 
கானவில் கானங் கணையிற் Cure 
ஆரிய வண்ணலை வீட்டிப் பேரிசை 
இன்பல் அருவிக் கங்கை மண்ணி” 

(5-ஆம் பத்து. பதிகம்) 
என்று பதிகம் கூறுகிறது. 

இதிலும் திரு, கே. ௭. நீலகண்ட சாஸ்திரியார் குறை காண் 
கிறார். சிலப்பதிகாரம் நிகழ்ச்சிகளை அழகுபடுத்தி அலங்கரித்துக் 

கூறுகிறது என்று இவர் குறை கூறுகிறார். ஒரு ஆரிய அரசனை 
வென்றதை ஆயிரம் அரசரை வென்றதாகச் சிலப்பதிகாரம் 
கூறுகிறது என்று ௬ட்டிக் காட்டுகிறார். சிலப்பதிகாரம் சரித்திர 
வரலாற்றைக் கூறுகிற காவிய நூல் என்பதைச் சாஸ்திரியார் 
மறந்துவிட்டு அதைச் சரித்திரத்தை மட்டும் கூறுகிற தனிவரலாற்று 

நூல் என்று கருதிக்கொண்டு இவ்வாறெல்லாம் குறை காண்கிறுர். 
காவிய நூலில் அலங்காரங்களும் கற்பனைகளும் இல்லாமற்போனால் 
அழகுபடுமோ ? சரித்திர ஆராய்ச்சி செய்கிறவர் காவிய நூலிலே 
கற்பனைகளைத் தள்ளிவிட்டு வரலாற்றை மட்டுங் கொள்ளவேண்டும். 

செங்குட்டுவன் கண்ணகிச் சிலைக்காக வடநாடு சென்றதும் 

கங்கையில் அச்சிலையை நீராட்டியதும் முதலிய செய்திகள், அவனைப் 
பரணர் பாடிய 5ஆம் பத்தில் கூறப்படவில்லை. பதிகம் மட்டும் 
கூறுகிறது. ஏன் பரணர் கூறவில்லையென்றால், அவர் செங்குட்டுவன் 

மேல் 5ஆம் பத்துப் பாடியபோது இக்நிகழ்ச்சிகள் நிகழவில்லை. 

அப்புலவர் செங்குட்டுவனுடைய தந்ைத, பாட்டன் காலத்திலும் 
இருந்தவர். அவர் செங்குட்டுவனைப் பாடியபோது மிகுந்த வயதுள்ள 

வராக இருந்தார். இஙஈ்நிகழ்ச்சிகள் செங்குட்டுவனுடைய பிற்கால 
வாழ்க்கையில் நிகழ்ந்தவை. அப்போது பரணர் இறந்து போனார். 

சேர அரசர் தக்காண தேசத்தை யாண்ட சதகர்ணி அரசருடன் 

நட்புக் கொண்டிருந்தார்கள் என்பதை முன்னமே கூறினோம். செங் 

குட்டுவனும் சதகாணி (நூற்றுவர் கன்னர்) அரசருடன் நட்பாக

இருந்தான். அவன் பத்தினிச்சிலைக்குக் கல் கொண்டுவர வடநாடு 
செல்ல விருப்பத்தைக் கேள்விப்பட்ட சதகர்ணியரசர் (நூற்றுவர் 
கன்னர்) “நீர் இம௰ம் போகவேண்டாம். உமக்கு வேண்டியதை 
நாங்கள் செய்து தருகிறோம் ' என்று தங்கள் தூதுவர் மூலம் 
சொல்லியனுப்பினார்கள். 

வேற்றுமை இன்றி கின்னொடு கலந்த 
நூற்றுவர் கன்னரும் கோற்றொழில் வேந்தே 
வடதிசை மருங்கின். வானவன் பெயர்வது 
கடவுள் எழுதவோர் கற்கே யாயின் 
ஒங்கயெ விமயத்துக கற்கால் கொண்டு 
வீங்கு நீர்க் கங்கை நீர்ப்படை செய்தாங்கு 
யாக்தரும் ஆற்றலம் என்றனர் என்று 

வீங்குரீர் ஞாலம் ஆள்வோய் வாழ்கஎன ’ 

(சிலம்பு-கால்கோள் : 148-155) 

அதுகேட்ட செங்குட்டுவன் தான் மற்றொரு காரியத்துக்காகவும் 
வடநாடு போவதாக அவர்களுக்குத் தெரிவித்துக் கங்கையாற்றைக் 

கடந்துபோவதற்கு தோணிப்பாலம் முதலியன செய்து தரும்படித் 
தூதுவர்மூலம் சதகாணியரசருக்குக் கூறினான். 

நூற்றுவர் கன்னர்க்குச் சாற்றி யாங்குக் 
கங்கைப் பேோ்யாறு கடத்கற் காவன 

வங்கப் பெருகிரை செய்க தாம் * 

(சிலம்பு-கால்கோள் : 164-165) 

என்று தூதுவர் மூலம் நூற்றுவர்கன்னர்க்குச் செய்தி சொல்லி 
யனுப்பியதாகச் சிலம்பு கூறுகிறது. 

இவன் விரும்பியவாறற நூற்றுவர்கன்னர் கங்கையாற்றில் 
தோணிப்பாலம் அமைத்துத் தந்தனர் ; இவன் தன் சேனைகளுடன் 
அப்பாலத்தைக் கடந்து இம௰ஞ் சென்றான். 

*பரடி யிருக்கை நீங்டுப் பெயர்ச் 

கங்கைப் பேரியாற்றுக் கன்னரிற்பெற்ற 

வங்கப் பரப்பின் வடமருவ் கெய்தி! 

(சிலம்பு-கால்கோள் : 175-177) 

என்று சிலப்பதிகாரம் கூறுகிறது.

எனவே, செங்குட்டுவன் இமயமலைக்குச் சென்றயோது பேரரச 

ராகிய சதகர்ணியரசரின் உதவிபெற்றுச் சென்றான் என்பதும், அவ் 
வரசர்கள் இவனுடன் நட்பினராக இருந்தார்கள் என்பதும் 
தெரிகின்றன . 

கடல்பிறக்கோட்டிய செங்குட்டுவன் ஐம்பத்தைந்து ஆண்டு 

வீற்றிருந்தான். இவன் இளவரசு பட்டங்கொண்டது முதல் இவ் 
வாண்டுகள் கணக்கிடப்பட்டன என்று தோன்றுகின்றது. 

செங்குட்டுவன்மீது 5ஆம் பத்துப் பாடிய புலவர் பரணர் என் 

பவர். இதன் பொருட்டு இவர் பெற்ற பரிசில், உம்பற்காட்டு வாரியை 
யும் செங்குட்டுவனுடைய மகனான குட்டுவன் சேரலையும் பெற்ளுர். 
செங்குட்டுவன் தன் மகனான குட்டுவன் சேரலைப் பரணருக்குக் 

கொடுத்தான் என்றால், அவனை அவருடைய மாணவனாகக் கொடுத் 
தான் என்பது பொருள். எனவே பரணரிடம் செங்குட்டுவன் மகன் 
குட்டுவன் சேரல் கல்வி பயின்றான் என்பது தெரிகின்றது. 

பரணர் உம்பர்காட்டு வாரியைப் பரிசிலாகப் பெற்றார் என்று 
கூறப்படுகிறார். செங்குட்டுவனுடைய தந்தையான இமயவரம்பன் 
நெடுஞ்சேரலாதனை 2ஆம் பத்துப் பாடிய குமட்டூர்க்கண்ணனாரும் 
உம்பற்காட்டில் ஐஞ்ஞாறூர்ப் பிரமதாயம் பரிசிலாகப் பெற்றார் 
என்பதை இங்கு நினைவு கூறவேண்டும். 

இளஞ்சேரல் இரும்பொறை 

இவனுக்குக் குடக்கோ இளஞ்சேரல் இரும்பொறை என்றும், 
சேரமான் குடக்கோச்சேரல் இரும்பொறை என்றும் பெயர்கள் 

உண்டு. இவன் தகடூர் எறிந்த பெருஞ்சேரல் இரும்பொறையின் 
தம்பியான குட்டுவன் இரும்பொறையன் மகன். அதாவது 

செங்குட்டுவனுடைய தாயாதித் தமயனின் மகன். இவனும் 
செங்குட்டுவன் காலத்தில் இருந்தவன். பொலத்தோப் பொறையன் 
என்றும் பல்வேற்பொறையன் என்றும் இவன் கூறப்படுகிறான். 

இவன், சேரநாட்டின் ஒரு பகுதியை யரசாண்டான். எந்தப் பகுதி 
என்பது திட்டமாகத் தெரியவில்லை. சேர இராச்சியத்தின் ஒரு 
பகுதியாக இருந்த கொங்கு நாட்டை யரசாண்டிருக்கக் கூடும். 
வானியாற்றின் நீர்போன்று மென்மையான உள்ளம் உடையவன் 
என்று இவன் கூறப்படுகிறான். (பதிற்று. 9ஆம் பத்து, 6 ; 12-13) 
வானியாறு கொங்குநாட்டில் ஓடுகிறது.

இளஞ்சேரல் இரும்பொறையைப் பதிற்றுப்பத்து 9 ஆம் பத்தில் 
பாடினவர் பெருங்குன் றூர்கிழார் என்னும் புலவர். இப்புலவர் இவ் 
வரசனிடம் பரிசுபெறச் சென்றார். ஆனால், இவன் பரிசு கொடுக்கக் 
காலந் தாழ்த்தினான். அதனால் அவர் மனம் வருந்திப் பாடினார். இப் 
பாடல்களில் அவருடைய வறுமைத் துன்பம் நன்கு புலப்படுகிறது. 
(புறம். 210, 211) பரிசு கொடுக்கக் காலந்தாழ்த்திய இளஞ்சேரல் 
இரும்பொறை, இப்புலவர் அறியாமல் இவருக்கு வீடும் மனையும் 
ஊரும் அமைத்துப் பிறகு அவற்றைக் கொடுத்தான். 4 அவர் 
அறியாமை ஊரும் மனையும் வளமிகப் படைத்து ஏரும் இன்பமும் 
இயல்வரப் பரப்பி எண்ணற்கு ஆகா அருங்கல வெறுக்கையொடு 
பன்னூறாயிரம் பாற்படவகுத்துக்? கொடுத்தான் என்று பதிற்றுப் 

பத்து ஒன்பதாம் பத்தின் கீழ்க்குறிப்பு கூறுகிறது, 

பிறகு பெருங்குன்றூர்கிழார் இவ்வரசன் மேல் 9ஆம் பத்துப் 

பாடினார். இதற்குப் பரிசாக *மருளிலார்க்கு மருளக்கொடுக்க 

வென்று உவகையின் முப்பத்தீராயிரங் காணம் ' (காணம்-பொற் 

காசு) கொடுத்தான். 

இளஞ்சேரல் இரும்பொறை சென்னியர் பெருமான் (சோழன்) 

ஒருவனை வென்றான். 

* நன்மரக் துவன்றிய நாடுபல கரீஇப் 
பொன்னவிர் புனைசெயல் இலங்கும் பெரும்பூண் 
ஒன்னாப் பூட்கைச் சென்னியர் பெருமான் 
இட்ட வெள்ளேன் முத்தைத் தம்மென 

நனவிழற் பாடிய நல்லிசைக் 
கபிலன் பெற்த ஊரினும் பலவே ! 

(9ஆம் பத்து, 5) 

இதற்கு உரை எழுதிய பழைய உரையாசிரியர் இதனை இவ்வாறு 
விளக்குகிறார் : *இளஞ்சேர லிரும்பொறை சென்னியர்பெருமா 

னுடைய காடுகள் பலவற்றையும் எமக்குக் கொண்டு தந்து அச் 

சென்னியர் பெருமானை எம்முன்னே பிடித்துக்கொண்டு வந்து தம்மி 

னெனத் தம்படைத் தலைவரை ஏவச் சென்னியர் பெருமான் படை 
யாளர் பொருது தோற்றுப் போகட்ட வெள்வேல் செல்வக் கடுங்கோ 

வாழியாதன் என்பவன் நாடுகாண் நெடுவரையின் நாள் மகிழிருக் 

கைக் கண்ணே தன்முன் திணைமுதல்வரைப் போல அரசவை பணிய 

அறம்புரிந்து வயங்கிய மறம்புரி கொள்கையைப்பாடின கபிலன் 

பெற்ற ஊரினும் பலவென மாறிக்கூட்டி. வினைமுடிவு செய்க.” 
6

இதனால், இவனுடைய படைவீரர் சென்னியர்பெருமான் 
(சோழன்) உடன் போர் செய்தனர் என்பதும் அப்போரில் சோழ 

னுடைய படைவீரர் தங்கள் வேல்களைப் போர்க்களத்தில் போட்டு 

விட்டு ஓடினார்கள் என்பதும், அ$த வேல்களின் எண்ணிக்கை, செல் 
வக்கடுக்கோ வாழியாதனைப் (பதிற்றுப் பத்து ஏழாம் பத்து! பாடின 

கபிலர் பரிசாகப் பெற்ற ஊர்களின் தொரையைவிட அதிகமாக 
இருந்தன என்பதும் தெரிகின்றன இவ்வாறு தோற்றுப்போன 

சோழன் பெயர் கூறப்படவில்லை. ஆனால் அச்சோழன் பெயர் 
 பொத்தியாண்ட பெருஞ்சோழ*' என்று (2ஆ௦ பத்து பதிகம்) 

கூறுகிறது. இந்தப்போரைப் பற்றிய வேறு செய்திகள் தெரியவிலலை. 

மேலும், இளஞ்சேரல் இரும்பொறை ஐந௩்தெயில் என்னும் 
கோட்டையை முற்றுகையிட்டுச் சோழன், பாண்டியன், விச்சி, 
இளம்பழையன் மாறன் என்பவர்களையும் வென்று அவர்களிடடலி ஈது 
கொண்டுவந்த பொருள்களை வஞ்சிமூதூரில் வைத்துப் பலருக்கும் 
வழங்கினான். (9ஆம் பத்து, பதிகம், அடி. 3-9). 

பூதர் என்னும் தெய்வங்களைக் கொண்டுவந்து வஞ்சிமூதூரில் 
அமைத்து அவற் இிற்தச் சாந்திபும சிறப்பும் செய்தான். இதனை, 

* அருந்திறல் மரபிற் பெருஞ்சதுக் கமர்க்க 
வெந்திறல் பூகரைக் தசூவண் கிநீஇ 

ஆய்ந்த மரபிற் சாந்தி வேட்டு” 

(9ஆம்வத்து, 13-15) 
என்பதனாலும் 

'சதுக்கப் பூகரை வஞ்சியும் டந்து 
மதுககொள் வேள்வி வேட்டோன் ” 

(சிலம்பு-ஈடுகல் : 147.148) 

என்பதனாலும் அறியலாம். 

இளஞ்சேரல் இரும்பொறைக்கு அமைச்சனாக இருந்தவர் 
மையூர்கிழார் என்பவர். மையூர்கிழாரை இவ்வரசன் அறகெறியில் 
வல்லவனாகச் செய்தான். 

 மெய்யூர் ௮மைச்சயல் மையூர்ொனைப் 
புரையறு கேள்விப் புரோசு மயக்இ” 

என்று 9-ஆம் பத்துப்பதிகம் கூறுகிறது. இதற்குப் பழைய உரை, “அமைச்சியல் மையூர்கிழானைப் புரோசு மயக்கி யென்றது தன்,

செங்குட்டுவனுக்கு ஆட்சித்துணையாக ஐம்பெருங் குழு இருந்தது. 

ஐம்பெருங் குழு என்பது அமைச்சர், புரோகிதர், சேனாதிபதியர், 

தூதுவர், சாரணர் என்பவர். செங்குட்டுவனுடைய தலைமை 
அமைச்சன் பெயர் வில்லவன் கோதை என்று சிலப்பதிகாரம் 

கூறுகிறது. 

 பல்யாண்டு வாழ்ககின் கொற்றம் ஈங்கென 
வில்லவன் கோதை வேற்தழ்கு உரைக்கும்” 

(சிலம்பு-காட்சி: 150-151) 

(* பல்யாண்டு வாழ்க” என்று இனிச் சொல்லுகின்றான், 
வில்லவன் கோதை யென்னும் மந்திரி என்பது அரும்பதவுரை.) 
இந்த வில்லவன் கோதை, செங்குட்டுவன் பத்தினிக்குக் கல் 
எடுக்க வடநாடு சென்றபோது அவனுடன் சென்றான். 

“வில்லவன் கோதையொடு வென்றுவினை முடித்த 
பல்வேற் ருனைப் படைப் பல ஏவி. : 

(சிலம்பு-கால்கோள்: 251-252) 

கண்ணகிக்குக் கோட்டம் அமைத்து விழா செய்த பிறகு செங் 
குட்டுவன், விழாவுக்கு வந்திருந்த அரசர்களுக்கு ஏற்றபடி வகை 
களைச் செய்துகொடுக்கும்படி அமைச்சனாகிய வில்லவன் கோதையை 
ஏவினான் என்று சிலம்பு சொல்லுகிறது. 

 மன்னவர்க் கேற்பன செய்க நீயென 
வில்லவன் கோதையை விருப்புடன் gail” 

(சிலம்பு-நடுக்கல் : 201 - 202) 

சிலப்பதிகாரம் செங்குட்டுவனுடைய புரோகிதனைக் கூறுகிறது. 
ஆனால் அவன் பெயரைக் கூறவில்லை. அவனை ஆசான் என்று 

கூறுகிறது. ஆசான் என்பதற்கு புரோகிதன் என்று அரும்பத 
உரையாசிரியர் உரை கூறுகிறார். வடநாட்டு வேந்தர் தமிழக 

வேந்தரை இகழ்ந்து கூறியதற்காகச் செங்குட்டுவன் வஞ்சினங் 
கூறியபோது, அருகிலிருந்த ஆசான் (புரோகிதன்) அவனுடைய 
கோபம் தணியும்படி சில வார்த்தை கூறினான். (சிலம்பு. கால்கோள். 
19-24.) பத்தினிக் கோட்டத்துக்குச் செங்குட்டுவன் போனபோது 
ஆசானாகிய புரோகிதனும் உடன் போனான். (சிலம்பு. ஈடுகல் 
222-223.) 

செங்குட்டுவனுடைய சேனைத் தலைவன் பெயர் அழும்பில்வேள் 
என்று தெரிகிறது. பத்தினிக் கடவுளுக்குக் கல் எடுக்கச் செங்

குட்டுவன் வடநாடு செல்லக் கருதியபோது, அமைச்சனாகிய 
வில்லவன் கோதை இதற்காகத் தாங்கள் செல்லவேண்டாம். வட 
நாட்டரசருக்குக் கடி.தம் எழுதினால் அவர்கள் கல் எடுத்து அனுப்பு 
வார்கள் என்று கூற, சேனைத்தலைவனாகிய அழும்பில் வேள், வட 
நாட்டுச் செலவுபற்றி வஞ்சிமாககரத்தில் பறையறைந்து தெரிவித் 
தால் இச்செய்தியை ஒற்றர் மூலமாக வடநாட்டரசர் அறிவார்கள் 
என்று கூறினான். அதைச் செங்குட்டுவன் ஏற்று அவ்விதமே 
செய்தான். (சிலம்பு, காட்சி 173-178) கண்ணகிக்கு விழா 
தொடங்கிய போது, சிறைப்பட்டிருந்த அரசர்களை ச் சிறையிலிருந்து 
விடும்படி. சேனாபதியாகிய அழும்பில் வேளை ஏவினான். 

* சஇிறையோர் கோட்டம் மின் யாங்கணும் 
கறைகெழு நாடு கறைவீடு செய்ம்மென 
அழும்பில் வேளோடு ஆயக் கணக்கரை 
மூழங்குகீர் வேலி மூதூர் ஏவி” 

(சிலம்பு. நடுக்கல், 203-206) 

செங்குட்டுவனுக்குத் தூதர் பலர் இருந்தார்கள். அத்தூதர்களின் 
தலைவன் பெயர் சஞ்சயன். அவர்கள் தலைக்கீடு (தலைப்பாகை?) 
கட்டிச் சட்டை யணிந்திருந்தனர். 

: சஞ்சயன் முதலா தலைக்கடூ பெற்ற 
கஞ்சக முதல்வர் ஈரைஞ் ஞாற்றுவர். 

(சிலம்பு, கால்கோள், 137-138 143- 145) 

கங்கையாற்றில் தோணிப்பாலம் அமைக்கும்படி செங்குட்டுவன் 
சதகர்ணியரசனுக்குக் கூறும்படி சஞ்சயனைத் தூது அனுப்பினான். 

(சிலம்பு-கால்கோள் : 183-166.) 

சாரணர்கள் (ஒற்றர்) பலர் இருந்தனர். அவர்கள் சட்டை, 

யணிந்திருந்தனர். அவர்களின் தலைவன் நீலன். போரில் சிறைப் 

பிடிக்கப்பட்ட கனக விசயரைச் சோழனிடத்திலும் பாண்டியனிடத் 

திலும் சென்று காட்டி.வரும்படி செங்குட்டுவன் நீலன் தலைமையில் 

ஒற்றர்களை யனுப்பினான். (சிலம்பு-நீர்ப்படை : 187-191). அவன் 

அவர்களை அழைத்துப்போய்க் காட்ட அவர்களைக் கண்ட சோழனும் 

பாண்டியனும் சொன்ன செய்தியை நீலன் வந்து செங்குட்டுவனுக்குக் 

கூறினான். (சிலம்பு. நடுகல். 80-109). 

செங்குட்டுவன் அவையில் *பெருங்கணி' என்னும் நிமித்திகன் 

இருந்தான். செங்குட்டுவனின் வடநாட்டு யாத்திரையிலும் இவன்

உடன்சென்றிருந்தான். இவன் முழுத்தம் (முகூர்த்தம்) கணித்து 
அரசனுக்குரிய நல்ல முழுத்தத்தை அவ்வப்போது கூறிக்கொண் 

டி ருந்தான். இவன், 

* ஆறிரு மதியினும் காருக வடிப்பயின்று 
ஜந்து கேள்வியும் அமைக்தோன். ? 

- (சிலம்பு-கால்கோள் : 25-26) 

(ஆறிருமதியினும் - இராசிபன்னிரண்டினும். ஐந்து கேள்வி - 
நட்பு ஆட்சி எச்சம் பகை நீசக்கோள். திதி வாரம் ஈக்ஷத்திரம் 
யோகம் கரணமுமாம். அரும்பதவுரை.) 

செங்குட்டுவன் வடநாட்டுக்குப் புறப்படும் ஈல்லவேளையைக் 
கணித்துக் கூறியவன் இவனே. (சிலம்பு-கால்கோள் : 27-31.) 

செங்குட்டுவன் வடகாட்டில் வெற்றி பெற்றுக் கண்ணகிக்குக் 
கல் எடுத்து நீர்ப்படை செய்த பிறரு அவன் பாசறையில் அமர்ந் 
திருந்தபோது இப் பெருங்கணியன், 

 எண்ணான்கு மதியம் வஞ்சிகீங்கெயது 
மண்ணாள் வேந்தே வாழ்க : 

(சிலம்பு-ரீர்ப்்படை: 149- 150) 

என்று புறப்பட்டு வந்த காலத்தைக் கூறினான். செங்குட்டுவன், 
கண்ணகிக் கோட்டத்தைக் காணச் சென்றபோது இவனும் உடன் 
சென்றான். (சிலம்பு-நடுகல் : 222). 

செங்குட்டுவன் ஆட்சிக் காலத்தில் தமிழகத்தின் பேரரசனாக 
இவன் இருந்தான். பத்தினிப் படிவம் அமைப்பதற்குக் கல் கொண்டு 
வர இமயம் போகவேண்டியதில்லை, வடநாட்டரசருக்குத் திருமுகக் 
கடி.தம் எழுதினால் அவர்கள் கல்லை எடுத்து அனுப்புவார்கள் என்று 
செங்குட்டுவனுக்குக் கூறிய அவன் அமைச்சனான வில்லவன் 
கோதை, சேர சோழ பாண்டியர் ஆகிய மூவேந்தரின் முத்திரைகளை 
இட்டுக் கடிதம் எழுதும்படி கூறினான். 

வடதிசை மருங்கன் மன்னர்க் கெல்லாம் 
தென்தமிழ் நன்னாட்டுச் செழுவிற் கயற்புலி 
மண்தலை யேற்ற வரைக ஈங்கென 

(சிலம்பு-காட்சி : 170 - 172) 

. (மண்தலை ஏற்ற - இலச்சினை மண் (முத்திரை) ஏற்ற ஓலைகளை.) 
இவ்வாறு இவன் கூறியது, சோழ பாண்டியருக்கும் மேம்பட்ட

சிறப்பைச் செங்குட்டுவன் பெற்றிருந்தான் என்பதைத் தெரிவிக் 
கிறது. இது வெற்றுப் புகழ்ச்சியன் ற, உண்மை நிலையே என்பது 

சரித்திரத்தை யாராய்ந்து பார்த்தால் தெரிகிறது. 

துளு நாடாகிய கொங்கண நாடு இவன் ஆட்சிக்கு அடங்கி 

யிருந்தது. மோகூர்ப் பழையனுடன் செங்குட்டுவன் செய்த போரில் 

மோகூர்ப் பழையனுக்குத் துணையாகச் சோழ அரசனும் பாண்டிய 

அரசனும் வந்து செங்குட்டுவனை எதிர்த்துத தோற்றார்கள். மேலும், 

சோழன் கிள்ளிவளவன் ஆட்சி ஏற்றபோது, சோழர் குடியிற் பிறந்த 

ஒன்பது அரசர் அவனை எதிர்த்துப் போராடி உள்நாட்டுக குழப்பத்தை 

உண்டாக்கிச் சோழநாட்டின் அமைதியைக் கெடுத்தார்கள். அப் 
போதும் செங்குட்டுவன் கிள்ளிவளவன் சார்பாக ஒன்பது அரசருடன் 

போர் செய்து வென்று கிள்ளிவனுக்குச் சோழ ஆட்சியைக் 
கொடுத்தான். (இவைகளை முன்னமே கூறியுள்ளோம்.) இவை 

மெல்லாம், செங்குட்டுவன் சோழ பாண்டிய அரசரைவிட மேம்பட் 

டிருந்தான் என்பதைத் தெரிவிக்கின்றன. மேலும் இவன், ௮க் 

காலத்துப் பேரரசனாக விளங்கிய நூற்றுவர் கன்னர், (சதகர்ணி) 

என்றும் அரசனின் ௩ண்பனாகவும் இருந்தான். எனவே, இவை 

யெல்லாம் செங்குட்டுவன் தமிழகத்தின் பேரரசனாக இருந்தான் ; 

என்பதைத் தெரிவிக்கின்றன அல்லவா ? 

செங்குட்டுவன் வாழ்க்கை 

செங்குட்டுவன், இளங்கோ வெண்மாள் என்னும் அரசியைத் 

திருமணஞ் செய்திருந்தான். (சிலம்பு. காட்சி, 5) அவளுக்கு 
வேண்மாள் என்றும் பெயர் உண்டு. *வதுவை வேண்மாள் மங்கல 

மடந்தை ', (சிலம்பு. நடுகல், 51) இவர்களுக்குப் பிறந்த மகன் 
குட்டுவன் சேரல். குட்டுவன் சேரலைப் பரணருக்குச் செங்குட்டுவன் 

கொடுத்தான். (5-ஆம் பத்திப் பதிகம்); கல்வி கற்பிப்பதற்காகக் 
கொடுத்தான் போலும். 

செங்குட்டுவன் வாழ்ந்த அரண்மனை * இலவந்தி வெள்ளி 

மாடம் £ என்று பெயர் பெற்றிருந்தது. *விளங்கிலவந்தி வெள்ளி 

மாடத்து, இளங்கோ வேண்மாள் உடனிருந்தருளி ' (சிலம்பு. காட்சி, 
4-5) வஞ்சிமா ஈகரத்துக்கு வெளியே கடற்கரைக்கு அருகில் 
வேளாவிக் கோ மாளிகை ' என்னும் அரண்மனை இருந்தது.

பேரிசை வஞ்ச மூதூர்ப் புறத்துக் 
காழ்நீர் வேலித் தண்மலர்ப் பூம்பொழில் 

வேளாலிக்கோ மாஸிகை, * 

(சிலம்பு-நடுகல் : 196-198) 

என்பதனால் இதை யறியலாம். 

வேனிற்காலத்தில் செங்குட்டுவன் அரண்மனையில் வசிப்பது 
இல்லை. பேராற்றங்கரை யோரத்தில் இருந்த மரச்சோலைகளில் 
கூடாரம் அமைத்து அதில் சுற்றத்தோடு தங்கியிருப்பது வழக்கம். 
இச்செய்தியைப் பரணர் இவனைப் பாடிய 5-ஆம் பத்துச் செய்யுளில் 

கூறுகிறார். 

 நின்மலைப் பிறர்து கின்சடல் மண்டும் 

மலிபுனல் கிகழ்தரும் இரீர் விழவிழ் 
பொழில் வதி வேனில் போழில் வாழ்க்கை 
மேவரு சுற்றமோடு உண்டினிது நுகரும் 
தீம்புனல் ஆயம.” 

(5-ஆம் பத்து, 8: 13.17) 

(பொழில்வதி வேனிற் பேரெழில் வாழ்க்கை யென்றது வேனிற் 

காலத்து மனையில் வைகாது பொழில்களிலே வதியும் பெரிய செல்வ 

அழகையுடைய இல்வாழ்க்கை யென்றவாறு..........இச்சிறப்பானே, 
இதற்குப் (இச்செய்யுளுக்கு) * பேரெழில் வாழ்க்கை ' என்று பெயரா 
யிற்றுபழைய உரை.) 

இவனுடைய வேனிற்காலப் பொழில் வாழ்க்கையை இளங்கோ 
வடிகளும் கூறுகிறார். 

வானவர் தோன்றல் வாய்வாட் கோதை 
விளங் லெவந்தி வெள்ளி மாடத்து 
இளங்கோ வேண்மாள் உடனிரும் தீருளித் 
அஞ்சா முழவின் அருவி யொலிக்கும் 
மஞ்சளும் சேரலை மலைகாண்குவ மெனப் 

பைந்தொடி ஆயமொடு பரச்தொருங் ண்டி 
வஞ்ச முற்றம் நீங்ச் செல்வோன் ? 
* * * * 

நெடியோன் மார்பில் ஆரம் போன்று 
பெருமலை விலங்கிய பேரியரற் மடைகரை 
இடுமணல் எக்கர் இயைக்தொருங் இருப்ப” 

(சிலம்பு-காட்சி : 3-23)

வழக்கம்போல ஓராண்டு வேனிற் காலத்தில் இவ்வாறு பொழிலில் 
தங்கியிருந்தபோ துதான் செங்குட்டுவன் கண்ணகியின் செய்தியைக் 

குன்றம் வாழும் மக்கள் சொல்லக் கேட்டறிந்தான். அப்போதுதான் 

அவனுக்குக் கண்ணகிக்குப் பத்தினிக் கோட்டம் அமைக்கும் 

எண்ணம் தோன்றியது. 

இசைவாணர்களையும் ஆடற் கலைஞர்களையும் இவன் ஆதரித் 
தான். 

 ஆடுசிறை யறுத்த கரம்புசேர் இன்சூரல் 

பரடு விறலியர் பல்பிடி. பெறுக 

துய்வீ வாகை நுண்கொடி யுழிஞை 

வென்றி மேவ லுருகெழு அிறப்பிற் 

கொண்டி மள்ளர் கொல்களிறு பெறுக 

மன்றம் படர்ந்து மறுகுசிறைப் புக்குக் 

கண்டி, நுண்கோல் கொண்டுகளம் வாழ்த்தும் 
அகவலன் பெறுக மாவே யென்று 

மிகல்வினை மேவலை. ”? 
(5-ஆம்பத்து. 3: 21-29) 

இவன், வடநாட்டு யாத்திரையிலிருந்து திரும்பி வந்து வெள்ளி 

மாடம்' என்னும் மாளிகையில் நிலா முற்றத்தில் அரசி வேண்மாளுடன் 

இருந்தபோது பறையூர் கூத்தச் சாக்கையன் வந்து கொட்டிச் சேதம் 

என்னும் கொடுகொட்டிச் சேதக் கூத்தை பாடியபோது அதனைக் 

கண்டு மகிழ்ந்தான் என்பது சிலப்பதிகாரம் படித்தவர் அறித்ததே. 

பத்தினித் தெய்வ வழிப்பாட்டை இவன் உண்டாக்கினான். 

இவன் உண்டாக்கிய பத்தினித் தெய்வ வழிபாடு தமிழ்நாடு முழு 

வதும் பரவியது அல்லாமல் இலங்கையிலும் பரவிற்று, போரில் 

வீரங்காட்டி இறந்தவருக்கு ௩டுகல் நட்டுப் போற்றுவது அக் 

காலத்து வழக்கம். பாண்டிய அரசனிடம் வழக்குத் தொடுத்து 

அவன் செய்த அநீதியை எடுத்துக்காட்டி. வெற்றிபெற்ற கண்ணகி, 

தன் கற்பு ஆற்றலினால் பாண்டியனின் அரண்மனையையும் எரித்துத் 

தன் உயிரை உண்ணாவிரதமிருந்து மாய்த்துக் கொண்ட வீரச் 

செயலைப் பாராட்டி அப்பத்தினிக்கு வழிபாடு அமைத்தான் செங் 

குட்டுவன். ஆண்மகனுடைய வீரம் பெண்மகளுடைய கற்புக்குச் 

சமானமானது என்று போற்றினான் செங்குட்டுவன். 

7

செங்குட்டுவன் காலம் 

பதிற்றுப்பத்து, சேர அரசர்கள் ஒவ்வொருவரும் எத்தனை 
ஆண்டு ஆட்சி செய்தார்கள் என்பதைக் கூறுகிறது. ஆனால் 
சகாப்த ஆண்டினைக் கூற வில்லை. ஆகவே அவர்கள் அரசாண்ட 

காலத்தைச் சகாப்த ஆண்டுப்படி அறிய வாய்ப்பு இல்லை. ஆனால், 
நற்காலமாக ஒருகாலக் குறிப்பு கிடைத்திருக்கிறது. அந்தக் குறிப் 
பைக்கொண்டு இவ்வரசர்களின் காலத்தை ஒருவாறு கணித்துவிட 
லாம், செங்குட்டுவன் கண்ணகிக்குப் பத்தினிக்கோட்டம் அமைத் 
துச் சிறப்புச் செய்தபோது, அவ்விழாவுக்கு வந்திருந்த அயல்நாட்டு 
அரசர்களில் இலங்கையரசனான கஜபாகுவும் (முதலாவன்) ஒருவன். 
இவனைக் கடல்சூழ் இலங்கைக் கயவாகு என்று சிலப்பதிகார நூல் 

கூறுகிறது. இதனால் செங்குட்டுவனும் கஜபாகுவும் (முதலாவன்) சம 

காலத்து அரசர்கள் என்பது தெரிகின்றது. முதலாம் கஜபாகு கி. பி. 
173-முதல் 191- வரையில் அரசாண்டான் என்று மகாவம்ச 
நூலின் ஆதாரத்தைக் கொண்டு சரித்திர ஆசிரியர்கள் எல்லோரும் 

முடிவு செய்து ஒப்புக் கொண்டிருக்கிறார்கள். 

கஜபாகு, பத்தினிக் கோட்ட விழாவுக்கு வந்திருந்த ஆண்டு 
தெரியவில்லை. அவன் ஆட்சிக்காலத்தில் இடைப்பகுதியில், உத் 
தேசமாகக் கி.பி. 180-இல் வந்தான் என்று சொல்லலாம். அதா 
வது கி. பி. 180 - இல் செங்குட்டுவன் பத்தினிக் கோட்டம் அமைத் 
தான் என்று கொள்ளுவோம். அது செங்குட்டுவளின் 50- ஆவது 
ஆட்சி ஆண்டு. எப்படி எனில், 

* வையங் காவல் பூண்டகின் நல்யாண்டு 
ஜயைச் இரட்டி சென்றதம் பின்னும் 
அ௮.றக்கள வேள்வி செய்யாது யாங்கணும் 
மறக்கள வேள்வி செய்வோ யாயின ? 

(சிலம்பு-நடுகற் காதை, 129. 132) 

என்றும். ் 

நரை முதிர் யாக்கை நீயும் கண்டனை ' 

(சிலம்பு-நடுகல், 158) 

என்றும் சிலப்பதிகாரம் கூறுகிறபடியினாலே, செங்குட்டுவன் தனது 
70 - ஆம் வயதில் கண்ணகிக்குப் பத்தினிக் கோட்டம் அமைத்தான் 
என்று கொள்ளலாம். ஐந்து ஆண்டுக்குப் பிறகு தன்னுடைய 75. 
ஆம் வயதில் இவன் காலமாயிருக்க வேண்டும், இவன் இளவரசுப்

பட்டம் பெற்றது ஏறத்தாழ கி.பி, 130-இல் ஆகும். இவன் 55 
ஆண்டுகள் ஆட்சிசெய்தான் என்று 5- ஆம் பத்துப் பதிகக் குறிப்பு 
கூறுவது, இவனுடைய இளவரசுக் காலத்தையும் சேர்த்தேயாம். 
எனவே செங்குட்டுவன் ஆண்ட காலம் ஏறத்தாழ கி.பி. 130- 
முதல் 185- வரையில் என்று உத்தேசமாகக் கொள்ளலாம். 

செங்குட்டுவனுடைய தமயனான நார்முடிச் சேரல் இவனுக்குப் 
பத்து ஆண்டு மூத்தவன் என்று கொள்ளலாம். அவன் 25ஆண்டு 

ஆட்சி செய்தான் என்று 4-ஆம் பத்துப் பதிகக் குறிப்பு கூறுகிறது. 
எனவே நார் முடிச்சேரல் உத்தேசமாகக் கி, பி, 120 முதல் 145 
வரையில் அரசாண்டான் என்று கொள்ளலாம். 

இவர்களுடைய தம்பியாகிய ஆடுகோட்பாட்டுச் சேரலாதன், 
செங்குட்டுவனுக்கு ஏறத்தாழ ஐந்து ஆண்டு இளையவன் என்று 
கொண்டால் அவன் ஆட்சி செய்த 38 ஆண்டுகள் உத்தேசம் கி.பி, 
140 முதல் 178 வரையில் ஆகும். 

செங்குட்டுவனுடைய தந்தையாகிய இமயவரம்பன் நெடுஞ்சேர 
லாதன் 58-ஆண்டு ஆட்சிசெய்தான் என்று 2-ஆம்பத்துப் பதிகக் 
குறிப்பு கூறுகிறது. எனவே அவன், உத்தேசம் கி. பி. 72 முதல் 
130 வரையில் ஆட்சிசெய்தான் என்று கொள்ளலாம். செங்குட்டு 
வனின் சிறிய தந்தையாகிய பல்யானைச்செல்கெழு குட்டுவன் 25 
ஆண்டு ஆட்சிசெய்தான் என்று கூறப்படுகிறபடியால், அவன் உத் 

தேசமாகக் கி. பி. 82 முதல் 107 வரையில் ஆட்சிசெய்தான் என்று 
கொள்ளலாம். 

செங்குட்டுவன் கண்ணகிக்குப் பத்தினிக் கோட்டம் அமைத்த 
தும் அக்கோட்டத்துக்குக் கஜபாகு வந்திருந்ததும் ஆகிய நிகழ்ச்சிகள் 
உத்தேசம் கி.பி. 180-இல் நிகழ்ந்தன என்று கொண்டு கணித்தால் 
இந்த முடிவுக்கு வரவேண்டியிருக்கிறது. இதில் சேர அரசர்கள் 

ஆண்டகாலம் என்பது அவர்கள் இளவரசுப்பட்டம் பெற்ற ஆண்டை 

யும் சேர்த்துக் கணிக்கப்பட்டது. இவ்வாறு கணித்தால் ஏறத்தாழ 

மேலே கூறிய முடிவுக்கு வருகிறோம். 

இளையவழி பரம்பரையில் வந்த சேர அரசர்கள் மூத்தவழி அர 

சரின் சம காலத்தில் சேரநாட்டின் வேறுபகுதிகளை யரசாண்டார்கள். 

ஆகவே, அவர்கள் ஆட்சிக்காலமும் மேலே கூறிய மூத்தவழி அரசர் 

ஆட்சிக்காலத்தில் அடங்கியிருக்கின் றன . அவர்களில் செல்வக்கடுங் 

கோ வாழியாதன், செங்குட்டுவனுடைய தந்தையாகிய நெடுஞ்சேரலா 

தன் காலத்தில் 25-ஆண்டு ஆட்சிசெய்தான். நெடுஞ்சேரலாதனும்

செல்வக்கடுக்கோ வாழியாதனும் வேளாவிச் சேரமான் பதுமன் தேவி 
என்னும் பெயருள்ள தமக்கை தங்கையரை மணஞ் செய்திருந்தார் 

கள். (4-ஆம்பத்து 8-ஆம்பத்துப் பதிகங்கள்) செல்வக் கடுங்கோ 
வாழியாதனுடைய மகனான தகடூர் எறிந்த பெருஞ்சேரல் இரும் 
பொறையும், நெடுஞ்சேரலாதனின் மூத்தமகனான நார்முடிச் சேரலும் 
சமகாலத்தில் இருந்தவர்கள். தகடூர் எறிந்த பெருஞ்சேரல் இரும் 
பொறையின் மகனாக இளஞ்சேரல் இரும்பொறையும் சேரன் 
செங்குட்டுவனும் சமகாலத்தில் இருந்தவர்கள். ஆனால், செங்குட்டு 

வன் பத்தினிக்கோட்டம் அமைப்பதற்கு முன்னமே இளஞ்சேரல் 
இரும்பொறை இறந்துவிட்டான். இச்செய்தியைச் சிலப்பதிகாரத் 

தினால் அறிகிறோம். 
்சதுக்கப் பூதரை வஞ்சியுள்தம்து 
மதுக்கொள் வேள்வி வேட்டோன் ” 

அதாவது இளஞ்சேரல் இரும்பொறை முன்னமே இறந்துபோனான் 
என்று சிலம்பு ௩டுகற்காதை (147-148) கூறுகிறது. 

எனவே, சேரவேந்தர் காலத்தைத் திட்டவட்டமாக அறுதியிட் 
டுக் கூற முடியாமற் போனாலும் உத்தேசமாக ஏறத்தாழ சரியான 
ஆண்டுகளைப் பெற முடிகிறது. இதன்படி இமயவரம்பன் நெடுஞ் 
சேரலாதன் கி. பி, 72-முதல் 130 வரையிலும் அவன்தம்பி பல்யானைச் 
செல்கெழுகுட்டுவன் கி. பி. 82 முதல் 107 வரையிலும், நெடுஞ் 
சேரலாதனின் மூத்தமகனான நார்முடிச்சேரல் கி, பி. 120 முதல் 145 
வரையிலும், மற்றொருமகனான சேரன் செங்குட்டுவன் (கடல்பிறக் 
கோட்டிய செங்குட்டுவன்) கி.பி. 130 முதல் 185 வரையிலும், 
ஆடு கோட்பாட்டுச் சேரலாதன் கி.பி. 140 முதல் 178 வரையிலும் 
அரசாண்டார்கள். 

சேரமன்னன் செங்குட்டுவன் ஏறத்தாழக் கி. பி, 130 முதல் 
185 வரையில் ஆட்சி செய்தான் என்று கூறினோம். ஆனால், திரு. 
கே. ஜி. சேஷையர் அவர்கள் தாம் எழுதிய சங்ககாலத்துச் சேரர், 
என்னும் ஆங்கில நூலில் செங்குட்டுவன் கி, பி, 125-இல் ஆட்சி 
செய்யத்தொடங்கினான் என்று கூறுகிறார். ஐந்து ஆண்டு வித்தியா 
சத்தை ஒருவாறு ஏற்றுக்கொள்ளலாம். ஆனால் அவர், செங்குட்டு 
வனை நெடுஞ்சேரலாதனின் பேரன் என்று கூறுவதுதான் வியப்பாக 
இருக்கிறது. பதிற்றுப்பத்து 5 ஆம் பத்தின் பதிகம், “குடவர்கோமான் 
நெடுஞ்சேரலாதற்கு, சோழன் மணக்கிள்ளி ஈன்ற மகன் * செங் 
குட்டுவன் என்று தெளிவாகக் கூறுகிறது. சேஷையர் அவர்கள், 
நெடுஞ்சேரலாதன் என்பதற்குக் களங்காய்க் கண்ணி நார்முடிச்

சேரல் என்று பொருள் கற்பித்துக்கொண்டு நார்முடிச்சேரலின் 
மகன் செங்குட்டுவன் என்று மாற்றிக் கூறுகிறார். ஆனால், பதிற்றுப் 
பத்து நெடுஞ்சேரலாதனின் மகன் செங்குட்டுவன் என்றும் நார் 
முடிச்சேரலின் தம்பி என்றும் கூறுகிறது. சேஷையர் அதனை மாற்றி 
நார்முடிச் சேரலின் மகன் செங்குட்டுவன் என்று கூறுகிறார். இதற்கு 
இவர் காட்டும் காரணம் வியப்பாக இருக்கிறது. இவர் கணிக்கும் 
காலக் கணக்குக்குப் பொருத்தமாக செங்குட்டுவன் ஆட்சிக்காலம் 
அமையாதபடியால் இவ்வாறு மாற்றிக்கொள்ளவேண்டும் என்று 
கூறுகிறார். இதைத் தம்முடிய நூலில் இவ்வாறு விளக்கிச் 
சொல்கிறார். 5 

செங்குட்டுவன் ஆட்சிக்கு வந்தது கி.பி. 125 என்று கொண் 
டால், இமயவரம்பன் நெடுஞ்சேரலாதன் கி. பி, 17இல் ஆட்சிக்கு 
வந்திருத்தல்வேண்டும். அவன் தம்பி பல்யானைச் செல்கெழு 
குட்டுவன் உத்தேசமாக கி. பி. 75-இல் ஆட்சி தொடங்கியிருக்க 

வேண்டும். களங்காய்க்கண்ணி நார்முடிச்சேரல் ஆட்சிக்கு வந்தது 
கி.பி. 100-ஆக இருக்கவேண்டும். இமயவரம்பன் நெடுஞ்சேரலாதன் 
58-ஆண்டு ஆண்டான் என்றால், அவனுடைய தம்பி எப்போது 

ஆட்சி செய்திருக்கமுடியும் ? தம்பியாகிய பல்யானைச் செல்கெழு 
குட்டுவன் ஆட்சி ஏற்கும்போது அவன் 60-வயது சென்றவனாக 
இருக்கவேண்டும். அவன் இறந்தபோது 85-வயது இருக்க 
வேண்டும். ஆகவே, செங்குட்டுவன், இமயவரம்பன் நெடுஞ்சேர 
லாதனின் மகனாக இருந்தால், அவன் ஆட்சி ஏற்றபோது அவனுக்கு 
குறைந்தபட்சம் 50-வயது இருக்கும். அவன் 55-ஆண்டு ஆட்சி 
செய்தான் என்பதை ஏற்றுக்கொண்டால் அவன் இறந்தபோது 
அவனுக்கு நூறு வயதுக்குமேல் இருக்கும். 5-ஆம் பத்துப் பதிகம் 
அவன் 55-யாண்டு வீற்றிருந்தான் என்று கூறுவதற்கு, 55-யாண்டு 
உயிர் வாழ்ந்திருந்தான் என்று பொருள் கொள்ளமுடியாது. அப் 
படிப் பொருள்கொண்டால் அவன் 5 ஆண்டுதான் ஆட்சி செய்தான் 
என்று கொள்ளவேண்டியிருக்கும். ஆகவே 5-ஆம் பத்தின் பதிகம் 
* நெடுஞ்சேரலாதன் ' என்று கூறுவதற்குப் பெரிய சேரலாதன் 
என்றும் அது நார்முடிச் சேரலைக் குறிப்பிடுகிறது என்றும் நான் 
பொருள் கொள்கிறேன். ஆகவே, இமயவரம்பன் நெடுஞ்சேரலாத 
னுடைய பிள்ளைகள் நால்வரில் ஒருவனாகச் செட்குட்டுவன் இருக்க 
முடியாது. இப்படிக் கொள்வோமாளால், இந்தக் காலக்கணிப்புச் 
சிக்கல் எளிதாகச் சரிப்பட்டுவிடுகிறது.'” 
  

* (PP. 123-126. Cera Kings of the Sangam Period. K. G. Sesha Aiyar, 1937)

இவ்வாறு, தாம் கணிக்கும் காலக்கணக்கு சரியாக அமைவ 

தற்குப் பொருத்தமாகப் பழைய வரலாற்றை மாற்றியமைக்க 

வேண்டும் என்று நீதிபதியாக இருந்த சேஷையர் தீர்ப்புக் கூறுகிறார். 

இவருடைய தீர்ப்பு சரித்திரத்துக்கு ஏற்கத்தக்கது அன்று, பழைய 

வரலாற்றுக்குத் தக்கபடி காலத்தைக் கணிக்க வேண்டுமேயல்லாமல், 

இவருடைய தவரான கணக்குக்குத் தக்கபடி சரித்திர ஆதாரத்தையே 

மாற்றுவது சரியன்று. 

இவர், தவறான கணக்குப்போட்டு அதற்குத் தக்கபடி சரித்திரச் 

சான்றை மாற்றுவதற்குக் காரணம் நன்றாகத் தெரிகிறது. ஒருவருக் 

குப்பின் ஒருவராகத் தந்ைத சிறிய தந்ைத தமயன் தம்பியர் அரசாண் 

டார்கள் என்று (பிற்காலத்துச் சரித்திர முறையைப் பின்பற்றி) இவர் 

காலத்தைக் கணித்தபடியால் சிக்கல் ஏற்பட்டு இடர்ப்பட்டு அதைத் 
தீர்க்க மகனைப் பேரன் என்று முறை மாற்றுகிறார். இளவரசுப் 
பட்டம் ஏற்றது முதல் இவர்கள் ஆட்சி தொடங்கிற்று என்று 
கொண்டு இவர்கள் ஆட்சிக் காலத்தைக் கணக்கிட்டால் இப்படிப் 
பட்ட சிக்கலும் இடர்ப்பாடும் நோ்ந்திராது. மேலே நாம் கணித்து 
முடிவுசெய்த ஆட்சிக் காலங்களில் இவ்வித சிக்கல்கள் இல்லா 
திருப்பது காண்க. எனவே, செங்குட்டுவன் கி, பி, இரண்டாம் 

நூற்றாண்டில் ஏறத்தாழக் கி.பி. 130 முதல் 185 வரையில் அரசாண் 

டான் என்று கொள்ளலாம். 

இனி, * சேரன் செங்குட்டுவன் ' என்னும் நூலை எழுதிய திரு. 
மு. இராகவையங்கார் அவர்கள் * செங்குட்டுவன் கால ஆராய்ச்சி ’ 

என்னுந் தலைப்பில் சில செய்திகளைக் கூறிச் செங்குட்டுவன் கி. பி, 

5-ஆம் நூற்றாண்டில் இருந்தவன் என்று கூறுகிறார். சமுத்திர 
குப்தன் என்னும் அரசன் மாந்தராசன் என்பவனை வென்றான் என்று 
ஒரு சாசனம் கூறுவதைச் சான்று காட்டி, அதில் கூறப்படுகிற 

மாந்த ராசன் மாந்தரஞ்சேரல் என்றும், ஆகவே சமுத்திரகுப்தனால் 
வெல்லப்பட்ட மாந்தராசா (மாந்தரஞ் சேரல்) காலத்தில் இருந்த 

செங்குட்டுவன் காலம் கி.பி. 5-ஆம் நூற்றாண்டு என்று இவர் கூறு 
கிறார். இவர் கூறுவது வருமாறு : 

: வடநாட்டில் மகத நாடாண்ட, ஆந்திர சக்கரவர்த்திகள து 

வீழ்ச்சிக்குப்பின் பிரபலம் ஏற்று விளங்கிய குப்தவமிச சக்கரவர்த்தி 
களுள்ளே சமுத்திரகுப்தன் என்பான் திக்விஜயஞ் செய்து, இப்பரத 

கண்ட முழுவதையும் தன் வெற்றிப்புகழைப் பரப்பினான் என்பது 
சாசனமூலம் அறியப்படுகின்றது. இம்மன்னர் பெருமான் கி. பி, 
326-இல் பட்டமெய்தியவன். இவனது தென்னாட்டுப் படையெழுச்சி



55 

யில் ஜயிக்கப்பட்ட வேந்தருள்ளே கேரள தேசத்து மாந்தராஜா ஒரு 

வனென்று கூறப்படுகின்றது. இம் மாந்தராஜா என்பவன் சீங்க 

நூல்களிற் கூறப்படும் மாந்தரன் என்பவனாகவே தோற்றுகின்றான். 

ஆனால், இப்பெயர் கொண்டவரிருவர் இருந்தன ரென்பதும், அவருள் 

ஒருவன் செங்குட்டுவனுக்குச் சிறிது முன்னும், மற்றொருவன் அவ 

னுக்குச் சிறிது பின்னும் இருந்தவனென்பதும் முன்னமே குறிப்பிட் 

டோம். இவருள் முன்னவனே சமுத்திர குப்தனால் வெல்லப்பட்ட 

வனாகக் கருதினும், அச்சேரன் 4-ஆம் நூற்றாண்டின் பிற்பகுதியில் 

இருந்தவனாதல் வேண்டும், அம்மாந்தரனைப் பாடிய பரணரே செங் 

குட்டுவனையும் பாடியிருத்தலால், ஈம் சேரன் (சேரன் செங்குட்டுவன்) 

அம்மாந்தரனுக்குச் சிறிது பிற்பட்டவனென்பது பெறப்படும. அஃ.தா 

வது, 5ஆம் நூற்றாண்டின் முற்பாகமென்க."' * 

இவ்வாறு எழுதிய திரு. மு. இராகவையங்கார் அந்த நூலில் 

மேலும் சிலவற்றைக் கூறுகிறார். அகம் 181-ஆம் செய்யுளில் 

 வம்பமோரியர் ' வந்தனர் என்று கூறப்படுவதையும், அகம் 21 5-ஆம் 

செய்யுளில் மோகூர் பணியாமையால் வம்பமோரியர் படையெடுத்து 

வந்தனர் என்று கூறப்படுவதையும் சுட்டிக்காட்டி, அவ்வாறு வந்த 

(வம்ப மோரியர்' என்பவர் குப்தவம்சத்து' அரசன் என்று கூறுகிறார். 

பிறகு, மோகூர் வேந்தனைச் செங்குட்டுவன் வென்றதைச் சுட்டிக் 

காட்டிக் கடைசியாக இவ்வாறு முடிக்கிறார்: * இச்சமுத்திர குப்தன் 

கி.பி.375 வரை ஆட்சிபுரிந்தவன் எனப்படுகிறான். எனவே, இவனால் 

வெல்லப்பட்ட மாந்தரன், மேற்கூறியபடி செங்குட்டுவனுக்குச் சிறிது 

முற்பட்டவனாகவும், பழையன் மாறன் செங்குட்டுவனுக்குச் சமகாலத் 

தவனாகவும் தெரிதலின், ஈம் சரித்திர நாயகனான சேரன் (செங்குட்டு 

வன்) காலமும் 4-ஆம் நூற்றாண்டின் முற்பகுதி அல்லது 5-ஆம் 

நூற்றாண்டின் முற்பகுதியாகக் கொள்ளல் பொருத்தமாம். ஆயின், 

சமுத்திரகுப்தன் மகனான சந்திரகுப்த விக்கிரமாதித்தன் (கி. பி, 

375-413) அல்லது அவன் மகனான குமாரகுப்தன் (413-455)காலங் 

களும், ஈம் சேரர் பெருமான் காலமும் ஒன்றாகச் சொல்லலாம் ”' * 

மு. இராகவையங்கார் அவர்கள் ஆதாரமாகக் காட்டும் சான்று 

சமுத்திரகுப்தனின் அலகாபாத் சாசனமாகும். அந்தச் சாசனத்தில் 

ட கெளராள க-மாந்தராஜா ' என்னும் ஒருவாசகம் காணப்படுகிறது. 

டாக்டர் பிஃளீட் அவர்கள் அந்தச் சாசனத்தை வெளியிட்டபோது, 

கெளராளக என்பது கைரளக என்றிருக்க வேண்டும் என்று கூறிக் 
  
      

“ (* பக்கம் 171-172 ' சேரன் செங்குட்டுவன் ' முதற்பதிப்பு 19 15) 

+ (பக்கம். 177-178. * சேரன் செங்குட்டுவன் ' முதல் பதிப்பு 1915)

கைராளிக மாந்தராஜா என்பது கேரளமாந்தராஜா என்று எழுதினார். 

இதை ஆதாரமாக வைத்துக் கொண்டு ஐயங்கார் அவர்கள் 

மேலே காட்டியபடி மனம் போனபடியெல்லாம் எழுதிவிட்டார். பிறகு, 

1898-ஆம் ஆண்டில் டாக்டர் கில்ஹார்ன் என்பவரும் டாக்டர் 

பிஃளீட் என்பவரும் சேர்ந்து அந்தச் சாசனத்தை மறுபடியும் 

ஆராய்ந்து பார்த்ததில் அச்சாசனத்தின் சரியான வாசகம் குணல 

மாந்தராஜா என்றும் (கெளரள மாந்தராஜா அன்று) சமுத்திர 

குப்தன் வென்ற குணல மாந்தராஜா கொல்லோர (கொல்லேர்) 

ஏரிக்கருகில் இருந்தவன் என்றும் அறிந்து வெளியிட்டனர். 

ஆகவே, மு. இராகவையங்கார் (மாந்தராஜா-மாந்தரன்) இட்டுக் 

கட்டி முடிவு செய்தது (சமுத்திர குப்தன் காலமும் செங்குட்டுவன் 

காலமும் ஒன்றே என்ற முடிவு) சரிந்தவிழுந்து நொறுங்கிப் போயிற்று. 

அதனால் ஐயங்கார் அவர்கள் தம்முடைய * சேரன் செங்குட்டுவன் ' 

என்னும் நூலின் 2-ஆம் பதிப்பு முதலிய மற்றப் பதிப்புகளில் சமுத் 

திர குப்தன் காலம் என்பதை அடியோடு மறைந்துவிட்டார். 

ஆனாலும், தகுந்த காரணம் காட்டாமலே செங்குட்டுவன் காலம் 

கி. பி. 5-ஆம் நூற்றாண்டு என்றே பிற்பதிப்புகளிலும் விடாப் 

பிடியாக எழுதியுள்ளார். 

சரன் செங்குட்டுவன் ! என்னும் நூலின் 2-ஆம் பதிப்பு 

1929-இல் வெளிவந்தது. சந்திரகுப்த விக்கிரமாதித்தன் காலத்தில் 

செங்குட்டுவன் இருந்தான் என்று இவர் முதற்பதிப்பில் எழுதியது 

ஆதாரமற்ற பொய்ச் சான்று என்று இவர் அறிந்த பிறகு அச் 

சான்றை 2-ஆம் பதிப்பில் வெளியிடாமல் மறைத்துவிட்டார். 

மறைத்து விட்ட பிறகும், 2-ஆம் பதிப்பு முதலிய மற்றப் பதிப்புகளில் 
எல்லாம், தக்க சான்று காட்டாமலே செங்குட்டுவன் காலம் கி. பி. 

5-ஆம் நூற்றாண்டு என்று எழுதிக்கொண்டே வந்தார், பிற்பதிப் 

புக்களில் எல்லாம், * 5-ஆம் நூற்றாண்டே செங்குட்டுவனும் 
சங்கத்துச் சான்றோரும் வாழ்ந்த கால மாதல் வேண்டும் என்று தக்க 

காரணங் காட்டி இந்நூலின் முதற்பதிப்பில் முடிவு கட்டலானேன் :* 

£ இவற்றுள்ளே கண்டு நோக்குமிடத்து யான் கண்டு வெளியிட்ட 
5-ஆம் நூற்றாண்டுக் கொள்கையே பெரிதும் பொருத்தமுடையது 

என்று சொல்லத்தடையில்லை. அது பற்றி யான் புதியவாக அறிந்த 

செய்திகளுடன் வைத்து ஆராய்ந்து கண்ட முடிவினை அறிஞரது 

ஆராய்ச்சிக் குரியதாகத் தனியே வெளியிட விரும்புவதனால், இப் 

போது அதனை இர்நூலுட் சேர்க்காது நிறுத்திக்கொள்ளலாயிற்று.”” 
என்று எழுதியுள்ளார். (பக்கம் 199, 200. *சேரன் செங்குட்டுவன் ’ 

6-ஆம் பதிப்பு. 1947.)

இவர் கண்ட * புதிய முடிவு ' 37-ஆண்டுகளாகியும் வெளிவர 

வில்லை. அவரும் காலமாய்விட்டார்., சான்று காட்டாமலும் காரணம் 

கூறாமலும் : தான்பிடித்த முயலுக்கு மூன்றேகால் ' என்னும் 
பழமொழிக்கு ஏற்ப இவர் பிடிவாதமாக இருந்துகொண்டு, செங் 

குட்டுவன் காலம் கி. பி, 5-ஆம் நூற்றாண்டு என்று பதிப்பித்துக் 
கொண்டே தாம் கண்ட புதிய முடிவு' இன்னதென்பதைக் கூருமலே 
போய்விட்டார். இவர் போக்கை என்னென்பது ! 

ஆனால், முதற் பதிப்பில் கூருத ஒரு கருத்தைப் பிற்பதிப்புகளில் 
சேர்த்துவிட்டார். இது 1830.இல் இலங்கையில் கண்டெடுக்கப் 

பட்டு இங்கிலாந்துக்குக் கொண்டுபோகப்பட்ட கண்ணகியின் வெண் 
கலச்சிலை யுருவத்தைப்பற்றிய செய்தி. இது பற்றி அவர் எழுது 

வது இது : 

! இச்சரித்திர காயகனால் (சேரன் செங்குட்டுவனால்) தெய்வமாக 

வணங்கப்பெற்ற பத்தினி தேவி (கண்ணகி)யின் செப்புத்திருமேனி 

யொன்று (லண்டன் பிரிட்டிஷ்-மியூஸியத்தில்' இருந்ததை டாகடர் 

ஆனந்த குமாரசுவாமி யவர்கள் பிரதிசாயை யெடுத்துப் பிரசுரித் 

திருக்கிறார்கள். அப்பிரதிமை இலங்கையினின்று 1830-ஆம் 

வருஷம் இஙகிலாந்துக்குக கொண்டுபோகப்பட்டதாம். அப்பத்தினித் 

தேவி படிவத்துக்கு ஒரு பிரதி யெடுத்து இந்நூலுட் சேர்த்திருக் 
கின்றேன். இளங்கோவடிகள் கூறியபடி செங்குட்டுவன் காலத்தே 

இலங்கையிற் கயவாகுவால் பிரதிஷடிக்கப்பட்ட பத்தினியின் 

சரியான சாயலை இது காட்டுவதுபோலும்.'' 

இவ்வாறு முகவுரையில் கூறிய ஐயங்கா£, : சமகாலத்தசா் 

என்னுந்தலைப்பில் அக்நூலில் இபபத்தினி உருவம் பற்றிக் கீழ்க் 

காணுமாறு எழுதுகிஞர். (இவ்விஷயம் முதற்பதிப்பில் எழுதப்பட 

வில்லை. பிற்பதிப்புகளில் சேர்க்கப்பட்டுள்ளது.) 

கயவாகு. என்பான் இலங்கா தீவததை ஆண்டுவந்த 

அரசன். இவன் செங்குட்டுவனது பத்தினிப் பிரதிஷடைககு 

வந்திருந்து, தன்னாட்டிலும் எழுந்தருளி அருள்புரியவேண்டுமென்று 

அத்தேவியைப் பிரார்த்தித்தும், அவட்குத் தன தலைநகரில் கோட்ட 

மெடுத்து வழிபட்டும் போரதவனென்பது சிலப்பதிகாரத்தால அறியப் 

பட்டது. இலங்கையின் இன்ன கோயிற்கு உரியதென்று அறியப் 

படாத படிவம் ஒன்று கிடைததுள்ளது. அப்படிவத்தின் படம் இந் 

நூலின் முகப்பில் அமைககப்பட்டுள்ளது. இப்படிவம் 5-ஆம் நூற் 

ரண்டுக குப்த சககரவர்த்திகள் காலத்துச் சிற்பவமைதியுடைய 

8

தாகும் என்று அத்துறை வல்லோர் கருதுவர், (Medieval and 
Modern Sculpture, by V. A. Sth P. 248) இதனால், இலங்கைப் 
படிவம் செங்குட்டுவன் காலத்தில் அக்காட்டார்களால் அமைக்கப் 
பட்டவையாக வேண்டும் என்று கருதுதல் பொருத்தமேயாகும்.'' 

இவ்வாறு ஐயங்கார் அவர்கள் கூறுவதன் கருத்து இது: 

இலங்கையில் கிடைத்த கண்ணகியின் (பத்தினித் தெய்வத்தின் ) 
உருவம் குப்த அரசர் காலத்துச் சிற்ப அமைப்பு உடையது. குப்தர் 
காலம் கி. பி, 5-ஆம் நூற்றாண்டு. ஆகவே இந்தப் பத்தினி தெய்வ 
உருவமும் அதை யமைத்த கஜபாகு அரசனும் அவன் காலத்தவனான 

செங்குட்டுவனும் கி. பி. 5-ஆம் நூற்றாண்டில் இருந்தவர் என்பதாம். 

ஐயங்கார் அவர்கள் கூறுவதுபோல, இலங்கையில் கிடைத்த 
பத்தினித் தெய்வ உருவப்படி.வம் குப்தர் காலத்துச் சிற்ப அமைப்பு 
உடைய தென்றே ஒப்புக்கொண்டாலும் இவர் காட்டுவது தவறான 
சான்றாக இருக்கிறது. இந்தப்படிவத்தைக் கஜபாகு அரசன் அமைத் 
தான் என்றாவது, அவன் காலத்தில் அமைக்கப்பட்ட சிற்பம் இது 
என்றாவது, சொல்லமுடியாது. ஏனென்றால் கஜபாகு, கண்ணகிக்கு 
உருவம் அமைக்கவில்லை. அக்காலத்தில் பெரும்பாலும் கோவில் 
களில் இருந்ததுபோலக் கஜபாகு அரசன் பீடிகை மட்டும் 
(பலிபீடம்) அமைத்தான் என்று சிலப்பதிகாரம் கூறுகிறது. சிலப் 
பதிகாரத்தை ஊன்றிப் படித்தவர் இதனை நன்கு அறிவர். சிலப்பதி 
காரம் கூறுவதைப் பாருங்கள் £ அது கேட்டுக் கடல் சூழிலங்கைக் 
கயவாகு வென்பான் நங்கைக்கு நாட்பலிபீடிகைக் கோட்ட 
முந்துலுத்தாங்கு அரந்தை கெடுத்து வரந்தருமிவளென ஆடித்திங் 
களகவையினாங்கோர் பாடி விழாக்கோள் பன் முறையெடுப்ப மழை 
வீற்றிருந்து வளம்பல பெருகிப் பிழையாவிளையுள் நாடாயிற்று.'' * 

' காட்பலி பீடிகைக் கோட்டம்--நித்தலும் பலியிடுமிடத்தை 
யுடைய கோட்டம் ' என்று அரும்பதவுரையாசிரியர் கூறுகிறார். 

எனவே கஜபாகு அரசன் இலங்கையில் கண்ணகிக்கோட்டம் 
அமைத்து அதில பலிபீடம் மட்டும் ஏற்படுத்தினான் என்பது தெரி 
கிறது. கண்ணகியின் உருவம் அமைக்கவில்லை. கண்ணகிக்கு 
அடையாளமாகச் சிலம்புவைத்திருக்கக் வேண்டும். அந்தக் காலத் 
தில் கோவில்களில் தெய்வங்களின் உருவம் அமைக்கப்படவில்லை. 
அந்தததத தெயவங்களின அடையாளக குறிகள் அமைககப்பட் 
டிருந்தன. முருகனுக்கு வேலும், இந்திரனுக்கு வெள்ளை யானை 
  

* (சிலம்பு. உரைபெறு கட்டுரை 3)

அல்லது வச்சிரமும், புத்தருக்குப் பாதமும் இவை போன்று அடை 
யாளங்கள் மட்டும் வைத்து வழிபடப்பட்டன. அந்த முறையிலே 
தான் கஜபாகு அரசனும் தான் அமைத்த கண்ணகியின் கோவிலில் 
பலிபீடம் மட்டும் அமைத்தான் என்று சிலப்பதிகாரம் உரைபெறு 
கட்டுரை கூறுகின் றது. 

(குறிப்பு: இலங்கையில் கிடைத்த இந்தச் செப்புத்திருமேனி 
இதுகாறும் கண்ணகியின் உருவம் என்று கருதப்பட்டுவந்தது. 
இப்போது, அவ்வுருவம் தாராதேவி என்னும் பெளத்த தெய்வத்தின் 
உருவம் என்று கருதப்படுகிறது.) 

எனவே, இராகவையங்கார் அவர்கள், பிற்காலத்துக் கண்ணகி 
உருவம் ஒன்றைச் சான்றாகக் காட்டி அது கஜபாகுகாலத்து உருவம் 

என்று தவருகக் கருதிக் கொண்டு, அவ்வுருவம் குப்த அரசர்கள் 
கால முறைப்படி அமைந்தது என்று கூறி ஆகவே கஜபாகுவும் 
செங்குட்டுவனும் கி.பி. 5. ஆம் நூற்றாண்டினர் என்று முடிவு கூறு 
வது தவருன பிழையுள்ள கருத்தாகும். ஆகவே ஐயங்கார் அவர்கள் 
காட்டும் சான்று ஒப்புக்கொள்ளக் கூடாதது. அவர் கூறும் முடி 
வாகிய கி. பி, 5-ஆம் நூற்றாண்டுக் காலமும் ஏற்றுக்கொள்ளத் 
தக்கதன்று. 

எனவே நாம் மேலே கூறிய கி.பி. 2-ஆம் நூற்றாண்டின் பிற் 
பகுதியே சேரன் செங்குட்டுவனும் கஜபாகு அரசனும் வாழ்ந்திருந்த 

காலம் என்பது பொருத்தமாகத் தெரிகிறது. 

மகாவம்சம் என்னும் நூல் கூறுகிற இலங்கையரசனான 

கஜபாகு கி. பி. இரண்டாம் நூற்றாண்டின் பிற்பகுதியில் இருக் 

தான் என்று சரித்திரக்காரர்கள் எல்லோரும் ஆராய்ந்து ஒப்புக் 

கொண்டிருக்கிறார்கள். எனவே, சேரன் செங்குட்டுவன் இருந்த 

காலம் கி. பி. 2-ஆம் நூற்றாண்டின் பிற்பகுதி என்பதில் ஐயம் 

இல்லை. 

இனிச் சேர நாட்டைச் சூழ்ந்திருந்த ஏனைய இராச்சியங்களின் 
அக்காலத்து நிலையை யாராய்வோம். 

கொங்கணத்து நன்னர் 

துளு நாட்டுக்குக் கொங்கணநாடு என்றும் பெயர் உண்டு. 

கொங்கணம் கொண்கானம் என்றும் கூறப்படும். சேர நாட்டுக்கு 

வடக்கே துளு நாடாகிய கொங்கண நாடு இருந்தது. இதன் வடக்கு 

எல்லை கோகர்ணம், தெற்கு எல்லை சேரநாடு, மேற்கில் மேல்கடல்

(அரபிக்கடல்) இருந்தது. கிழக்கில் மேற்குத்தொடர்ச்சி மலைகள் 

இருந்தன. துளு நாட்டையும் அதற்குக் கிழக்கில் இருந்த கன்னட 

நாட்டையும் இடையில் இருந்த உயரமான மேற்குத் தொடர்ச்சி 
மலைகள் பிரித்து வைத்தன. துளு நாட்டின் கடற்கரைப் பகுதிகள் 

சமநிலமாகவும் கிழக்குப் பகுதிகள மலைகள் உள்ள மேட்டு நிலமாக 

வும் இருந்தன. இப்போதைய தென் கன்னட மாவட்டமும் வட 

கன்னட மாவட்டத்தின் தெற்குப் பகுதியும் சேர்ந்ததுதான் பழைய 

துளு நாடாகிய கொங்கண நாடு. (இது, இப்போது மகாராட்டிர 
தேசத்தில் உள்ள கொங்காண நாடு அன்று.) சங்ககாலத்தில் 

துளு நாடாகிய கொங்கண நாடு, தமிழ் வழங்கிய தமிழ் நாடாக 

இருந்தது. கிபி, 14-ஆம் நூற்றாண்டு வரையில் தமிழ் பேசப்பட்ட 
சேரநாட்டில், தமிழ்மொழி சிதைந்து வேறுபட்டு மலையாள மொழி 
யாக மாறிப்போன துபோல, தமிழ்மொழி பேசப்பட்ட துளு நாட்டிலும் 
பிற்காலத்தில் தமிழ்மொழி சிதைந்து துஞ மொழியாக மாறி 
விட்டது. 

நமது ஆராய்ச்சிக்குரியதான கி.பி. 2-ஆம் நூற்றாண்டில் துளு 
நாட்டை நன்னர் என்னும் பெயருள்ள வேள்குல மன்னர் அரசாண் 
டார்கள் துளு நாட்டுக்குக் கொங்கண நாடு என்னும் பெயரும் 
உண்டாகையால். நன்னர்களுக்குக் * கொங்காணங்கிழார் '” என் 
னும் பெயரும் வழஙகி வந்தது. கொங்காணங்கிழாராகிய நன்னர்கள் 
தமிழ்ப் புலவர்களைப் போற்றி ஆதரித்தார்கள.  அக்காலத்துத் 
தமிழ்ப் புலவர்களும் ௩ன்னர்களைப் புகழ்ந்து பாடியுள்ளனர். 

நுன்னன்-1, 

_ ௩ம்முடைய ஆராய்ச்சிக்குரிய கி.பி. 2-ஆம் நூற்றாண்டில் துளு 
நாட்டை அரசாண்ட நனனனை முதலாம் நன்னன் என்று கூறுவோம். 
இந்த நன்னன், செங்குட்டுவனுடைய தந்தையாகிய இமயவரம்பன் 
நெடுஞ்சேரலாதன் காலததில் இருந்தவன் என்று தெரிகிறான் - 
இவன் ' பெண் கொலை புரிந்த ௩னனன் '? என்று கூறப்படுகிறான். 

இந்த நன்னனுக்குரியதாக மாமரம் ஒன்று இருந்தது. இந்த 
மாமரத்தை இவன் தன்னுடைய காவல் மரமாக வளர்த்திருந்தான் 
போலும். அந்த மாமரத்தின் பக்கமாக ஒரு சிற்றாறு ஓடிககொண் 
டிருந்தது. அநத மாமரத்திலிருந்த மாங்கனியொன்று சிற்றாற்றில 
விழுந்து நீரில் அடித்துககொண்டுபோயிற்று. ஆற்றில் நீராடிக் 
கொண்டிருந்த ஒரு பெண் அந்த மாங்கனியை எடுததுத் தின்றாள். 
இச்செயதியை அறிந்த நன்னன் அவளுக்குக் கொலைத் தண்டனை

விதித்தான். அரசருககுரிய பொருள்களைக் களவு செய்வது அக் 
காலத்தில் கொலைத் தண்டனைககுரிய குற்றமாகக் கருதப்பட்டது. 
அரசனுக்குரிய மாங்கனி என்பதை யறியாமல் ரில் மிதந்து வந்த 
மாங்கனியை அப்பெண் எடுத்துத் தின்றாள். ஆயினும் அவளுக்குக் 
கொலைத தண்டனை விதிக்கப்பட்டது. அறியாமல் செய்த குற்றத் 
தைப் பொறுத்தருளவேண்டு மென்றும் அக்குற்றத்துக்குத் தண்ட 
மாகத தொண்ணூற்றொன்பது யானைகளையும் அப்பெண்ணின் எடை 
யுள்ள பொன்னையும கொடுப்பதாகவும் அப்பெண்ணின் பெற்£ோர் 
கூறி அவளைக் கொல்லாமல் விடும்படி வேண்டினார்கள். நன்னன் 
அவவேண் டுகோளுக்கு உடன்படாமல் அவளைக் கொன்றுவிட்டான், 

இதனால் அவன் மக்களின் வெறுப்புக்கு ஆளாகிப்  பெண்கொலை 
புரிந்த நன்னன் ' என்று தூற்றப்பட்டான். 

மண்ணிய சென்ற ஒண்ணுதல் அரிவை 
புனல்கரு பசுங்காய் தின்றதன் தப்பற்கு 
ஒன்பதிற் ரென்பது களிற்றொடு அவள்கில)ற 

பொன்செய் பாவை கொடுப்பவு கொள்ளான் 
பெண்கொலை புரிந்த நன்னன் போல 
வரையா நிரையத்துண செலீஇயரோ..' 

(குறும், 292 :; 1 -5) 

என்று பரணர் என்னும் புலவர் இச் செய்தியைக் கூறுகிறார். 

இவனுடைய கொடுஞ்செயலைக கண்டு இவன்மீது சினங் 

கொண்ட கோசர் என்னும் செல்வாக்குள்ள ஒரு இனத்தார் ஏதோ 

சூழ்ச்சி செய்து இவனுடைய மாமரத்தை அடியோடு வெட்டி. 

விட்டார் என்னும் செய்தியைப் பரணரே கூறுகின்றார். 

நன்னன் 

நறுமா கொன்று ஞாட்பிீற் பேரகூய 
ஒன்று மொழிக கோசர் போல 
வன்கட் சூழ்ச்சியும் வேண்டுமால் சிறிதே 

(குறும், 73: 2-5) 

நன்னனுடைய மாமரத்தைக் கோசர் வெட்டினார்கள் என்பதைச் 
சரித்திர ஆசிரியர் எஸ். கிருஷ்ணசாமி அய்யங்கார் அவர்கள், 
நன்னனுடைய பட்டத்து யானையைக கொன்றார்கள் என்று கூறு 
கிறார்.! மா என்பதற்கு மாமரம் என்றும் மிருகம் (யானை) என்றும் 

பொருள் உண்டு. ஆனால், இங்குக் கோசர் கொன்றது யானையை 
யன்று, மா மரத்தையே யாகும். 

இந்த நன்னன் பிண்டன் என்பவனுடன் போர் செய்து 
வென்றான். (அகம். 152:9- 12) தன் பகைவரைப் போரில் 

கொன்று அவர்களுடைய மனைவியரின் கூந்தலைச் சிரைத்து அதனால் 

கயிறு திரித்தான். (நற். 270:8- 10). 

இவனுடைய கொங்குகாட்டுக்கு அருகிலே கடலிலே சிறு தீவு 

ஒன்று இருந்தது. அத் தீவு இவனுடைய ஆட்சிக்கு உரியது. அத் 
தீவில் இருந்தவர்களைக் கொண்டு, யவன வாணிகக கப்பல்கள் 
சேரநாட்டுக்குப் போகாதபடி இவன் தடுத்தான். இந்தத் தீவைக் 
கடந்துதான் யவனக் கப்பல்கள் சேர நாட்டுக்கு வரவேண்டும்: 

வருகிற கப்பல்களை இத்தீவில் இருந்தவர் கொள்ளையடித்துத் தடுத் 

தனர். அதனால் யவன வாணிகக் கப்பல்கள் சேரநாட்டுத் துறை 
முகப் பட்டினஙகளுக்கு வருவது தடைப்பட்டது, அந்தக் கடற் 
கொள்ளைக்காரர்கள் அத்தீவில் கடம்ப மரத்தைத் தங்கள் காவல் 
மரமாக வளர்த்து வந்தார்கள். 

செங்குட்டுவனுடைய தந்தையான நெடுஞ்சேரலாதன், செங் 
குட்டுவன் தலைமையில் ஒரு கடற்படையை அத்தீவுக்கு அனுப்பி, 
அங்கிருந்த கடற்கொள்ளைக்காரருடன் போர் செய்து அவர்களை 
வென்றான். அத்தீவில் அவர்கள் வளர்த்து வந்த காதல் மரமாகிய 
கடம்ப மரததை வெட்டி வீழ்த்தி இத்தீவில் உள்ளவர்களின் 
குறும்பை யடக்கினான். (2-ஆம் பத்து 1! : 12-16, 10:2_ 6). 

அத்தீவில் இருந்த கடற்கொள்ளைக் கூட்டத்தார் கடம்ப மரத் 
தைக் காவல் மரமாக வளர்த்து வந்தது உண்மையே, ஆனால் 
அவர்கள் கடம்பர் அல்லர். அவர்களைக் கடம்பர் என்று சங்க 
நூல்கள் கூறவில்லை. இக்காலத்துச் சிலர், சுடம்ப மரத்தைக் 
காவல் மரமாக வளர்த்த அவர்களைக் கடம்பர் என்று தவறாகக் கூறு 
கின்றனர். சங்ககாலத்தில் மாமரம், புன்னைமரம், வேப்பமரம், வாகை 
மரம் முதலிய மரங்களை அரசர் தங்கள் காவல் மரமாக வளர்த்து 
வந்தார்கள். இக்காலத்தில் கொடிமரங்களை காட்டுவதுபோல அக் 
காலத்தவர் காவல் மரங்களை வளர்த்து வந்தார்கள். கொடிகளைப் 
பகைவர் கைப்பற்றிக்கொண்டால கொடிக்குடையவர் தோற்றனர் 
என்று கருதப்படுவதுபோல, காவல் மரங்களைப் பகைவர் வெட்டி, 
விட்டால் வெட்டுண்ட காவல் மரத்துக்குரியவர் தோற்றவராகக் 
கருதப்பட்டனர்.

ஆனால், காவல் மரத்தின் பெயரை அம்மரத்துக்குரியவர் 

சூட்டிக்கொள்வதில்லை. புன்னை மரந்தையுடையவர் புன்னையர் 
வேப்ப மரத்தையுடையவர் வேம்பா (மோகூர் மன்னன் வேம்பைக் 

காவல் மரமாக வளர்த்தான்.) வாகை மரத்தை வளர்த்தவர் 

வாகையர் என்று பெயர் பெறவில்லை. அதுபோன்று துளு காட்டுத் 
தீவில் இருகதவர் கடம்ப மரத்தை காவல் மரமாகக் கொண்டிருந்த 
தனாலே அவர்கள் கடம்பர் என்று பெயர் பெறவில்லை. 

இதனையறியாமல் இக்காலத்துச் சிலர் அத்தீவிலிருந்தவரைக் 
கடம்பர் என்று தவறாகக் கூறுவதோடு அமையாமல் அக்கடம்பர், 

பிற்காலத்தில் சரித்திரத்தில கூறப்படுகிற கடம்ப அரசர்களின் 
முன்னோர்கள் என்றும் எழுதியுள்ளனா. * ஆனால், பிற்காலத்துக் 

கடம்ப அரசர் பரம்பரையை உண்டாக்கினவன் மயூர சர்மன் 

என்னும் பிராமணன் என்று சரித்திரம் கூறுகிறது. இந்த மயூர 
சர்மன் கி.பி, 4-ஆம் நூற்றாண்டில் இருந்தவன். காஞ்சீபுரத்துப் 

பல்லவ அரசர்களுடன் பகைத்து அவர்களுக்கு எதிராக பனவாசி 

இராச்சியத்தை ஏற்படுத்தினவன். ஏறத்தாழ கி.பி. 360-இல் முடி 

சூடிக்கொண்டவன். எனவே, கடம்ப அரசா பரம்பரை ஏற்பட்டதே 

தி.பி. 4-ஆம் நூற்றாண்டில. அப்படியிருக்கக் கி.பி. 3-ஆம் நூற் 

ராண்டில் இருந்த துளு நாட்டுத் தீவிலிருந்தவர்களுக்கு ( அவர்கள் 

கடம்ப மரத்தைக காவல் மரமாகக் கொண்டிருகத காரணததினாலே) 

கடம்பர் என்று அவருககு இல்லாத பெயரைப் புதிதாகக் கொடுத்து 

அவரைக் கடம்ப அரசரின் முன்னோர் என்று கூறுவது பொருக் 

தாது. இது சரித்திர உண்மைக்கு ஒவவாக தவறு ஆகும். 
இவ்வாறு சரித்திரத்துக்கு மாறுபடக் கூறி, துளு நாட்டுத் தீவி 

லிருந்த கடம்ப மரத்தைப் பிற்காலத்துக கடமபகுல அரசருடன் 

இணைத்து முடிபோட்டு, கி.பி. 2-ஆம் நூற்றாண்டிலிருந்த நெடுஞ் 

சேரலாதனைக் கி.பி. 5-ஆம் நூற்றாணடிலிருந்த கடம்ப அரசர்கள் 
காலத்தில் அமைத்துக் கூறுகிறார் சீரிவாச அயயஙகார்.” ஆனால் 

கடம்ப அரசர்களின முனனோர் இத்தீவில் இருந்தவர் என்று தாம் 
கூறியதை இவரே தாம் எழுதிய இந்திய தேச சரித்திரத்தில் கூறாமல் 

மறைத்துவிட்டார். 1929-ல் இவர் எழுதிய : தமிழர் சரித்திரத்தில் ’ 

துளு நாட்டுத் தீவில் இருந்தவர்கள் கடம்ப குலத்து அரசரின் 

  

1. ந. 171) Foot note, 124.176. Foot note1 The Chronology of tho 

Early Tamils. K_N. Sivaraja Pillai, 1932, P. 501. History of the Tamils. 

P. T. Srinivasa Iyengar, 1929, P.19. Cera Kings of the Sangam Period, 

K. G. Sesha Aiyar, 1937. 

2. Pp. 501. History of the Tamils. P. T. Srinivasa Iyengar.

முன்னோர் என்று கூறிய இவர் 1942-ல் தாம் எழுதிய ் அட்வான்ஸ் 

ஹிஸ்டரி ஆப் இண்டியா '1 என்னும் நூலில் இச்செய்தியை 
அறவே மறைத்துவிட்டுக கடம்ப அரசர்களின் ஆதி புருஷன் 

மயூரசர்மன் என்று எழுதியிருக்கிறார். இதனால் இவர் முன்பு 

கூறியது தவறு என்று இவர் பிறகு உணர்ந்துகொண்டார் என்பது 

தெரிகிறது. 

நன்னன்._.2. 

முதலாம் நன்னனுக்குப் பிறகு துளுமாட்டை யரசாண்டவன் 

அவன் மகனான நன்னன் என்பவன். இவனை இரண்டாம் நன்னன் 

என்று கூறுவோம். இவன், செங்குட்டுவனின் காலத்தில் இருக் 
தவன். இந்த நன்னன் தன்னுடைய துளு இராச்சியத்தைப் பெரி 
தாக்க முயற்சி செய்தான். துளுநாட்டுக்குத் தெற்கே இருந்த சேர 
நாட்டின் வடபகுதியான பூழி காட்டைக் கைப்பற்றிக்கொண்டான். 
மேலும் கொங்குநாட்டின் வடக்குப் பகுதியைச் சேர்ந்திருந்த 
புன்னாட்டையும் கைப்பற்றினான். புன்னாடு அககாலத்தில் நலக் 
கல்லுக்குப் போபோனது. அங்கு அக்காலத்தில் நீலக்கல் சுரங்கம் 
இருந்தது, புன்னாட்டு நீலக்கற்கள் உரோமாபுரி முதலிய அயல் 

நாடுகளிலும் புகழ்பெற்றிருந்தது. தென்னாட்டுக்கு அக்காலத்தில் 
வந்த யவனவாணிகர் அந் நீலக்கற்களையும் வாங்கிக்கொண்டு 
போனார்கள். 

அக்காலத்தில் சேர அரசர்கள் தங்கள் நாட்டை. யடுத்திருந்த 

கொங்குநாட்டின் தென் பகுதிகளைக் கைப்பற்றிச் சேர இராச்சியத் 
துடன் இணைத்துக்கொண்டனர். மேலும் கொங்குநாட்டு வேறு பகுதி 

களைக் கைப்பற்றவும் முயற்சி செய்துகொண்டி ருஈதார்கள். இந்த நிலை 

யில் இந்த நன்னன், சேரகாட்டுக்குரிய பூழிகாட்டையும் வட கொங்கி 

லிருந்த புன்னாட்டையும் கைப்பற்றிக் கொண்டபடியினாலே சேர 
அரசர் இந்த நன்னனைப் பகைத்து இவனை ஒடுக்க எண்ணினார்கள். 

ஆகவே, இகந்ஈன்னன்மேல் களங்காய்க் கண்ணி நார்முடிச்சேரல் 

போர் தொடுத்தான். 

நன்னனுடைய மறவன் (சேனைத் தலைவன்) மிஞிலி என்பவன் . 

மிஞிலி துளுநாட்டில் பாரம் என்றும் ஊரில் இருந்தான். அவன் 

சிறந்த வீரன. 

    

1. P. 264, Advanced History of India (Hindu Period), ase P.T. Srini 
Iyengar. Revised Edition, 1942. nivasa

“வீளை அம்பின் வில்லோர் பெருமகன் 
பூர்தோள் யாப்பின் மிஞிலி காக்கும், பாரம்? 

என்று நற்றிணைச் செய்யுள் (265 : 3 - 5) கூறுகிறது. 

இந்த ௩ன்னன் காலத்திலும் நார்முடிச்சேரல் காலத்திலும் 
பாண்டி நாட்டை அரசாண்டவன் பசும்பூட் பாண்டியன் என்பவன், 

பசும்பூட் பாண்டியனுடைய மறவன் (சேனைத் தலைவன்) அதிகமான் 
நெடுமிடல் என்னும் சிற்றரசன். அதிகமான் நெடுமிடல் கொங்கு 
நாட்டுத் தகடூரின் அரசன். நெடுமிடல். நன்னனுடைய துளு 

நாட்டின்மேல் படையெடுத்துச் சென்றான். இவனை, நன்னனுடைய 

சேனைத் தலைவனான மிஞிலி வாகைப் பறந்தலை என்னும் இடத்தில் 
எதிர்த்துப் போரிட்டான். அப்போரில் அதிகமான் நெடுமிடல் 

இறந்துபோனான். 

'கூகைக் கோழி வாகைப் பறக்தலைப் 
பசும்பூட் பாண்டியன் வினைவல் அதிகண் 

களிரொடு பட்ட ஞான்றை.' 
(குறும். 393 :3-5) 

அதிகமான் இந்தப் போரில் இறந்ததைப் பரணர் அகம் 142-ஆம் 
செய்யுளிலும் கூறுகிறார். பாழி என்னும் இடத்தில் அவன் இறநத 
தாகக் கூறுகிறார். வாகைப்பறந்தலை, பாழி என்னும் இடங்கள் 
ஒன்றே. இவை வெவ்வேறு இடங்கள் என்று கூறுவது பிழை 

யாகும். 

சேர அரசனான களங்காய்க் கண்ணி நார்முடிச்சேரலும் கன்னன் 
மேல் போர் தொடுத்தான். நார்முடிச்சேரல், தன்னுடைய மறவன் 
(ேசனைத் தலைவன்) ஆன வெளியன் வேண்மான் ஆய் எயினன் 
என்பவனைப் புன்னாட்டின் சார்பாக ௩ன்னன்மேல் போர் செய்யத் 
துளுகாட்டுக்கு அனுப்பினான். ஆய்எயினன் துளுகாட்டுக்குப் படை 
யெடுத்துச் சென்றபோது மேலே கூறிய மிஞிலி அவனைப் பாழி 

என்னும் இடத்தில் எதிரிட்டுப் போர் செய்தான். கடுமையாக 
நடந்த அந்தப் போரில் சேரனுடைய சேனைத் தலைவனான ஆய்எயினன் 
இறந்துபோனான். 

 பெரலம்பூண் ஈன்னன் புன்னாடு கடிந்தென 

யாழிசை மறுடுல் பாழி யாங்கண் 
அஞ்சல் என்ற ஆய் எயினன் 

இகலடு கற்பின் மிஞிலியொடு தாக்கத் 

தன்னுயிர் கொடுத் தனன்.! 
(அகம், 396 : 2.6) 

?

 கடும்பரிக் குதிரை ஆய் எயினன் 

நெடுந்தேர் மிஞிலியொடு பொருது களம்பட்டென ' 

௮ (அகம். 148: 7. 8) 

வேறு இரண்டு அகப்பாட்டிலும் இச்செய்தி கூறப்படுகிறது. 
(அகம். 181:3-7,208;5.9). 

நார்முடிச்சேரல் தன்னுடைய சேனாபதி தோல்வியடைந்து 

இறந்ததற்காகத் தான் தொடுத்த போரை நிறுத்தவில்லை, அவன் 
தொடர்ந்து துளுநாட்டின்மேல் சில காலம் போர் செய்தான். அப்போர் 
*நிலைச்செரு 'வாக நீண்டது. நார்முடிச்சேரல் ஒரு புறமும் அவன் 
தம்பியாகிய செங்குட்டுவன் இன்னொரு புறமும் மற்றொரு தம்பி 

யாகிய ஆடுகோட்பாட்டுச் சேரலாதன் வேறொரு புறமும் சென்று 
துளுகாட்டைத் தாக்கிப் போர் செய்தார்கள். செங்குட்டுவன், 
கடற்கரைப் பக்கமாகப் போய்த் துளுநாட்டைத் தாக்கிப் போர் செய்து 
வியலூர், கொடுகூர், நறவு முதலிய ஊர்களைக் கைப்பற்றினான். 
நார்முடிச்சேரல் நடுப்பகுதியில் சென்று போர் செய்து தான் முன்பு 
இழந்துவிட்ட பூழிநாட்டை மீட்டுக்கொண்ட தல்லாமல் நன்ன 
னுடைய நாட்டுக்குள் புகுந்து போர் செய்தான். நன்னன் 
நார்முடிச்சேரலை எதிர்த்துப் போரிட்டான். பெருவாயில், வகைப் 
பெருந்துறை என்னும் இடங்களில் போர் நடந்தது. கடைசியில் 
நன்னன் தோற்று இறந்துபோனான். வெற்றிபெற்ற நார்முடிச்சேர 
லுக்குத் துளுகாடு அடங்கிற்று, 

‘GUT Bi 
இரும்பொன் வாகைப் பெருக்துறைச் செருவில் 
பொலம்பூண் கன்னன் பொருதுகளத் தொதிய 
வலம்படு கொற்றக் தந்த வாய்வாள் 
களங்காய்க் கண்ணி கார்முடிச் சேரல் 
இழக்தாடு தந்தன்ன, வளம்.” 

(அகம். 199; 18 . 24) 
இவ்வெற்றியைப் பதிற்றுப்பத்து 4-ஆம் பத்துங் கூறுகிறது. (4- ஆம் 
பத்து. 4: 14- 16, பதிகம்.) 

நன்னன் போரில் இறந்த பிறகு துளுகாடு கார்முடிச்சேரலுக்குக் 
கீழடங்கிற்று, துளுநாட்டின் பேர்பெற்ற துறைமுகப்பட்டின மாகிய 
BMA) என்னும் பட்டினததில், நார்முடிச்சேரலின் தம்பியும் 
செங்குட்டுவனின் தம்பியுமாகிய ஆடுகோட்பாட்டுச் சேரலாதன் 
தங்கி அரசாண்டான்.

‘Qurme Gard புணரி மங்குலோடு மயங்கி 

வருங்கடல் ஊதையில் பணிக்கும் 

துவ்வா நறவின் சாயினச் தாளே' 

(6-ஆம் பத்து, 10 : 10 - 12) 

நன்னன் 3 

களங்காய்க்கண்ணி நார்முடிச்சேரல் துளுமாட்டை வென்ற 

பிறகு இரண்டாம் நன்னனின் மகனான ஈ௩ன்னன் என்பவன் சேர 

அரசருக்குக் கீழடங்கித் துளநமாட்டை யரசாண்டான். இவனை 

மூன்றாம் நன்னன் என்று கூறுவோம். இந்த மூன்றாம் ஈன்னன் 

நன்னன் உ௫யன் என்று பெயர்பெற்றான். நன்னன் என்பது 

இவன் குடிப்பெயர். உதியன் என்பது சேர அரசனின் குடிப்பெயர். 

சேர ஆட்சிக்குக் கீழடங்கியபடியால் இவன், சேரனின் குடிப்பெய 

ராகிய உதியன் என்னும் பெயரையும் தன் பெயருடன் இணைத்து 

நன்னன் உதியன் எனப்பட்டான். இவன் இருந்த ஊர் பாழி 

என்பது. * நன்னன் உதியன் அருங்கடிப் பாழி ' என்று அகப்பாட்டு 

கூறுகிறது. (அகம். 358 : 1) 

பெரும்பூட் சென்னி என்னும் சோழன் சேரருக்கு உரியதான 

கொங்குநாட்டுக் கட்டூரின்மேல் தன் சேனைத் தலைவனான பழையன் 

என்பவனை அனுப்பினான். பழையன் கட்டூரின்மேல் படையெடுத்தும் 

சென்றான். அவனைச் சேர அரசன் சார்பாக இந்த மூன்றும் 

நன்னனும் (௩ன்னன் உதியன்), ஏற்றை, அத்தி, கங்கன், கட்டி. 

புன்றுறை என்னும் வேறு சிற்றரசர்களும் எதிர்த்துப் போர் செய்து 

போர்க்களத்தில் கொன் றுவிட்டார்கள். (அகம். 44; 7- 11) இச் 

சிற்றரசர்கள் சேரர்களுக்குக் கீழடங்கியவர் எனத் தோன்றுகின்றனர். 

சூறிப்பு: நன்னன என்னும் பெயருள்ள வேறு சில அரசர் 

களும் அக்காலத்தில் இருந்தார்கள். பல்குன்றக் கோட்டத்துச் 

செங்கண்மா என்னும் ஊரை (இப்போதைய தென் ஆர்க்காடு 

மாவட்டத்தில் உள்ள செங்கம்) நன்னர் என்னும் பெயருள்ள அரசு 

குடும்பத்தார் அரசாண்டனர். அந்த நன்னர்களில் ஒரு ஈன்னன் 

மேல் பாடப்பட்டதுதான் மலைபடுகடாம் என்னும் கூத்தராற்றுப்படை. 

இந்தச் செங்கண்மாத்து நன்னர் வேறு. துளுகாட்டு மன்னர் வேறு. 

பெயர் ஒற்றுமை காரணமாக இருவரையும் ஒரே குலத்தவராகக் 

கருதுவது தவறு.

பாண்டிய மன்னர் 

பசும்பூண் பாண்டியன் : 

செங்குட்டுவன் காலத்தில் பாண்டிய நாட்டை அரசாண்ட 
மன்னர் யாவர் என்பது பற்றி ஆராய்வோம். செங்குட்டுவனின் 

தமயனான களங்காய்க்கண்ணி நார்முடிச் சேரல் காலத்தில் பாண்டி 

நாட்டை அரசாண்ட அரசன் பசும்பூட் பாண்டியன் என்பது தெரி 
கிறது. பசும்பூட் பாண்டியனைப் பரணர் என்றும் புலவர் தமது 
செய்யுள்களில் குறிப்பிடுகிறார். (பரணர், நார்முடிச்சேரல் செங் 
குட்டுவன் ஆகியோர் காலத்தில் இருந்த புலவர். செங்குட்டுவன் 

மீது 5-ஆம் பத்துப் பாடியவர். செங்குட்டுவன் இமயம் சென்றதற்கு 
முன்பு காலமானவர்.) பரணர், பசும்பூட்பாண்டியனும் கொங்கு 
நாட்டுத் தகடூர் அதிகமானும் ௩ண்பர் என்றும் பாண்டியன் கொடி. 
அதிகமானுடைய மலையில் பறந்தது என்றும் கூறுகிறார். (அகம். 
162 : 17-23) அதிகமான், பசும்பூண் பாண்டியனுடைய சேனைத் 
தலைவன் என்றும் கூறுகிறார். *பசும்பூட்பாண்டியன் வினைவல் 
அதிகன் ' (குறும். 393 : 4) (வினை-போர்.) 

பசும்பூட்பாண்டியன் காலத்திலிருந்த மதுரைக் கணக்காயனார் 
என்னும் புலவர், இவன் செங்கோலாட்சியும் அறகெறியும் உடைய 
வன என்று கூறுகிறுர். 

்அறங்கடைப் பிடிக்க செங்கோ லுடனமர் 
மமஞ்சாய்த் தெழுந்த வலனுயர் தணிகோள் 
பலர்புகழ் திருவில் பசும்பூட் பாண்டியன் ' 

(அகம். 338 ; 3-5) 

பசும்பூட் பாண்டியன் கொங்குநாட்டிலிருந்த கொங்கரை 
ஓட்டி அவர்களுடைய நாட்டைக் கைப்பற்றினான் என்றும் அவ் 
வெற்றியை மதுரை மக்கள் ஆரவாரத்தோடு கொண்டாடினார்கள் 
என்றும் ஈக்கீரர் கூறுகிறார். 

வாடாப் பூவிற் கொங்கர் ஒட்டி 
காடுபல தந்த பசும்பூட் பாண்டியன் 
பொன்மலி கெடுககர்க் கூடல் ஆடிய 
இன்னிசை ஆர்ப்பு ' 

(அகம். 253 ; 4.7) 
(ரக்கீரனார் இப்பாண்டியனுடைய காலத்துக்குப்பின் இருந்தவர் . 

இச்செய்தியை இவர் தமது தகப்பனாராகிய மதுரைக் கணக்காயனா

ரிடமிருந்து தெரிந்துகொண்டார் போலும்.) இதனால், பசும்பூட் 
பாண்டியன் கொங்குநாட்டின் சில பகுதிகளை வென்றுகொண்டான் 
என்பது தெரிகின்றது. பேரரசன் இல்லாமல் சிற்றரசர்கள் மட்டும் 
ஆட்சி செய்துகொண்டிருந்த கொங்குநாட்டைச் சேர அரசர்கள் 

சிறிது சிறிதாகக் கைப்பற்றிச் சேர இராச்சியத்தைப் பெருகச் செய்து 
கொண்டபோது, பாண்டியரும் சோழரும் வாளா இருக்கவில்லை. 
அவர்களும் கொங்குகாட்டைக் கைப்பற்ற முயற்சி செய்தனர். அவ் 
வாறு முயற்சி செய்தவர்களில் பசும்பூட்பாண்டியனும் ஒருவன். 

இவன், கொங்குநாட்டின் ஒரு பகுதியை யரசாண்ட தகடூர் மன்னர் 
பரம்பரையில் வந்த அதிகமான் நெடுமிடல் என்பவனைத் துணையாகக 
கொண்டு கொங்குநாட்டின் சில பகுதிகளைக கைப்பற்றினான். 

அதிகமான் நெடுமிடல், சோமன்னர் கொங்குநாட்டுப் பகுதிகளைக 
கைப்பற்றிக் கொண்டு வருவதையறிந்து, தனக்கு ஆபத்து ஏற்படும் 
என்பதை யுணர்ந்து, தனக்கு உதவியாகப் பசும்பூட்பாண்டியனுடன் 
நட்புக் கொண்டான் என்பது தெரிகிறது. பசும்பூட்பாண்டியனுக்குப் 
பகைவராகிய சில அரசர்கள் இப்பாண்டியனுடைய துணைவனாகிய 

நெடுமிடலுடன் போர் செய்து ஒருபோரில் அவனைத் தோற்கச் 

செய்தனர். இதனை, 

(:யரழிசை மறுடின் நீடூர் கிழவோன் 

வாய்வாள் எவ்வி ஏவல் மேவார் 
நெடுமிடல் சாய்த்த பசும்பூட் பொருந்தலர் 

என்று பரணர் கூறுகிறார். (அகம். 266; 10-12) 

பசும்பூட்பாண்டியனுடைய சேனாபதியாகிய அதிகமான் நெடு 

மிடலினை, நார்முடிச்சேரல் (செங்குட்டுவனின் தமயன்) வென்றான 

என்று காப்பியாற்றுக் காப்பியனார் கூறுகின்றார். 

நெடுமிடல் சாயக் கொடுமிடல் தமியப் 

பெருமலை யானையொடு புலங்கெட இறுத்து ' 
(4-ஆம் பத்து. 2 : 10-11) 

இதன் பழைய உரையாசிரியர் நெடுமிடல் என்பதற்கு இவ்வாறு 

விளக்கங் கூறுகிறார் : ' நெடுமிடல்-அஞ்சி. இற்(இயற்) பெயராம்.” 

இவனுடைய சேனாபதியாகிய நெடுமிடல் துளு நாட்டில் போர் 

செய்து அப்போரில் உயிர் துறந்தான. (பரணர். குறும். 373: 3-6) 

பசும்பூண் பாண்டியனைப் பற்றி வேறு செய்திகள் தெரியவில்லை. 

இவன் எத்தனை ஆண்டு அரசாண்டான் என்பதும் தெரியவில்லை.

நெடுஞ்செழியன் 1 

இவனுக்குப் பிறகு பாண்டி நாட்டை யரசாண்டவன் நெடுஞ் 

செழியன் என்பவன். வேறு சில நெடுஞ்செழியர் இருந்தபடியால் 

அவர்களில் இருந்து பிரித்தறிவதற்காக இக்நெடுஞ்செழியனை 

ஆரியப் படைகடந்த நெடுஞ்செழியன் ' என்று கூறுவர். இவன், 

ஆரியப் படையை வென்ற செய்தி விபரமாகத் தெரியவில்லை. அப் 

போர் எங்கு நடந்தது என்பதும் தெரியவில்லை. இந் நெடுஞ்செழியன் 

கவிபாடும் புலமையுடையவன். இவன் இயற்றிய “உற்றுழி யுதவி 

யும் உறுபொருள் கொடுத்தும், பிற்றைநிலை முனியாது கற்றல் 
நன்றே! என்று தொடங்கும் செய்யுள் கல்வியின் சிறப்பைக் கூறு 

கின்றது. இச்செய்யுள் புறகானூற்றில் (புறம். 183) தொகுக்கப் 

பட்டிருக்கிறது. 

நெடுஞ்செழியன் மதுரையிலிருந்து அரசாண்ட காலத்தில், 
இவனுடைய தம்பியாகிய வெற்றிவேற் செழியன், பாண்டி நாட்டுத் 
துறைமுகப் பட்டினமாகிய கொற்கைப்பட்டினத்தில் இருந்து அர 

சாண்டான். இந்த நெடுஞ்செழியனை எதிர்த்துச் சோழனும் சேரலும் 
போர் செய்தனர் என்றும் அப்போர் மதுரைக்கு அருகில் நடந்தது 
என்றும் அப்போரில் நெடுஞ்செழியன் வெற்றிபெற்றான என்றும் 
பரணர் கூறுகிறார். (அகம். 116: 13-19) 

நெடுஞ்செழியன் ஆட்சிக காலத்தில் கோவலன் மதுரையில் 
தவறாகக் கொலையுணடான். பெரும்பொருளைச் செலவு செய்து 
வறுமையடைந்த கோவலன் பொருள் ஈட்டுவதற்காகக் கண்ணகி 
யுடன் காவிரிப்பூம் பட்டினத்திலிருந்து மதுரைக்குச் சென்றான். 
சென்று கண்ணகியின் காற்சிலம்பை விற்கப் பொற்கொல்லனிடம் 
விலை கூறியபோது, அப் பொற்கொல்லன், நாட்டுக்குப் புதியவனாகிய 
கோவலன்மீது களவுக் குற்றஞ் சாற்றிக் கொல்வித்தான். கண்ணகி 
யார் பாண்டியன் சபைக்கு நேரில் சென்று வழக்குரைத்துக் 
கோவலன் கள்வன் அல்லன் என்பதை மெய்ப்பித்தார். தான் தவறு 
செய்து அநியாயமாகக் கோவலனைக் கொன்றதை யுணர்ந்த நெடுஞ் 
செழியன் இதய அதிர்ச்சியினால் சிம்மாசனத்தில் இருந்தபடியே 
உயிர்விட்டான். ஆகவே இவனுக்கு ₹* அரசு கட்டிலிற் றுஞ்சிய 
பாண்டியன் நெடுஞ்செழியன் ' என்றும் பெயர் ஏற்பட்டது. (அரசு 
கட்டில் - சிம்மாசனம். துஞ்சிய . இறந்த.) 

(வட வாரியர் படை கடந்து 

தென்றமிழ் காடொருங்கு காணப்

புரைகீர் கற்பிற் ஜேவி சன்னுடன் 
௮ரைச கட்டிலிற் தஞ்சிய பாண்டியன் 
கெடுஞ் செழியன் ' 

என்று இப்பாண்டியனைச் சிலப்பதிகாரம் (மதுரைக் காண்டம், 
கட்டுரை) கூறுகின்றது. இவன் எத்தனை ஆண்டு அரசாண்டான் 
என்பது தெரியவில்லை. இவனும் சோன் செங்குட்டுவனும் சம 

HUH Hoult. 

வெற்றிவற் செழியன் : 

* ஆரியப்படை கடந்த, £ அரசுகட்டிலில் துஞ்சிய ' பாண்டியன் 

நெடுஞ்செழியனுக்குப் பிறகு, கொற்கைப்பட்டினத்தில் இள வரசனாக 

இருந்த வெற்றிவேற் செழியன், பாண்டி நாட்டின் அரசனானான் . 

(சிலம்பு: 27: 127-138). இப் பாண்டியன் ஆட்சிக்கு வந்த 

உடனே, கோவலன் தவருகக் கொலை செய்யப்பட்டக காரணத்தை 

விசாரித்து உண்மையறிந்து, அரச நீதி தவறுவதற்குக் காரணமாக 

இருந்த பொற்கொல்லனையும் அவனுக்கு உதவியாயிருந்தவர்களையும் 

தண்டித்தான். (சிலம்பு, 27: 127-130, உரைபெறு கட்டுரை, 1) 

இவன் கண்ணகிக்கு மதுரையில் விழாச் செய்தான் என்று சிலப் 

பதிகாரம் உரை பெறு கட்டுரை கூறுகிறது. 

கங்கைக கரையிலே போர் செய்து தோல்வியடைந்த கனகவிச 

யரைச் செங்குட்டுவன் சிறைப்பிடித்து வந்து, அவர்களைச் சோழ 

னுக்கும் பாண்டியனுக்கும் காட்டும்படித் தன் உத்தியோகஸ்தனான 

நீலனை அனுப்பினான். லன் பாண்டிநாடு சென் று வெற்றிவேற் செழிய 

னுக்குக் கனகவிசயர்களைக் காடடியபோது வெற்றிவேற் செழியன் 

செங்குட்டுவனின் வெற்றியைப் போற்றவில்லை. போர் செய்யமுடியா 

மல் துறவி வேடம் பூண்டு போர்க்களத்திலிருந்து ஓடிய இவர்களை ௪ 

சிறைப்பிடித்து வந்தது புதுமையாக இருக்கிறது !' என்று கூறினான். 

(சிலம்பு. 28: 97-107). செழியன் பாண்டி நரட்டின் அரசனான 

பிறகு நன்மாறன் என்று பெயர் பெற்றான் என்பர். பாண்டியன் 

சித்திரமாடத்துத் துஞ்சிய நன்மாறன் என்பவன் இவனே. இப் 

பாண்டியன் எத்தனை ஆண்டு அரசாண்டான் என்பதும் இவனைப் 

பற்றிய வேறு செய்திகளும் தெரியவில்லை. இவனும் சேரன் செங 

குட்டுவன் காலத்தில் இருந்தவன். ஆரியப்படை கடந்த நெடுஞ் 

செழியன் உயிர் நீதததும் வெற்றிவேற் செழியன் மதுரையில் வந்து 

முடிசூடியதும் ஏறக்குறைய கி.பி. 175-ஆம் ஆண்டில் ஆகும்.

நெடுஞ்செழியன் If: 

வெற்றிவேற் செழியனுக்குப் பிறகு பாண்டி காட்டை அரசாண்ட 

வன் மற்றொரு நெடுஞ்செழியன். இந்த நெடுஞ்செழியன், இவனுக்கு 

முன்பு இருந்த ஆரியப்படை கடந்த, அரசு கட்டிலிற் துஞ்சிய 

நெடுஞ்செழியனின் வேறு என்பதைத் தெரிவிக்க இவனைத் * தலையா 

லங்கானத்துச் செருவென்ற நெடுஞ்செழியன் ' என்று கூறுவர். 

இந்த நெடுஞ்செழியன் மீது பாடப்பட்டதுதான் மதுரைக்காஞ்சி. 

இப்பாண்டியன், சேரன் செங்குட்டுவன் இறந்த பிறகு பாண்டி 

நாட்டை யரசாண்டான். இவன் செங்குட்டுவன் காலத்துக் 

குப்பின் இருந்தவனாகலின் இவனைப் பற்றிய ஆராய்ச்சி இங்கு 

வேண்டுவதில்லை. ஆனால், ஒரு முக்கியமான செய்தியை இங்குக் 
கூறவேண்டும். அதென்னவெனில், 

ஆரியப்படை கடந்த நெடுஞ்செழியன் வேறு, தலையாலங் 
கானத்துச்செரு வென்ற நெடுஞ்செழியன் வேறு. ஆரியப்படை 
கடந்த நெடுஞ்செழியன் கூடல் (மதுரை) பறந்தலையில் சேரசோழ 

அரசர்களை வென்றான். இச்செய்தியைப் பரணர் தம் செய்யுளில் 
(அகம். 116 : 12-18) கூறுகிறார். தலையாலங்கானத்துப் பறந்தலைப் 
போரில் சேர சோழர்களை வென்ற நெடுஞ்செழியனைக் கல்லாடனார் 
பாடியுள்ளார் (புறம். 25). இவர்கள் வெவ்வேறு காலத்தில் இருந்த 
வெவ்வேறு நெடுஞ்செழியர்கள். இதனை அறியாமல், இவ்விரு 

நெடுஞ்செழியரும் ஒருவரே என்று தவளுகக் கருதிக்கொண்டார் 

திரு. பி. டி. சீநிவாச ஐயங்கார். இருவரையும் ஒருவர் என்றே 
தவறாகக் கருதிக்கொண்டு; தாம் ஆங்கிலத்தில் எழுதிய : தமிழர் 

சரித்திரம் * என்னும் நூலில் தவறாக எழுதிவிட்டார். 1 மேலும், 
ஐயங்கார் மற்றொரு தவற்றையும் செய்துவிட்டார். செங்குட்டுவன் 
காலத்திலும் ஆரியப்படை கடந்த நெடுஞ்செழியன் காலத்திலும் 
இருந்த பரணரைப் பிற்காலத்தில் இருந்த தலையாலங்கானத்துப் 

போர் வென்ற நெடுஞ்செழியன் காலத்துக்கும் பிற்பட்டவர் என்று 
மற்றொரு தவரான செய்தியை எழுதிவிட்டார். * செங்குடடுவனைப் 
பதிற்றுப்பத்திலும் (5-ஆம் பத்து), ஆரியப்படை கடந்த நெடுஞ் 
செழியனை அகப்பாட்டிலும் (அகம். 116; 12-18) குறிப்பிட்டுப் 
பாடிய பரணர், செங்குட்டுவன் பத்தினிக்கோட்டம் அமைப்பதற்கு 
முன்பே காலமானார். இதனை அறியாமல், சீநிவாச ஐயங்கார், செங் 
குட்டுவனுக்குப் பிறகு இருந்த தலையாலங்கானத்துச் செருவென்ற 
      

1. P, 444 History of the Tamils-P.T. Srinivas Aiyangar. 1924. 

2. 92 a get

நெடுஞ்செழியனுக்கும் பிற்காலத்தில் பரணர் இருந்தார் என்று 
- எழுதியுள்ளார். இவ்வாறெல்லாம் தவருகக் கூறுவதன் காரணம் 
என்னவென்றால் வெவ்வேறு நெடுஞ்செழியரை ஒரே நெடுஞ் 
செழியன் என்று பிழையாகக கருதிககொண்ட தவறேயாம். 

மமாகூர் மன்னன் : 

பாண்டியர்களுக்குக் கீழடங்கிப் பாண்டிநாட்டு மோகூரில் சிற் 
றரசர் பரம்பரை ஒன்று இருந்தது. மோகூர் சிற்றரசருக்குப் பழையர் 
என்னும் குடிப்பெயர் உண்டு. மோகூர் பழையர்கள் பாண்டியர் 

படைக்குச் சேனைத் தலைவராக இருந்தவர்கள். 

மோகூர், இப்போதுள்ள மதுரைக்கு வடகிழக்கே ஏழு மைல் 

தூரத்திலும், அழகர்மலைக்குத் தெற்கே பத்து மைல் தூரத்திலும் 
இருக்கிறது. (இவ்வூர், பிற்காலத்தில், திருமோகூர் என்று பெயர் 
பெற்று வைணவர்களின் 1 08 திருப்பதிகளில் ஒன்றாகத் திகழ்ந்தது. 
இவ்வூர்க் காளமேகப் பெருமானைப் பிற்காலத்திலிருந்த ஈம்மாழ்வாரும் 
திருமங்கையாழ்வாரும் பாடியுள்ளனர்.) மோகூர்ப் பழையர்கள் 
தங்கள் ஊரில் வேப்பமரத்தைக் காவல் மரமாக வளர்த்து வந்தனர். 

சேரன் செங்குட்டுவன் காலத்தில் (கி.பி. 2-ஆம் நூற்றாண்டின் 

பிற்பகுதியில்), இருந்த மோகூர்ப் பழையனுக்கும் அறுகை என்ப 

வனுக்கும் பகை ஏற்பட்டுப் பழையன் அறுகையைப் போரில் 

வென்றான். அதனால் அறுகை பழையனுக்கு அஞ்சி ஒடுங்கினான். 

அறுகையின் நண்பனான சேரன் செங்குட்டுவன், மோகூர்ப் பழையன் 

மேல் படையெடுத்துச் சென்று அவனுடைய காவல் மரத்தை வெட்டி 

வீழ்த்திப் பழையனையும் போரில் கொன்றான். (பதிற்று, 5-ஆம் 

பத்து. 4: 10-17, 9:7-17, பதிகம். 13-17, சிலம்பு. 27 : 124-126) 

இந்தப் பழையன் ஆரியப்படை கடந்த நெடுஞ்செழியன் (அரசு 

கட்டிலில் துஞ்சிய நெடுஞ்செழியன்) காலத்தில் இருந்தவன் . 

மோகூர்ப் பழையன் இறந்த பிறகு அவனுடைய மகன் 

் பழையன் ? என்னும் குடிப்பெயருடன் மோகூரை யரசாண்டான். 

இவன் தலையாலங்கானத்துச் செருவென்ற நெடுஞ்செழியன் காலத் 

திலும் இருந்தான். மதுரைக் காஞ்சியில், 

பழையன் மோகூர் அ௮வையகம் விளங்க 

நான்மொதிக் கோசர் தோன்றி யன்ன ' 
(அடி, 508-509) 

என்று கூறப்படுகிற மோகூர்ப்பழையன் இவனே, 

10

மோகூர்ப் பழையர்களின் முன்னோன் ஒருவன் கி. மு. முதல் 

நூற்றாண்டின் முற்பகுதியில் இலங்கைக்குச் சென்று இலங்கை 
யரசனை வென்று அநுராதபுரத்தில் சில ஆண்டுகள் அரசாண்டான் 

என்னும் செய்தியை மகாவம்சம் என்னும் பாலிமொழி நூலில் 
அறிகிறோம். அவனை, அக்நூல் பிளயமாரன் என்று கூறுகிறது.' 

அகம். 25 1-ஆம் செய்யுளில் மாமூலனார் என்னும் புலவர், 
வம்பமோரியர் மோகூரின் மேல் படையெடுத்து வந்தனர் என்று 
கூறுகிறார். இது பற்றிப் பல ஆராய்ச்சிக்காரர்கள் பல கட்டுரைகளை 
எழுதியுள்ளனர். அவர்களில் பெரும்பாலோர், வம்பமோரியர் 
மோகூரின்மேல் படையெடுத்து வந்ததாக எழுதியுள்ளனர். மோரியர் 
மோகூரின்மேல் படையெடுத்து வரவில்லை. அவர்கள் துளு நாட்டுக் 
கடற்கரையோரத்தில் வசித்திருந்த * மோகர் ' என்னும் இனத்தார் 
மீது படையெடுத்துச் சென்றனர். இதுபற்றி இந்நூல் தொடர்புரை 
காண்க. 

பாண்டிய அரசர் 

பசும்பூண் | டியன் 

நெடுஞ்செழியன் 1, 
(ஆரியப்படை கடந்தவன், அரசுகட்டிலிற் றுஞ்சியவன்) 

வெற்றிவேற் செழியன் 

(சித்திரமாடத்துத் துஞ்சிய நன்மாறன்) 

நெடுஞ்செழியன் II 

(தலையாலங்கானத்துச் செரு வென்றவன்) 

சோழ அரசர் 

கி. பி. 2-ஆம் நூற்றாண்டில் சோழ அரசர் குடியில் பிறந்த 
சில அரசர்கள் சோழகாட்டின் வெவ்வேறு பகுதிகளை யரசாண் 
டனா. அவர்கள் அடிக்கடி தங்களுக்குள் போர் செய்துகொண் 
டிருந்தார்கள். கி. பி. இரண்டாம் நூற்றாண்டின் முற்பகுதியில் 
இருந்த பேர்பெற்ற சோழ அரசன் உருவப் பஃேரிளஞ் சேட் 
சென்னி என்பவன். இளஞ்சேட் சென்னியும் இமயவரம்பன் நெடுஞ் 
சேரலாதனும் (இவன் செங்குட்டுவனின் தந்ைத) சமகாலத்தில் டட டப ம a all     

{. Mahavamsa 220711, 58.59.

இருந்த அரசர்கள், இவ்விருவரும் போர் என்னும் இடத்தில் போர் 
செய்தார்கள். அந்தப் போர்க்களத்தில் இவ்விருவரும் புண்பட்டு 
விழுந்து சிலகாலம் உயிர்போகாமல் கிடந்து பிறகு இறந்துபோனார் 
கள். அப்போது அவர்களைப் போர்க்களத்தில் கழாத்தலையார், 
பரணர் என்னும் புலவர்கள் பாடினார்கள் (புறம். 62, 63, 368). 

வேற்ப..றடக்கைப் பெருவிற்கிள்ளிக்குப் பிறகு கரிகாற்பெரு 

வளத்தான் என்னும் சோழன், முடிசூடி அரசாண்டான். அவன் 
ஆட்சிக்கு வராதபடி அவனுடன் சோழகுலத்து அரசர் ஒன்பது 
பேர் போர் செய்தார்கள். (பட்டினப்பாலை 220, 227) அவர் 

களைக் கரிகாலன் வாகைப் பெருந்தலை என்னும் இடத்தில் 
வென்றான். அந்த ஒன்பது தாயாதியரசர்களைக் கரிகாலன் வென்று 
சோழநாட்டை யரசாண்டான். (அகம். 125: 16-21). கரிகாற் 
பெருவளத்தான் தொண்டை நாட்டை யரசாண்ட தொண்டைமான் 
இளந்திரையன் என்பவனையும் வென்று தொண்டைநாட்டைச் சோழ 
இராச்சியத்தோடு இணைத்துக்கொண்டான். இதைப் பட்டினப்பாலை, 

* பல்லொளியர் பணிபு gona gs 
தொல் அருவாளர் தொழில் கேட்ப : 

(பட்டினப், 274, 278) 

என்று கூறுகிறது. (அருவாளர் என்பது தொண்டை நாட்டார்), 

தொண்டை நாட்டை யரசாண்ட தொண்டைமான் இளந் 

திரையன்மேல் பெரும்பாணாற்றுப்படை பாடின கடியலூர் உருத்திரங் 

கண்ணனாரே கரிகாற் சோழன்மீது பட்டினப்பாலை பாடினார். இளக் 

திரையன்மீது பெரும்பாணாற்றுப்படை பாடிய பின்னர், கரிகாற் 

சோழன் தொண்டைநாட்டை வென்றிருக்கவேண்டும். ஏனென்றால் 

கடியலூர் உருத்திரங்கண்ணனாரே கரிகாலன் அருவா நாட்டை, 

(தொண்டைநாட்டை) வென்றதாகக் கூறுகிறார். எனவே, உருத் 

திரங்கண்ணனார் காலத்திலேயே தொண்டைநாடு சோழ இராச்சியத் 

துக்குக் கீழடங்கிற்று. 

அக்காலத்தில் த௲்ஷிணபதம் என்னும் தக்காணநாட்டைச 

சதகர்ணி (சாதவாகனர்) அரசர் ஆட்சி செய்தார்கள். சேர அரசர் 

சதகர்ணியரசருடன் ௩ண்பராக இருந்ததுபோலவே கரிகாற் சோழ 

னும் அவர்களுடன் நண்பனாக இருந்தான். அக்காலத்தில் தக்கா 

ணத்துக்கு அப்பாலிருந்த வட இந்தியாவில் பேரரசர் இல்லை. வட 

இந்தியாவில் சிறு சிறு நாடுகளை சிற்றரசர்கள் பலர் அரசாண்டார் 

கள். கரிகாற் சோழன் வட இந்தியாவின் மேல் திக்குவிசயஞ்

செய்து சில அரசர்களை வென்றான். வென்று அவர்களிடமிருந்து 

சில பொருள்களைப் பெற்றான் என்று சிலப்பதிகாரம் கூறுகிறது. 

மாநீர் வேலி வச்சிர நன்னுட்டுக் 
கோன் இறை கொடுத்த கொற்றப் பந்தரும் 

மகக நன்னாட்டு வாள்வாய் Cas sor 
பகைப்புறத்துக் கொடுத்த பட்டிமண் டபமும் 
அவக்தி Gasser உவச்தனன் கொடுத்த 
கிவந்தோங்கு மரபிற் றோரண வாயிலும். ' 

இவன் பெற்றுக்கொண்டான் என்று சிலப்பதிகாரம் கூறுகிறது? 

(சிலம்பு 5 : 99- 104) இவர்களில் அவந்தி வேந்தன் கரிகாலனுக்கு 
நண்பன் என்று அரும்பதவுரை யாசிரியர் கூறுகிறார். உவந்தனன் 
கொடுத்த--மித்திரனாய்க் கொடுத்த என்று அவர் உரை கூறுவது 
காண்க. அவந்தி தேசத்தின் தலைகரம் உஞ்சை என்னும் உச்சயினி 
நகரம். அவந்தி தேசம் அக்காலத்தில் சதகர்ணியரசன் ஆட்சியி 

லிருந்தது. அவன் கரிகாலனுக்குத் தோரண வாயிலை உவந்து 
(மகிழ்ச்சியோடு) கொடுத்தான் என்று இளங்கோவடிகள் கூறுவது 
பொருத்தமேயாகும். 

கரிகால்சோழன் மேல் பட்டினப் பாலையைக் கடியலூர் உருத் 
திரன கண்ணனா பாடினார். இவன்மேல் பொருநர் ஆற்றுப் 
படையை முடத்தாமக்கண்ணியார் பாடினார், 

இசை நாடகக் கலையில் பேர்பெற்றிருந்த மாதவி என்பவள் 
கரிகாற் சோழன் ஆட்சியின் இறுதிக் காலத்தில் அவன் அவை 
யில் அரங்கேறித் தலைக்கோலிப் பட்டத்தைப் பெற்றான். சோழன் 
கரிகாலன், நார்முடிச்சேரல் ஆட்சிக் காலத்திலும் செங்குட்டுவன் 
ஆட்சிக் காலத்திலும் சோழநாட்டை அரசாண்டான். 

கரிகாலனுக்குப் பிறகு சோழநாட்டை யரசாண்டவன் கிள்ளி 
வளவன் என்பவன். இவன் ஆட்சிக்கு வந்தபோது வழக்கம்போல 

சோழ அரசு குலத்துத் தாயாதிகள் ஒன்பது பேர் இவனை எதிர்த் 
தார்கள். அவர்கள் அரசுரிமைக்காக நாட்டில் குழப்பம் உண்டாக்கி 
உள்நாட்டுப் போரை நடத்திக்கொண்டிருந்தார்கள். கிள்ளிவளவன் 
செங்குட்டுவனுக்கு மைத்துனன் ஆகையால், செங்குட்டுவன் 
சோழரின் உள்நாட்டுப் போரில் தலையிட்டுக் கிள்ளிவளவன் சார்பாகப் 
போர் செய்து பகைவரை வென்று தன் மைத்துனனுக் 
னான். இச்செய்தி சிலப்பதிகாரத்திலிருந்து கிடைத். டர்

*மைத்துன வளவன் இள்ளியொடு பொருக்கா 
ஒத்த பண்பினர் ஒன்பது மன்னர் 

இளவரசு பொரு௮ர் ஏவல் கேளார் 
வளகா டழிக்கும் மாண்பினர் ஆதலின் 
ஒன்பது குடையும் ஒருபகல் ஒழித்தவன் 
பொன்புன. திரி ஒருவழிப் படுத்தோய் ” 

(சிலம்பு-ரீர்பபடை 118 .. 123) 

என்றும் 

* ஆர்புணை தெரியல் ஒன்பது மன்னரை 
கேரிவாயில் கிலைச்செரு வென்று 

_(சிலம்பு-நடுகல்-116 - 117) 

என்றும் சிலம்பு கூறுவது காண்க, மேலும் பதிற்றுப்பத்து 5-ஆம் 
பத்துப் பதிகமும், இச்செய்தியை 

‘gts செருவில் சோழூர்குடிக் சூரியோர் 

ஒன்பதின்மர் வீழ வாயிற்புறத் இறுத்து 
நிலை* செருவின் ஆற்றலை யறுத்து ' 

என்று கூறுகிறது. கிள்ளிவளவன் தம்பி இளங்கிள்ளி என்பவன் 
தொண்டை நாட்டைக் காஞ்சீபுரத்திலிருந்து அரசாண்டான் 
(மணிமேகலை 18 : 172- 176) 

எனவே, செங்குட்டுவன் காலத்தில் சோழ நாட்டை யரசாண்ட 

சோழர்கள் உருவப்ப.. pier சேட் சென்னியும் சோழன் கரிகால 
னும் கிள்ளிவளவனும் ஆவர். இவ்வரசர் காலத்திலேயே இவர் 
களுக்கு அடங்கி வேறு சில சோழர்களும் அரசாண்டார்கள். 

இலங்கை அரசர்கள் 

இளநாகன் : 

நமது ஆராய்ச்சிக்குரிய கி. பி. 2-ஆம் நூற்றாண்டில், 

இலங்கையை அரசாண்ட அரசர்களைப் பற்றி ஆராய்வோம். இரண் 

டாம் நூற்றாண்டின் தொடக்கத்தில் இளநாகன் என்னும் அரசன் 

(கி. பி. 91 முதல் 101 வரையில்! அரசாண்டான், இவன ஆட்சிக்கு 
வந்த முதல் ஆண்டில் திஸ்ஸ ஏரிக்குச் சென்றபோது இவனுடன் 

இருந்த லம்பகர்ணர் என்பவர் இவனை விட்டு அநுரைக்கு வந்து 

விட்டார்கள்.  லம்பகர்ணர் அக்காலத்தில் செல்வாக்குள்ள உயர் 

தரத்தவர். அவர்கள் தன்னைவிட்டுப் போய்விட்டதற்காகச் சினங்

கொண்ட இளநாகன், அவர்களை மகாதூப சேதியத்துக்குப் பாதை 
அமைக்கும்படி தண்டித்தான். அவர்கள் தங்கள் கைகளாலே வேலை 
செய்து பாதை யமைக்குமாறும் தாழ்ந்த இனத்தவரான சண்டாளர் 
களை அவர்களின் மேற்பார்வையாளராக இருக்கவும் கட்டளை 
யிட்டான். இவ்வாறு தங்களை இழிவுபடுத்தியதற்காகச் சினங் 
கொண்ட லம்பகர்ணர் ஒன்று சேர்ந்து அரசனைப் பிடித்துச் சிறையில் 
வைத்துவிட்டு அரசாட்சியைத் தாங்களே நடத்தினார்கள். சிறைப் 
பட்ட இளநாகன் தன்னுடைய கொற்றயானையின் உதவியினால் 
சிறையிலிருந்து தப்பித்துத் தன் மகனான சந்தமுகசிவனுடன் மகா 
திட்டைத் துறைமுகத்தில் கப்பல் ஏறி எதிர்க்கரையில் இருந்த 
நாட்டுக்குத் (தமிழ்நாட்டுக்குப்) போய்விட்டான்." 

தமிழ்நாட்டில் அடைக்கலம் புகுந்த இளநாகன் எங்குத் தங்கி 
னான், யார் உதவியைப் பெற்றான் என்பது தெரியவில்லை. மூன்று 
ஆண்டு தமிழ்நாட்டில் தங்கியிருந்து தமிழச் சேனைகளைச் சேர்த்துக் 
கொண்டு மீண்டும் இலங்கைக்கு வந்தான். இலங்கையின் தென் 
பகுதியான உரோகண நாட்டின் துறைமுகமாயிருந்த ₹ சக்கர 
கொப்ப' என்னும் இடத்தில் கரையிறங்கினான். பிறகு, ஹங்காரப்பிட்டி 
என்னும் இடத்துக்கு அருகில் கபல்லக்கண்ட என்னும் இடத்தில் 
லம்பகர்ணருடன் போர் செய்து வென்று மீண்டும் தன் அரசாட்சியைக் 
கைப்பற்றினான். போரை வென்றபிறகு இவன் திஸ்ஸ ஏரிக்குப் போன 
போது லம்பகர்ணர்களைத் தன் தேரில் பூட்டி இழுக்கச் செய்தான். 

இவன், முன்பு கூறியபடி ஆறு ஆண்டு அநுராதபுரத்திலிருந்து 
ஆட்சி செய்தான்.” 

சந்தமுக சிவன் : 

இளநாகன் இறந்தபிறகு அவன் மகனான சந்தமுகசிவன் 
(சந்திரமுக சிவன்) ஏழுஆண்டு எட்டுத்திங்கள் (கி. பி,101-110) 
இலங்கையை யரசாண்டான். இவன், தன் தந்ைத இளகாகன் 
அரசுஇழந்து தமிழ்நாட்டில் அடைக்கலம் புகுந்திருந்தபோது, அவனு 
டன் தமிழ்நாட்டில் தங்கியிருந்தான் என்பது தெரிகிறது. எங்கே 
எவரிடத்தில் தங்கினான் என்பது தெரியவில்லை. இவனுடைய 

அரசி தமிளாதேவி (தமிழத்தேவி) என்று கூறப்படுகிறாள். எனவே, 
இவன் தமிழ்நாட்டு அரசகுடும்பத்தில் திருமணஞ் செய்து 
கொண்டான் என்பது தெரிகிறது. எந்த அரச குடும்பத்தில் 
  

1. Mahavamse xxxv. 16 = 26. 

2. Mahavamsa xxxv. 27-45,

மணந்தான் என்பது தெரியவில்லை. மணிகாரகாம என்னும் ஊரில் 
இந்த அரசன் நிலங்களுக்கு நீர்பாய ஒரு ஏரியை உண்டாக்கி அந்த 
ஏரியையும் நிலங்களையும் இஸ்ஸரசமண என்னும் இடத்திலிருந்த 
பெளத்தப் பிக்குகளுக்குத் தானமாகக் கொடுத்தான். இவனுடைய 
அரசியான தமிளாதேவி, மணிகாரகாமத்திலிருந்து தனக்குக் 
கிடைத்த வரிப்பணத்தைப் பெளத்த பிக்குகளுக்குத் தானமாகக் 
கொடுத்து விட்டாள். * 

யஸலாலக Hla sw si ; 

திஸ்ஸ ஏரியில் நிகழ்ந்த நீர்விளையாட்டு விழாவின்போது, 
சந்தமுக சிவனை அவன்தம்பியான யஸலாலக திஸ்ஸன் கொன்று 
இலங்கையை யரசாண்டான். அவன் ஏழு ஆண்டு எட்டுத்திங்கள் 
வரையில் (கி. பி. 110-118) அரசாண்டான். £ ஆனால், இவனும் 
தன்னுடைய வாயிற் காவலனான சுபன் என்பவனால் கொல்லப் 
பட்டான். 

யஸ்லாலக திஸ்ஸனுடைய வாயிற்காவலன் சுபன் என்பவன். 

அந்தச் சுபன் உருவத்தில் இவவரசனைப்போலவே இருந்தான். 

ஆகவே, அரசன் சுபனுக்குத் தன்னைப்போல ஆடையணிவித்து 
விளையாட்டாக வேடிக்கைபார்ப்பது வழக்கம். காவற்காரனாகிய 

சுபன் அரச ஆடைகளுடன் சிம்மாசனத்தில் அமர்ந்திருக்கும் 

போது அமைச்சர்கள் சென்று, அவனை அரசன் என்று எண்ணிக் 
கொண்டு வணங்கும்போது காவல்காரன் வேஷத்தில் வாயிலில் 

இருக்கும் உண்மையான அரசன் நகைத்து வேடிக்கை பார்ப்பான். 

அடிக்கடி இப்படி நிகழ்ந்தது. ஒருநாள் காவற்கார ௬பன் சிம்மா 
சனத்தில் அமர்நது இருந்தபோது காவற்காரன் வேஷத்தில் வாயி 

லில் இருந்த அரசன் உரத்துச் சிரித்தான். அதனைக்கண்ட சுபன் 
சினந்து, * இந்தக் காவலன் ஏன் இப்படிச் சிரிக்கிறான். இவனைக் 

கொண்டுபோய்ச் சிரச்சேதம் செய்யுங்கள் ' என்று கட்டளை 

யிட்டான். அக்கட்டளைப்படியே அவனைக் கொன்றுவிட்டார்கள். 

பிறகு காவலாளியாயிருந்த ௬பன், ௬பராசன என்னும் பெயருடன் 

இலங்கையை யரசாண்டான். * 

  

1. Mahavamsa xxxv. 46-48. 

2. Mahavamsa xxxv. 49.50. 

3. Mahavamsa xxxv. 51-56,

௬ப ராசன்: 

சுபராசன், கி. பி, 118 முதல் 184 வரையில், ஆறு ஆண்டு 

அநுராதபுரத்திலிருந்து இலங்கையை யரசாண்டான். சுபராசன் 

ஆட்சிக்கு வந்தபோது, அவனை வசபன் என்னும் பெயருள்ள ஒருவன் 

கொன்று ஆட்சியைக் கைப்பற்றுவான் என்று நிமித்திகர் கூறினர். 

ஆகவே, சுபராசன் தன் இராச்சியத்தில் உள்ள வசபன் என்னும் 

பெயருள்ளவர்களையெல்லாம் கொன்றுவிடும்படி கட்டளையிட்டான். 
இவனுடைய சேனைத்தலைவனுக்கு உறவினன் ஒருவன் வசபன் 

என்னும் பெயர் படைத்திருந்தான். அந்தச் சேனைத்தலைவன், அரசன் 

கட்டளைப்படி தன் உறவினனான வசபனை அரசனிடம் கொடுக்க 

எண்ணினான். அவனுடைய எண்ணத்தை அவனுடைய மனைவி 

யாகிய பொத்தா என்பவள் மூலமாக அறிந்த வசபன் தப்பி ஓடி. 

உரோகண நாட்டுக்குச் சென்றான். சென்று தனக்கு ஆக்கக் தேடிக் 

கொண்டு சேனையைத்திரட்டினான். பிறகு, அரசன்மேல் படை 

யெடுத்துவந்து போர்செய்து வென்று ஆட்சியைக கைப்பற்றினான். 

இவனுடைய உறவினனான சேனைத்தலைவன் போரில் இறந்து 

விட்டான், 

வசபன் 

வசபன் அரசாட்சியைக் கைப்பற்றிய பிறகு தான் தப்பிப் 
போக உதவியாயிருந்த பொத்தாவை அரசியாக்கினான். 1 இவன் 
நீண்டகாலம் ஆட்சிசெய்தான். கி.பி, 124 முதல் 168 வரை 
யில் நாற்பது ஆண்டு அரசாண்டான். இவன் தன் மகனான வங்க 
நாசிக திஸ்ஸன் என்பவனுக்குச் சுபராசனின் மகளான மஹாமத்தா 
என்பவளைத் திருமணஞ் செய்துவைத்தான். * வசபன, செங்குட்டு 
வனின் தமயனான நார்முடிச்சேரலின் ஆட்சிக்காலத்திலும் செங் 
குட்டுவன் ஆட்சிக்காலத்திலும் இருந்தவன் என்று தெரிகிறான் . 

வங்கநாடிக இிஸ்ஸன் : 

வசபன் நெடுங்காலம் அரசாண்ட்படியால், அவன் மகனான 

வங்கநாசிக திஸ்ஸன் வயதுசென்ற பிறகு ஆட்சிக்கு வந்தான். 
கி. பி. 168 முதல் 171 வரையில், மூன்று ஆண்டு இவன் ஆட்சி 

செலுத்தினான். இவன்மகன் கஜபாகு காமணி என்பவன், இவன் 
செங்குட்டுவன் காலத்தில் இருந்தவன். 
    

J. Mahavamss xxxv. 59.70. 

2. Mahevamsa xxxv. 69.70.

கஜபாகு காமணி : 

வங்கநாசிக திஸ்ஸன் இறந்த பிறகு அவன் மகனான கஜபாகு 
காமணி என்பவன் இலங்கையின் அரசனானான். இவன் கி.பி. 171 

முதல் 193 வரையில், இருபத்திரண்டு ஆண்டு ஆட்சி செய்தான். 
சிலப்பதிகாரம் கூறுகிற * கடல்சூழ் இலங்கைக் கயவாகு வேந்தன் ” 
என்பவன் இவனே. செங்குட்டுவன் வஞ்சிமா ஈகரத்தில் கண்ண 
கிக்குப் பத்தினிக்கோட்டம் அமைத்துக் குடமுழுக்குச் செய்தபோது 

அந்த விழாவுக்கு இவன் வந்திருந்தான். பத்தினி வழிபாட்டை 

இலங்கையில் உண்டாக்கியவனும் இவனே. (சிலம்பு. 30 : 160), 

உரைபெறு கட்டுரை 3.) * 

மகாவம்சம் கூறுகிற கஜபாகுவும், சிலப்பதிகாரம் கூறுகிற 

கடல்சூழ் இலங்கை கயவாகுவும் ' ஒருவரே என்பதையும் இந்தக் 

கஜவாகு சேரன் செங்குட்டுவனின் காலத்தில் இருந்தவன் என்பதை 

யும் சரித்திரக்காரர் எல்லோரும் ஒப்புக்கொண்டுள்ளனர். ஆனால், 

ஒருவர் இருவர் கஜபாகுவும் செங்குட்டுவனும் சமகாலத்தவர் அல்லர் 

என்று கூறி மறுக்கின்றார். இவர் மறுப்பை ஆராய்ந்து பார்ப்போம். 

திரு. எஸ். வையாபுரிப் பிள்ளை அவர்கள் தாம் ஆங்கிலத்தில் 

எழுதிய * தமிழ்மொழி - இலக்கிய வரலாறு '£ என்னும் நூலில் 

144. ஆம் பக்கத்தில் இவ்வாறு பொருள்படும்படி எழுதுகிறார் : 

இலங்கை யரசன் கஜபாகு என்பவன் செங்குட்டுவனுடைய 

அவைக்கு வந்திருந்தான் என்பதற்குச் சான்று இல்லாதது சரித்திர 

நோக்குக்கு முக்கியமானதாகும். உரைபெறு கட்டுரையில் சிலப்பதி 

காரமே இதை மறுககிறது. பதிற்றுப்பத்தின் 5-ஆம் பத்து இலங் 

கையைப் பற்றியாவது கஜபாகுவைப் பற்றியாவது ஒன் றுமே சொல்ல 

வில்லை. உணமையில் பதிற்றுப்பத்து முழுவதிலும் இலங்கையைப் 
பற்றியாவது அதன் அரசர்களைப் பற்றியாவது யாதொரு குறிப்பும் 

இல்லை. செங்குட்டுவனையும் அவன் தன் தலைநகரில் அமைத்த 

கணணகிக் கோவிலையும் கூறுகிற மணிமேகலை காவியமுஙகூட 
  

1. பிற்காலத்து நூலாகிய பூஜாவலி, சோழ அரசன் ஒருவன் இலங் 

கைக்குச் சென்று போர்செய்து சிங்களவரைச் சிறைப்பிடித்துவந்து காவிரி 

யாற்றுக்குக் கரை கட்டுவித்தான் என்றும், பிறகு கஜபாகு அரசன் சோழ 

நாட்டுக்குப் போய்ச் சிங்களவரைச் சிறை மீட்டுக்கொண்டு வந்தான் என்றும் 

கூறுகிறது. இச் செய்தியை மகாவம்சம் கூறவில்லை. பழைய தமிழ் இலக் 

கியங்களும் கூறவில்லை. எனவே இச் செய்தி நம்பத்தக்கதன்று. 

2. VP. 144. History of Tamil Language and Literature. S. Vaiyapuri Pillai 

1956. 

கஜபாகுவைப் பற்றி ஒன்றும் பேசவில்லை. கடைசியாக, சேர அரசன் 

கண்ணகிக்குக் கோவில் அமைத்து விழா செய்தபோது கஜபாகு 

அரசன் அங்குச் சென்றிருந்தான் என்பது பற்றியாவது, அவன தன 

நாடாகிய இலங்கையில் கண்ணகி வழிபாட்டை ஏற்படுத்தியதைப் 

பற்றியாவது மகாவம்சம் என்னும் நூல் ஒன்றுமே கூறவில்லை.'' 

இவ்வாறு வையாபுரியார் காரணங்களைக் காட்டி மறுப்புக் கூறு 
கிறார். இவர் கூறும் காரணங்களையும் மறுப்புக்களையும் ஒவ் 

வொன்றாக ஆராய்வோம், 

1. சேரமன்னன் செங்குட்டுவன் தன் தலைஈகரில் கண்ணகிக் 
குப் பத்தினிக் கோட்டம் அமைத்தபோது இலங்கைக் கஜபாகு வேந் 

தன் அங்கு வந்திருந்தான் என்று சிலப்பதிகாரம் வரந்தருகாதையில் 

கூறியிருப்பதை, சிலம்பு உரைபெறு கட்டுரை மறுக்கிறது என்று 
வையாபுரியார் கூறுகிறார். பி. டி. சீநிவாச ஐயங்காரும், இவர் கூறு 
வதுபோலவே, கஜபாகு கண்ணகிக் கோட்டத்துக்கு வந்திருந்தான் 
என்று சிலப்பதிகாரம் வரந்தரு காதை கூறுவதை சிலம்பு உரைபெறு 
கட்டுரை மறுக்கிறது என்று தாம் எழுதிய தமிழர் சரித்திரம்! என்னும் 
நூலில் எழுதுகிறார். இவர்கள் கூறுவதை ஆராய்ந்து பார்ப்போம். 
உரைபெறு கட்டுரையின் வாசகம் இது : 

அது கேட்டுக் கடல்சூழிலங்கைக் கயவாகு வென்பான் 
நங்கைக்கு நாட்பலி பீடிகைக் கோட்டம் முந்துறுத்தாங்கு அரந்தை 
கெடுத்து வரந்தரு மிவளென ஆடித்திங்கள் அகவையினாங்கோர் 
பாடிவிழாக் கோள் பன்முறையெடுப்ப மழைவீற்றிருந்து வளம்பல 
பெருகிப் பிழையா விளையுள் நாடாயிற்று.' 

இதில் ' அது கேட்டு ' என்றிருப்பதை இவர்கள் சுட்டிக்காட்டி, 
கஜபாகு வேந்தன் யாரோ ஒருவர் கண்ணகி தெய்வத்தைப்பற்றிக் 
கூறக் கேட்டுப் பத்தினித் தெய்வத்துக்குக் கோயில் அமைத்தான் 
என்றும், ஆகவே; அவன் வஞ்சிமாககரத்துக் கண்ணகிக் கோவி 
லுக்கு வந்திருந்தான் என்று சிலம்பு வரந்தருகாதை கூறுவதை உரை 
பெறுகட்டுரை மறுக்கிறது என்றும் கூறுகிறார்கள். இவர்கள் கூறு 
வது உண்மைபோலக் காணப்பட்டாலும் ஈன்கு ஆராய்ந்து பார்த் 
தால், இது சிலப்பதிகாரத்தை மறுக்கவில்லை எனபதும் சிலப்பதி 
காரத்தை ஆதரிக்கிறது என்பதும் விளங்கும். இவர்கள் சிலபபதி 
காரத்தை நன்கு. படிக்காமல் அவசரப்பட்டுத் தவருன முடிவுக்கு 
வந்திருக்கிறார்கள். 
  

1. P. 380, History of the Tamils. P T. Srinivasa lyengar 1929.

... “அது கேட்டு ' என்று உரைபெறு கட்டுரை கூறுவதன் பொருள் 

என்னவென்றால், கண்ணகியார் இவர்களுக்கு அசரீரியாகக் கூறிய 

வாக்கைக் கேட்டு என்பது. இதற்குச் சான்று சிலப்பதிகாரத்தி 

லேயே இருக்கிறது. 

* குடகக் கொரங்கரும் மாளுவ வேந்தரும் 

கடல்௰சூழ் இலங்கைக் கயவரகு வேக்தனுப் 

என்ஞட் டாங்கண் இமய வரம்பனின் 
ஈன்னாட் செய்த நாளணி வேள்வியில் 

abs கென்றே வணங்கினர் வேண்டத் 

தந்தேன் வரமென் ஹெழுந்த தொருகுரல் 

ஆங்கது கேட்ட அரசனும் அரசரும் 

ஓங்கிருக் தானையு முறையோ Gigs’ 

என்று சிலம்பு வரந்தரு காதை (159-166) கூறுகிறது. 

இந்த அகச் சான்றை அறியாமல், சீரிவாச ஐயங்காரும் வையா 

புரிப்பிள்ளையும் உரைபெறு கட்டுரை “ மறுக்கிறது ' என்று எழுதியது 

உண்மைக்கு மாறான தவறு ஆகும். எனவே உரைபெறு கட்டுரை 

மறுக்க ? வில்லை; ஆதரிககிறது என்பது தெரிகிறது. ஆகை 

யால், உரைபெறு கட்டுரையும் வரந்தரு காதையும் கஜபாகு வேந்தன் 

செங்குட்டுவன் வஞ்சிமா ஈகரத்தில் அமைத்த பத்தினிக்கோட்டத் 

துக்கு வந்திருந்தான் என்பதை வலியுறுத்துகின்றன. ஆகவே 

இவர்கள் கூறுவது வெறும் போலியுரை எனத் தள்ளுக. 

2. பதிற்றுப்பத்தின் 5-ஆம் பத்து இலங்கையைப் பற்றி 

யாவது கஜபாகுவைப்பற்றியாவது ஒன்றுமே பேசவில்லை. உண்மை 

யில் பதிற்றுப்பத்து முழுவதிலும் இலங்கையைப் பற்றியாவது அதன் 

அரசர்களைப் பற்றியாவது யாதொரு குறிப்பும் இல்லை, * என்று 

வையாபுரியார் சுட்டிக்காட்டுகிறார். 

ஆம். இவர் சுட்டிக்காட்டுவது உண்மையே. செங்குட்டுவனின் 

புகழையும் சிறப்பையும் பேசுகிற பதிற்றுப்பத்து ஐந்தாம் பத்து 

இலங்கை மன்னன் கஜபாகுவைக் குறிப்பிடவில்லைதான். அது 

மட்டுமா? செங்குட்டுவன் கங்கைக் கரையில் கனகவிசயருடன் 

போர்செய்து அவர்களைச் சிறைப்பிடித்ததையும் கண்ணகிச்சிலை 

யமைக்க இமயமலையிலிருந்து கல் எடுத்து வந்ததையும் பத்தினிக் 

கோட்டம் அமைத்ததையும் கூறவே இல்லை. (பதிகம் மட்டும், 

செங்குட்டுவன் கல் எடுத்துக் கங்கையில் நீராட்டியதைக கூறு 

கிறது.) இவ்வளவு முக்கிய செய்திகளை 5-ஆம் பத்து ஏன் கூற

வில்லை? இதை வையாபுரியார் அறியாமற்போன துதான் வியப் 

பாக இருக்கிறது! இதன் காரணத்தை விளக்குவோம். 

செங்குட்டுவன்மீது 8-ஆம் பத்துப் பாடியவர் பரணர் என்னும் 

புலவர். அவர் செங்குட்டுவன்மேல் 5-ஆம் பத்துப் பாடியபோது 

அதிகவயது சென்றவராக இருந்தார். கண்ணகிக்குக் கோட்டம் 

அமைத்தது முதலிய நிகழ்ச்சிகள் செங்குட்டுவனின் பிற்கால 

வாழ்க்கையில் நிகழ்ந்தவை. ஆகவே, தாம் 5-ஆம் பத்துப் பாடிய 

காலத்தில் செங்குட்டுவன் செய்திருந்த புகழ்ச் செய்திகளைமட்டும் 

அவர் பாடினார். ஆகவே, பிற்காலத்தில் நிகழ்ந்த கண்ணகிக் 

கோட்டம் அமைத்தது கஜபாகு விழாவுக்கு வந்திருந்தது முதலிய 

செய்திகள் ஐந்தாம் பத்தில் இடம்பெறவில்லை. 

எனவ, தாம் 5-ஆம் பத்துப் பாடியகாலத்தில் நிகழாத 
செய்திகளை (கண்ணகிக்குக் கோட்டம் அமைத்து அந்த விழா 
வுக்குக் கஜபாகு வந்தது முதலான பிற்காலத்தில் நிகழ்ந்தவற்றை) 
பரணா எவ்வாறு பாடக்கூடும்? ஆகவேதான் 5-ஆம் பத்தில் 
இச்செய்திகள் இடம்பெறவில்லை. இதனை அறியாமல் வையாபுரியார் 
கூறுவது போலி மறுப்பு என விடுக. 

5-ஆம் பத்துப் பதிகத்தில், செங்குட்டுவன் கங்கைக் கரைக்குச் 
சென்றதும் பத்தினிக் கடவுளுக்குக் கல் கொண்டு வந்ததும் கூறப் 
படுகின்றன. பதிகச் செய்யுளைப் பரணர் பாடவில்லை. பதிற்றுப் 
பத்துப் பதிகச் செய்யுட்களைப் பதிற்றுப் பத்தைப் பாடிய புலவர்கள் 

பாடவில்லை. அந்தந்த அரசர்கள் இறந்த பிறகு பதிகச்செய்யுட்கள் 
அரண்மனைப் புலவர்களால் பாடிச் சேர்க்கப்பட்டவை. ஆகவே 
தான், 5-ஆம் பத்தின் பதிகத்தில் மட்டும் கண்ணகிக்குக் கல் 
கொண்டுவந்த செய்தி கூறப்பட்டுள்ளது. 

3. “செங்குட்டுவனையும் அவன் தன்னுடைய தலைநகரில் 
அமைத்த கண்ணகிக் கோவிலையும் கூறுகிற மணிமேகலைக் காவியம் 
கஜபாகுவைப் பற்றி ஒன்றும் கூறவில்லை ' என்று வையாபுரியார் 
கூறுகிறார். 

செங்குட்டுவன் கண்ணகிக்கு அமைத்த பத்தினிக்கோட்ட வர 
லாற்றினை மணிமேகலை காவியம் கூறவில்லை. கூற வேண்டிய 
அவசியமும் அக்காவியப் போக்குக்கு ஏற்படவில்லை. மணிமேகலை 
26-ஆம் காதையில் 77-முதல் 90-ஆம் அடிவரையில் செங்குட்டு 
வனின் வீரத்தை மணிமேகலை சிறப்பிததுக் கூறுகிறது. அங்கேயும் 
கண்ணகிக்கோட்டம் அமைத்த விவரத்தைக் கூறவேண்டிய

சந்தர்ப்பம் ஏற்படவில்லை. செங்குட்டுவன் கண்ணகிக்குக் கோவில் 
அமைத்ததை மணிமேகலைக் காவியம் கூறியிருப்பது போலவும் 
அதில் கஜபாகுவைப் பற்றிக் கூறாமல் விட்டிருப்பதுபோலவும் 
வாசகர்கள் நினைக்கும்படி வையாபுரியார் இச்செய்தியைப் புனைந்து 
ரைக்கிறார். இது போலி மறுப்பு. செங்குட்டுவன் பத்தினிக்கோட்டம் 
அமைத்த வரலாற்றை விளக்கமாகக் கூறவேண்டிய சந்தர்ப்பமே 
மணிமேகலைக்கு ஏற்படாதிருக்கும்போது, அக்காவியம் ஏன் கஜபாகு 
வைப் பற்றிக் குறிப்பிடவில்லை என்று கேட்பது விதண்டாவாதமாக 
இருக்கிறது. எனவே, இதுவும் போலி மறுப்பு என விடுக. 

4. சேரன் செங்குட்டுவன் வஞ்சிமாஈகரத்தில் கண்ணகிக்குக் 

கோவில் அமைத்துத் திருவிழா செய்தபோது கஜபாகு அரசன் 

அங்கு வந்திருந்தான் என்றாவது, அவன் தன் சொந்த நாடாகிய 

இலங்கையில் கண்ணகி வழிபாட்டை ஏற்படுத்தினான் என்றாவது 

இலங்கை நூலாகிய மகாவம்சம் ஒன்றுமே கூறவில்லை என்று 

கூறுகிறார். 

மகாவம்சம் இதுபற்றி ஒன்றும் கூறாதது உண்மைதான். மேல் 

போக்காக மகாவம்சத்தைப் படித்தவர்கள் இது முக்கியமான மறுப்பு 

என்றும் கருதுவார்கள். ஆனால், மகாவம்சத்தை ஆராய்ந்து படித் 

தவர் இந்தக் காரணத்தை உண்மை என்று கொள்ளமாட்டார்கள் , 

மகாவம்சம் ஏன் எழுதப்பட்டது ? யாரால் எழுதப்பட்டது? எந்த 

நோக்கத்தோடு எழுதப்பட்டது? என்பதை அறிந்தவர்கள், கஜபாகு 

பத்தினிக் கடவுள் வழிபாட்டைப் பற்றி மகாவம்சம் சொல்லாத 

காரணத்தை அறிவார்கள். மகாவம்சம், பெளத்தமத பிக்ஷுவினால் 

எழுதப்பட்ட நூல். இலங்கையில் பெளத்த மதம் எப்படி வந்தது? 

அது எப்படி வளர்ந்தது ? எந்தெந்த அரசர்கள் எந்தெந்தவிதமாக 

அந்த மதத்தை வளர்த்தார்கள் ? என் பதைக் கூறுவதே மகாவம்சம் 

எழுதப் பட்டதன் முக்கிய நோக்கமாகும். 

எந்தெந்த அரசர்கள் எந்தெந்தப் பிரிவேணைகளை (பெளத்தப் 

பல்கலைக் கழகங்களை ) அமைத்தார்கள், எந்தெந்த தாகோபாக்களை 

(தாதுகர்ப்பங்களைக) கட்டினார்கள். ஏந்தெந்த பெளத்த விகாரைகளை 

ஏற்படுத்தினார்கள், பெளத்த பிக்குகளை எந்தெந்தவிதத்தில் ஆதரித் 
தார்கள், எந்தெந்த மானியங்களைப் பெளத்த விகாரைகளுக்குத 

தானஞ் செய்தார்கள் என்பதை விளக்கமாகக் கூறுவதே மகா 

வம்சத்தின் முக்கியமான நோக்கமாகும். இச்செய்திகளைத்தான் 

இக் நூலில் சிறப்பாகக் காண்கிறோம். பெளத்த மதத்துக்குப் புறம் 

பான வேறு சமயத் தெய்வங்களைப் பற்றி இந்நூல் கூறவில்லை,

ஆதரிக்கவும் இல்லை. இத்தகைய நோக்கமுள்ளதும் பெளத்த மதச் . 
சிறபபைமட்டுங் கூறுகிறதுமான மகாவம்சத்தில் அம்மதத்துக்குப் 
புறம்பான சமயச் செய்திகளை எதிர்பார்க்க முடியுமா? எனவே, 
கஜபாகு பெளத்த மதத்துககுச் செய்தவைகளைப் பற்றிமட்டும் கூறிய 

மகாவம்சம் அவன் பத்தினிககடவுள் வழிபாட்டை இலங்கையில் 
ஏற்படுத்தியதைக் கூறாமல் விட்டதில் அதிசயம் இல்லை. இந்த 

உண்மையை யறியாத வையாபுரியார், மகாவம்சம் இலங்கைச் சரித் 
திரத்தைக் கூறுகிற பொது சரித்திர நூல் என்று கருதிக்கொண்டு 
இவ்வாறு குறைகாண்கிறார். பிற்காலத்து இலங்கை நூலாகிய 
இராஜாவளி. கஜபாகு பத்தினிக்கோட்டம் அமைத்ததைக் கூறுகிறது. 

பெளத்த மதத்தை முதன்மையாகக் கொண்ட சிங்கள அரசர் 
களும் சிங்களப் பொதுமக்களும் இந்துமதத் தெய்வங்களையும் 

வணங்கி வழிபட்டார்கள். அந்தக் காலம் முதல் இந்தக் காலம் 
வரையில் இலங்கை அரசர்களும் இலங்கைப் பொதுமக்களும் 

ஸ்கந்தன் (முருகன்), விஷ்ணு (திருமால்). பத்தினித் தெய்யோ, 
(பததினித் தெய்வம், கண்ணகி) முதலிய தெய்வ வழிபாடுகளைச 

செய்துகொண்டு வந்தார்கள், செய்து வருகிளார்கள். (ஆனால், 

பெளத்த மதச் சக்நியாசிகளாகிய பிக்ஷுக்கள் இத்தெய்வங்களை 
வணங்குவதில்லை.) இப்போது இலங்கையின் பிரதம அமைச்சராக 
இருக்கும் ஸ்ரீமதி பண்டாரகாயிகா அம்மையார், பெளத்த மதத்தைச் 
சேர்நதவராக இருந்தும், தாம் அமைச்சர் பதவியை ஏற்பதற்கு முன்பு 
குதிர்காமத்துககுப் போய்க் குதிர்காமத தெய்வத்தை வழிபட்ட செய்தி 
யாவரும் அறிந்ததே. இப்பொழுது மட்டும் அல்ல, ஆதிகாலம் 
முதல் சிஙகள அரசரும் சிங்கள மக்களும் கந்தன், திருமால், 
பத்தினிக் கடவுள் முதலிய தெய்வ வழிபாடு செய்துவந்ததைச் 
சான்று காட்டி. நிறுவ முடியும். இடம் பெருகும் என்று அஞ்சி 

இதனோடு நிறுத்துகிறோம். 
இந்தச் சரித்திர உண்மையை அறியாத சிலர், கஜபாகு அரசன் 

வஞ்சிமா ஈகரத்துக்குப் போனதையும் அங்கிருந்து பததினித்தெய்வ 

வணககத்தை இலங்கையில் ஏற்படுத்தியதையும் மகாவம்சம் கூருத 

படியால், சிலப்பதிகாரம் கூறுகிற செய்தியை (கஜபாகு வஞ்சி 

நகரத்துக்கு வநததும் பத்தினித் தெய்வ வழிபாட்டை இலங்கையில் 

ஏற்படுத்தியதும்) சரித்திர உண்மை என்று ஏற்றுக்கொள்ள முடி 
யாது என்று கூறுவது சரியான காரணம் ஆகாது. இந்துமதச் 

செய்திகளைப் பெளத்த மதத்தார் மறைத்துவிடுவதும, பெளத்தமதச் 

செய்திகளை இந்துமதத்தார மறைத்துவிடுவதும், ஜைனமதச் செய்தி ' 
களைப் பெளத்தர் மறைத்துவிடுவதும், பெளத்தமதச் செய்திகளை

ஜைனர் மறைத்துவிடுவதும் ௩மது நாட்டில் நடந்த உண்மைதானே. 
இந்தச் சரித்திர உண்மைகளை யறியாமல் கஜபாகுவின் பத்தினித் 

தெய்வ வழிபாட்டை மகாவம்சம் கூறவில்லை என்று கூறுவது 

போலிக் காரணம் என விடுக. 

தமிழ்காட்டுச் சரித்திரத்தில் காலங்களை அறிவதற்கு அடிப் 

படையாகவும் முக்கியமாகவும் இருப்பது கஜபாகு - செங்குட்டுவன் 

சமகாலச் சான்று. தமிழ்நாட்டுச் சரித்திரத்தில் உண்மையான 

உயர்வையும் பழமையையும் விரும்பாதவர்களுக்கு இந்தக் கஜபாகு - 

செங்குட்டுவன் சான்று இடைஞ்சலாக இருககிறது. எனவே, 

தமிழ்நாட்டுச் சரிததிரக் காலததைப் பின் தள்ளிப் போடவிரும்பு 

கிறவர்கள் கஜபாகு சான்றைச் சீர்குலைத்துவிடப் பலவாறு முயற்சி 

செய்துள்ளார்கள். அதற்காக என்னென்னவோ போலிக் காரணங் 

களைக் கூறி இந்தச் சான்றைப புறக்கணிக்கப் பார்த்தும், இந்தச் 

சான்றை அவர்களால் ஒதுக்க முடியவில்லை. அவர்களில் ஒருவரான 

பி, டி. சீநிவாச ஐயங்கார், சிலப்பதிகாரத்தில் கஜபாகு என்னும் 

பெயரே கூறப்படவில்லை என்றுஙகூட எழுதிவிட்டார். ஐயங்கார், 

தாம் ஆங்கிலத்தில் எழுதிய தமிழா சரித்திரம் £ என்னும் நூலில் 

இதைச் சுட்டிக் காட்டுகிறார். 

சிலப்பதிகாரம் வரந்தரு காதை 160-ஆம் அடியில் உள்ள கடல் 

சூழிலங்கைக் கயவாகு வேந்தனும்” என்னும் வாசகத்துக்கு ஒரு 

பாடபேதத்தை அதன பதிபபாசிரியர் காட்டியுள்ளார். அது இலங் 

கைக் காவல் வேந்தன் ? என்பது. சிலப்பதிகாரப் பதிப்பாசிரியர் 

ஆங்காங்குப் பாடபேதங்களைக் குறித்திருப்பதுபோல இதிலும் இந்தப் 

பாடபேதத்தைக் குறித்திருக்கிறார. இதை ஐயங்கார் சுட்டிக்காட்டி 

கஜபாகு என்னும் பெயரைக் கூறவில்லை எனறு ஐயப்படுகிறார். 

ஆனால், பதிப்பாசிரியரே இதன் சரியான வாசகம் -கடல்சூழ் 

இலங்கைக் கயவாகு என்பதுதான் என்று ஒப்புக்கொண்டு 

அப்படியே பதிப்பித்திருக்கிறார். காவல் வேந்தன் ? என்றிருப்பது 

ஏடெழுதுவோரின் கைப்பிழை என்பது தெளிவாகத் தெரிகிறது. 

கயவாகு வேந்தன் ' என்பதுதான் சரியான பாடம் என்பதற்குச் 

சிலப்பதிகாரத்திலேயே அசைக்க முடியாத சான்று இருப்பதை 

ஐயங்கார் அறியவில்லை. சிலப்பதிகாரம் உரைபெறு கட்டுரை, 

* அதுகேட்டுக் கடல்சூழிலங்கைக் கயவாகுவென் பான் ' என்று 

ஐயத்துக்கு இடமில்லாமல் கூறுகிறது. இந்த வாசகத்துக்குப் பாட 

பேதம் இல்லை. எனவே, சிலம்பு வரந்தருகாதை 160-ஆம் அடியில் 

  

  

“1, 2 381, History of the Tamils. P.T, Srinivasa lyengar 1927.

வருகிற * கடல்சூழிலங்கைக் கயவாகு வேந்தனும் ' என்னும் வாசகம் 

சரியான வாசகம் என்பதும் அதில் சிறிதும் ஐயமில்லை என்பதும் 

உறுதியாகின்றது. எனவே, ஐயங்கார் கூறும் ஐயம் ஆதாரமற்ற 

வெற்றுரை என விடுக. தமிழர் சரித்திரம் எழுதின ஐயங்கார் 

அப்புத்தகத்தில் பல தவறான செய்திகளையும் போலி ஆதாரங் 

களையும் கூறியிருப்பது போலவே இந்தப் போலி ஐயத்தையும் கூறி 

வைத்திருக்கிறார். இவரே, சிலம்பு உரைபெறு கட்டுரையில் வரும் 

* அதுகேட்டுக் கடல்குழிலங்கைக் கயவாகு வென்பான் ? என்னும் 

அடியில் வருகிற :கேட்டு என்பதற்கு உண்மைப்பொருள் அறி 

யாமல் எழுதிய தவற்றை முன்னமே காட்டியுள்ளோம். 

இதுகாறும் எடுத்துக்காட்டிய சான்றுகளினாலே, இலங்கைக் 

கஜபாகுவும் சேரன்செங்குட்டுவனும் சமகாலத்தவர் என்பதும், கஜ 

பாகு வேந்தன் செங்குட்டுவன் அமைத்த கண்ணகிக்கோட்டத்துக்கு 

வந்திருந்தான் என்பதும் அவன் தன் நாட்டில் பத்தினித்தெய்வ வழி 

பாட்டை ஏற்படுத்தினான் என்பதும் இவை சரித்திர நிகழ்ச்சிகள் 

என்பதும் அறிகிறோம். 

தக்கண தேசத்து அரசர்கள் 

சேரன் செங்குட்டுவன் காலத்தில் இருந்த தககணதேசத்து 
அரசர்களைப் பற்றிக் கூறுவோம். வடஇந்தியாவுக்கும் தென் இந்தியா 
வுக்கும் இடை௩டுவிலே தக்கணதேசம் இருந்தது. தக்கணதேசத்தை 

அக்காலத்தில் அரசாண்டவர் சதகர்ணி அரசர், சதகர்ணி அரசர் 

களுக்குச் சாதகர்ணி என்றும் சாதவாகனர் என்றும் பெயர்கள் 
உண்டு. சதகர்ணி அரசர்களைத் தமிழர் நூற்றுவர் கன்னர் என்று 
கூறினார்கள். நூற்றுவர் கன்னர் என்று சிலப்பதிகாரம் கூறுவது 

சதகர்ணி அரசர்களையே. 

சதகர்ணி அரசர்களின் தக்கண இராச்சியம் கிழக்கே வங்காளக் 
குடாக்கடல் முதல் மேற்கே அரபிக்கடல் வரையிலும். வடக்கே 
விந்தியமலை முதல் தெற்கே கிருஷ்ணாநதி வரையிலும் பரவியிருந் 

தது. சிலசமயங்களில் சதகர்ணி அரசர்கள் கங்கைக்கரை வரை 
யிலும் அரசாண்டார்கள். அப்பெரிய தக்கண இராச்சியத்துக்குக் 

கிழக்கிலும் மேற்கிலும் இரண்டு தலைககரங்கள் இருந்தன . கிழக்கே 

கிருஷ்ணாஈதிக கரையில் தான்ய கடகம் என்னும் தலைககரம் இருக் 

தது. அது இப்போதுள்ள விஜயவாடாவுக்கு அருகில் இருந்தது. 

மேற்கே கோதாவிரி நதிக்கரையில பிரஷ்டானம் என்னும் பெயருள்ள

தலைநகரம் இருந்தது. அது இப்போது, பைதான் ஈகரம் என்று 
கூறப்படுகிறது. தக்கண இராச்சியத்தின் கிழக்குக் கரையிலும் 
மேற்குக் கரையிலும் துறைமுகப்பட்டினங்கள் இருந்தன . 

தமிழகத்துக்கு வடக்கே வடுககாடும் (கன்னட நாடும் தெலுங்கு 

நாடும். இவை தக்கண இராச்சியத்தில் அடங்கியிருந்தன.) அதற்கு 

வடக்கே ஆரிய காடும் (வடஇந்தியா) இருந்தன. 

தக்கணத்துச் சதகர்ணி அரசர்களுடன் தமிழ்நாட்டு அரசர் 

கள் நட்பு முறையில் இருந்தனர் என்பதற்குச் சான்றுகள் உள்ளன. 

முக்கியமாகச் சேர அரசர்கள் சதகர்ணி (நூற்றுவர்கன்னர்) அரசர் 

களுடன் நெருங்கிய நட்புடையவர்களாக இருந்தார்கள். சதகர்ணி 

அரசர்களுக்கும் தமிழ் அரசர்களின் ௩ட்பு வேண்டியதாக இருந்தது. 

- ஏனென்றால், சதகர்ணி அரசர்களுக்குச் சாகர் என்னும் அரசர்கள் 

பகைவராகத் தோன்றி அடிக்கடி தக்கணத்தின்மேல் படையெடுத்து 

வந்து போராடிக்கொண்டிருந்தார்கள். 

சாகர் என்பவர் இந்தியா தேசத்துக்கு வெளியிலிருந்து வந்தவர். 

அவர்கள் இங்தியாவில் புகுந்து வடமேற்கில் தங்கி ஆட்சி செய் 

தார்கள். வட மதுரையும் தக்ஷசீலமும் அவர்களின் தலைநகரங் 

களாக இருந்தன. அந்தச் சாகர்களில் ஒரு பிரிவினர் தெற்கே 

வந்து கத்தியவார், விந்தியமலைப் பிரதேசங்களைக் கைப்பற்றி அர 

சாண்டார்கள். இவர்கள் சிறுசிறு இராச்சியங்களை அமைத்துக் 

கொண்டு அரசாண்டனர். இருபதுக்கு மேற்பட்ட சிறுசிறு சாக 

மன்னர்கள் இருந்தார்கள். இவர்கள் : சத்ராப்' என்று பெயர் 

பெற்றிருந்தனர். சத்ராப் என்றால் பிரதிநிதி என்பது பொருள். 

இவர்கள் எந்த சக்கரவர்த்திக்குப் பிரதிநிதிகள் என்பது தெரிய 

வில்லை. ஆனால், சத்ராப் என்னும் பெயருடன் அரசாண்டார்கள் 

என்று இந்திய வரலாறு கூறுகிறது. 

விந்தியமலைப்பிரதேசங்களில் தங்கி அரசாண்ட சாக சத்ராப் 

களுக்கு யவனர் என்ற பெயரும் உண்டு. ஆனால், இவர்கள் 

கிரேக்கரும் ரோமரும் ஆகிய யவனர் அல்லர். எக்காரணத் 

தினாலோ சாகசத்ராப்புகளுக்கு யவனர் என்னும் பெயரும் வழங்கி 

வந்தது. இந்தச் சத்ராப்களுக்கு மேற்குச் சத்ராப்புகள் என்று: 

இந்திய சரித்திரத்தில் பெயர் கூறப்படுகிறது. 

தக்ஷண இராச்சியத்துக்கு வடக்கே விந்தியமலைப்பிரதேசத்தை 

யரசாண்ட சாகசத்ராப்புகள், சதகர்ணி யரசர்களின் இராச்சியத்தின் 

- மேற்குப் பக்கங்களில் படையெடுத்துவந்து போர்செய்து நாடுகளைப் 

12

பிடித்துக்கொண்டார்கள். ஆகவே, அவர்களுடன் சதகர்ணி அரசர் 

கள் அடிக்கடி. போர் செய்யவேண்டியதாயிற்று. சதகர்ணி அரசர் 
களின் மேற்குக் கரைத் துறைமுகப் பட்டினங்களுடன் அக்காலத்தில் 
கிரேக்கர் ரோமர் அராபியர் முதலிய மேற்கு நாட்டினர் கப்பல்களில் 
வந்து வாணிகம் செய்துகொண்டிருந்தார்கள். ஆகவே அந்தப் 
பட்டினங்கள் பொருள் வளம் செழித்தவைகளாக இருந்தன. அதனால், 

அந்தக் கடற்கரைப் பட்டினங்களைச் சாகசத்ராப்பர்கள் கைப்பற்றிக் 
கொண்டார்கள். மாளவ நாட்டையும் பிடித்துக்கொண்டார்கள். 
அப்பட்டினங்களை மீட்டுக்கொள்ளச் சதகர்ணியரசர்கள் போரிட்டார் 

கள். இவ்வாறு சாகசத்ராப்-சதகர்ணி போர்கள் அடிக்கடி நிகழ்ந்து 
கொண்டிருந்தன. மேற்கு சத்ராப் அரசர்களின் முழு வரலாறும் 

சதர்கணி யரசர்களின் முழு வரலாறும் தொடர்ச்சியாகக் கிடைக்க 
வில்லை. 

ஈமது ஆராய்ச்சிக்குரிய கி. பி. 2-ஆம் நூற்றாண்டில் நாக 
பாணன் என்னும் சத்ராப் அரசன் இருந்தான். அவன் ஏறத்தாழ கி.பி, 

| 19 முதல் 1 25 வரையில் அரசாண்டான் . அவன் சதகர்ணியரசரின் 
மகாராஷ்டிர நாட்டை வென்றான். அக்காலத்தில் இருந்த சதகர்ணி 
யரசன் கெளதமி புத்திர சதகர்ணி என்பவன். அவனுக்கு விலி 
வாயகூர (1 என்னும் பெயரும் உண்டு. அவன் ஏறத்தாழ கி. பி. 
113 முதல் 131 வரையில் அரசாண்டான். கி.பி, 1 25-இல், 
கெளதமிபுத்திர சதகர்ணி நாகபாணனுடன் போர் செய்து அவன் 
கைப்பற்றியிருந்த நாடுகளை மீட்டுக்கொண்டான். அப்போரில் நாக 
பாணன் இறந்துபோனான். கெளதமபுத்திர சதகர்ணி தன் நாடுகளை 
மீட்டுக்கொண்டது அல்லாமல் குஜராத்து, இராஜபுதனம் முதலிய 
நாடுகளையும் கைப்பற்றினான். இவனுடைய தாயார் பெயர் கெளதமீ 
பலஸ்ரீ என்பது. அவர் எழுதியுள்ள சாசனத்தில், இவன் சாகர், 
யவனர் முதலியவர்களையும் வென்றான் என்றும் அபராந்தம் (வட 
கொங்கணம்) செளராஷடிரம் (கத்தியவார்) ஆகர அவந்தி 
(கிழக்கு மேற்கு மாளவம்) முதலிய நாடுகளை அரசாண்டான் என்றும் 
கூறப்படுகிறான. (இமயவரம்பன் நெடுஞ்சேரலாதன் யவனரை 
வென்று அவரைப் பின்கட்டாகக் கட்டிக்கொண்டு வந்தான் என்று 
கூறப்படுகிறது போலவே கெளதமிபுத்திர சதகாணியும் யவனரை 
வென்றான் என்று கூறப்படுவது இங்குக் கருதத்தக்கது.) 

நாகபாணனுக்குப் பிறகு கஷ்டனன் என்னும் சாகசத்ராப் அரசன் 
அரசனானான். டாலமி என்னும் யவன ஆசிரியர் தாம் கி. பி, 
140-இல் எழுதிய பூகோள நூலில் கஷ்டனனை தியஸ்தெனஸ் 
(Tiastenes) எனறும் அவனுடைய தலைஈகாம் ஊஸெனி என்றும்

கூறுகிறார். ஊஸெனி .என்று இவர் கூறுவது உஜ்ஜைனி நகரத்தை. 
உஜ்ஜைனியைத் தமிழர் உஞ்சை என்பர், கஷ்டனன் தன் காலத் 
தில் இருந்த சதகர்ணி யரசனுடன் போர் செய்து அவனிடமிருந்து 
நருமதை யாற்றுக்கு வடக்கே இருந்த நாடுகளை மீட்டுக்கொண்டான். 

கஷ்டனனுடைய பேரன் சரித்திரப்புகழ்பெற்ற ருத்திரதாமன் 
என்பவன். இவன் மகாஷத்ரபன் என்னும் சிறப்புப் பெயர் உடையவன் . 
இவன் காலத்திலிருந்த சதகர்ணியரசன் புலிமாயி என்பவன். புலி 
மாயியைப் புலுமாயி என்றுங் கூறுவர். இவனுடைய முழுப்பெயர் 
வாசிஷ்ட புத்திர புலிமாயி என்பது. இவன் கி. பி. 138-இல் அரச 

னானான் என்பர். இவன் ருத்திரத்தாமனுடைய மகளை மணஞ் 
செய்திருந்தான். இவ்வளவு நெருங்கிய உறவு இருந்தும் புலிமாயியும் 
ருத்திரதாமனும் இரண்டுமுறை போர்செய்தார்கள். இரண்டு போரி 
லும் புலிமாயி தோல்வியடைந்தான். தோல்வியடைந்து தன் இராச் 
சியத்தின் மேற்குப் பகுதி நாடுகளை இழந்துவிட்டான். 

ருத்திரதாமனுக்குப் பிறகு அவன் மகனான தாமஜத ஸ்ரீ என்பவன் 
அரசனானான். இவனும் மகாஷத்ரபன் என்னும் சிறப்புப்பெயர் 

பெற்றிருந்தான். இவனுக்குப் பிறகு இவன் தம்பிக்கும் இவன் மகனுக் 
கும் ஆட்சி உரிமை பற்றி உள்நாட்டுப்போர் நடந்தது. அப்போரின் 

காரணமாக அவர்கள் பலம் குறைந்தது. அப்போது சதகர்ணி யரசன் 

அவர்கள்மேல் படையெடுத்துச் சென்று அவர்களின் காடுகள் 

சிலவற்றைப் பிடித்துக்கொண்டான். 

இவ்வாறு கி. பி. 2-ஆம் நூற்றாண்டில் சாகசத்ரப-சதகர்ணி 

போர்கள் ௩டந்துகொண்டிருந்தன. இந்தப்போர்கள் சிலவற்றில் 
சேர அரசர்கள் சதகர்ணியரசர்களுடன் சேர்ந்து சாக அரசர்களுடன் 

போர் செய்தார்கள். சேரன்செங்குட்டுவனுடைய தந்தையான 

இமயவரம்பன் நெடுஞ்சேரலாதன் யவனர்களுடன் போர்செய்து, 

: நயனில் வன்சொல் யவனர்ப் பிணித்து, நெய்தலைப் பெய்து கைபிற் 
கொளீஇ கொண்டுவந்தான் என்று 2-ஆம் பத்துப்பதிகம் கூறுவது 
இந்தச் சாகயவனர்களைத்தான். சில சரித்திரக்காரர் நெடுச்சேர 

லாதன் வென்ற யவனர் சேரநாட்டுக் கரையில் குடியேறியிருந்த 

யவன வணிகரை என்று கூறுவது தவறு. ஏனென்றால், (கடவுட் 

பெயரிய கான ' த்தில் இவன் போர்செய்து யவனரை வென்றான் 

என்று ஒன்பதாம் பத்து (8: 2) கூறுகிறது. கடவுட்பெயரிய கானம் 
என்பது விந்தாடவியை என்று பழைய உரையாசிரியர் கூறுகிறார். 

விந்தாடவி என்பது விந்தியமலைக்காடுகள். அதற்குத் தண்டகாரணி 

யம் என்றும் பெயர் வழங்கிவந்தது. அந்தப்பகுதியை அந்தக்

காலத்தில் சாகசத்ராப்பர்கள் ஆட்சி செய்திருந்தார்கள். அவர்களைத் 

தான் நெடுஞ்சேரலாதன் வென்றிருக்கக்கூடும். 

இமயவரம்பன் நெடுஞ்சேரலாதனின் மக்களில் ஒருவனும் நார் 

முடிச்சேரலுக்கும் சேரன் செங்குட்டுவனுக்கும் தம்பியும் ஆகிய ஆடு 

கோட்பாட்டுச் சேரலாதன் தண்டாரணியத்தில் (விந்தியமலைப் பிர 

தேசத்தில்) போய் ஆடுமாடுகளைக் கவர்ந்துகொண்டு வந்தான். 

 தண்டாரணியத்துக் கோட்பட்ட வருடையயைத், தொண்டியுட்டந்து 

கொடுப்பித்து £ என்று 6-ஆம் பத்துப்பதிகம் கூறுகிறது. அதன் 

பழைய உரை, : தண்டாரணியமென்றது ஆரிய நாட்டிலே உள்ள 

தோர் நாடு' என்று கூறுகிறது. தண்டாரணியம் என்பதும் தண்ட 

காரணியம் என்பதும் ஒன்றே. அதாவது விந்தியமலைப்பிரதேசம். 

தண்டகா ரணியமாகிய விந்தியமலைப் பிரதேசத்தை யரசாண்ட 

சாகசத்ராப் அரசர்களின் ஆனிரைகளை ஆடுகோட்பாட்டுச் சேர 

லாதன் கவர்ந்துகொண்டு வந்தான்போலும். இவன் சதகர்ணியர 

சர்களுககு உதவியாகச் சாகசத்ராப்புகளுடன் போர்செய்த காலத் 

தில் இது நிகழ்ஈதிருக்கக்கூடும். பகையரசர்களுடைய காடுகளில் 

புகுக்து பகையரசரின் ஆனிரைகளைக் கவர்ந்துகொள்வது ௮௧ 

காலத்து வழக்கம். அந்த வழக்கப்படி இச்சேரன் தண்டகாரணியத் 

திலிருந்து ஆனிரைகளைக் கவர்ந்துகொண்டு வந்தான்போலும். 

சேரன் செங்குட்டுவன் ' என்னும் நூலை எழுதிய திரு. மு. இராக 

வையங்கார் அவர்கள் இதுபற்றி இவ்வாறு எழுதியுள்ளார்: : இவன து 

(ஆடுகோட்பாட்டுச் சேரலாதனது) வீரச் செயல்களிலே தண்டா 
ரணியத்துள்ளவரால் கவரப்பட்ட ஆட்டு நிரைகளை மீட்டுத்தொண்டி. 
யிற் கொணர்ந்து சேர்ப்பித்ததே சிறப்புடையது ' என்று எழுதி 

யுள்ளார். இது ஏற்கத்தககது அன்று. இவர் கூறுவதுபோலே, 

தண்டாரணியத்து அரசர் சேரநாட்டுக்கு வந்து ஆடுமாடுகளைக 

கொண்டுபோக, அவற்றை இவன் சென்று மீட்டுக்கொண்டு வர 

வில்லை. ஆடுகோட்பாட்டுச் சேரலாதன், தண்டகாரணிய அரசர் 

களின் ஆடுமாடுகளைத்தான் கொண்டு வந்தான் என்று 6-ஆம் 

பத்துப்பதிகம் கூறுகிறது. 

எனவே, தக்காணத்துச் சதகாணி யரசர்களுக்கும் சேரமன்னர் 
களுக்கும் நெருங்கிய ௩ட்புறவு இருந்ததென்பதும் சதகர்ணியரசர் சார் 

பாகச் சேர அரசரும் சாகசத்ராப் அரசராகிய யவன அரசருடன் போர் 
செய்திருக்கின்றனர் என்பதும் அறிகிறோம். மேலும, சேரன் செங் 
குட்டுவனும் சதகாணி (நூற்றுவர்கன்னர்) அரசரும் நட்பாக இருந்த 
னர் என்றும், அவன் இமயமலைக்குச் சென்றபோது சதகர்ணியரசர்

கங்கையாற்றில் படகுப்பாலம் அமைத்துக் கொடுத்தனர் என்பதும் 
சிலப்பதிகாரத்தினால் அறியப்படுகின்றன. கரிகாற்சோழன் வடகாட் 
டுக்கு யாத்திரை சென்றபோது, அவனுக்குத் தோரணவாயிலைக் 

கொடுத்த அரசன் அவனுக்கு ஈண்பனான சதகர்ணி அரசனாக 
இருக்கவேண்டும். 

அவந்தி வேக்கன் உவந்தனன் கொடுத்த 

கிவந்தோங்கு மரபில் தோரண வாயிலும் ' 

என்று சிலம்பு இந்திரவிழவூரெடுத்த காதை (103-104) கூறு 
கிறது. இதற்கு உரை எழுதிய அடியார்க்கு நல்லார், * அவந்தி- 
உஞ்சை: என்று உரை எழுதுகிறார். உஞ்சை என்பது உச்சயினி 

நகரத்தின் தமிழ்ப் பெயர். பெரிபிளஸ் என்னும் யவன ஆசிரியர் 

தாம் கி.பி. 140-இல் எழுதிய நூலில், கியஸ்தெனஸ் என்னும் 

சத்ராப் அரசனின் தலைநகரம் ஊஸெனி என்று எழுதியிருப்பதை 

முன்னமே கூறினோம். தியஸ்தெனஸ் என்பது கஷ்டனன் என்னும் 

சாக அரசன் பெயர் என்பதும் ஊஸெனி என்பது உச்சயினி (உஞ்சை) 

நகரம் என்பதும் முன்னமே விளக்கப்பட்டன. கரிகாற் சோழனுக்குத் 

தோரணவாயிலைக் கொடுத்தவன் சதகர்ணி என்னும் அரசன் என்பது 

தெரிகின்றது. ஏனென்றால், : அவந்தி வேஈதன் உவந்தனன் 

கொடுத்த ' என்பதற்கு அரும்பத வுரையாசிரியர் * உவந்தனன் 

கொடுத்த--மித்திரனாயக் கொடுத்த' என்று உரை எழுதுகிறுர். 
எனவே, கரிகாற்சோழனுடன் நட்புக்கொண்டிருநங்த சதகர்ணி 

அப்போது அவந்திராட்டை யரசாண்டிருக்க வேண்டும். 

கி. பி, 2-ஆம் நூற்றாண்டில் தக்கண தேசத்துக்கு வடக்கே 

இருந்த ஆரியநாட்டில் சிற்றரசர்கள் சிறுசிறு இராச்சியங்களை 

ஆண்டுவந்தார்கள். பேரரசர்கள் இருக்கவில்லை. இந்திய வர 

லாற்றில் அக்காலம் இருண்டகாலம் என்று சரித்திரம் கூறுகிறது. 

இமய வரம்பன்--வான வரம்பன் 

இவை சேர மன்னர்களின் சிறப்புப் பெயர்கள். சேரநாட்டு 

அரசர்கள் இமயவரம்பன் வானவரம்பன் என்னுஞ் சிறப்புப் பெயர் 
களைப் பெற்றிருந்ததைச் சங்கநூல்களிலிருந்து அறிகிறோம். 

மாமூலனார் என்னும் புலவர் ஒரு வானவரம்பனைக குறிப்பிடுகிறார். 

(அகம், 359 : 6). வெள்ளி வீதியா எனனும் புலவா ஒரு வான 
வரம்பனைக் கூறுகிறார். (அகம். 45 : 73) நக்கீரர் என்னும் புலவர் 
au வான வரம்பனைக கூறுகிறார். (அகம் 389 : 16.) வானவன்,

வானவர் என்பது சேர அரச குலத்தைச் சேர்ந்த எல்லோருககும 

உரிய பொதுப்பெயர். வானவன் வேறு வானவரம்பன் என்பது வேறு. 

இமயவரம்பன் வானவரம்பன் என்னும் பெயர்கள் சேர அரசர் 

களுக்கு மாறி மாறி வழங்கப்பட்டுள்ளன. குடக்கோ நெடுஞ்சேர 

லாதன் இமயவரம்பன் என்று கூறப்படுகிறான். (பதிற்று. 2-ஆம் 

பத்து, பதிகம் அவனுடைய மூத்த மகனான களங்காய்க்கண்ணி 

நார்முடிச் சேரல் வானவரம்பன் என்று கூறப்படுகிரான். (4-ஆம் 

பத்து 8 ; 12.) நார்முடிச் சேரலின் தம்பியாகிய சேரன் செங்குட்டு 

வன் இமயவாம்பன் என்று கூறப்பட்டுள்ளான். (சிலம்பு 26 : 23., 

30 : 161.) இவர்களின் தம்பியாகிய ஆடுகோட்பாட்டுச் சேரலாதன் 

வானவரம்பன் என்று கூறப்பட்டான். (6-ஆம் பத்து. 8: 18.) 

சேர அரசர் பரம்பரையில் மூத்த குடியில் வந்த அரசர் மட்டும் 

இப்பெயர்களைச் சூட்டிக்கொண்டனர். இளைய குடிமரபில் வந்த 

அரசர்கள் இப்பெயர்களைச் சூட்டிக்கொள்ளவில்லை என்பது தெரி 
கின்றது. 

உதியஞ் சேரல் 

(வானவரம்பன் ) 

. | 

குடக்கோ நெடுஞ்சேரலாதன், 

(இமயவரம்பன்) 

களங்காய்க்கண்ணி நார்முடிச்சேரல் 

(வானவரம்பன் ) 

கடல்பிறக்கோட்டிய 

சேரன் செங்குட்டுவன். 

(இமயவரம்பன்) 

ஆடுகோட்பாட்டுச் சேரலாதன். 

(வானவரம்பன் ) 

இச்சிறப்புப் பெயர்களைச் சேர அரசர் மட்டுமே சூட்டிக்கொண் 
டார்கள். ஏனைய சோழ, பாண்டிய மன்னர்கள் இப் பெயர்களைச் சூட்டிக்கொள்ளவில்லை. இமயவரம்பன் என்றால் இமயமலையை 
எல்லையாக வுடையவன் என்றும் வானவரம்பன் என்றால் வானத்தை 
எல்லையாகவுடையவன் என்றும் பொருள் கூறப்படுகிறது. 
மேலோட்டமாகப் பார்ககும்போது இப்பொருள்கள் சரியானவை என்று தோன்றுகின்றன. ஆனால், சிந்தித்து ஆராய்ந்து பார்க்கும் 
போது இப்பொருள்கள் தவறானவை என்று தெரிகின்றன.

இமயவரம்பன், இமயமலையைத் தன்னுடைய இராச்சியத்திற்கு 

எல்லையாகவுடையவன் என்று பொருள் கொண்டால், மற்ற மூன்று 

திசைகளின் எல்லை என்ன என்னுங் கேள்வி எழுகின்றது. ஒரு 
நாட்டுக்கு எல்லை கூறும்போது அதன் நான்கு திசைகளுக்கும் எல்லை 
கூறவேண்டுமல்லவா ? வடக்கு எல்லையாக இமயமலையை மட்டுங் 
கூறினால் போதுமா? இமயமலையை வட. எல்லையாகவுடையவன் 

மற்ற மூன்று திசைகளிலும் கடலை எல்லையாகக் கொண்டிருந்தான் 
என்று கொள்ளவேண்டும். அப்படியானால், வடக்கே இமயத்தையும் 
மற்றக் கிழக்கு மேற்குத் தெற்குத் திசைகளில் கடல்களையும் எல்லை 
யாகவுடைய அரசன் பாரத நாட்டின் சக்கரவர்த்தியாக அல்லவா 

இருக்கவேண்டும் ! சேரநாட்டுச் சேரமன்னர்களில் ஒருவரேனும் 
இந்தியா தேசத்தின் சக்கரவர்த்தியாக இருந்து இமயம் முதல் குமரி 

வரையில் ஆட்சி செய்ததாகச் சரித்திரத்தில் காணப்படவில்லை. 

ஆகவே 1500 மைல் நீளமுள்ள இமயமலையை வட எல்லையாகக் 

கொண்டிருந்தபடியால் சேரன் இமயவரம்பன் என்று பெயர் பெற்றான் 

என்று கூறுவது பொருந்தாது. அது பொருளற்ற வெற்றுரையாகும். 

சேர மன்னர் தங்கசூடைய அடையாளமாகிய வில்லின் 

உருவத்தை இமயமலைப்பாறையில் செதுக்கி வைத்தபடியால் அவர் 

களுக்கு இமயவாம்பர் என்னும் பெயர் ஏற்பட்டதென்று சிலர் சொல் 

லக்கூடும். இக் கருத்தும் ஏற்கத்தக்கதன்று. ஏனென்றால், இம௰ய 

மலைப் பாறையில் சேர அரசர்கள் மட்டும் தங்கள் அடையாளத்தைப் 

பொறித்து வைக்கவில்லை. ஏனைய சோழ பாண்டியர்களும் தங்கள் 

அடையாளமாகிய புலி, கயல்களின் உருவங்களைப் பொறித்துவைத் 

துள்ளனர் என்று சங்கநூல்கள் கூறுகின்றன. 

செருவெல் காதலில் திருமா வளவன் 

இமையவர் உறையும் சிமையப் Di & BUG 

கொடுவரி ஒற்றிக் கொள்கையிற் பெயர்வோற்கு ' 
(சிலம்பு, 5 : 99-98,) 

.பொன்னிம௰க் கோட்டுப் புலிபொறித்து மண்ணாண்டான் 

மன்னன் வளவன் மதிற்புகார் வாழ்வேந்தன் | 

(சிலம்பு: ஆய்ச்சியர் குரவை : உள்வரிவாழ்த்து, 2) 

( வடவரைமேல் வாள்வேங்கை ஒற்றினன் யார் அம்மானை 

(சிலம்பு-வாழ்த்துக்காதை-அம்மானை வரி, 2.)

* கயலெழுதிய இம௰ய கெற்றியின் 

அயலெழுதிய புலியும் வில்லும் ' (சிலம்பு, 17 : 1-2) 

எனவவ, சேர அரசர் இமயமலையில் தங்கள் அடையாளமாகிய 

வில்லைப் பொறித்தபடியால் இமயவரம்பர் என்று சிறப்புப்பெயர் 

பெற்றனர் என்று கூறுவது பொருந்தாது, அக்காரணம் பற்றியே 

ஏனைய சோழ பாண்டியருக்கும் இமயவரம்பன் என்னும் பெயர் 

பொருந்துமாகையினால். ஆனால். சோழ பாண்டிய அரசர்கள், இமய 

வரம்பன் என்னும் சிறப்புப் பெயரைச் சூட்டிக்கொண்டதே யில்லை. 

சேர காட்டு அரசர் மட்டுந்தான் இமயவரம்பன் என்னுஞ் சிறப்புப் 

பெயரைச் சூட்டிக்கொண்டனர். ஆகவே, இமயவரம்பன் என்னும் 

பெயர் சேரமன்னருக்கேயுரிய தனிச் சிறப்புப் பெயராகத் தெரி 

கின்றது. ஆனால், அப்பெயரின் காரணம் தெரியவில்லை. 

இமயவரம்பன் என்பதற்கு, இமயமலையை எல்லையாக உடைய 

வன் என்னும் பொருள் ஏற்கத்தக்கது அன்று ; அதற்கு வேறு 
ஏதோ பொருள் இருக்கவேண்டும். 

அதுபோலவே, வானவரம்பன் என்றால் வானத்தை எல்லையாக 

வுடையவன் என்னும் பொருளும் பொருந்தாது, நிலத்துக்கு எல்லை 

கூறும்போது நிலத்தில் உள்ள பொருள்களையே எல்லையாகக் கூற 

வேண்டும். நிலவுலகத்துக்கு அப்பாற்பட்ட வானத்தை எல்லையாகக் 

கூறுவது பைத்தியக்காரர் கூற்றாகும். ஆகவே வானவரம்பன் 

என்றால், வானத்தை எல்லையாகவுடையவன் என்று பொருள் கூறு 

வது பொருந்தாது. அது ஏற்கத்தக்கது அன்று. வானவரம்பன் 

என்பதற்கு வேறு பொருள் இருக்கவேண்டும். 

[தமிழ் மரபை யறியாத இக் காலத்து மலையாளிகள் சிலர் வான 
வரம்பன் இமயவரம்பன் என்னும் பெயர்களை வான (பாண)வர்மன், 
இமயவர்மன் என்று கூற முற்பட்டுள்ளனர். வர்மன் என்னும் பெய 

ரைப் பிற்காலத்தில் அரசர்கள் தங்கள் பெயருடன் அமைத்துக் 

கொண்டது உண்மையே. உதாரணமாக மகேந்திரவர்மன், நரசிம்ம 

வர்மன், நந்திவர்மன், மார்த்தாண்ட வர்மன் முதலியன. ஆனால், 
சங்ககாலத்தில், தமிழரசர்கள் வர்மன் என்னும் பெயரைச் சூட்டிக் 

கொள்ளவில்லை. இந்தச் சரித்திர உண்மையை யறியாத சிலர் 

இமயவர்மன், வான (பாண। வர்மன் என்று திரித்துக்கூறுவது 

தவருனது. |

இமயவரம்பன் வானவரம்பன் என்னுஞ் சொற்களின் உண்மை 

யான உருவம் இமையவரன்பன், வானவரன்பன் என்றிருக்க 
வேண்டும் என்று தோன்றுகிறது. (இமையவர் -- அன்பன் - இமைய 
வரன்பன், வானவர் -- அன்பன் -வானவரன்பன்.) இம௰யவர் என்றால் 

தேவர். வானவர் என்றாலும் தேவர் என்பது பொருள். இமைய 

வரன்பன் வானவரன்பன் என்னுஞ் சொற்கள் பிற்காலத்தில் ஏடெழுது 

வோரின் கைப்பிழையால் இமயவரம்பன் வானவரம்பன் என்று 

மருவிவிட்டன என்று கருதலாம். வானவர் அல்லது இமையவர் 

ஆகிய தேவர்களுக்குப் பிரியமாவன் என்னும் பொருளில் இப்பெயர் 

கள் சேரமன்னருக்கு வழங்கப்பட்டுப் பிற்காலத்தில் பூதேவராகிய 

பிராமணருக்கு அன்பன் என்னும் பொருளில் வழங்கப்பட்டது. தேவர் 

என்னும் பொருள் உள்ள இமையவர், வானவர் என்னுஞ் சொற்கள் 

பிற்காலத்தில் பிராமணர் என்னும் பொருளில் வழங்கப்பட்டன. 

பிராமணர் தங்களைப் பூதேவர் என்று கூறிக்கொண்டனர். * பொய்யக 

மில்லாப் பூசுரர் வாழும் புறவம்மே ' என்றும், ' பூவால்நீரால் பூசுரர் 
போற்றும் புத்தூரே ' என்றும் ' கரைத்தேவர் பணிசண்பை தமிழ்க் 
காழி : என்றும் பிற்காலத்துத் திருஞான சம்பந்தர் தமது தேவாரத்தில் 

கூறியிருப்பது காண்க. மற்றத் தமிழ் வேந்தர்களைவிட சேரநாட்டு 

மன்னர்கள் பிராமணர்களை அதிகமாகப்போற்றி அவர்களுக்குத்தான 

தருமங்களை அதிகமாகச் செய்திருப்பதைச் சங்க நூல்களில் நன்கு 

காணலாம். 

பிராமணரிடம் அதிக அன்புஸ்ளவராக இருந்தது பற்றியே 
சேரமன்னர் இமையவரன்பர், வானவரன்பர் என்று பெயர் 

பெற்றிருக்கக்கூடும் என்பதற்குச் சான்றும் இருக்கிறது. பதிற்றுப் 

பத்து ஆறாம்பத்தின் பதிகத்தில் இதற்குச் சான்று காணப்படுகிறது. 

ஆடுகோட்பாட்டுச் சேரலாதன் வானவரம்பன் என்று சிறப்புப்பெயர் 

பெற்றிருந்தான் என்றும், அவன் பார்ப்பார்க்குக் கபிலைப்பசுக்களை த 
தானங்கொடுத்துக் குடகாட்டிலே ஒரூரையும் பிரமதேயமாகத் தானஞ் 

செய்தான் என்றும், இவ்வாறு செய்தபடியினாலே அவன் தனக்குள்ள 

வானவரம்பன் என்னும் பெயரை விளங்கச் செய்தான் என்றும் அது 

கூறுகின்றது. 

 பார்ப்பார்க்குக் 

க.பிலையொடு குடகாட்டு ஓரூர் ஈத்து 
வான வரம்பனெனப் பெயரினிது விளக்கி 

என்பது 6-ஆம் பத்துப் பதிகம், 
13

பிராமணர்களுக்குத் தான தருமஞ் செய்தபடியினாலே அவன், 
வானவரம்பன் என்னும் தன் பெயரை விளங்கச்செய்தான் என்று 

இச்செய்யுள் திட்டமாகக் கூறுகிறது. 

இச் செய்யுளில் (வானவரன்பன்' என்றிருக்க வேண்டிய சொல் 
வானவரம்பன் ” என்று தவறாக இருப்பது காண்க. பிராமணருக் 

குக கபிலைப்பசுக்களையும் ஊரையும் தானஞ் செய்ததால் வானவரன் 
பன் [(பூ) தேவர்களின் அன்பன் ] என்னும் பெயர் பொருந்து மல்லா 
மல், வானத்தை எல்லையாகயுடையன என்னும் பொருளுள்ள வான 

வரம்பன் என்பது பொருந்தாதன்றோ ? எனவே, இச் செய்யுளின் 
கருத்தையும் பொருளையும் கோககும்ோது இதில் உள்ள ' வானவரம் 
பன் ' என்பது பொருந்தாது என்பதும் ' வானவரன்பன் ' என்பதே 

பொருந்தும் என்பதும் தெரிகின்றது. ஆகவே வானவரம்பன் ? 
என்பது பிழையான பாடம் ஆகும். மேலே காட்டிய சான்றினால் 
கடைச்சங்க காலத்தின் இறுதியிலே; அதாவது கி. பி. முதல் இரண் 
டாவது நூற்றாண்டுகளிலே பிராமணரின் அன்பன் என்னும் 

பொருளில் வானவரன்பன், இம௰யவரன்பன் என்னும் பெயர்கள் சேர 

அரசர்களுக்கு வழங்கப்பட்டதைக் கண்டோம். ஆனால், இச்சொற் 
கள் இப்பொருளைப் பெறுவதற்கு முன்பு கி. மு. முதலாவது இரண்டா 
வது நூற்றாண்டுகளிலே வேறு பொருளுள்ளனவாக இருந்தன 
என்றும் கூறினோம். அந்த வேறு பொருள் யாது என்பதைக் 
காண்போம். 

கி. மு. மூன்றாம் நூற்றாண்டிலே தமிழிந்தியாவைத் தவிர ஏனைய 
இந்தியா தேசம் முழுவதையும் அரசாண்ட அசோக சக்கரவர்த்தி 
 தேவனாம்பிய ' (தேவனாம் பிரிய) என்னும் சிறப்புப் பெயர் பெற்றிருந் 
தார் என்பது சரித்திரம் அறிந்தவர்கள் நன்கறிவார்கள். தேவனாம் 
பிய என்னும் பாலிமொழிச் சொல் சம்ஸ்கிருத மொழியில் ் தேவனாம் 
பிரிய ! என்றாகும். தேவனாம் பிரியன் என்றால் தேவர்களுக்குப் 
பிரியமானவன் என்பது பொருள். அசோக சக்கரவர்த்தியின் 
சாசனங்களிலே தேவனாம்பிய என்னும் பெயர் அவருக்கு வழக்கப் 
பட்டிருப்பதைக் காண்கிறோம். இலங்கையில் வழங்குகின்ற மகாவம் 
சம் என்னும் நூலிலும் அசோக சக்கரவர்த்தி * தேவனாம்பிய ” என்று 
கூறப்பட்டிருக்கிறார். அசோக சக்கரவர்த்தி, பெளத்த பிக்குகளை 
தமிழகம் இலங்கை முதலிய தேசங்களிலே அனுப்பிப் பெளத்த 
மதத்தைப் பரவச்செய்தார் என்பது சரித்திர உண்மை, அசோக 
சக்கரவர்த்தியின் பாறைக்கற் சாசனங்களில் இரண்டாவதும் பதின் 
epsor(Mmougid (Inscriptions of Asoka, Rock Edlets IJ and XIIf)

இச் செய்தியைத் தெளிவாகச் சந்தேகம் இல்லாமல் கூறுகின்றன . 
இந்தச் சாசனங்களில் தேவனாம்பிரியராகி) அசோக சக்கரவர்த்தி, 
சேர அரசர்களைக் கேரள புத்த (கேரள புத்திரர்) என்று கூறுகிறார். 

அசோக சக்கரவர்த்தி காலத்தில் இலங்கையை யரசாண்ட 

அரசன் திஸ்ஸன் என்பவன். இவன் அசோகருடன் நட்பு உடைய 

வன். இவன் அசோகரைப்போலவே தானும் * தேவனாம்பிய' (தேவ 

னாம் பிரியன்) என்று பெயர் சூட்டிக்கொண்டான். அவனுக்குப் 

பிறகு வந்த சில இலங்கையரசர்களும் தங்கள்பெயருடன் தேவனாம் 

பிய என்னும் சிறப்புப்பெயரைச் சூட்டிக்கொண்டனர். அசோக 

சக்கரவர்த்தி காலத்தில் இந்தச் சேர வேந்தர்களும் அவருடன் ஈட்புக் 

கொண்டிருந்தார்கள் என்பது, அசோக சாசனங்கள் அவர்களைக் 

கேரள புத்திரன் ' என்று கூறுவதிலிருந்து அறியலாம். அசோக 

சக்கரவர்த்தியுடன் நட்புமுறையில் இருந்த சேரமன்னர்கள் அவரைப் 

போலவே தங்களையும் * தேவனாம் பிரியா ' என்று கூறிக்கொள்ள 

விரும்பி, அப்பெயரைத் தமிழாக்கி இமயவரன்பன், வானவரன்பன் 

(-தேவனாம்பிரியன்) என்று வைத்துக்கொண்டார்கள் போலும். 

(சோழபாண்டியர் இப்பெயரைச் சூட்டிக்கொள்ளவில்லை). 

கி. மு. மூன்றாம் நூற்றாண்டில் அசோகச் சக்ரவர்த்தி காலத் 

தில் சேர அரசர் தங்களுக்குச் சிறப்புப் பெயராகச் சூட்டிக்கொண்ட 

வானவர் அன்பன், இமயவர் அன்பன் என்னும் பெயர்கள், இரண்டு 

மூன்று நூற்றாண்டுகளுக்குப் பிறகு (கடைச்சங்ககாலத்தின் இறுதி 

யில்) அவறறின் உண்மையான பொருள் மறக்கப்பட்டு, பிராமண 

ரின் அன்பன் என்னும் பொருளில் வழங்கப்பட்டன என்று 

தோன்றுகிறது. இதற்குச்சான்று, மேலே காட்டப்பட்டது. அதாவது 

2 பார்ப்பார்க்குக் கமிலையொடு குடநாட்டு ஓரூர் ஈத்து, வானவரம் 

பன் எனப் பெயரினிது விளக்கி என்னும் பதிக (6-ஆம்பத்து) 

அடிகளினால் விளங்குகின்றது. 

பிற்காலத்தில் இச்சொற்கள் ஏடெழுதுவோரின் கைப்பிழையால் 

வானவரம்பன், இமயவரம்பன் என்று தவராக எழுதப்பட்டு, அதற்கு 

வானத்தை எல்லையாகவுடையவன் இமயமலையை எல்லையாகவுடை 

யவன் என்று பொருள் கூறப்பட்டது. 

சேர அரசர் * இமயவரம்பன் ' என்னும் சிறப்புப்பெயரைச் 

சூட்டிக்கொண்டதை அறிந்தோம். திரு. 1. 1. சீனிவாச ஐயங்கார், 

புலவர்கள் : இமயவரம்பன் ' (இமயமலையை எல்லையாகவுடையவன் ) 

என்று கற்பித்துத் தாங்களாகவே கெடுஞ்சேரலாதனுககும் செங்குட்டு 

வனுக்கும் இப்பெயரைச் சூட்டினார்கள் என்று புலவர்களின்மேல் பழி

Cur@Aagit. (History of the Tamils.—P. 503.—P. T. Srinivasa- 

1 ரம, 1929.) இது சிறிதும் பொருந்தாது. இப்பெயர்கள் புலவர் 

களால் தங்கள் விருப்பப்படி சூட்டியவையல்ல. சேர அரசர்களே 

தங்களுக்குப் பரம்பரைப் பெயராகச் சூட்டிக்கொண்ட பெயர்கள் 

என்பதை மேலே விளக்கினோம். 

இரு பெருங் காவியங்கள் 

சேரன் செங்குட்டுவனின் இறுதிக்காலத்தில் (கி. பி 2-ஆம் 

நூற்றாண்டின் கடைசியில்) சிலப்பதிகாரம், மணிமேகலை என்னும் 

இரண்டு சிறந்த காவியங்கள் முறையே இளங்கோ அடி.களாலும் 

மதுரைக் கூலவாணிகன் சாத்தனாராலும் இயற்றப்பட்டன. சிலப்பதி 

காரம் இயற்றிய இளங்கோ அடிகள் சேரன் செங்குட்டுவனுடைய 

தம்பியார். சமண சமயத்தை மேற்கொண்டு துறவு பூண்டு குண 

வாயிற் கோட்டத்தில் துறவிகளுடன் வசித்து வந்தார். மணிமேகலைக் 

காவியத்தை இயற்றிய கூலவாணிகன் சாத்தனார் மதுரையில் 

தானிய வாணிகம் செய்தவர். இவர் இளங்கோ அடிகளுக்கும் சேரன் 
செங்குட்டுவனுக்கும் ௩ண்பர். அக்காலத்தில் தமிழில் அகப்பொருள் 

புறப்பொருள் பற்றிய தனிச் செய்யுட்களும் பரிபாடல் முதலிய 

இசைத் தமிழ் நூல்களும் இருந்தன. தமிழ் நாட்டுக்கே உரிய காவிய 
நூல்கள் அக்காலத்தில் தமிழில் இல்லை. பாரதம் இராமாயணம் 
போன்ற நூல்கள் அக்காலத்தில் தமிழில் இருந்தன என்பதற்குச் 

சான்றுகள் உள்ளன. தொடர்நிலைச் செய்யுளாகச் சிலப்பதிகாரத்தை 

யும் மணிமேகலையையும் இவ்விரு பெரும்புலவர்கள் மூதன் முதலாக 

இயற்றினார்கள் ; இவர்கள் தங்கள் நூல்களுக்கு இதிகாசப் புராணக் 

கதைகளையோ புனை கதைகளையோ பொருளாகக் கொள்ளாமல், 

தங்கள் காலத்தில் நிகழ்ந்த, காட்டு மக்களின் மனத்தை ஈர்த்த, 
இரண்டு நிகழ்ச்சிகளை ஆதாரமாகக் கொண்டு இவ்விரண்டு காவி 
யங்களை இயற்றினார்கள் என்பது குறிப்பிடத்தக்கது, 

காவிரிப்பூம்பட்டினத்தில் பெருஞ்செல்வனாக இருந்த கோவலன் 

தன் பெருஞ் செல்வத்தைச் செலவு செய்து வறுமையடைந்து தன் 
மனைவியாகிய கண்ணகியுடன் மதுரைக்குச் சென்று, வாணிகஞ் 
செய்து பொருள் ஈட்ட முயன்றான். அவன் தன் மனைவியின் காற் 

சிலம்பை விற்கச் சென்றபோது களவுக் குற்றஞ் சாற்றிக் கொல்லப் 
பட்டான். அவன் மனைவி கண்ணகி பாண்டியனிடஞ் சென்று தன் 
கணவன் கள்வன் அல்லன் என்பதை நிறுவினாள். பாண்டியன் நீதி 
தவறி, நல்லவன் ஒருவனை அநியாயமாகக் கொலை செய்ததற்காக,

ஆத்திரங் கொண்ட ௩கர மக்கள் அவனுடைய அரண்மனைக்குத் 
தீயிட்டுக்கொளுத்தினார்கள். பிறகு, கண்ணகி வாழ்க்கையை வெறுத் 

துப் பட்டினியுடன் பதினான்கு நாட்கள் வழி ஈடந்து கடைசிபில் ஒரு 
வேங்கைமர நிழலில் இருந்து உயிர்விட்டார். பத்தினியாகிய 
கண்ணகியாருக்குச் சேரன் செங்குட்டுவன் கோட்டம் அமைத்துச் 
சிறப்புச் செய்தான். இந் நிகழ்ச்சியை ஆதாரமாகக் கொண்டு 

சிலப்பதிகாரக் காவியம் இயற்றப்பட்டது. 

மற்றொரு நிகழ்ச்சி மணிமேகலையின் துறவு. கோவலனுக்கும், 

புகழ்பெற்ற நாடகக் கணிகையாகிய மாதவிக்கும் பிறந்த மகள் மணி 

மேகலை. அவள் மங்கைப் பருவமடைந்தபோது அவளைக் காதற் 

கிழத்தியாகப் பெறச் சோழ அரசன் மகனான உதயகுமரன் விரும்பி 

னான். இந்தக் காதல் முயற்சியில் அவ்விளவரசன் தற்செயலாகக் 

கொலை செய்யப்பட்டு இறந்தான். பிறகு மணிமேகலை வாழ்க்கை 

யில் வெறுப்புக் கொண்டு பெளத்த மதத்தை மேற்கொண்டு துறவு 

பூண்டு அறச்செயல்களைச் செய்துகொண்டிருந்தாள். பிறகு காஞ்சி 

புரத்தில் வீடுபேறடைந்தாள். இக௫்நிகழ்ச்சியை ஆதாரமாகக 

கொண்டு இயற்றப்பட்டது மணிமேகலை என்னும் காவியம். 

லப்படுகாரம் : 

மேலே கூறியபடி சிலப்பதிகாரம், கோவலன் கண்ணகியின் 

வரலாற்றைக் கூறுகிறது. இது அவலச் சுவையுடைய வரலாறு. 

செல்வச் சீமானாகப் பிறந்த கோவலன் செல்வச் சீமான் மகள் கண்ண 

கியை மணந்து வாழ்ந்து வந்தான். சில காலத்துக்குப் பிறகு அவன், 

மாதவி என்னும் நாடகக் கணிகையின் ஆடல் பாடல்களில் ஈடு 

பட்டுக் கண்ணகியைத் துறந்து மாதவியின் இடத்திலேயே தங்கித் 

தன் செல்வங்களையெல்லாம் செலவு செய்து வறுமையடைந்தான். 

பிறகு, தான் செய்த தவற்றை உணர்ந்து, கண்ணகியிடஞ் சென்றான். 

கண்ணகியிடம் அவளுடைய காற்சிலம்புகள் மட்டும் இருந்தன. 

அதை விற்று அப்பணத்தை முதலாக வைத்து வாணிகஞ் செய்து 

இழந்த செல்வத்தைச் சம்பாதிக்க எண்ணி அவனும் கண்ணகியும் 

உற்றார் உறவினருக்குச் சொல்லாமலே மதுரைக்குப் போனார்கள். 

கவுந்தியடிகள் என்னும் சமண சமயப பெண்பால் துறவியார், வழி 

யில் எதிர்ப்பட்டு அவர்களுடன் மதுரைக்குச் செனருர். இவர்கள் 

மூவரும் காவிரிப்பூம்பட்டின த்தில் இருந்து கால் நடையாகவே நடந்து 

மதுரைக்குச் சென்றார்கள். 

மதுரையை யடைந்ததும் கெளந்தியடிகள்) துறவிகள் தங்கி 

யிருந்த இடத்தில், நகரத்துக்கு வெளியே தங்கினார். அவர்களுடன்

சென்ற கோவலன் கண்ணகியர், துறவிகளுடன் தங்கியிருக்கக் 

கூடாதாகையால், மதுரை நகரத்தில் தங்க ஒரு இடத்தைக் கண்டு 

வரும்படி. கெளந்தியடிகள் கோவலனுக்குக் கூறக், கோவலன் ஈகரத் 

துக்குள் சென்று ஈகரத்தைச் சுற்றிப் பார்த்துத் தங்கியிருக்க இடம் 

ஏற்படுத்தாமலே திரும்பி வந்து விட்டான். செல்வச் சீமானாக 

வாழ்ந்திருந்த தான், இப்போது வறுமையடைந்த நிலையிலும் பிறர் 

இல்லத்தில் சென்று தங்குவது தன்னுடைய தன்மானத்துக்குத் 

தாழ்ந்ததாக அவன் கருதினான். தான் இன்னான் என்பதை மதுரை 

வணிகரிடம் இவன் கூறியிருந்தால் அவர்கள் இவன் குலப்பெருமை 
காரணமாக இவனைத் தங்கள் விருந்தினனாக விரும்பி ஏற்றுக்கொண் 
டிருப்பார்கள். கோவலன் அவ்வாறு பிறர் ஆதரவில் தங்கியிருக்க 
விரும்பவில்லை. 

தங்க இடந் தேடாமல் திரும்பிவந்த கோவலனையும் தன்னுடன் 
இருந்த அவன் மனைவி கண்ணகியையும் கெளந்தியடிகள், மாதரி 
என்னும் இடைக்குல மூதாட்டியிடம் அடைக்கலமாகக் கொடுத்து 

அவள் வீட்டுக்கு அனுப்பினார். கோவலனும் கண்ணகியும் மாதரி 
யின் சூடிலில் தங்கினார்கள். மாதரியின் மகள் ஐயை என்னுஞ் சிறுமி 

கண்ணகிக்குத் தோழியாக இருந்தாள். 

அடுத்த நாள் கோவலன், கண்ணகியின் காற்சிலம்பை விற்கக் 
போனான். போகும்போது வீதியில் பாண்டியனுடைய பொற்கொல் 
லன் தற்செயலாக வருவதைக் கண்டு அவனிடம் சிலம்பை விற் 

பதற்குக் காட்டினான். அயல்நாட்டான் ஒருவன் வறுமையான 
நிலையில் அதிக விலைமதிப்புள்ள பொற்சிலம்பை விலை கூறுவதைக் 
கண்டு பொற்கொல்லன், தான் முன்பு பாண்டிமாதேவியின் காற் 
சிலம்பைச் செப்பனிடுவதற்காகக் கொண்டுவந்தவன் அதனைத் 
திருப்பிக் கொடுக்காமல் களவாடிக் கொண்டவனாதலின், தன் 
களவுக் குற்றத்தை இப்புதியவன் மேல் சுமத்த இதுவே தக்க சமயம் 
என்று கருதினான். ஆகவே, கோவலனைத் தன் இல்லத்தின் அருகில் 
இருத்தித் தான் சிலம்பை விலைபேசி வருவதாகச் சொல்லிப்போனான். 

போனவன், அரசியின் பொற்சிலம்பைக் களவாடிய கள்ளன் 

தன்னிடம் வந்து அதை விலைபேசி விற்க வந்திருக்கிறான் என்று 
கூறி அரசனை நம்பச் செய்தான். அரசன், அக்காலத்துச் சட்டப்படிக் 

கள்ளனைக் கொல்லவேண்டிய முறைப்படி வீரர் சிலரை அனுப்பிக் 

கள்ளனைக் கொன்று சிலம்பைக் கொண்டு வரும்படி கட்டளை 

யிட்டான். வீரர்களை அழைத்துவந்த பொற்கொல்லன் கோவலனைக் 

கள்ளன் என்று காட்ட அவர்கள் அவனை வெட்டிவிட்டனர்.

பாண்டிமாதேவியின் காற்சிலம்பைக் களவாடிய குற்றத்துக்காக 
அயல்நாட்டான் ஒருவன் கொலைசெய்யப்பட்ட செய்தி நகரம் முழு 
வதும் பரவியது. அச்செய்தி கண்ணகியின் செவிக்கும் எட்டியது. 
களவுக் குற்றஞ் சாற்றிக் கொலை செய்யப்பட்டவன் தன் கணவனே 

என்று அறிந்ததும் அவள் மனம் துடித்தது. துன்பமும் துயரும் 
அவள் மனத்தைச் சூழ்ந்துகொண்டன. பெருந்துக்கத்தில் மூழ் 
கினாள். பதைபதைத்துப் புலம்பிக்கொண்டு கோவலன் வெட்டுண்டு 
கிடந்த இடத்துக்குச் சென்று அவனைத் தழுவிக்கொண்டாள். வாய் 
விட்டு அலறிப் புலம்பினாள். அந்த நிலையில் தன் கணவனுக்குச் 
செய்யவேண்டிய முக்கியமான கடமையொன்று தன்மீது இருப்பதை 
யுணர்ந்தாள். தன் கணவன் கள்வன் அல்லன், அத்தகைய 
இழி செயல் செய்தவன் அல்லன், அவன் பொய்யாகக் களவுக் 
குற்றம் சாற்றப்பட்டு அநியாயமாகக் கொல்லப்பட்டான் என்பதை 

அரசனுக்கும் உலகத்துக்கும் காட்டவேண்டி௰ பொறுப்பு தன்மேல் 

இருப்பதை உணர்ந்தான் . தன் கணவனுடைய மானம் மரியாதைகளைக் 

காப்பாற்றவேண்டிய பொறுப்பு-கடமை-தன் ஒருத்திமேல் மட்டும் 

இருப்பதைஉணர்ந்தாள். அக்கடமையைச் செய்ய வீறிட்டெழுந்தாள். 

உண்மையுள்ள இடத்தில் வீரம் பொலியுமன்றோ ? நாட்டுமக்களை 

விளித்து அறை கூவினாள். இந்த ஈகரத்தில் நற்குடிப் பெண்டிர் 

இல்லையா? பிள்ளைகளைப் பெற்றெடுத்த சான்றோர் இல்லையா? தெய்வம் 

இல்லையா? நீதி நியாயம் இல்லையா ? என்று முறையிட்டாள். 

இதைக் கேட்ட ஈகரமக்கள் 8ீதிமுறை தவறிவிட்டதை யுணர்ந்தார் 

கள். அரசன் தவருக, அநீதியாக ஈல்லவன் ஒருவனைக் கொன்று 

விட்டான் என்பதை யுணர்ந்தார்கள். கரத்தில் மக்களிடையே 
பரபரப்பு ஏற்பட்டது. ஆனால், இதன் உண்மையை அவர்களால் 

நிச்சயமாக அறிய முடியவில்லை. அவர்களுடைய அனுதாபமும் 
நல்லெண்ணமும் கண்ணகிபால் சாய்ந்தது. ஆனால், உண்மை 

எது ? தவறு யாருடையது ₹ என்று அறியாமல் அவர்கள் மனம் 

ஊசலாடியது. 

கண்ணகியார் அரண்மனைக்குச் சென்று அரசன்முன்பு தன் 

வழக்கை எடுத்துரைத்தார். அரசன் தான் தன் கடமையைச் செய்த 

தாகக் கூறினான். கள்ளனைக் கொல்வது கொடுங்கோல் அன்று, 

அரசருடைய கடமை. அதன்படியே நான் செய்தேன் ' என்று 

கூறினான். * இல்லை, என் கணவன் களவு செய்யவில்லை ' என்று 

வாதாடினாள் கண்ணகி. பாண்டியன்; தன் அரசியின் சிலம்பில் 

முத்துக்கள் பரலாக இருந்தன என்றான். கண்ணகி, தன் சிலம்பில் 

மாணிக்கக் கற்கள் பரலாக இருந்தன என்றாள். சான்று காண்பதற்

காகக் கண்ணகியின் சிலம்பு அவைக்குக் கொண்டுவரப்பட்டது. 

அதை உடைத்தபோது அதனுள்ளிருந்து மாணிக்கப் பரல்கள் 

வெளியே விழுந்தன. ஆம் ! இது கண்ணகியின் காற்சிலம்புதான். 

பாண்டிமாதேவியின் சிலம்பு அன்று என்பது நிறுவப்பட்டது. 

அரசன் திடுக்கிட்டான். தான் பெரிய தவறு செய்துவிட்டதை 

உணர்ந்தான். அவன் மனம் என்ன பாடுபட்டது ! பாண்டியன், 

ஆரியப்படை கடந்த நெடுஞ்செழியன், நீதிமான் ; செங்கோல் 

வேந்தன ; கல்விகற்ற புலவன், “ உற்றுழியுதவியும் உறுபொருள் 
கொடுத்தும்? என்று தொடங்கும் புறநானூற்றுப் பாட்டைப் (புறம். 

183) பாடியவன் அவன். இத்தகைய அறிஞனான பாண்டியன், 

தீவினைப் பயனாக, இத்தகைய பெரிய தவறு செய்துவிட்டதை யறிந்த 
போது அவன் மனம் துடித்தது. அறிவு கலங்கியது. இருதயந் 

துடித்து அவன் சிம்மாசனத்தில் இருந்தபடியே உயிர்விட்டான். 

அரசன் அநீதி செய்தான், கண்ணகியின் கணவன் கள்ளன் 
அல்லன் என்னும் செய்தி தெரிந்தவுடன் நகரமக்களின் உணர்ச்சி 

ஆவேசமாக மாறிவிட்டது. அவர்களில் சிலர் அரண்மனையைத் 
தீயிட்டுக் கொளுத்திவிட்டனர். அரண்மனை தீயினால் எரிந்தது. 

இடைக்குல மூதாட்டி. தன் வீட்டில் வந்திருந்த கோவலன் 
கொலைசெய்யப்பட்டதையும் கண்ணகியின் துன்பத்தையும் அரசன் 
மனம் துடித்து இறந்ததையும் அறிந்து தீராத் துயரம் அடைந்தாள். 
அன்புள்ளம் படைத்த அம் மூதாட்டியினால் இத்துயரங்களைத் தாங்க 
முடியவில்லை. அவள் ஓடோடியுஞ் சென்று அரண்மனை எரிந்து 
கொண்டிருக்கிற தீயில் விழுந்து மாய்ந்து போனாள். கண்ணகியார் 
தன் துயரம் ஆற்றாமல், கொற்றவைக் கோயிலின் முன்னே போய்த் 
தன் கைவளைகளை யுடைத்துவிட்டு வைகைக் கரைவழியே நடந்தார், 
(அக்காலத்துப் பெண்கள் கைம்மையடைந்தால், கைவளைகளை 
உடைத்து விடுவது வழக்கம். நடந்த கண்ணகியார் உணவும் நீரும் 
கொள்ளாமலும் ஓரிடத்தில் தங்காமலும் நெடுக நடந்தார். பதினான்கு 
நாட்களுக்குப் பிறகு ஒரு குன்றின்மேல் வேங்கை மரத்தின் கீழ் வந்து 
தங்கினார். அப்போது அவர் உயிர் அவர் உடலைவிட்டுப் பிரிந்தது. 

கோவலன் கொலைசெய்யப்பட்டதும், அரசன் இறந்ததும், அரண் 

மனை தீயிடப்பட்டதும் மாதரி அத்தீயில் விழுந்து இறந்ததும் ஆகிய 

துன்பச் செய்திகளைக் கேட்ட கவுந்தியடிகள் ஜைன சமயத்தவராக 

லின், கல்லேகனை நோன்பு (உண்ணாவிரதம்) இருந்து உயிர்விட்டார். 

கோவலன் மதுரையில் கொலையுண்டதும் கண்ணகி துன்புற்றதும்

ஆகிய செய்திகளைக் கேட்ட கோவலன் தாய் துயரம் பொறுக்காமல் 
இறந்துபோனாள். அவன் தந்தையான மாசாத்துவான் தன் செல்வங் 
களைத் தானம் செய்துவிட்டுப் பெளத்த மதத்தை மேற்கொண்டு 
துறவு பூண்டான். கண்ணகியின் தாய் தன் மகளுக்கும் மருமகனுக் 

கும் நேரிட்ட தீராத் துயரத்தைக் கேட்டுத் தானும் துன்பம் தாங்க 
முடியாமல் உயிர்விட்டாள். அவள் தந்தையான மாகாய்கனும் 
துயரம் தாங்காமல் தன் செல்வங்களை யெல்லாம் தான தருமம் 
செய்து ஆசீவகமத்துத் துறவியானான். மாதவியும் கோவலன் 
கண்ணகியரின் துன்பத்தைக் கேட்டு நாடகத் தொழிலை விட்டுப் 
பெளத்த மதத்தைச் சேர்ந்து தவம் செய்தாள். இவ்வாறு அவலச் 
சுவைச் செய்தியுள்ளது இக்நிகழ்ச்சி. சேரன் செங்குட்டுவன் 
கண்ணகியின் செய்தியை யறிந்து பத்தினியாகிய அவருக்குக் 

கோட்டம் அமைத்துச் சிறப்புச் செய்தான். 

இந்த நிகழ்ச்சிகளைக் கொண்டு இளங்கோவடிகள் சிலப்பதி 
காரம் என்னும் இச் சிறந்த காவியத்தை இயற்றினார். இளங்கோ 

அடிகள் இதை இயற்றுவதற்கு முக்கிய காரணமும் உண்டு. இக் 
காவியத் தலைவராகிய கோவலனும் கண்ணகியும் சமண சமயத்தவர். 
சமணசமயத்தவரான இளங்கோ அடிகள் தம் சமயத்தைச் சேர்ந்த 
இவர்களின் வரலாற்றை யமைத்து இக்காவியத்தை இயற்றினார். 
அன்றியும், நல்வினை தீவினை என்னும் ஊழின்படி உயிர்கள் ௩ன்மை 
தீமையடைகின்றன என்னும் சமண சமயக் கொள்கையை வற்புறுத்து 
வதற்கு இக்நிகழ்ச்சிகள் உதவியாக இருக்கின்றன. மற்றொரு 
காரணம், 

: அரை௫யல் பிழைத்தோர்க் கறங்கூம் ரூவதும் 
உரைசால் பத்தினிக் குயர்ந்தோர் ஏத்தலும் 
ஊழ்வினை யுருத்துவக் காட்டும் என்பதுஉம் 

ஆகிய செய்திகளைக் கூறுவதற்கு இக்காவியம் இயற்றப்பட்டது. 

காவியக் கற்பனை 

காவிய நூல் சிறப்பாக அமைய வேண்டுமானால் அதில் கற்பனை 

களும் உவமைகளும் வர்ணனைகளும் மெய்ப்பாட்டுச் சுவைகளும் 

பெரிதும் இடம்பெறவேண்டும். இவையெல்லாம் இக் காவியத்தில் 

இடம்பெற்று அழகுடன் மிளிர்கின்றன. இது வெறுங்காவியம்மட்டும் 

அன்று, இயல் இசை நாடகம் என்னும் முத்தமிழ் இலக்கியமும் ஆகும். 

சரித்திர நிகழ்ச்சியாக இருந்தாலும் கதையாக இருந்தாலும் 

அவை காவிய நிலையை யடையும்போது அதில் கற்பனைகள் இடம் 

14

பெறாவிட்டால் காவியத்தன்மை யடையாது. அந்த முறைப்படி 

இளங்கோ அடிகள் இக்காவியத்தில் கற்பனைகளைப் புகுத்தியிருக் 
கிறார். உதாரணமாகச் சிலவற்றை எடுத்துக்காட்டுவோம். 

கோவலனை அநியாயமாகக் கொன்ற காரணத்துக்காக மதுரை 

மக்கள் சீற்றங்கொண்டு அரசனுடைய அரண்மனையைக் கொளுத்தி 

னார்கள் என்பதே உண்மை நிகழ்ச்சி. இந் நிகழ்ச்சியை உள்ளது 

உள்ளபடியே கூறாமல் கற்பனைகளைப் புனைந்து வியப்புச் சுவை புலப் 

படும்படி எழுதுகிறார் இளங்கோ அடிகள். நகர் என்பதற்கு அரண் 

மனை என்றும் ஈகரம் என்றும் இரண்டு பொருள் உண்டாகையால் 

அவ்விரு பொருள்படும்படி. இக்காவியத்தில் கூறுகிறார். அத்துடன் 

நிற்காமல், அக்கினிக் கடவுளே நேரில் வந்து கண்ணகியிடத்தில் 

எந்தெந்த இடங்களை எரிக்கவேண்டும் ' என்று கேட்டதாகவும் 

இந்திந்த இடங்களை எரிக்கவேண்டும் என்று கண்ணகி கூறியதாக 
வும் கற்பிக்கிறார். உணர்ச்சி மிகுதியினால் ஆவேசங்கொண்ட. sar 
மக்கள் அரண்மனைக்குத் தீவைத்ததைக் கூறாமல் கண்ணகியார் தம் 
நதிலைப் பிய்த்து எறிந்து ௩கரத்தைத் தீயிட்டு எரித்ததாகவும் 

கற்பிக்கிறார். 

காவிரிப்பூம்பட்டினத்தில் இந்திர விழா நடக்கும் சிறப்பையும் 
அவ்விழாக் காலத்தில் மாதவி அரங்கம் ஏறி ஆடல்பாடல் நிகழ்த்திப் 
பதினோராடல்களை ஆடும் சிறப்பைக் கூறப் புகுந்தவர், விழாவையும் 

ஆடல்களையும் பார்ப்பதற்காக இமயமலைக்கு அப்பால் உள்ள வட 
சேடியிலிருந்து விஞ்சையன் ஒருவன் தன் மனைவியுடன் ஆகாய 

வழியே பறந்து வந்து இக்காட்சிகளைக் கண்டான் என்றும் புனைந்து 
கற்பிக்கிறார். 

இறந்து கிடந்த கோவலனைக் கண்ணகியார் தழுவிப் புலம்பி 
யழுதபோது கோவலன் உயிர்பெற்று அவர் கண்ணீரைத் துடைத்து 
இங்கே இரு' என்று கூறி விண்ணுலகம் போனான் என்றும் 

புனைந்து கற்பிக்கிறார்.இது போன்று பல செய்திகளைக் கற்பனையாகக் 
கூறுகிறார். 

காவியநூல் அழகும் சிறப்பும் பெறவேண்டுமானால் இத்தகைய 

புனைந்துரைகளும் கற்பனைகளும் மெய்ப்பாட்டுச் சுவைகளும் இடம் 

பெறவேண்டும் என்பது கவிமரபு. இந்த மரபுப்படியே இளங்கோ 
அடிகள் இடத்துக்கேற்றபடி கற்பனைகளைப் புனைந்து கற்பித்திருக் 
கிறார். இக் கற்பனைகளுக்கும் உண்மையான நிகழ்ச்சிகளுக்கும் 

யாதொரு தொடர்பும் இல்லை. இதனை அறியும் அறிவில்லாதவர்

காவியப் புலவனின் கற்பனைகளையும் உண்மை நிகழ்ச்சி என்று கருதி 

விடுகின்றனர். ஆகவே, இக்நிகழ்ச்சி கட்டுக்கதை என்று கூறு 

கின்றனர். 

கோவலன் கொலை, கண்ணகியின் முடிவு, மாதரி தீயில் 

விழுந்து இறந்தது, கவுந்தியார் பட்டினிகிடந்து இறந்தது, மாசாத் 

துவான் மாநாய்கன் மாதவி முதலியோரின் துறவு, கண்ணகி 

கோவலரின் தாய்மார் தீரா மனக் கவலையினால் உயிர்விட்டது முதலிய 

எல்லாம் சேர்ந்து துன்பியலாக முடிகிற இந்த நிகழ்ச்சியை முழுதும் 

துன்பியலாகக் காட்டாமல், கோவலன் பாண்டியன் இவர்கள் 

இறந்தமை மட்டுங் கூறி மற்ற அவலச் சுவைகளைக் குறிப்பாகக் 

கூறி, இடையி டையே இசை நிகழ்ச்சி கூத்து நிகழ்ச்சிகளைப் 

புகுத்தி இககாவியத்தை மிகச்சிறப்பாக முடித்திருக்கிறார் இளங்கோ 

அடிகள். இவர் சமணமயத்தவராக இருந்தும், சமயக் காழ்ப்பு இல் 

லாமல், ஏனைய மதங்களைக் கூறுகிற இடத்தில் அந்த மதங்களைச் 

சிறப்பாகக் கூறுகிறார். 

மணிமேகலை : 

மதுரைக் கூலவாணிகன் சாத்தனார் இயற்றிய மணிமேகலைக் 

காவியத்தைப் பார்ப்போம். இந்தக் காவியத் தலைவி மணிமேகலை. 

கோவலனின் காமக்கிழத்தியாகிய இசைக்கலை நாடகக் கலைகளினால் 

புகழ்பெற்ற மாதவியின் மகள் இவள். மாதவி இசைக்கலை நாட்டியக் 

கலை பதினோராடல் முதலிய கலைகளை யெல்லாங் கற்றுச் சோழ 

னுடைய அவையில் அரங்கேறித் * தலைக்கோலி ' என்னும் சிறப்புப் 

பட்டம் பெற்றவள். புகார் நகரத்துச் சீமானாகிய கோவலன் அவளு 

டைய கலைகளில் ஈடுபட்டுத் தன் மனைவியாகிய கண்ணகியையும் 

விட்டு இவளிடத்திலேயே தங்கிவிட்டான். இவர்களுக்குப் பிறந்த 

பெண் குழந்தைதான் மணிமேகலை, கோவலன் மாதவியரின் இன்ப 

கரமான வாழ்க்கை பன்னிரண்டு யாண்டு இனிது கழிந்தது. குமாரி 

மணிமேகலை வளர்ந்து பன்னிரண்டு வயதடைந்தாள். அவளும் 

இசைக்கலை நாட்டியக்கலைகளைப் பயின்று அரங்கேறும் நிலையில் 

இருந்தாள். காவிரிப்பூம் பட்டினத்தில் ஆண்டுதோறும் நடந்த 

இந்திர விழாக் காலத்தில் மாதவி ஈ௩கர அரங்க மேடையில் ஏறி 

நடன நாட்டியங்களையும் ஆடல் பாடல்களையும் நிகழ்த்துவது 

வழக்கம். 

பன்னிரண்டு ஆண்டுகளுக்குப் பிறகு ஊழ்வினைப் பயனாகக் 

கோவலன் மாதவியைப் பிரிந்து மதுரைக்குப்போய்க் கொலையுண்டிறக்

தான். அவன் இறந்ததைக் கேட்டுத் துன்பமடைந்தாள் மாதவி. தான் 
கணிகையர் குலத்தில் பிறந்தவளாக இருந்தும் கற்புடைய மங்கையா 
கவே அவள் இருந்தாள். கோவலன் இறந்தபிறகு, தான் பயின்றிருந்த 
நாடகக் கலையை நிறுத்திவிட்டு பக்தி வாழ்க்கையில் ஈடுபட்டாள். 
அதுமட்டும் தன் மகளான மணிமேகலையையும் கணிகையர் வாழ்க் 
கையிலிருந்து விலக்கிக் குடும்ப வாழ்க்கையில் ஈடுபடுத்த உறுதி 
கொண்டாள். ஆனால், இதற்கு இடையூருக இருந்தாள் இவளுடைய 
தாயாகிய சித்திராபதி. 

மாதவியின் தாயாகிய சித்திராபதி, கணிகையர் வாழ்க்கையைப் 
பின் பற்றி நடக்கவேண்டும் என்னும் கருத்துடையவள். வண்டு 
களும் வண்ணத்துப்பூச்சிகளும் பூக்களில் சென்று தேனை உறிஞ்சுவது 
போல, கணிகையராகப் பிறந்தவர் செல்வர்களின் பொருளை உறிஞ்சி 
வாழவேண்டும் என்னும் கொள்கையுடையவள். ஆகவே, சித்திரா 
பதி தன் மகளான மாதவியை மீண்டும் கணிகையர் வாழ்க்கையில் 
புகுத்தவேண்டும் என்று முயற்சி செய்தாள். மேலும், தன் போர்த்தி 
யாகிய மணிமேகலையை நாடக அரங்கேற்றித் தலைகோலிப் பட்டம் 
பெறச் செய்து அவளையும் கணிகையர் வாழ்க்கையில் புகுத்திப் 
பொருள் திரட்டவேண்டும் என்னும் விருப்பம் உடையவளாக 
இருந்தாள். 

அந்த ஆண்டு, (கோவலன் மதுரையில் கொலையுண்ட பிறகு 
அடுத்த ஆண்டு,) வழக்கம்போலக் காவிரிப்பூம் பட்டினத்தில் இந்திர 
விழா நடந்தது. விழாக் காலத்தில் மாதவியின் ஆடல்பாடல்கள் 
நிகழாமல் இந்திரவிழா சிறப்படைவதில்லை. வழக்கம்போல நகர 
மக்கள் மாதவியை நாடக மேடையில் எதிர்பார்த்தனர். ஆனால், 
மாதவியோ $இனி மேடை ஏறுவதில்லை” என்று தீர்மானித்து 
விட்டாள். தன் மகளான மணிமேகலையைக் கணிகையர் வாழ்க்கை 

யில் புகுத்தாமல் அவளை நல்லவருக்கு மணஞ் செய்து கொடுத்துக் 
குடும்ப வாழ்க்கையில் ஈடுபடுத்தவும் உறுதிகொண்டாள். ஆகவே 
மாதவி இந்திரவிழாவின்போது அரங்கத்துக்குப் போகாமல் இருந்து 
விட்டாள். 

தாயாகிய சித்திராபதி, அரங்கம் ஏறி ஆடல் பாடல் நிகழ்த்தும் படி. தன் மகளை வற்புறுத்தினாள். மாதவி போகவில்லை. சித்திராபதி மேலும் வற்புறுத்தவே, மாதவி தான் சித்திராபதியிடம் இருக்கும் வரையில் தன் எண்ணம் நிறைவேருது என் று கருதித் தன் மகளான 
மணிமேகலையுடன் பெளத்தப் பள்ளிக்குப் போய்விட்டாள். பெளக் ் . . . . $தப் 
பள்ளியில் இருந்த பிக்குகளின் தலைவரான பேர்பெற்ற அறவண

அடிகள் இடஞ்சென்று தானும் தன் மகளும் நல்வாழ்க்கையில் ஈடு 
படப்போவதைத் தெரிவித்துத் தங்களைப் பெளத்த மதத்தில் சேர்த்துக் 
கொள்ளும்படி. வேண்டினாள். அறவண அடிகள் மாதவிக்கும் மணி 

மேகலைக்கும் திரிசரணம், பஞ்சசீலங்களைக் கொடுத்துப் பெளத்த 

மதத்தில் சோத்துக்கொண்டார். கடைசி முறையாகச் சித்திராபதி 

வயந்தமாலை என்பவளை மாதவியிடம் அனுப்பி அரங்கமேடைக்கு 

வந்து ஆடல் நிகழ்த்துமாறு கேட்டாள். மாதவி கண்டிப்பாக 

மறுத்துவிட்டாள். 

மாதவி தன் கருத்துக்கு இணங்காமற்போகவே, சித்திராபதி 

தன் பேர்த்தியாகிய மணிமேகலையை எப்படியாவது தன் வசப்படுத்தி 

அவளைக் கணிகையர் வாழ்க்கையில் புகுத்தவேண்டும் என்று 

முயன்றாள். சோழ அரசன் மகனான உதயகுமரன் மணிமேகலையின் 

மேல் காதல் கொண்டிருப்பதையறிந்து அவனிடஞ் சென்று 

மணிமேகலையைக் கைப்பற்றும்படி தூண்டினாள். ஒரு நாள் மாலை 

வளையில் மணிமேகலை சுதமதி என்பவளுடன் உவவனம் என்னும் 

பூஞ்சோலைக்குப் போனாள். அவள் அங்குச் சென்றதை யறிந்த 

உதயகுமாரன் தன் தேரை ஓட்டிக்கொண்டு அங்கே போனான். 

அவன் வந்ததைக் கண்ட மணிமேகலை அவன் தன்னைக் கைப்பற்ற 

வந்திருக்கிறான் என்பதை அறிந்து அத்தோட்டத்தில் இருந்த புத்த 

பாத பீடிகையுள்ள பளிக்கறை மண்டபத்தில் போய் ஒளிந்துகொண் 

டாள். உதயகுமரன், பெளத்தர்களுடைய இத்தோட்டத்தில் தான் 

ஒன்றுஞ்செய்யக்கூடாது என்று எண்ணி அங்கே நின்றிருந்த சுதமதி 

யிடம் சென்று, * மணிமேகலை கணிகைக் குலப் பெண், அவள் 

பெளத்த மதத்தில் சேர்ந்தாலும் நான் அவளை விடப் போவதில்லை. 

அவள் பாட்டி சித்திராபதியின் மூலமாக நான் அவளை அடைவேன் : 

என்று சொல்லிப் போய்விட்டான். 

அவன் போன பிறகு வெளியே வந்த மணிமேகலையிடம் சுதமதி 
அவன் சொல்லியவற்றைக் கூறினாள். இளம் பெண்ணாகிய மணி 

மேகலை, தன் மனமும் அவனை நாடுகிறது என்று சுதமதிக்குச் 
- சொன்னாள். ஆனால், உதயகுமரனுடைய எண்ணம் அவளை மணஞ 

செய்துகொள்வது அன்று. அவளைக் காமக்கிழத்தியாக, ஒரு விளை 

யாட்டுக் கருவியாகப் பயன்படுத்துவதே அவன் நோக்கம். மாதவி 

யின் எண்ணமோ மணிமேகலையைக் கற்பொழுக்கமுள்ள குடும்ப 

வாழ்க்கையில் அமைக்கவேண்டும் என்பது. இதை மணிமேகலையும் 

நன்றாக அறிந்திருந்தாள்.

மணிமேகலையும் சுதமதியும் உவவனத் தோட்டத்தில் இதுபற்றி 

உரையாடிக்கொண்டிருந்தபோது அவ்விடம் வாசந்தவை என்னும் 

மூதாட்டி வந்தார். அவர் நகர மக்களின் நன்மதிப்பைப் பெற்றவர். 

அவர் மணிமேகலைத் தெய்வத்தின் அருள்பெற்றவர் என்று அவரை 

எல்லோரும் மதித்து அஞ்சிப் போற்றினர். வந்த அவ்வம்மையார் 

புத்த பாதபீடிகையை வணங்கிய பிறகு இவர்களை நோக்கி இங்கு ஏன் 

தனியே நிற்கிநீர்கள் என்று கேட்டார். அவர்கள் நடந்த செய்தியைச் 

சொல்லி, வெளியே போனால், உதயகுமரன் காத்திருந்து என்ன 

செய்வானோ என்று அஞ்சுகிறோம் என்று கூறினார்கள். 

அப்படியானால், தெருவழியே டங்கள் போகவேண்டாம். இத் 

தோட்டத்தின் மேற்கேயுள்ள மதில் சுவர் பக்கமாகச் சென்றால் 

அங்கு ஒரு சிறு வாயில் உண்டு. அதனுள் நுழைந்துபோனால் சக்கர 

வாளக் கோட்டம் உண்டு. அந்த வழியாகப் போய்ச் சேருங்கள் 

என்று கூறினாள். இதற்குள் இருள் வந்துவிட்டது. ஆனால், நிலா 

வெளிச்சம் பால்போல் காய்ந்தது. 

சுதமதி மூதாட்டியைக் கேட்டாள், ஊரார் சுடுகாட்டுக் 
கோட்டம் என்று கூறுகிறார்கள், நீங்கள் மட்டும் சக்கரவாளக் 
கோட்டம் என்று கூறுகிறீர்கள், இதன் காரணம் என்ன என்று. 

சரி, உட்காருங்கள் சொல்லுகிறேன் ' என்று அம்மையார் மணலில் 
அமர்ந்தார். மணிமேகலையும் சுதமதியும் அருகில் அமர்ந்து அவர் 
கூறுவதைக் கேட்டுக்கொண்டிருந்தனர், வாசந்தவை அம்மையார் 
சக்கரவாளக் கோட்டத்தைப் பற்றி நீண்டதோர் கதை கூறினார். 
அதைக் கேட்டுக்கொண்டிருந்த இரண்டு பெண்களும் அப்பூஞ் 

சோலைக் காற்றிலே நிலாவெளிச்சத்திலே உறங்கிவிட்டார்கள். 

நள்ளிரவில் சுதமதியை வாசந்தவை மூதாட்டி. எழுப்பினார். 
கண்விழித்துப் பார்த்தபோது ஈள்ளிருளும் நிலாவெளிச்சமுமாக 
இருந்தது. அருகில் மணிமேகலை காணப்படவில்லை. அப்போது 
வாசந்தவை அம்மையார் சொன்னார்: * மணிமேகலை, மணிமேகலா 
தெய்வத்தின் கட்டளைப்படி மணிபல்லவஞ் சென்றிருக்கிறாள், ஏழு 
நாள் கழித்து அவள் திரும்பி வருவாள். இச்செய்தியை அவள் 
தாயான மாதவிக்குச் சொல், மணிமேகலை பழம் பிறப்புக்களை 
அறிந்துகொண்டு சுகமாகத் திரும்பி வருவாள். ரீ இப்போது நான் 
முன்பு கூறிய வழியே சக்கரவாளக் கோட்டம் போ. அங்கு உலக 
வறவியில் பெரியோர் பலர் இருக்கிறார்கள். அங்குத் தங்கி விடிந்த 
பிறகு மாதவியிடம் போய் இச் செய்திகளைச் சொல்லு ! 8 அஞ்சாதே 
போ : என்று கூறினார். நம்பிக்கையுள்ள மூதாட்டியார் கூறியபடியே

சுதமதி தோட்டத்தின் மேற்குச் சுவரிலிருந்த வாயிலில் நுழைந்து 
சக்கரவாளக் கோட்டத்து உலகவறவிக்குப் போனாள். 

சுதமதியை அனுப்பிய பிறகு வாசந்தவையார் நேரே சோழ 

னுடைய அரண்மனைக்குச் சென்றார். அவர், அரண்மனையில் அரச 

குடும்பத்தாருக்கும் அரண்மனைச் சேவகருக்கும் நன்கு பழக்கம் 

உள்ளவர் ஆகையால், அந்ஈகள்ளிரவில் யாதொரு தடையுமில்லாமல் 

உள்ளே நுழைந்தார். அரசகுமரனான உதயகுமரன் ஆசனத்தில் 

அமர்ந்து தூக்கமில்லாமல் இருந்தான். விளக்குகள் மங்கலாக எரிந்து 

கொண்டிருந்தன. வாசந்தவை அம்மையாரைக் கண்டவுடன் அவன் 

திடுக்கிட்டு எழுந்து வணங்கினான். அம்மையார், அவன் மாதவி 

மகள் மணிமேகலைமேல் கொண்டுள்ள எண்ணத்தை விட்டுவிடும் 

படியும் அரசகுமரனாகிய அவனுக்கு அச்செயல் தகாதது என்றும் 

அவனுடைய அரச குலத்துக்கு ஏற்றபடி உயர்ந்த ஒழுக்கத்தை 
6மற்கொள்ளவேண்டும் என்றும் இது மணிமேகலா தெய்வத்தின் 

கட்டளை என்றும் கூறிப் போய்விட்டார். 

பொழுது விடிந்த பிறகு உலகவறவியில் இருந்த சுதமதி மாதவி 

யிடஞ் சென்றாள். மணிமேகலையும் சுதமதியும் உவவனத்திலிருந்து 

திரும்பி வராதபடியால் மனங்கலங்கிக் கவலையோடிருந்த மாதவி 

யிடத்தில், பூந்தோட்டத்தில் நேர்ந்தவைகளைச் சொல்லி, வாசந்தவை 

யம்மையார் மணிமேகலையைப் பற்றிக் கூறிய செய்திகளையும் தெரி 

வித்தாள். மணிமேகலையின் பிரிவு அவளுக்கு மிக்க வருத்தத்தைத் 

தந்தது. ஆயினும் அவள் ஒருவாறு மனந்தேறினாள். வாசந்தவை 

யார் நகரமக்களுக் கெல்லாம் தாய்போன்ற நல்லவர் ஆகையால் 

அவர் சம்பந்தப்பட்டுள்ள இச்செயலில் நன்மையைத் தவிர தீமை 

நேரிடாது என்னும் உறுதியான ஈம்பிக்கை மாதவியின் துயரத்தைப் 

போக்கியது. 

மணிபல்லவத்திற்குக் கப்பலில் பெளத்தப் பிக்குணிகளால் 

அழைத்துப்போகப்பட்ட மணிமேகலை அங்கிருந்த புத்த பீடிகையைக் 

கண்டு வணங்கினாள், பெளத்த மதத்தில் முன்னையதைவிட திட 

மான நம்பிக்கையும் உறுதியுங்கொண்டாள். அங்குக் கிடைத்த 

அமுதசுரபி என்னும் அருமையான பாத்திரத்தைப் பெற்று அதனை 
எடுத்துக்கொண்டு மீண்டும் காவிரிப்பூம்பட்டினம் வந்து தன் 

அன்னையைக் கண்டு வணங்கித் தன் செய்திகளையெல்லாம் கூறினாள், 

பிறகு மணிமேகலை தன் தாயுடனும் சுதமதியுடனும் அறவண அடிகள் 
இருந்த பெளத்தப்பள்ளிக்குச் சென்று அவரை வணங்கித் தான் 

மணிபல்லவஞ் சென்று பாதபீடிகையை வணங்கியதும் அங்கு

அமுதசுரபி பாத்திரங் கிடைத்ததும் ஆகிய செய்திகளைக் கூறினாள். 
அறவண அடிகள் அப்பாத்திரத்தின் பழைய செய்திகளைக் கூறி 
அப்பாத்திரத்தைக் கொண்டு நகரக்குடி மக்களிடத்தில் பிச்சை 
ஏற்று ஏழை எளியவருக்கும் உணவு கொடுக்கும்படி ஆசி கூறினார். 
அதன் படியே மணிமேகலை பிச்சை ஏற்று வந்து உலகவறவி என்னும் 
இடத்தில் இருந்த குருடர் முடவர் வறுமையாளர் முதலியவருக்கும் 
உணவு கொடுத்து வந்தாள். இதனை யறிந்த நகரத்தார் வியப்பும் 
மகிழ்ச்சியும் அடைந்தனர். 

காவிரிப்பூம் பட்டினத்தில் காயசண்டிகை என்னும் ஏழைப்பெண் 
ஒருத்தி நோயினால் வருந்திக் கொண்டு பிச்சை ஏற்றுப் பிழைத்து 
வந்தாள். அவள் வடநாட்டிலிருந்து வந்த பெண். அவளுடைய 
கணவன் எப்போதாவது ஆண்டுக்கொரு முறை காவிரிப்பூம் 
பட்டினம் வந்து அவளைப் பார்த்துவிட்டுப் போவாள். காய 
சண்டிகை உருவத்திலும் உடல் அமைப்பிலும் மணிமேகலையைப் 
போலவே இருந்தாள். ஆனால், சற்றுக் கருநிறம் உடையவள். அக் 
காயகண்டிகை, மணிமேகலையிடம் நாள்தோறும் உணவு பெற்று 
அருந்திக்கொண்டிருந்தாள். 

சித்திராபதி தன் பேர்த்தி மணிமேகலை பெளத்தப்பள்ளியில் 
ஏழைமக்களுக்கு உணவு கொடுத்து வருவதை அறிந்து, அவளை 
எப்படியாவது கணிகையர் தொழிலில் புகுத்த எண்ணி, அரண் ' 
மனைக்குச் சென்று உதயகுமரனைக் கண்டு மணிமேகலையைத் தன்வசப் 
படுத்திக் கொள்ளும்படி தூண்டினாள். வாசந்தவை யம்மையார் 

அவனுக்கு அறிவுரை கூறியதிலிருந்து ஒருவாறு மணிமேகலையை 
மறக்திருந்த உதயகுமரனுக்குச் சித்திராபதி கூறியது ஊக்கம் 
அளித்தது. வாலிபனாகிய அவன் உள்ளம், மீண்டும் மணிமேகலை 
யைப் பெற அவாவிற்று. அவன் ஒருநாள் உலகவறவிக்குச் சென்று 
ஏழை மக்களுக்கு உணவு கொடுத்துக் கொண்டிருந்த மணிமேகலை 
யிடஞ் சென்று அவளிடம் காதல் உரையாடினான். மணிமேகலை அவன் 
செயலைக் கண்டித்து அவனுக்கு அறவுரை கூறினாள். ஆனால், 
அவள் கூறிய அறவுரைகள் அவன் மனத்தில் ஏறவில்லை. அவன் 
அடிக்கடி. அவளிடம் வரத்தலைப்பட்டான். 

மணிமேகலை உலகவறவியில் ஏழை எளியவருக்கு நாள்தோறும் 
உணவு கொடுத்து வருவதைச் சோழ அரசனான மாவண்கிள்ளி 
அறிந்தான். அவன் மணிமேகலையை யழைத்து அவள் செயலுக்கு 
மெச்சிப் புகழ்ந்து * உனக்கு நாம் செய்யவேண்டுவது என்ன ?” 
என்று கேட்க, மணிமேகலை சிறைக்கோட்டக் கட்டிடத்தை அறக்

கோட்டமாக்கவேண்டும் என்று கூறினாள். அரசன் அவள் சிறைக் 
கோட்டத்தை அவளுக்குக் கொடுத்தான். அவள் அதைப் பெளத்த 
மதத்தாரிடம் ஒப்படைத்து அங்கு ஏழைகளுக்கு இலவச மருத்துச் 
சாலையை ஏற்படுத்தினாள். அம்மருத்துவச்சாலையில் மருத்துவம் 
அறிந்த புத்த பிக்ஷுக்குள் நோயாளிகளுக்கு இலவசமாக மருந்து 
கொடுத்து கோய் 'தீர்த்துக்கொண்டி ருந்தனர். 

இளவரசனாகிய உதயகுமரன் அடிக்கடி தன்னிடம் வந்து உரை 
யாடுவது மணிமேகலைக்கு மன த்துன்பத்தை உண்டாக்கியது. அவள் 
தன்னிடம் வருவதைத் தடுக்க எண்ணி தன் முகத்தைக் கருஞ்சாயம் 
பூசிக் காயசண்டிகைபோலக் காணப்பட்டாள். ஆனாலும் உதய 
குமரன் ஒரு நாள் மாலையில் அவளிடம் வந்து உரையாடினான். 
அப்போது காயசண்டிகையின் கணவன், தன் மனைவியைக் காண 

வெளிநாட்டிலிருந்து வந்தவன், உலகவறவியில் வந்தான். மணி 
மேகலையிடம் உதயகுமரன் உரையாடிக்கொண்டிருப்பதை அவன் 
கண்டான். மணிமேகலையைத் தன் மனைவியான காயசண்டிகை 
என்று அவள் கருதிக்கொண்டான். தான் வந்திருப்பதையும கவனி 
யாமல் தன் மனைவியான காயசண்டிகை யாரோ புதிய இளைஞ 
னிடம் பேசிக்கொண்டிருக்கிறாள் என்று அவன் எண்ணினாள். காய 
சண்டிகையும் மணிமேகலையும் ஒரே உருவமாக இருந்தபடியாலும் 
மணிமேகலை கருஞ்சாயம் பூசிக்கொண்டிருந்தபடியாலும் அவன் 
அவளைத் தன் மனைவியான காயசண்டிகை என்றே கருதிக்கொண் 
டான். தன் மனைவியின் செயலைப்பற்றி மனம் கொஜித்தான். 
அவளுடைய காதலனான அந்த வாலிபனை (அவன அரசகுமாரன் 
என்பது அயல்காட்டவனாகிய அவனுக்குத் தெரியாது) எப்படியாவது 
கொன்றுவிடுவது என்று வைரங்கொண்டான். கடுஞ்சினத்தோடு 

அவன் அன்றிரவு உலகவறவி யண்டைப் பதுங்கியிருந்தான் . 

மணிமேகலை வழக்கம்போல உலகவறவிக்கு அருகில் இருந்த 

சம்பாபதி கோவிலில் அன்றிரவு தங்கியிருந்தாள். ஊர் துஞ்சும் ஈஸ் 

ளிரவு. அப்போது ஓர் உருவம் இருட்டில் அங்குவருவது தெரிந்தது. 

அவ்வுருவம் சம்பாபதிக் கோவிலில் நுழைந்தது. மங்கலாக எரிந்து 

கொண்டிருந்த கோவில் விளக்கு வெளிச்சத்தில் வந்த உருவம் உதய 

குமரன் என்பது தெரிந்தது. அவன் அறியாமல் இருட்டில் வேறு 

ஓர் உருவம் அவனைப் பின்தொடர்ந்து ந்தது. பின்தொடாந்து வந்த 

உருவம் காயசண்டிகையின் கணவன். அவன் தன் கையிலிருந்த 

வாளை ஓங்கி உதயகுமரனை வெட்டினான். ஓ என்ற கூச்சலுடன் உதய 

குமரன் தரையில் விழுந்தான். வெட்டினவன் அவ்விடத்தைவிட்டு 

இருட்டில் மறைந்துபோனான். மணிமேகலை ஓ என்று எழும்பிய 

15

கூச்சலைக் கேட்டுக் கோயிலிருந்து வெளிவந்தாள். அப்போது ஒரு 
குரல், கண்டிப்பான ஒலியில் * நில், போகாதே * என்று கூறியது. 
அவள் அச்சத்தினாலும் மனக்குழப்பத்தினாலும் ஒன்றும் செய்ய 
முடியாமல் பேசவும் வாய்வராமல் ஈடுங்கினாள். 

பொழுது விடிந்தது. சம்பாபதியை வணங்குவதற்குக் காலையில் 
கோவிலுக்கு வந்தவர்கள் உதயகுமரன் இரத்த வெள்ளத்தில் விழுந்து 
இறந்துகிடப்பதையும் அருகில் இரத்தக் கறையுடன் வாள் கிடப்பதை 
யும் சண்டார்கள். இச்செய்தி ஈகரம் முழுவதும் பரவியது. சம்பா 

பதி கோவில் பெளத்தக் கோவிலாகையால் பெளத்த பிக்ஷுக்கள் 
வந்து பார்த்து அரசனிடஞ் சென்று செய்தியைக் கூறினார்கள். உதய 
குமரனை வெட்டியவன் யார் என்பது தெரியாமற் போனாலும் அரச 
குமரன் செய்தது தகாத செயல் என்பதுமட்டும் விளக்கமாகத் 
தெரிந்தது. அரசன், நடந்த நிகழ்ச்சியை ஆய்ந்தறிந்து, இறந்த 

மகனை அடக்கஞ் செய்யும்படியும், மணிமேகலைக்கு மக்கள் துன்பஞ் 
செய்யாதபடி அவளைக் காவலில் வைக்கவும் கட்டளையிட்டான். 

இராசமா தேவி தன் மகனான உதயகுமரன் இறந்ததற்குக் 
காரணமாக இருந்தவள் மணிமேகலையே என்று கருதி அவளைப் பழி 
வாங்கவேண்டுமென்று எண்ணினாள். சில நாட்களுக்குப் பிறகு 
அரசி, மணிமேகலையைத் தனனிடம் ஒப்பிக்கும்படி அரசனைக் கேட் 
டாள். அரசன் அவளை அரசியினிடம் அனுப்பினான். அரசி அவ 
ளிடம் அன்புள்ளவள்போல ௩டித்து அவளுக்குத் தீங்குகளைச் செய் 
தாள். ஆனால், மணிமேகலை அரசி செய்த பெரிய தீங்கிலிருந்து 
தப்பினாள் . 

மணிமேகலை சோழமாதேவியின் பாதுகாப்பிலிருப்பதை யறிந்து 
பாட்டியாகிய சித்திராபதி அவளைத் தன்னிடம் மீட்டுக்கொள்ள 
எண்ணி மணிமேகலையைத் தன்னிடஞ் சேர்ப்பிக்கும்படி அரசியைக் 
கேட்டாள். இதனை யறிந்த மாதவி திடுக்கிட்டு வருந்தினாள். தன் 
மகள் மணிமேகலை சித்திராபதியிடஞ் சென்றால் அவளை அவள் 
கணிகைத் தொழிலுக்குப பழக்கிவிடுவாள் : ஆகவே அவளைச் 
சித்திராபதியிடஞ் செல்லாமல் மீட்டுககொள்ளவேண்டும். அவளை 
மீட்டுக் கொடுப்பதற்கு அறவண அடிகள் ஒருவரால்தான் முடியும் 
என்று கருதிய மாதவி, சுதமதியுடன் அறவண அடிகளிடம் சென்று 
வணங்கிச செய்தியைத் தெரிவித்தாள். உடனே அடிகள் புறப்பட்டு 
அரண்மனைக்கு வந்தார். இராசமாதேவியார் அடிகளை வணங்கி 
ஆசனத்தில் இருத்திஞர்.

அறவண அடிகள், மணிமேகலையை மாதவியிடம் அனுப்பும்படி 
அரசியிடங் கூறினார். அப்பெரியவரின் வார்த்தையை மறுக்காமல் 
இராசமாதேவியார் அவ்விதமே அவளை மாதவியுடன் அனுப்பினார். 
அரசகுமரனின் கொலைக்குக் காரணமாக இருந்தவள் என்று மணி 
மேகலைமேல் நாட்டு மக்கள் பழிச்சொல் கூறினார்கள். ஆகவே, 

அவளை வெளியூருக்குச் சில காலம் அனுப்பிவைப்ப தென்று தீர்மா 
னித்து, பெளத்தமதம் பரவியிருந்த சாவகத்தீவுக்குப் போய் சில 
காலம் இருந்து பிறகு திரும்பிவருமாறு ஏற்பாடு செய்து அவளைச் 
சாவகத் தீவுக்கு அனுப்பினார்கள். அக்காலத்தில் காவிரிப்பூம் 
பட்டினத்துக்கும் சாவகத்தீவுக்கும் கப்பல் வாணிகம் சிறப்பாக 
ஈடந்துகொண்டிருந்தது- தமிழ்காட்டிலிருந்து வாணிகக் கப்பல்கள் 
அடிக்கடி சாவகநாடு சென்று வந்தன. அக் கப்பல்கள் ஒன்றில் 

மணிமேகலை சாவகம் சென்றாள். 

சில காலத்துக்குப் பிறகு காவிரிப்பூம்பட்டினத்தில் புயல் 
அடித்து அப்பட்டினம் வெள்ளத்தில் மூழ்கியது. கடல் கொந்த 
ளிப்பும் காற்று மழையும் ஏற்பட்டுக் காவிரியாற்றில் வெள்ளம் புரண்டு 
வந்து நகரத்தில் புகுந்தது. ௩கர மக்கள் உயிர் தப்பி ஓடினார்கள், 
சோழ அரசன் குடும்பத்துடன் உறையூருக்குப் போய்விட்டான். 
அறவணவடிகளும் மாதவி சுதமதி முதலியவர்களுடன் காஞ்சீ 

புரத்துக்குப் போய்விட்டார். நகரமக்கள் வெவ்வேறிடங்களுக்குப் 

போனார்கள். 

சாவகத்தீவுக்குப்போன மணிமேகலை அங்கு வீடுகள்தோறும் 

பிச்சை ஏற்று ஏழை எளியவர்களுக்கு உணவு கொடுத்துப் பெளத்த 

மதப்பிர சாரம் செய்து கொண்டிருந்தாள். சில காலங் கழித்து மணி 

மேகலை மீண்டும் காவிரிப்பூம்பட்டினத்துக்குத் திரும்பிவந்தாள். 

வரும் வழியில் கப்பல் மணிபல்லவத்தில் தங்கியது. அங்குக காவிரிப் 

பூம்பட்டினம் வெள்ளத்தில் முழுகியதையும் அறவண அடிகளும் 

மாதவியும் அக்ககரத்தைவிட்டுப் போய்விட்டதையும் சேரநாட்டு 

வஞ்சிமா ககரத்தில் சேர அரசன் கண்ணகிக்குக் கோட்டம் அமைத்த 

தையும் கேளவிப்பட்டாள். ஆகவே அவள் அங்கிருந்து வஞ்சிமா 

நகரஞ்சென்றாள். 

வஞ்சிமா நகரஞ்சென்ற மணிமேகலை கண்ணகியின் கோட்டத் 

துக்குச் சென்று வணங்கினாள். பிறகு கோவலன் தந்தையான 

மாசாத்துவான் பெளத்த பிக்குவாய் இருப்பதைத் தற்செயலாகக் 

கண்டு அவரை வணங்கினாள் . அவர், அறவண அடிகளும் மாதவியும் 

காஞ்சீபுரத்தில் இருப்பதைக் கூறினார். மணிமேகலை வஞ்சிமா

நகரத்தில் இருந்த பல சமயவாதிகளையும் கண்டு அவர்களிடம் 

அந்தந்தச் சமயங்களின் கொள்கைகளைக் கேட்டறிந்தாள். பிறகு, 

அங்கிருந்து காஞ்சீபுரம் வந்து அறவண அடிகளையும் மாதவியையும் 

வணங்கி அவர்களுடன் தங்கியிருந்து சமய ஊழியமும் மக்களுக்குத் 

தொண்டும் செய்துகொண்டிருந்தாள். இது தான் மணிமேகலையின் 

வரலாற்றுச் செய்தி. 

மணிமேகலை (நூல்,) 

இந்த நிகழ்ச்சிகளைக் கொண்டு கூலவாணிகன் சாத்தனார் மணி 

மேகலை என்னும் காவியத்தை இயற்றினார். பெளத்தமதச் சார் 

பான இந்த நிகழ்ச்சிகள் பெளத்தராகிய இவருக்கு உகந்ததாக 
இருந்தன. ஆகவே, பெளத்தமதக் கொள்கைகளை இந்த வரலாற்று 
நிகழ்ச்சிகளுடன் இணைத்துப் பெளத்தமதக் கற்பனைகளையும் பொருத் 
திப்புகுத்தியிருக்கிறார. அதனோடு பெளத்தமதப் பிரசாரத்துக்காக 
வும் இந்நூலைப் பயன்படுத்திக்கொண்டார். பெளத்தமதக்கொள்கை 
களை அந்தந்த நாட்டுத் தாய்மொழியில் எல்லோருக்கும் விளங்கும்படி. 
எளிதாகக்கூறவேண்டும் என்பது பகவன் புத்தருடைய கட்டளை. 
பெளத்தமதத்தார் இக் கட்டளையைப் பொன்னேபோலப் போற்றினார் 
கள். இந்தக் கட்டளையைப் பின்பற்றித்தான் சாத்தனாரும் இக் 
காவியத்தை எளிய நடையில் எல்லோருக்கும் விளங்கும்படியாகவும் 
அதே சமயத்தில் மதப்பிர சாரத்தின் பொருட்டும் இயற்றினார். 

சிலப்பதிகாரத்தை இயற்றிய இளஙகோவடிகள் அக்காவியத் 
தைக் கலைக்காகவே கலைஞருச்காகவே இயற்றினார். மணிமேகலையை 
இயற்றிய சாத்தனார் அக்காவியத்தைப் பெளத்தமதப் பிரசாரத்துக் 

காகவே இயற்றினா. இவைதான் சிலப்பதிகாரத்துக்கும் மணி 
மேகலைக்கும் உள்ள வேறுபாடுகள . 

மேலும், சாத்தனார் தமிழ் மொழியை மட்டுங் கற்றவரல்லர். 
அக்காலத்து பெளத்தமத வழக்கப்படி பெளத்த மதத்தின் * தெய்வ 
மொழியாகிய பாலி மொழியை ஈன்கு கற்றவர். வடமொழியையும் 
அறிந்தவர். பெளத்த மதத்தை மேற்கொண்டிருந்தவர். இந்தச் 
சூழ்நிலைகள் எல்லாம் இவர் இயற்றிய மணிமேகலையில் இடம் பெற் 
றுள்ளன. பாலி, வடமொழிகளைக் கற்றிருந்தபடியால், பிராகிருத 
மொழிச் சொற்களையும் வடமொழிச் சொற்களையும் பெளத்தமதச் 
சம்பிரதாயச் சொற்களையும் அவர் இந்நூலில் வழங்கும்படி செய்து 
விட்டார். அதே சமயத்தில் பிரசார நோக்கத்தோடு பண்டித 
நடையை மேற்கொள்ளாமல் எளிய நடையைக் கையாண்டார்.

இளங்கோ அடிகளும் தாம் மேற்கொண்ட சமணசமயத்துக்கு 

ஏற்ப பிராகிருத பாஷையையும் வடமொழியையும் கற்றவராக இருந 

தும் கலையின் பொருட்டே சிலப்பதிகாரக் காவியத்தை இயற்றிய 

படியால், அவருடைய நூலில் அதிகமாகப் பிராகிருத வடமொழிச 

சொற்கள் காணப்படவில்லை. ஆனால், அக்காலத்து ஏனைய தமிழ் 

நூல்களைவிட இவர்நூலில் அதிக பிராகிருத வடமொழிச்சொற்கள் 

அமைந்து இருக்கின்றன : 

பெளத்தமதப்பிக்குகளும் சமணசமயத் துறவிகளும் தங்கள் தவ 

வலிமையிஞல் சித்தி (ரித்தி) பெற்று, தாங்கள் நினைக்கிற இடங் 

களுக்கு ஆகாய வழியாகப் பறந்துபோனதாக அந்த மதநூல்கள் 

கூறுகின்றன. இது அந்த மதங்களின் நம்பிக்கைகளில் ஒன்று. 

பெளத்தமத சமணமத நூல்களில் இவைகளைக காணலாம். இநதக் 

கருத்தைச் சமண பெளத்த சமயத்தவராகிய இளங்கோ அடிகளும் 

சாத்தனாரும் தங்கள் காவியங்களில் புகுத்தியிருக்கிறார்கள். சமண 

முனிவராகிய சாரணர்களும பெளத்தத துறவிகளாகிய தேரர்களும் 

ஆகாயவழியில் பறநதுபோனார்கள் என்று இவர்கள் கூறியிருககிறுர் 

கள். மேலும் மறுபிறப்பைப்பற்றிப் பெளத்தர்களும் சமணர் களும் 

அதிக ஆழ்ந்த நம்பிக்கையுள்ளவர்கள் அவர்களின் சமயநூல்களில் 

மறுபிறப்புச் கதைகளை அதிகமாகக் காணலாம். ஆகவே சாத்தனாரும் 

இளங்கோ அடிகளும் தங்கள் நூல்களில் மறுபிறப்பைப்பற்றி அதிக 

மாகக் கூறியுளளனர். மணிமேகலைக காவியத்தின தலைவியாகிய 

மணிமேகலை, மணிமேகலா தெய்வத்தின் வரம்பெற்று ஆகாயவழியே 

பறந்து சென்றாள் என்றும் விரும்பியபடி எல்லாம் உருவத்தை மாற்றிக 

கொண்டாள் என்றும் கற்பித்திருக்கிறார். அமுதசுரபி பாத்திரம், 

எடுக்க எடுக்கக குறையாமல உணவைத் தானாகவே சுரந்து 

கொண்டிருந்தது என்றும், தூண்களில் இருந்த பாவைகள் பேசின 

என்றும், மணிமேகலா தெய்வத்தின் சாபத்தினால் காவிரிப்பூம் 

பட்டினம் வெள்ளத்தினால் அழிந்தது என்றும் பலகற்பனைகள் இக் 

காவியத்தில் இடம்பெற்றுள்ளன. காவியநூலுககுக் கற்பனைகள் 

அவசியம்தேவை. கற்பனைகளும் உவமைகளும் இல்லாத காவியம் 

சுவைபடாது. வியப்புச் சுவைக்காகக் கற்பனைகள் காவிய நூல்களுக 

குத் தேவை. ஆகவே காவிய நூல்களை இயற்றின சாத்தனாரும் 

இளங்கோ அடிகளும் தங்கள் காவியங்களில் கற்பனைகளைப் புகுத்தி 

யுள்ளனர். சரித்திர ஆராயச்சிக்காரர் கற்பனைகளை ஒதுககிவிட்டுச் 

சரித்திர நிகழ்ச்சிகளை மட்டும் கொள்ளவேண்டும். அமாநுஷிகமான 

நம்பத்தகாதவை என்று அடியோடு ஒதுக்கித தள்ளூவது கூடாது.

அசோக சக்கரவர்த்தி காலத்தில், அவருடைய உறவினரான 

மகேந்திரர் பெளத்தமதததை இலங்கையில் பிரசாரஞ்செயவதற்காக 

அனுப்பப்பட்டார். அவர் இலங்கைக்குச்சென்று அங்குப் பெளத்த 

மதத்தை நிறுவினார். வடஇந்தியா விலிருந்து மகேந்திரர் இலங்கைக் 

குச் சென்றது கடலில் கப்பல்வழியாகத்தான். ஆனால், இந்தச் 

செய்தியைக் கூறுகிற மகாவம்சம என்னும் பெளத்தமதநூல், 

மகேந்திரர் ஆகாயவழியாகப் பறந்து இலங்கைக்கு வந்தார் என்று 

கூறுகிறது. *இது அமானுஷிகச்செயல், இதை ஒப்புக்கொள்ள 

முடியாது, மகேத்திரா எனறு ஒரு ஆள்இருந்தது பொய்' எனறு 

சரித்திரக்காரர் யாவரும் இவரை ஒதுக்கிவிடவில்லை. மகேந்திரா 
இலங்கைக்குச் சென்று அங்குப் பெளத்தமதத்தைப் பரப்பினார் 

என்றுதான் சரித்திரம் எழுதியிருக்கிறார்கள். சரித்திரப்பேராசிரியர் 

நீலகண்ட சாஸ்திரியும் பி. டி. சீனிவாச ஐயங்காரும் வையாபுரிப் 

பிள்ளையும் போன்ற சரித்திர ஆசிரியரும் ஆராய்ச்சிக்காரரும் 

இதைச் சரித்திர உண்மை என்றுதான் ஒப்புக்கொண்டிருக்கிறார்கள் , 

ஆனால், இவர்களே தமிழ் நூல்களை ஆராயும்போது, கற்பனைகளை நீக்கி 
வரலாற்றைமட்டுங் கொள்ளாமல மணிமேகலையும் சிலப்பதிகாரமும் 

கட்டுக்கதைகள் என்று கூறுகிறார்கள். பாரத இராமயணக் கதை 
களைக் கட்டுக்கதை என்று ஒதுக்காமல் சரித்திரங்கள் என்று 
கொள்ளுகிற இந்த அறிஞர்கள் இந்தத் தமிழ்நூல்களை மட்டும் 

கட்டுக்கதைகள் என்று ஒதுக்கியிருக்கிறார்கள். ஏன் மற்றநூல் 

களுக்கு ஒருநீதியும் தமிழ் நூல்களுக்கு ஒரு அநீதியும் செய்கிறார்கள் 
என்பது தெரியவில்லை. சரித்திரக்காரர்களுக்கு ஆரரய்ச்சிக்காரருக் 
கும் துவஷபுத்தியும் விருப்பு வெறுப்பும் இருக்கக்கூடாது. 

சிலப்பதிகாரமும் மணிமேகலையும்- அவற்றிலுள்ள கற்பனைகளைக் 
களைஈதுவிட்டால், அவற்றில் கூறப்படும் நிகழ்ச்சிகள் உண்மையில் 
நிகழ்ந்த நிகழ்ச்சிகளே என்பது விளங்கும். சங்ககாலத்துச் சமுதாய 
நிலை, அக சாலத்துப் பழக்கவழக்கங்கள், அரசியல்நிலை, கலை பண்பாடு 
முதலியவைகளை ஆராய்வதற்கு மணிமேகலையும் சிலப்பதிகாரமும் 
பெருந் துணையாக இருக்கின்றன. கற்பனைகளையும் உவமைகளை 
யும் களைந்து சரித்திர நிகழ்ச்சிகளை மற்றச் சான்றுகளோடு ஒத்திட்டுப் 
பார்த்து ஏற்கத்தக்கவைகளை ஏற்றுககொள்ளவேண்டும். கட்டுக் 
கதை என்று அடியோடு ஒதுக்குவது கூடாது. மற்றக் காவியநூல் 
களிலுள்ள சரித்திரங்களை எவ்வாறு பயன்படுத்திக்கொள்கிறோமோ 
அவ்வாறே இந்தக் காவியங்களையும் சரித்திர ஆராயச்சிக்குப் பயன் 
படுத்திக் கொள்ளவேண்டும்.

சாத்தனர் காலம், 

மணிமேகலை காவியத்தில் அதிக வடசொற்கள் ஆளப்பட்டிருப் 
பதைக்கொண்டு அக்நூலை இயற்றிய சாத்தனார் சங்ககாலத்தில் 
இருந்தவர் அல்லர் என்றும் அவர் மிகப் பிற்காலத்தில் இருந்தவர் 
என்றும் சில ஆராய்ச்சிக்காரர்கள் கூறுகிறார்கள். திரு. சிவராச 
பிள்ளை, வையாபுரிப் பிள்ளை, மு. இராகவையங்கார், பி.டி. சீநிவாச 
ஐயங்கார் போன்றவர்கள் இந்தக் கூட்டத்தைச் சேர்ந்தவர்கள். 
சரியானபடி விஷயத்தை உணர்ந்துகொள்ளாமலே வெறும் சொல்லை 
மட்டும் ஆதாரமாகக் கொண்டு முற்காலம் பிற்காலம் என்று வரை 
யறுப்பது சரியான ஆராய்ச்சி ஆகாது. (சொல் ஆராய்ச்சி ஓரளவு 
தான் பயன்படும்.) வேறு சான்றுகள் இருக்கும்போது அவைகளை 
யெல்லாம் பயன்படுத்தாமல் வெறும் சொல்லைக் காட்டிக காலங் 
கணிப்பது தவறான முடிவுக்குக் கொண்டுபோய்விடும். இதற்குச் 
சான்றாக ஒன்றைக் காட்டுவோம். 

அரசர் போர்க்களத்தில் போய்ப் போர் செய்து மார்பில் புண் 
தழும்பு (விழுப்புண்) படாமல் இறந்துபோவார்களானால், அவர்களை 
அடக்கஞ் செய்வதற்கு முன்பு, தருப்பைப்புல்லில் கிடத்திப் பிராமணர் 
கத்தியால் மார்பில் வெட்டிப் புண் உண்டாக்கிப் பிறகு அடக்கம் 

செய்யும் வழக்கம் சங்ககாலத்தில் இருந்தது. இந்த வழக்கத்தைச் 
சங்ககாலத்தில் இருந்த ஒளவையாரும் அவர் காலத்திலிருந்த கூல 
வாணிகன் சாத்தனாரும் கூறியுள்ளனர். 

அதிகமான் நெடுமான் அஞ்சியின் தகடூரின்மேல் பெருஞ்சேர 
லாதன் படையெடுத்து வந்து போர் செய்தான். அந்தப் போரில் 
நெடுமான் அஞ்சி மார்பில் புண்பட்டான். அதனைக் கண்ட ஒளவை 
யார், அவன் விழுப்புண் பட்டதைச் சிறப்பித்துப்பாடினார். (புறம் 93) 

அந்தப் பாட்டில், விழுப்புண் பெறாமல் இறந்தவர் தருப்பையில் 
கிடத்தி மார்பை வெட்டப்படுவர் என்பதைக் குறிப்பிடுகிறார். 

“அழறம்புரி கொள்கை நான்மறை முதல்வர் 
திறம்புரி பசும்புற் பரப்பினர் இடப்பி 
மறங்கக் தாக நல்லமர் வீழ்ந்த 
நீள்சழல் மறவர் செல்வுழிச் செல்கென 
வாள் போழ்ம் தடக்கலும் உய்ந்தனர் மாதோ . 

(புறம். 93: 711.) 
என்று அவர் கூறியுள்ளார்.

இதே செய்தியைக் கூலவாணிகன் சாத்தனாரும் தமது மணி 
மேகலை நூலில் கூறுகிறார். மணிமேகலை சிறை விடுகாதையில், 

( கொற்றங் கொண்டு குடிபுறங் காத்துச் 
செற்ற தெவ்வர் தேஎச்தம தரக்கயும் 
தருப்பையிற் கடத்தி வாளிற் போழ்க்து 
செருப்புகல் மன்னர் செல்வுழிச் செல்கென 
மூத்து விளிதல்இச் குடிப்பிறர் தோர்க்கு 

காப்புடை பெயராது காணுத்தக வுடைத்தே.” 

(மணி. 22811: 11-16.) 

இச் செய்யுள்களில் ஒளவையார் தர்ப்பைப்புல்லைப் பசும்புல் என் றும், 
சாத்தனார் தருப்பை என்றும் கூறியுள்ளனர். இதைச் சுட்டிக் * 
காட்டி திரு. பி. டி.. சீநிவாச அய்யங்கார், புல் என்னுஞ் சொல்லை 
யாளும் ஒளவையார் காலத்தினால் முந்தியவர் என்றும் தருப்பை 

என்னும் வடமொழிச் சொல்லை யாளுகிற சாத்தனார் காலத்தினால் 
பிற்பட்டவர் என்றும் தாம் எழுதிய தமிழர் சரித்திர'த்தில் கூறி 
யிருக்கிறார். 1 மேற்போக்காகப் பார்க்கிறவர்களுக்கு இது உண்மை 

போலத்தோன்றும். ஆனால், இது உண்மைக்கு மாறான தவறுள்ள 
முடிபு. வெறுஞ் சொல்லைமட்டும் ஆராய்ந்து முடிவுகட்டுவது, 
வழுக்கு நிலத்தில் சருக்கிவிழுவதுபோன்ற ஆபத்தானதாகும். 

முறைப்படிநேர்மையாக ஆராய்ந்து பார்த்தால், ஒளவையாரும் 
சாத்தனாரும் சம காலத்தில் சங்ககாலத்தில் வாழ்ந்திருந்தவர் என் 
பது தெரிகிறது. ஒளவையார் தகடூர் அரசன் அதிகமான் நெடுமான் : 
அஞ்சியால் ஆதரிக்கப்பெற்றவர். தகடூரின்மேல் பெருஞ்சேரலிரும் 
பொறை படையெடுத்து வந்தபோது அப்போரில் நெடுமான் அஞ்சி 
புண்பட்டதை நேரில் கண்டு பாடினவர், தகடூர்ப் போர் செய்த 
பெருஞ்சேரலிரும்பொறை சேரன் செங்குட்டுவனுடைய தாயாதி 
யண்ணன். செங்குட்டுவனுக்கும் அவன் தம்பியாகிய இளங்கோவடி. 

களுக்கும் சாத்தனார் நெருங்கிய ஈண்பர், எனவே ஒளவையாரும் 
சாத்தனாரும் இளஙகாவடிகளும் செங்குட்டுவனும் தகடூர் எறிந்த 
பெருஞ்சேரலிரும் பொறையும் அதிகமான் நெடுமான் அஞ்சியும் சம 
காலத்தில் இருந்தவர் என்பது தெளிவான ஆராய்ச்சி காட்டும் 
முடிவு. ஆனால், பி. டி. சீநிவாச ஐயங்கார் கருப்பை, புல் என்னும் 
சொல்லாராய்ச்சியில் புகுந்து சருக்கிவிழுந்து இருபுலவரும் (ஒளவை 
யாரும் சாத்தனாரும்) வெவ்வேறு காலத்திலிருந்தவர் என்று முடிவு 
கட்டுகிறார். சொல்லாராய்ச்சி எவவளவு ஆபத்தான து பாருங்கள் 
  

1. P. 480 - 481. History of the Tamils. P. T. Srinivasa lyengar—1929

ஈம்முடைய கண்ணெதிரேலே இக்காலத்தில் சிலர் இங்கள் 
என்னும் சொல்லையும் சிலர் மாதம் என்னும் சொல்லையும் வழங்கி 
வருவதைப்பார்க்கிறோம். இவ்வாறு வழங்கும் இச் சொற்களை 
எடுத்துக்கொண்டு காலத்தை ஆராய்ந்து பார்த்தால், சீநிவாச 
அய்யங்காரின் ஆராய்ச்சிப்படி,, திங்கள் என்னும் சொல்லை வழங்கு 
கின்றவர் முற்காலத்தில் இருந்தவர் என்றும் மாதம் என்றும் 
சொல்லை வழங்குகிறவர் பிற்காலத்தில் இருந்தவர் என்றும் முடிவு 
கட்டவேண்டும். அப்படிக் கூறுவது, அய்யங்கார்வழுக்கிவிழுந்தது 
போன்ற தவரான முடிவாகும். ஏனென்றால் இச்சொற்களை யெல்லாம் 
வழங்குகிறவர்கள் ஈம் காலத்தில் வாழ்கிறவர்களே. 

சமீபகாலத்தில் இருந்த மறைமலை அடிகளும் வடுவூர் துரை 
சாமி அய்யங்காரும் சம காலத்தில் இருந்தவர்கள் என்பதை நாம் 
அறிவோம். அவர்களுடைய நூல் நடையைக்கொண்டு அவர்கள் 
காலத்தை சீநிவாச அய்யங்கார் ஆராய்ச்சியைப் பின்பற்றி ஆராய்ந்து 
மறைமலையடிகள் சில நூற்றாண்டுகளுக்கு முன் இருந்தவர், துரை 

சாமி அய்யங்கார் சில நூற்றாண்டுகளுக்குப் பின் இருந்தவர் என்று 

முடிவுகட்டினால் அது உண்மைக்கு மாறுபட்ட தவளுன முடிவாகும் 

அல்லவா ? 

சீநிவாச அய்யங்காரின் இத்தகைய சொல்லாராய்ச்சி ஏற்கத் 

தக்கதன்று. காலத்தை ஆராய்வதற்கு வேறு நல்ல சான்றுகளைக் 

கைக்கொண்டு ஆராயாமல், வழுக்கி விழச் செய்கிற சொல்லா 

ராய்ச்சியைக் கொள்வது இவ்வாறு பிழைபட்ட முடிவுக்குத்தான் 

கொண்டுபோய்விடும். வையாபுரிப் பிள்ளை போன்ற வேறு சில 

ஆராய்ச்சிக்காரர்களும் நல்ல சான்றுகளை விட்டுவிட்டுச் சொற்களை 

மட்டும் ஆராய்ந்து இலக்கிய காலத்தைத் தவறாக முடிவு கட்டி. 

யுள்ளனர். 

ஒளவையாரும் சாத்தனாரும் புல், தருப்பை என்னும் சொற்களைக் 

கையாண்டதற்கு வேறு தக்க காரணம் உண்டு. அதுவென்ன 

வென்றால், ஒளவையார் தமிழை மட்டும் கற்றுத் தமிழ் மரபு வழுவாமல் 

நூல் இயற்றியவர். சாத்தனாரோ, பெளத்தமதத்தைத் தழுவிய 

தமிழர். அவர் தமிழுடன், அக்காலத்து பெளத்தரின் வழக்கப்படி 

பாலி மொழியையும் அதனுடன் சம்ஸ்கிருத மொழியையும் கற்றவர். 

அன்றியும் பழைய முறையைக் கடந்து தமிழ் இலக்கியத்தில் 

காவியம் இயற்றும் புதிய மரபையுண்டாக்கியவர், (இவர் காலத்தி 

16 ‘

லேயே இவருடைய ஈண்பரான இளங்கோவடிகள் சிலப்பதிகாரக் 

காவியத்தை இயற்றினார்.) தமிழில் காவியம் இல்லாத காலத்தில், 

முதன் முதலாகச் சாத்தனாரே மணிமேகலைக் காவியத்தை இயற்றினார். 

வெறுங் காவியத்தை மட்டும் இயற்றுவது சாத்தனாரின் நோக்கம் 

அன்று. அதில் பெளத்தமதப் பிரசாரத்தையும் கருதி எல்லோருக் 

கும் விளங்கவேண்டு மென்னும் நோக்கத்தோடு எளிய நடையிலும் 

மணிமேகலையை இயற்றினார். 

புல், தருப்பை என்றும் சொற்களை ஒளவையாரும் சாத்தனாரும் 

கையாண்டதன் உண்மை இதுவாகும். புல் என்பதைவிட தருப்பை 

என்று கூறினால் எளிதில் கருதப்பட்ட பொருள் இனிது விளங்கும். 

சீநிவாச அய்யங்கார் கூறுவதுபோல முற்காலப் பிற்காலம் என்னும் 

வேறுபாட்டினால் அன்று. எனவே ஒளவையாரைப்போலவே மணி 

மேகலையை இயற்றிய சாத்தனாரும் சங்ககாலத்தில் இருந்தவரே. 

வடமொழிக் கலப்பு 

சிலப்பதிகாரத்திலும் மணிமேகலையிலும் வடமொழிச் சொற்கள் 

கலந்திருப்பதை எடுத்துக்காட்டி இவ்விரு காவியங்களும் சங்க 

காலத்துக் காவியங்கள் அல்ல, பிற்காலத்தவை என்று வையாபுரிப் 

பிள்ளை, நீலகண்ட சாஸ்திரி போன்ற சிலர் கூறுகின்றனர். இவர்கள் 

கூறுவது மேற்பார்வைச்கு உண்மைபோலத் தோன்றுகிறது. அக 

கானூறு, நற்றினை நானூறு, குறுந்தொகை நானூறு, ஐங்குறுநூறு, 
பதிற்றுப்பத்து முதலிய சங்க இலக்கியங்களுக்கும் மணிமேகலை 

சிலப்பதிகார நூல்களுக்கும் மொழி௩டையில் அதிக வேற்றுமை 

காணப்படுகின்றன என்பதும் மணிமேகலை சிலப்பதிகாரக் காவியங் 
களில் பிராகிருதச் சொற்களும் வடமொழிச் சொற்களும் அதிகமாகக் 

காணப்படுகில் றன என்பதும் உண்மைதான். இக்காரணம் பற்றி 

இவர்கள் கூறுவதுபோல, இந்நூல்கள் பிற்கால நூல்கள் என்று 

ஒப்புக்கொள்ளமுடியுமா ? 

சொற்களைமட்டுங் கொண்டு ஆராய்ந்து காலங்கணிப்பது 

வழுக்கு நிலத்தில் போய்ச் சருக்கி விழுவதற்குச் சமானமாகும் 

என்று முன்னமே கூறினோம். சரித்திரததைத் துணையாகக் கொண்டு 
ஆராய்ந்து பார்த்தால், வையாபுரியார்களின் முடிவுகள் பெருக் 

தவறுடையன என்பது தெரியும்.

கடைச்சங்க காலத்திலே பெளத்த மதமும் ஜைன (சமண) 
மதமும் தமிழ்நாட்டுக்கு வந்துவிட்டன. கி. மு. மூன்றாம் நூற் 
றாண்டில் இருந்த அசோக சக்கரவர்த்தியின் சாசனங்களில் இரண்டு 
சாசனங்கள், அவர் காலத்தில் பெளத்தமதத்துப் பிக்குகள் தமிழ் 
காட்டுக்கு வந்ததைத் திட்டமாகக் கூறுகின்றன. அசோக சக்கர 
வர்த்தியுடைய பாட்டனான சந்திரகுப்த மெளரியன் காலத்தில் 
சமணமத (ஜைனமதத்) துறவிகள் தமிழ்நாட்டுக்கு வந்த செய்தியை 
யும் சரித்திரத்தினால் அறிகிறோம். இந்த வரலாற்று உண்மையில் 

சிறிதும் ஐயமில்லை. 

கடைச்சங்க காலம் கி, பி. மூன்றாம் நூற்றாண்டோடு முடி 

வடைகிறது என்று பொதுவாகக் கருதப்படுகிறது. அசோக சக்கர 

வர்த்தி காலமாகிய கி. மு. 3-ஆம் நூற்றாண்டு முதல் கடைச்சங்க 

இறுதிக் காலமாகிய கி. பி. 3-ஆம் நூற்றாண்டு வரையில் அதாவது 

ஏறத்தாழ 500 ஆண்டுக்காலம், சங்ககாலத் தமிழகத்தில் பெளத்த 

ஜைன மதங்கள் வாழ்ந்திருக்கின்றன. அந்த 500 ஆண்டுகளாக 

அந்த மதத்தவர் தங்கள் மதக் கொள்கைகளை மக்களுக்குப் 

போதித்துக்கொண்டுதான் இருந்திருப்பார்கள். அத்தனை நூற் 

ரண்டுக்காலம் அவர்கள் வாளா இருந்திருக்க மாட்டார்கள். 

ஏனென்றால், பெளத்த பிக்குகளும் சமணத் துறவிகளும் தங்கள் 

தங்கள் மதக் கொள்கைகளை நாடெங்கும் பரவச் செய்வதிலேயே 

கண்ணுங்கருத்துமாக இருந்தவர்கள். அதையே தங்கள் வாழ்க்கை 

யின் குறிக்கோளாகக் கொண்டவர்கள். ஆகவே, அவர்கள் தங்கள் 

மதக் கொள்கைகளைச் சங்ககாலத் தமிழகத்தில் பிரசாரஞ்செய்து 

கொண்டுதான் இருந்தார்கள் என்பதில் ஐயமில்லை. வையாபுரியார் 

கருதுவதுபோல, அல்லது அவர் ஈம்மைக் கருதச் செய்வதுபோல, 

கி.மு. 3-ஆம் நூற்றாண்டில் தமிழகத்துக்கு வந்த பெளத்தச் சமணர் 

கள் “சங்ககாலம் போகட்டும், பிறமொழிக் கலப்புக்காலம் வரட்டும்” 

என்று வாளா இருந்திருக்கமாட்டார்கள். அவர்கள் வந்தகாலம் முதற் 

கொண்டே தங்கள் மதப்பிரசார வேலையைத் தொடங்கினார்கள் என்ப 

தில் சற்றும் ஐயமில்லை. அவ்வாறு மதப்பிரசாரம் செய்யப்பட்டபோது 

அவர்களுடைய தெய்வபாஷையாகிய பாலி மொழியும் அர்த்தமாகதி 

மொழியும் சங்ககாலத் தமிழிலும் கலக்கத்தானே செய்திருக்கும் ? 

பாலி மொழியிலே பெளத்தமத நூல்களும் அர்த்தமாகதி (சூரசேனி) 

மொழியிலே ஜைன சமயநூல்களும் எழுதப்பட்டிருந் தபடியினாலே, 

அந்த மொழி நூல்களை ஆதாரமாகக் கொண்டு மதபோதனை செய்த 

போது அம்மொழி நாட்டுமொழியில் கலக்கத்தானே செய்யும் ? 

அதைத் தடுக்க முடியுமா :

தமிழ்மொழி இன்றுள்ளதுபோலவே அன்றும் பேச்சு வழக்கில் 

இருந்தமொழி, பேச்சுவழக்கில் இருக்கும் மொழிகள், மதங்களின் 

தொடர்பினாலோ வாணிகத் தொடர்பினாலோ பிறமொழியின ருடன் 

பழகும்போது பிறமொழிச் சொற்கள் பேச்சுமொழியில் கலந்துவிடுவது 

இயற்கை. இந்த இயற்கையைத் தடுக்கமுடியாது. ஆனால், கட்டுப் 

பாட்டுக்கு அடங்கி வரம்பு மீராதபடி பார்த்துக்கொள்வது மொழிப் 

பற்றுள்ளவரின் கடமை. அதை அக்காலத்துத் தமிழர் செய்திருக் 

கிறார்கள். ஆனால், அடியோடு பிறமொழிச் சொற்களைக் கலக்காமல் 

இருக்கச் செய்யமுடியாது. பேச்சுவழக்கற்றுப்போன ஏட்டுமொழி 

களிலேயும் பிறமொழிச் சொற்கலப்பு ஏற்படுகிறது என்றால், பேச்சு 
வழக்கில் உள்ள மொழிகளில் பிறமொழிச் சொற்கள் கலப்பதைத் 

தடுக்க இயலுமோ? ஆகவே, சங்க காலத் தமிழகத்திலேயும் பிற 

மொழிக்கலப்பு ஏற்பட்டுக்கொண்டி ருந்தது. வையாபுரியார்கள் கூறு 
வதுபோலக் * கலப்புக் காலம் ' வரட்டும் என்று காத்துக்கொண் 

டிருந்து சில நூற்றாண்டுகள் கழிந்த பிறகு பிறமொழிக் கலப்பு 
நுழையவில்லை. 

ஆனால், மேலே கூறியபடி, சங்கத்தொகை நூற்செய்யுள்களில் 

பிறமொழிக் கலப்பு வெகு குறைவாகவும் மணிமேகலை சிலப்பதிகாரக் 
காவியங்களில் கலப்பு அதிகமாகவும் இருப்பதைக் காண்கிறோம். 
தொகை நூல்களில் பிறமொழிச் சொற்கள் மிகக் குறைவாக இருப் 
பதன் காரணம் என்னவென்றால், அச்செய்யுட்கள் பிறமொழிச் 
சொற்கள் இல்லாமலே தாய்மொழியிலேயே கருத்துக்களைத் தெரி 
விக்கும் விஷயங்களைக் கொண்டவை. மேலும், பிறமொழிகளைக் 
கற்காமல் தாய்மொழியை மட்டும் கற்றவர்களால் பாடப்பெற்றவை... 
மணிமேகலை சிலப்பதிகார நூல்கள் அவ்வாறில்லாமல் பிறமதச் 
சார்புள்ள கருத்துக்களைக் கூறவேண்டியிருந்தபடியாலும், புதுமைக் 
கருத்துக்களைக் கூறவேண்டியிருந்தபடியாலும் இந்நூல்களில் பிரா 
கிருதமொழிச் சொற்களும் வடமொழிச் சொற்களும் அதிகமாகக் 
காணப்படுகின்றன. இதுவே, வரலாற்று முறைப்படி நாம் அறியக் 
கிடக்கும் உண்மை. 

எனவே, வையாபுரியார்கள் கூறுவதுபோல, சங்ககாலம் கழிந்து 
வேறுகாலம் வந்தபிறகு இயற்றப்பட்ட நூல்கள் இவை என்று 
கருதுவது பெரிய தவறாகும். ஆகையால், சிலப்பதிகார மணிமேகலை 
நூல்கள் கடைச்சங்க காலத்தின் இறுதியில் (கி.பி. இரண்டாம் 

நூற்றாண்டின் இறுதியில்) செங்குட்டுவன் காலத்தில் இயற்றப் 
பட்ட நூல்கள் என்பதில் சற்றும் ஐயமில்லை.

இலக்கிய நூல்கள் 

சேரன் செங்குட்டுவன் வாழ்ந்திருந்த காலத்தில் தமிழிலக்கியத் 
தில் புதுவகையான நூல்கள் தோன்றின. சிறு சிறு குறும்பாடல்கள் 
பாடப்படுவது இவனுக்கு முன்பிருந்த வழக்கம். இவன் காலத்தில் 
சிறு சிறு பாடல்களும் அவற்றோடு கெடும்பாடல்களும் பாடப்பட்டன. 
சேர அரசர்கள்மீது பாடப்பட்ட பதிற்றுப்பத்து அக்காலத்தில் 
புதுமையானது, பதிற்றுப்பத்து, செங்குட்டுவனுடைய பாட்டன், 
தந்ைத, சிறியதந்தை, தாயாதித்தந்தை, தமயன், தாயாதித்தமயன், 
தம்பியர் ஆகியவர்கள் மீது பாடப்பட்டது. 5- ஆம் பத்து இச்செங் 
குட்டவன்மேல் பாடப்பட்டது. இது அக்காலத்தில் புதுவகையான 
இலக்கியப்படைப்பு. ஒவ்வொரு அரசன் மேலும் பத்துப் பத்துச் 
செய்யுளைக்கொண்ட புது இலக்கியம் இது. 

செங்குட்டுவன் காலத்திலே நீண்ட செய்யுள்களும் புதுமையாக 
இயற்றப்பட்டன . சோழன் கரிகால்வளவன்மீது பாடப்பட்ட பட்டினப் 
பாலையும் பொருநர் ஆற்றுப்படையும், தொண்டைமான் இளந்திரை 
யன் மேல் பாடப்பட்ட பெரும்பாணாற்றுப்படையும், ஆரியவரசன் 
பிரகதத்தனுக்கு அகப்பொருள் அறிவித்தற்காகப் பாடப்பட்ட 
குறிஞ்சிப்பாட்டும் செங்குட்டுவன் காலத்துப் புதுவகையான நெடும் 
பாடல்கள். (இவனுக்கு அடுத்த தலைமுறையில் பாடப்பட்டவை 
சிறுபாணாற்றுப்படை, திருமுருகாற்றுப்படை, நெடுகல்வாடை, 

மதுரைக்காஞ்சி, மலைபடுகடாம் (கூத்தராற்றுப்படை), முல்லைப் 

பாட்டு என்பவை! 

இவற்றுக்கெல்லாம் மேலாக செங்குட்டுவன் காலத்தில் இயற்ற 
றப்பட்ட புதுமையான இலக்கியங்கள் இரண்டு. அவை, செங்குட்டு 

வனின் தம்பியாரான இளங்கோ அடிகள் இயற்றிய சிலப்பதிகார 
மும், இவனுடைய நண்பரான கூலவாணிகன் சாத்தனார் இயற்றிய 
மணிமேகலையும் ஆகும். இவ்விரண்டுகாவியங்களைப்பற்றி வேறு 

இடத்தில் கூறியுள்ளோம். சிலப்பதிகாரமும் மணிமேகலையும் 

இரட்டைக்காவியங்கள். அதாவது ஒன்றோடொன்று தொடர்புடைய 

காவியங்கள். இவ்விரண்டு காவியங்களும் தமிழ்நாட்டுக்கு மட்டும் 

அல்ல, இந்தியா தேசத்துக்கே சிறப்பான காவியங்கள் ஆகும். 

ஏனென்றால் இந்தியாவில் உள்ள எல்லா மொழிக்காவியங்களும் பாரத 

இராமாயணக் கதைகளை அடிப்படையாகக்கொண்டு எழுதப் 

பட்டவை. ஆனால், இவ்விரண்டுகாவியங்களும் வரலாற்று நிகழ்ச் 

சியை அடிப்படையாகக்கொண்டு எழுதப்பட்ட காவியங்கள். இந்த 
வகையில் இந்தியாவிலுள்ள எல்லாமொழிக காவியங்களுக்கும்

முதலில் தோன்றிய காவியங்கள் இவை என்பதில் ஐயமில்லை. 
சங்ககாலத்தில் பாரதம் இராமயணம் ஆகிய நூல்களும் தமிழில் 
இயற்றப்பட்டிருந்தன என்று கூறப்படுகின்றன. அந்தப் பாரத 

இராமாயண நூல்கள் இப்போது கிடைக்கவில்லை அவைகளின் சில 
செய்யுள்கள் மட்டும் உரையாசிரியர்களால் மேற்கோள் காட்டப்பட் 

டுள்ளன. ஆனால், முழு உருவத்தில் இப்போது கிடைக்கிற பழைய 
காவியநூல்கள் சிலப்பதிகாரமும் மணிமேகலையுமே. இந்தவகையில், 
சேரன் செங்குட்டுவனுடைய காலம் தமிழிலக்கியத்தின் பொற்காலம் 
என்று கூறலாம். 

வஞ்சிமாநகரம் (கருவூர்) 

சேரநாட்டின் தலைநகரமாக இருந்தது வஞ்சிமாககரம். அதற்குக் 
கருவூர் என்றும் வேறுபெயர் இருந்தது. கருவூர் வஞ்சிமாநகர் எங் 

கிருந்தது என்பது பற்றி இருவேறு கருத்துக்கள் ஏற்பட்டு அறிஞர்கள் 
பலரின் வாதப் பிரதிவாதங்களுக்குக் காரணமாயிற்று. சேரநாட்டின் 
கடற்கரையோரத்தில் ஒரு வஞ்சிக் கருவூரும் கொங்குநாட்டில் ஒரு 
வஞ்சிக் கருவூரும் இருந்தன . இந்த இரண்டு கருவூர்களில் எது சேரர் 
களின் தலைககரமாயிருந்தது என்பது பற்றித்தான் மேலே கூறப்பட்ட 
விவாதங்கள் எழுந்தன . இது பற்றிப் பல கட்டுரைகளும் வெளிவந்துள் 
ளன. கானும் இது பற்றிச் சொந்த முறையில் ஆராய்ந்து, பெரியாற்றங் 
கரையில் சேரநாட்டுக் கடற்கரை யோரத்தில் இருந்த வஞ்சிக்கருவூர் 
தான் சேரநாட்டின் பழைய தலைககரம் என்னும் கருத்துள்ளவனாக 

இருந்தேன். ஆனால், அந்தக் கருத்தை உறுதிப்படுத்தாதபடி, 
டாலமி என்னும் யவன ஆசிரியரின் குறிப்பு தடைசெய்துகொண் 
டிருந்தது. டாலமி தம்முடைய நூலிலே கரவ்ர (Karoura) அதாவது 
கருவூர் உள் நாட்டிலிருந்த நகரம் என்று எழுதியிருக்கிறார். இந்தக் 

காரணத்தினால் என்னுடைய கருத்தை உறுதிப்படுத்த முடியாமல் 
ஐயங்கொண்டிருந்தேன். கொங்கு நாட்டு வஞ்சிமா நகரந்தான் 

சேரர்களுடைய தலைககரம் என்று கூறுகிற, திரு. ரா. இராகவையங் 
காரின் *வஞ்சிமாககர்' என்னும் நூலும், திரு. மு. இராகவையங்கார் 
எழுதிய * சேரன் செங்குட்டுவன் : என்னும் நூலும் வஞ்சிமா நகரத்தை 
பற்றித் தெளிவாகக் கூறாமல் குழப்பம் கொடுப்பதாக இருக்கின்றன . 
சங்ககாலச் சேரமன்னர்களைப்பற்றி ஆராய்ந்தபோது தான் வஞ்சிமா 
நகரத்தைப்பற்றிய உண்மையான கருத்து எனக்குப் புலனாயிற்று. 

சங்ககாலத்துச் சேரா தலைநகரம் ஆதிகாலம் முதல் கடற்கரை 
யோரத்திலிருந்த வஞ்சிக்கருவூர்தான் என் பதில் ஐயமில்லை. ஆனால்,

சேர அரசர்கள் முக்கியமாக இமயவரம்பன் நெடுஞ்சேரலாதன், பல் 
யானைச் செல்கெழு குட்டுவன் ஆகிய அண்ணன் தம்பியரசர்கள், 
கொங்குநாட்டின் தென்பகுதிகளைக் கைப்பற்றி அவற்றைச் சேர 

இராச்சியத்துடன் சேர்த்துக்கொண்டார்கள். சேர்த்துக்கொண்ட 
கொங்குநாட்டுச் சேர அரசமரபில் ஒரு சேரன் ஆட்சிசெய்யத் 
தொடங்கினான். அவன் கொங்குநாட்டில் தான் இருந்த ஊருக்குப் 
பழைய தலைநகரத்தின் பெயராகிய வஞ்சி (கருவூர்) என்னும் பெயர் 
சூட்டினான். எனவே பழைய வஞ்சிமா ஈகரமும் புதியவஞ்சிமா 

நகரமும் சேர அரசர்களுக்குத் தலைககரங்களாக சங்க காலத்திலேயே 
அமைந்தன. 

சேரமன்னன் செங்குட்டுவனை 5-ஆம் பத்துப் பாடிய பரணர் 
10- ஆவது செய்யுளில், 

* வளங்கெழு சிறப்பின் உலகம் புரைஇச் 
செங்குணக் கொழுகும் கலுழிமலிர் கிறைக் 
காவிரி யன்றியும் பூவிரி புனலொரு 
மூன்றுடன் கூடிய கூடல் அனையை ' 

என்று புகழ்கிறார். இதில், கொங்குநாட்டிலே பாய்கிற காவிரி 
யாற்றும் அதனுடன் கலக்கிற ஆன்பொருநை குடவனாறு ஆகிய 

மூன்று ஆறுகள் ஒன்றுசேருகிற முக்கூடலுக்குச் செங்குட்டுவனை 
உவமை கூறுகிறார். இந்த மூன்று ஆறுகளும் பாய்கிற இடம் 
சேரனுக்கு உரியதாக இருந்தபடியினாலே இந்த ஆறுகளை அவனுக்கு 
உவமை கூறினார் என்பது தெளிவு. 

புறநானூறு 13-ஆம் செய்யுள் உறையூர் ஏணிச்சேரி 

முடமோசியார் பாடியிருக்கிறார். அச்செய்யுளின் அடிக்குறிப்பு, 
 $சாழன் முடித்தலைக் கோப்பெருநற்கிள்ளி கருவூரிடஞ் செல் 

வானைக் கண்டு சேரமான் அந்துவஞ் சேரல் இரும்பொறையோடு 

வேண்மாடத்து மேலிருந்து பாடியது ' என்று கூறுகிறது. இந்தக் 

கருவூர் கொங்குகாட்டுக் கருவூர் என்பது திட்டமாகத் தெரிகின்றது. 

ஏனென்றால், சோழன் முடித்தலைக் கோப்பெருநற்கிள்ளி தன் யானை 

மேல் ஏறித் தன் சோழநாட்டு எல்லைக்கருகில் வந்தபோது, அவன் 

ஏறியிருந்த யானை கருவூரில் போனதை இச்செய்யுள் கூறுகிறது. 

ஆகவே, சோழகாட்டுக்கு அருகில் இருநத கருவூர், கொங்குகாட்டுக் 
கருவூர் என்பதில் ஐயமில்லை இக்கருவூரில் வேண்மாடம் என்னும் 

அரண்மனையில் சேரமான் அந்துவஞ் சேரல் இரும்பொறை இருந் 
தான் என்பதனால், இக்கொங்குகாட்டுக் கருவூரில் இருந்துகொண்டு

சேர அரசர்களின் ஒரு கிளையினராகிய இரும்பொறையரசர் ஆட்சி 

செய்தார்கள் என்பது தெரிகின்றது. இரத அந்துவஞ்சேரல் இரும் 

பொறை, செங்குட்டுவனுடைய தாயாதிப்பாட்டன் எனத் தெரி 

கிரான். எனவே, கொங்குநாட்டின் தலைநகரமும் பழைய வஞ்சி 

நகரத்தின் பெயரையே பெற்று இருந்தது என்பதும், ஒரேகாலத்தில் 

இரண்டு வஞ்சிக்கருவூர்கள் சேர இராச்சியத்தில் இருந்தன என்பதும் 

தெரிகின் றன . 

இந்தக் கொங்குநாட்டு வஞ்சிக்கருவூரைத்தான் டாலமி உள் 

நாட்டுப் பட்டினம் என்று கூறினார் எனத் தெரிகிறது. இக்கருவூர் 

கொங்குநாட்டைச் சேர்ந்தது. ஆங்கிலேயர் ஆட்சியில் புதிய 

அமைப்பில் நாட்டை ஜில்லாக்களாகப் பிரித்தபோது கொங்கு 

நாட்டைச் சேர்ந்த இவ்வூர் திருச்சிராப்பள்ளி ஜில்லாவுடன் சேர்க்கப் 

பட்டது. 

 



ரிற் சேர்க்கை 

  

மோரியர் மோக்ூருக்கு வந்தனரா ? 

கோச்ருக்கு மோகூர் பணியாதபடியினாலே அவரைப் பணியச் 
செய்வதற்குக் கோசர் மோரியருடைய உதவியை நாடினார்கள் 
என்றும் அவர்களின் வேண்டுகோட்படி மோரியர் மோகூரின் மேல் 
படை யெடுத்துச் சென்றார்கள் என்றும் செல்லும்வழியில் மலைகள் 
குறுக்கிட் டபடியால், மலைமேல் தேர்ப்படை போவதற்காக வழிகளை 

உண்டாக்கிக்கொண்டு போனார்கள் என்றும் சங்கச் செய்யுள்கள் 
கூறுகின்றன. 

 வெல்கொடித் 
துனைகா லன்ன புனைதேோர்க் கோசர் 

தொன்மூ தாலத் தரும்பணைப் பொதியில் 
இன்னிசை முரசங் கடிப்பிகுத் தஇரங்கத் 
தெம்முனை சிதைத்த ஞான்றை மோகூர் 
பணியா மையிற் பகைதலை வந்த 

மாகெழு தானை வம்ப மோரியர் 

புனைகேோர் நேமி யுருளிய குறைத்த 

இலங்குவெள் ளருவிய அறைவா யும்பர்.”' 
டட (அகம். 251; 6-14) 

என்றும், 

் கனைகுரல் இசைக்கும் விரைசெலற் கடுங்கணை 

முரண்மிகு வடுகர் முன்னுற மோரியர் 
தென்றிசை மாதிர முன்னிய வரவிற்கு 

விண்ணுற ஓங்கிய பனியிருங் குன்றத்து 

ஒண்கதிர்த் திகிரி யுருளிய குறைத்த 
அறையிறந்து அவரோ சென்றனர். ”' 

ட (அகம், 281; 7-12) 

என்றும் மாமூலனார் இச்செய்தியைக் கூறுகின்றார். 

வென் வேல் 

விண்பொரு நெடுங்குடைக் கொடித்தேர் மோரியர் 

திண்கதிர்க் இஇரி திரிதரக் குறைத்த 
உலக விடைகழி யறைவாய். '' 

(ym. 175 + 5-8) 

என்று கள்ளில் ஆத்திரையனார் இதனைக் கூறுகிறார். 

17

₹ விண்பொரு நெடுங்குடை இயல்தேர் மோரியர் 

பொன்புனை இ௫ரி திரிதரக் குறைத்த 

அறை இறந்து அகன்றனர் ஆயினும்......”” 

(அகம் 69: 10-12) 

என்று உமட்டூர் கிழார் மகனார் பரங்கொற்றனார் கூறுகிறார். 

மோரியர் என்பவர் இந்திய சரித்திரத்தில் பேர் பெற்ற மெளரிய 
அரசராவர். மோரிய அரசர்களில் சந்திரகுப்த அரசனும் அசோக 

சக்கரவர்த்தியும் பேர் பெற்றவர்கள். மோரிய வம்சம் கி.மு. 

185-இல் சிறப்புக் குன்றிவிட்டது. ஆனால், அவர்கள் வழியில் 

வந்தவர் சில நூற்றாண்டுகள் வரையில் ஆங்காங்கே சிற்சில இடங் 

களில் இருந்து சிற்றரசராய் ஆட்சி செய்து கொண்டிருந்தார்கள். 

அந்த மோரியர்களில் ஒரு கிளை ஆந்திர தேசத்தில் ராய்ச்சூர் 

மாவட்டத்தில் மாங்கி என்னும் சுவர்ணகிரியில் அரசாண்டனர். 

இவர்கள் கோசரின் வேண்டுகோளின்படி மோகூரின்்மேல் படை 

யெடுத்துவந்தனர் போலும். இச்செய்தியைத் தான் மேலே காட்டிய 

சங்கச் செய்யுள்கள் கூறுகின்றன . 

மோகூர் பாண்டி நாட்டில் இருந்த ஊர். அது இப்போதும் 
திருமோகூர் என்றும் பெயர் பெற்று இருக்கின்றது. மோகூரை 
யரசாண்ட மன்னர் பழையன்மாறன் என்னும் குடிப்பெயர் பெற்றுப் 
பாண்டியனுடைய சேனாபதியாக இருந்தார்கள். மோகூர் மன்னனாகிய 
ஒரு பழையன் மாறனைச் சேரன் செங்குட்டுவன் வென்ற செய்தியை 
முன்னமே கூறினோம். 

மோகூரின்மேல் மோரியர் படையெடுத்து வந்தபோது மலைகள் 
குறுக்கிட்டபடியால் அம்மலைமேல் பாதை அமைத்துக்கொண்டு 
அவர்கள் தேர்ப்படையைச் செலுத்திக்கொண்டு வந்தார்கள் என்று 
மேலேகாட்டிய செய்யுள்களால் அறிகிறோம். இதுபற்றிப் பல 
அறிஞர்கள் ஆராய்ந்து பற்பல கருத்துகளை வெளியிட்டிருக் 
கிறார்கள். அவர்கள் எழுதி வெளியிட்ட கருத்துகளையெல்லாம் 
இங்கு நாம் ஆராய முற்படவில்லை. ஆனால் அவர்கள் எழுதிய 
கட்டுரைகளை மட்டும் இங்குக் குறிப்பிடுவது அமைவுடைத்து. 

இருக்கிறதுபோலத் தோன்றுகிறது. ஏடெழுதுவோரால் மோகர் 
என்று எழுதப்படவேண்டிய சொல் மோகூர் என்று எழுதப்பட்டது 

தான் அந்தப் பிழை என்று தோன்றுகிறது. 

மோகர் என்பவர் துளுநாட்டில் (கொங்கண நாட்டில்) கடற் 

கரை யோரத்தில் வாழ்ந்திருந்த நெய்தல் நிலமக்கள். தமிழ்நாட்டு 

நெய்தல் நிலமக்களாகிய பரதவரைப் போலவே, அவர்களும் அடங் 

காமல் போர் செய்வதில் விருப்பமுள்ளவராக இருந்தனர். இஸ் 

களுடைய சந்ததியார் இன்றும் துளுநாட்டுக் கடற்கரையில் மோகர்

என்னும் பெயருடன் இருக்கிறார்கள். அந்த மோகர் கோசருக்குப் 

பணியாமையால், அவரை அடக்கக் கோசர் மோரியருடைய 

உதவியை நாடினார்கள். கோசருக்கு உதவிசெய்ய வந்த மோரியரின் 

தேர்ப்படைகள் செல்லாதபடி சையகிரி என்னும் மேற்குத் தொடர்ச்சி 

மலைகள் குறுக்கே இருந்தபடியால், அம்மலையைக் கடந்தாலல்லது 

வேறு வழி இல்லாதபடியால், அவர்கள் மலைமேல் பாதை அமைத் 

துக்கொண்டு அப்பாதை வழியாகத் துளு நாட்டுக்குள் சென்று 
பிறகு கடற்கரையோரத்திலிருந்த மோகருடன் போர் செய்து அடக் 

-கினார்கள் என்பது தெரிகின்றது. இந்தச் செய்தியைக் கூறுகிற 

செய்யுளில் பிற்காலத்தில் ஏடெழுகினோர் மோகர் என்பதை மோகூர் 

என்று கைப்பிழையாக எழுதினார்கள் போலும், ஏடெழுதுவோர் 
செய்த சிறுபிழை இக்காலத்து அறிஞர்களின் ஆராய்ச்சிக்கு அதிக 

வேலை கொடுத்துவிட்டது. அந்தச் செய்யுளின் சரியான வாசகம் 
இவ்வாறு இருக்கவேண்டும் என்று தோன்றுகிறது : 

£ தெம்மூனை சிதைத்த ஞான்றை மோகர் 
பணியா மையிற் பகைதலை வந்த 
மாகெழு தானை வம்ப மோரியர் 

புனைதேர் நேமி யுருளிய குறைத்த, 
இலங்குவெள் அருவிய அறைவாய் உம்பர். *' 

எனவே மோகூர் என்பது தவறான பாடம் என்பதும் மோகர் என்பதே 
சரியான பாடம் என்பதும் தெரிகின்றது. 

இதுகாறும் கூறியவற்றால், மோரியர் மோகூரின்மமேல் படை 
யெடுத்து வரவில்லை என்பதும், அவர்கள் துளுகாட்டின் மேல் 
படையெடுத்து சென்றனர் என்பதும், அவ்வாறு செல்லும் வழியில் 
குறுக்கே இருக்கிற சையகிரிமலைகள் ஆகிய மேற்குத் தொடர்ச்சி 
மலைகளைக் கடக்கவேண்டியிருந்தது என்பதும் ஆகவே அவர்கள் 
அந்த மலைமேலே வழியுண்டாக்கிக்கொண்டு போனார்கள் என்பதும் 
விளக்கப்பட்டன. 

